
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ  

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᑲᒪᒋᔭᖃᓐᖏᑦᑐᖅ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 10, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐊᖓᔪᖅᑳ ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᐊᓚᕋᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᓴᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑎᑦ, ᐃᖅᑲᓇᐃᔭᖅᑏᓪᓗ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2, 
ᒥᓂᔅᑕᐃᑦ ᐅᖃᐅᓯᖏᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 083 - 2(3): ᐃᓄᓕᕆᓂᕐᒧᑦ ᐱᓇᓱᐊᕈᓯᒃ 2006ᒥ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᒐᒪ 
ᐃᔪᖃᑦᑕᓂᕐᒧᓐ. ᐃᖅᑲᓇᐃᔭᖃᑦᑕᖅᑐᑦ ᑕᐃᒃᑯᓄᖓ ᐅᓂᒃᑳᓕᐅᖃᑦᑕᕐᒪᑕ ᐋᓐᓂᐊᓯᐅᖅᑏᓪᓗ, ᓘᒃᑖᓪᓗ ᑕᐃᒃᑯᐊ 
ᐃᓄᓕᕆᓂᕐᒧᓐ ᑕᐃᒃᑯᐊ ᓄᓇᓕᓕᒫᓂ ᐃᓄᓕᕆᔨᖃᐅᕋᑦᑕ. ᐃᓄᓕᕆᔨᖁᑎᕗᑦ ᐃᖅᑲᓇᐃᔭᖅᑎᖃᑦᑕᕋᑦᑎᒍ 
ᐊᒃᓱᕈᓐᓇᖅᑐᐊᓗᓐᓂᒃ ᓱᕈᓯᓄᓪᓗ ᐊᖏᔪᖅᑳᕆᔭᐅᔪᓪᓗ ᐃᓚᒌᓪᓗ ᐱᖃᓯᐅᑎᓪᓗᒋᑦ. ᑭᐅᖃᑦᑕᖅᑐᑎᓪᓗ 
ᖃᖓᑐᐃᓐᓇᒃᑯᑦ ᐅᓐᓄᐊᕌᓘᒐᓗᐊᒃᑯᑦ. ᐃᒻᒥᓂᓪᓗ ᐊᑦᑕᓇᖅᑐᒦᑎᑉᐸᑦᑐᑎᒃ.  
 
ᐅᖃᖅᑏ, ᖃᐅᔨᒪᔪᖓ ᐃᖅᑲᓇᐃᔭᖅᑏᓐ ᐃᓄᓕᕆᔨᒃᑯᑦ, ᓱᕈᓯᓕᕆᔨᑐᐃᓐᓇᐅᓇᓱᒋᔭᐅᓪᓗᑎᒃ ᐊᒻᒪᓗᒃᑕᐅᖅ 
ᑎᒍᔭᐅᓯᒪᔪᓂᒃ ᑲᒪᔨᐅᓇᓱᒋᔭᐅᓪᓗᑎᒃ. ᓱᓕᓐᖏᑦᑐᖅ ᑕᒪᓐᓇ. ᐃᓄᓕᕆᔨᐅᔪᑦ ᑕᒪᒃᑯᐊ ᐃᑲᔪᖃᑦᑕᕐᒪᑕ ᐃᓄᓐᓂᒃ 
ᐊᒃᓱᕈᖅᑐᓂᒃ. ᐃᓄᓕᕆᔨᐅᖃᑦᑕᖅᑐᑎᓪᓗ ᕿᑐᓐᖓᖅᑖᕋᑖᖅᑐᓄᑦ ᐊᒻᒪᓗ ᐸᖅᑭᖃᑦᑕᖅᑐᑎᒃ ᑕᒪᒃᑯᓂᖓ 
ᐃᑲᔪᖅᑕᐅᔭᕆᐊᓕᓐᓂᒃ.  
 
ᐃᓄᓕᕆᔨᐅᓂᕐᒧᓐ ᐱᓇᓱᐊᕈᓯᖓ ᖁᕕᐊᓱᒍᑕᐅᓂᐊᕐᒪᓐ ᓄᓇᕗᒻᒥ, ᒫᑦᓯ 19-ᒥ 25-ᒧᓐ. ᐅᖃᖅᑏ, 
ᖁᕕᐊᓱᒍᑎᒋᔭᕗᓐ ᐱᓪᓗᒋᑦ ᐱᓕᕆᔨᕗᑦ ᑕᐃᒃᑯᐊ ᐃᓕᓴᖅᓯᓂᐊᖅᑐᓐ 60-ᐅᔪᓂᒃ ᐃᖅᑲᓇᐃᔭᖅᑎᐅᔪᓂᒃ 
ᕼᐋᒻᓚᐃᓪᓗ ᒪᐃᔭᐅᔪᓪᓗ ᑖᒃᑯᓂᖓ ᐅᐱᒍᓱᖃᑎᒋᔪᒪᓂᐊᕐᒥᔭᒃᑲ. 
 
ᐅᖃᖅᑏ, ᐃᑉᐱᒍᓱᒃᑲᒪ ᑕᐃᒪᓐᓇ ᐅᑕᖅᑭᑐᐃᓐᓇᖃᑦᑕᖏᓪᓗᑕ ᐱᓇᓱᐊᕈᓯᕐᒥ. ᐃᑲᔪᕋᓱᓪᓗᑎᒍ ᑕᒪᒃᑯᐊ 
ᐃᓄᓕᕆᔨᐅᔪᓐ ᐃᑲᔪᖅᓯᒪᓂᕋᖃᑦᑕᕐᒪᑕ. ᐃᓄᓕᕆᔩᓪᓗ ᐋᓐᓂᐊᓯᐅᑏᓪᓗ ᐊᑦᑕᓇᖏᑦᑐᒥᒃ ᐃᓅᓯᖃᑎᑎᒻᒪᑕ 
ᓄᓇᕘᒥᐅᓂᒃ. ᓄᓇᕗᑦ ᑕᒪᓐᓇ ᐊᒡᒍᑐᖅᓯᒪᓂᕐᒥᓪᓗ ᐃᖅᑲᓇᐃᔭᖅᑎᓂᒃ ᐃᑉᐱᒍᓱᑦᑎᐊᕐᒪᑕ, ᐸᖅᑭᓯᑦᑎᐊᖅᑐᑎᓪᓗ. 
ᑕᒪᒃᑯᐊ ᐱᓕᕆᔪᓐᓇᓂᕐᒥᓂᒃ ᐊᑐᖅᑐᑎᒃ ᐃᑲᔪᖃᑦᑕᕐᒪᑕ ᐃᓅᖃᑎᒥᓐᓂᒃ.  

ᐃᖅᑲᓇᐃᔭᖅᑎᐅᑎᓪᓗᖓ, ᒥᓂᔅᑕᐅᑎᓪᓗᖓ ᑲᑎᖃᑦᑕᖅᓯᒪᔭᒃᑲ ᐃᖅᑲᓇᐃᔭᖅᑎᐅᔪᑦ, ᑐᑭᓯᕚᓪᓕᖅᓯᒪᓪᓗᒋᓪᓗ 
ᐊᒃᓱᕉᓴᓐᓇᖅᑐᒥᒃ ᐃᖅᑲᓇᐃᔭᖃᑦᑕᕐᒪᑕ. ᐊᒃᓱᕉᓴᓐᓇᖅᑐᒥᓪᓗ ᓵᖓᓯᖃᑦᑕᖅᑐᑦ ᖃᐅᑕᒫᓐ ᐱᐅᑦᑎᐊᖅᑐᒥᒃ 
ᐱᓕᕆᔪᓐᓇᕐᓂᕐᒥᑎᒍᑦ ᐱᓕᕆᓇᓱᖃᑦᑕᖅᑐᓐ.  
 
ᑭᓯᐊᓂ ᐅᖃᖅᑏ, ᐊᑑᑎᖃᒻᒪᓐ. ᐄ, ᐋᓐᓂᖃᑦᑕᕐᒪᑕ ᑕᐃᒃᑯᐊ ᑎᑎᕋᐃᑦ, ᐸᐃᑉᐹᓘᓐᓃᑦ ᐊᑲᒃᓴᖏᑦᑐᑎᒃ 
ᐊᑐᓃᖅᑐᓄᑦ ᐅᕙᑦᑎᓐᓂᒃ ᓲᕐᓗ ᐊᑭᕋᖅᑐᓕᕌᖓᑕ. ᑕᒪᒃᑯᐊ ᐊᑭᕋᖅᑐᖃᑦᑕᕐᒪᑕ ᐊᑲᐅᒋᔭᐅᓇᑎᒃ 
ᑮᓇᐅᔭᖅᑐᕈᑎᒃᓴᖏᑦ ᐃᖅᑲᓇᐃᔭᖅᑎᑦᑕ ᒪᓕᒐᖏᓪᓗ ᑕᒪᒃᑯᐊ ᒪᓕᒃᑕᐅᔭᕆᐊᓖᑦ. 
 
ᒥᓂᔅᑕᐅᓪᓗᖓ ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑮᓇᐅᔭᖅᑐᕈᑎᒃᓴᖏᑦ, ᒪᓕᒐᖏᓪᓗ, 
ᐊᑐᐊᒐᖏᓪᓗ ᑭᐅᑦᑎᐊᖁᓇᖅᑑᒐᓗᐊᑦ ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑎᐅᔪᑦ ᑕᒪᒃᑯᐊ ᐃᖅᑲᓇᐃᔭᖅᑎᐊᖃᑦᑕᕐᓗᑎᒃ. 
 
ᐅᖃᖅᑏ, ᐃᓱᓕᒋᐊᕐᓗᖓ, ᐊᔭᐅᖅᓯᕗᖓ ᓄᓇᕗᒻᒥᐅᓂᒃ ᐃᑲᔪᖅᑐᐃᖁᓪᓗᒋᑦ ᑕᐃᒃᑯᓂᖓ ᐃᓄᓕᕆᔨᓂᒃ. 
ᐃᑲᔪᖃᑦᑕᖅᑐᓂᒃ ᐃᓅᖃᑎᑦᑎᓐᓂᒃ. ᐊᒻᒪᑕᐅᖅ ᑕᒪᒃᑯᐊ ᓇᓛᒎᖏᑦᑐᖅ ᐃᔨᒋᔭᐅᓂᕆᔭᖏᑦ ᓴᒃᑯᐃᓗᑎᒍ 
ᐱᐅᓂᖅᓴᒥᒃ ᓄᓇᕗᒻᒥ ᐋᖅᑭᒋᐊᕈᑎᓂᒃ ᓴᓐᖏᕚᓪᓕᕐᓗᑕ ᐱᔪᓐᓇᕐᓂᐊᕐᕋᑦᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 084 - 2(3): 2006ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᑦ - ᐅᓪᓗᖓ 4 (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᓄᓇᕗᒻᒥ ᐱᓐᖑᐊᖅᑏᑦ. 9-ᓂ ᐅᓪᓗᓂ 
ᐱᓐᖑᐊᖅᓯᒪᓕᕐᒪᑕ ᐃᑉᐸᒃᓴᖅ ᓄᓇᕗᒻᒥᐅ 22-ᓂᑦ ᓵᓚᒃᓴᖅᓯᒪᓕᖅᑐᑦ. Montreal Canadien-ᑎᑐᑦ ᐱᓐᖑᐊᓯᔪᑦ. 
ᑲᑎᓪᓗᒋᑦ ᑕᐃᒃᑯᐊ ᐅᓗᑖᕆᔭᐅᔪᑦ 50-ᔪᑦ, ᐅᐱᒋᕙᕗᑦ ᑕᐃᒃᑯᐊ ᐱᓐᖑᐊᖅᑏᑦ.  
 
ᒫᓇᓯ ᑭᐊᓐᑐᓪ ᑖᒃᑯᐊ ᐱᖓᔪᒋᓕᖅᑕᖓᓂ ᒎᓗᑖᖅᓯᒪᔪᖅ ᓯᐊᕐᕆᔮᕐᓂᒃᑯᑦ ᕌᓐᑎ ᑕᖅᑲᑕᒃ ᓴᓪᓗᕐᒥᐅᑕᖅ, 
ᐅᓇᖅᑕᖅᑎᐅᔪᓂᑦ ᓵᓚᒃᓴᓚᐅᕐᒥᔪᑦ ᐊᐃᑐᕋᓐ ᐊᕐᓇᐅᔪᒪᔪᖅ ᓯᐅᕗᑖᓚᐅᖅᑐᖅ ᐊᖑᑏᑦ ᓄᓱᕋᖃᑎᑕᐅᑎᑎᓪᓗᒋᑦ 
ᓄᓇᕗᒻᒥᐅᑕᐃᑦ ᓵᓚᒃᓴᓚᐅᕐᒥᔪᑦ ᐱᓐᖑᖅᑎᓪᓗᒍ ᓵᒻ ᓂᐱᓴ ᑎᑭᕋᕐᔪᐊᒥᐅᑕᖅ, ᓯᐅᕗᑖᓚᐅᖅᑐᖅ ᑐᑭᖅᓯᓪᓗᓂ 8 
feet 10 inches ᐸᐅᖓ ᑐᑭᖅᓯᓪᓗᓂ.  
 
ᐱᓕᑉ ᑮᓇᐃᓐᓇᖅ ᓵᓚᒃᓴᓚᐅᕐᒥᔪᖅ ᓯᐅᕗᒥᑦ, ᑕᐃᕕᑦ ᑯᓘᓐ ᐄᓴᐱᐅ ᒫᑎᐅᓗ bronze-ᑖᓚᐅᕐᒥᔪᑦ ᓯᕆᔮᕐᓂᒃᑯᑦ 
ᓱᑲᓴᐅᑎᓪᓗᓯᑎ. ᐹᔩᒃ ᐃᐅᕋᓐ ᑐᓗᒑᕐᔪᒃ ᐃᒡᓗᓕ `ᒥᐅᑕᖅ ᑐᐊᓐ ᐊᑳᑦ ᐊᖓᒐ ᓴᓪᓗᕐᒥᐅᑕᖅ ᓵᓚᒃᓴᓚᐅᖅᑐᑦ 
ᓯᐅᕗᒥᑦ.  

ᐱᓐᖑᐊᑦᑎᓪᓗᒋᑦ bronze-ᑖᓚᐅᕐᒥᔪᖅ ᓱᓯ ᐱᐅᔅ 6 feet 8 inches ᑕᐃᒪᓐᓇ ᑐᑭᖅᓯᓪᓗᓂ ᑕᑉᐸᐅᖓ.  
 
ᐋᓄᓘ ᐊᑕᕼᐊᑕᒃ ᐱᓐᖓᐊᖃᑕᐅᓪᓗᓂ ᓵᓚᒃᓴᓚᐅᕐᒥᔪᖅ ᐊᒻᒪ ᐱᐊ ᑎᑭᕕᒃ, ᑑᓂ ᓇᖕᒪᓕᓪᓗ table tennis-ᑐᑎ 
ᐊᒻᒪᓗᑦᑕᐅᖅ ᑭᖑᓪᓕᕐᐹᖑᖏᑦᑐᖅ 16-ᒥᖑᔪᑦ ᐅᓇᑕᖅᑏᑦ ᕋᕐᓕ ᐃᕐᓂᖅ ᐊᕐᕕᐊᓂ ᐅᓖᓂᐊ ᓴᓪᓕᕐᒥᐅᑕᖅ, ᓕᓐ 
ᐃᖅᑕᐅᑎ ᑖᒃᑯᐊ ᐊᓐᖓᒃᑲ ᑖᒃᑯᐊ ᑐᑐ ᐊᖑᑎᐊᓗᒃ ᓴᓪᓕᕐᒥᐅᑕ ᐅᓇᑕᖅᑏᑦ ᐊᒻᒪᓗᑦᑕᐅᖅ ᕋᐃᔭᓐ ᐸᐅᕐᖓᖅ, 
ᑰᕆ ᐸᓂᑲᒃ ᑎᑭᕋᕐᔪᐊᒥᐅᑕᖅ ᐊᖓᕋᑦᑕᐅᖅ ᓵᓚᒃᓴᖅᓯᒪᒋᓪᓗᑎ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 210 - 2(3): ᖃᓄᐃᓐᖏᓯᐊᕐᓂᕐᒧᑦ ᐱᓕᕆᓂᕐᒥᒃ ᐃᓕᓐᓂᐊᕈᑎᒥᒃ 

ᐃᓱᓕᒃᓯᔪᐃᑦ ᐃᖃᓗᑦᑑᑦᑎᐊᕐᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᓂᑯᕕᑦᑕᕆᐊᒃᓴᖅ ᑐᓴᖅᑎᑎᓪᓗᒋᑦ 
ᐃᖃᓗᑦᑑᑦᑎᐊᒥ ᑐᓴᕈᒥᓇᖅᑐᒥ ᐅᖃᖅᑏ, ᐅᓪᓗᒥᐅᔪᖅ 8-ᖑᔪᑦ ᐊᖑᑏᑦ ᐱᔭᕇᖅᓯᓂᐊᕐᒪᑕ ᐃᓕᓐᓂᐊᖅᓯᒪᓂᕐᒥᓂ 
ᓄᓇᓕᑦᑎᓐᓂ. 
 
ᐅᖃᖅᑏ, ᑖᒃᑯᐊ 10-ᖑᓚᐅᖅᑑᒐᓗᐊᑦ 80-ᐳᓴᖏᑦ ᐱᔭᕇᖅᓯᓚᐅᖅᑐᑦ ᐃᓕᓐᓂᐊᓂᕐᒥᓂ ᑕᐃᒃᑯᐊ ᐸᓂᖅᓰᕕᒻᒥ 
50-60ᐳᓴᓐ ᐱᔭᕇᖅᓯᖃᑦᑕᖅᑐᑦ ᐸᓂᖅᓯᖅᑕᐅᔪᑦ. ᐅᖃᖅᑎ, ᑕᐃᒃᑯᐊᓗ ᐃᓅᓕᓴᖅᑕᐅᔪᑦ ᐋᓐᓂᐊᕕᐅᑉ ᓯᓚᑖᓂ 
ᑕᐃᒪᓐᓇ ᐃᓅᓯᕐᒥᓂ ᐱᐅᓯᒋᐊᖅᑎᑦᑎᓚᐅᖅᑐᑦ ᐸᓂᖅᓰᕕᒻᒦᑦᑐᑦ ᐃᑲᔪᖅᑐᐃᔪᒪᓪᓗᑎ ᐃᓅᖃᑎᒥᓐᓂ.  
 
ᐅᖃᖅᑎ, ᑕᐃᓇ ᖃᓄᐃᑦᑕᐃᓕᒪᓂᕐᒧᑦ ᐱᓕᕆᕕᐅᔪᖅ ᓲᕐᓗ ᐸᓂᖅᓰᕕᐅᖃᑦᑕᖅᑐᖅ ᐊᕐᓇᐃ ᔮᓐᓄᐊᕆᒥ 
ᕕᕗᐊᕆᒥᓗ ᐸᓂᖅᓯᖅᑕᐅᓚᐅᖅᑐᑦ ᐊᒻᒪᓗᑦᑕᐅᖅ ᐱᓇᓱᐊᕈᓯᕐᓄᑦ ᐱᖓᓱᓄᑦ ᒪᐃᒥ ᐊᖑᑏᑦ 
ᑲᒪᒋᔭᐅᓂᐊᖅᑎᓪᓗᒋᑦ. 
 
ᐅᖃᖅᑏ, ᑕᐃᓐᓇ ᐃᑲᔪᕐᕕᐅᖃᑦᑕᖅᑐᖅ ᐃᒪᓐᓇ ᐊᖑᑎᓄ ᐊᒃᓱᕈᕐᖢᑎ ᐅᐸᑦᑕᐅᔪᒪᖃᑦᑕᓕᕐᒪᑕ ᐊᒻᒪᓗᑦᑕᐅᖅ 
ᑭᓐᖒᒪᔭᐅᔪᓂ ᑭᐅᑦᑎᐊᖃᑦᑕᖅᖢᑎ. ᐅᖃᖅᑏ, ᑐᓴᖅᑎᑦᑎᓚᐅᖅᓯᒪᒐᒪ ᒪᓕᒐᓕᐅᕐᕕᒻᒥ ᑕᒪᒃᑯᓂᖓ ᑭᓯᐊᓂ  

ᐅᖃᖅᑏ ᑲᒪᕕᐅᖃᑦᑕᖅᑐᖅ ᑮᓇᐅᔭᖅᑖᑦᑎᐊᕆᐊᖃᕐᒪᑦ ᐱᓕᕆᔪᓐᓇᕐᒪᑕ ᐃᓄᓕᕆᓪᓗᑎ ᑭᓯᐊᓂ 
ᑮᓇᐅᔭᖃᑦᑎᐊᖏᓪᖢᑎ ᐱᓕᕆᔾᔪᑎᒃᓴᖃᑦᑎᐊᖏᓪᖢᑎ ᐱᔨᑦᑎᕈᑎᒃᓴᒥᓂ ᐃᓅᖃᑎᒥᓐᓄ. 
 
ᐅᖃᖅᑎ, ᐃᖃᓗᑦᑑᑦᑎᐊᒥ ᑕᐃᒃᑯᐊ ᐸᓂᖅᓰᕕᒻᒥ ᐃᑲᔪᖅᑐᐃᖃᑦᑕᖅᑐᑦ ᓯᓛᑖᓄᑦ ᐊᐅᓪᓚᖃᑦᑕᓚᐅᖅᓯᒪᒐᓗᐊᕐᒪᑕ 
ᓄᓇᓕᑦᑎᓐᓂ ᐃᑲᔪᕈᓐᓇᕋᑦᑎᒍᑦ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᑦᑎᐊᖁᕙᕗᑦ ᑕᐃᒃᑯᓂᖓ 
ᑲᒪᔨᐅᖃᑦᑕᖅᑐᓂᑦ, ᐸᓂᖅᓰᖃᑦᑕᕈᓐᓇᓂᐊᕐᒪᑕ ᕿᑎᕐᒥᐅᓂᑦ. 
 
ᐅᖃᖅᑏ, ᑖᒃᑯᐊ ᐊᖑᑏ ᐱᔭᕇᖅᓯᓕᖅᑐᑦ ᓂᓪᓕᖁᔨᖅᑲᐅᒻᒪᑕ ᐅᕙᓐᓂ ᐅᖃᓪᓚᒋᐊᖅᑐᖁᔭᐅᓪᓗᖓ 
ᖁᕕᐊᓱᑦᑎᐊᖅᑐᖓ ᐅᖃᓪᓚᒋᐊᖅᑐᖁᔭᐅᓚᐅᕋᒪ. ᐅᖃᖅᑏ, ᒪᓕᒐᓕᐅᖅᑏᓐ ᐅᐱᒍᓱᖃᑎᒋᔪᒪᔭᒃᑲ ᑕᐃᒃᑯᓂᖓ 
ᐱᖓᓱᓂᒃ ᐱᓇᓱᐊᕈᓯᕐᓂᒃ ᐸᓂᖅᓴᖅᑕᐅᒻᒪᑕ ᐊᖑᑏᓐ ᐱᔭᕇᖅᓯᓪᓗᑎᒃ 8-ᖑᔪᓐ. ᑭᓯᐊᓂ ᐃᓘᓇᖏᑦ ᑕᐃᒃᑯᐊ 
ᐱᔭᕇᖅᓯᔪᐃᓐᓇᐅᖃᑦᑕᖅᓯᒪᓂᑯᑦ ᐅᐱᒋᔪᒪᔭᒃᑲ ᐃᓚᖏᓪᓗ ᐊᒻᒪᓗᒃᑕᐅᖅ ᐊᑦᔨᐅᒥᒋᔭᐅᑦᑎᐊᕈᓐᓇᖅᓯᓂᐊᕐᒪᑕ 
ᓄᓇᓕᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 211 - 2(3): ᐊᐅᓱᐃᑦᑑᑉ ᐱᓐᖑᐊᕐᕕᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᑦᑐᖓ ᑖᓐᓇ ᑭᒡᒐᑐᖅᑕᒪ ᐃᓚᖓᓂ, 
ᐊᐅᓱᐃᑦᑐᒥ, Grise Fiord-ᒥ. ᑖᓐᓇ ᐱᓐᖑᐊᖅᕕᖓ ᒥᑭᓗᐊᕐᓂᖓᑕ ᒥᒃᓵᓄᑦ. ᐊᕐᕌᓂ ᑖᒃᑯᐊ ᒐᕙᒪᒃᑯᑦ 
ᓯᕗᓕᖅᑎᖏᑦ ᑕᑉᐹᓂ ᑲᑎᒪᑎᓪᓗᒋᑦ Resolute-ᒥ ᑖᒃᑯᐊ ᑕᑉᐱᑯᖓᖃᑕᐅᒍᓐᓇᓚᕐᒪᑕ NTI-ᑯᓐ 
ᑲᑎᒪᓂᕆᔭᖏᓐᓂ ᐅᐸᒍᑎᓪᓗᑎᒃ. ᐊᒻᒪ ᑕᑯᓚᐅᕐᒪᑕ ᑖᒃᓱᒥᖓ ᐱᓐᖑᐊᖅᕕᐅᔪᒥᒃ.  
 
ᑖᒃᑯᐊ ᕼᐋᒻᓚᒃᑯᑦ ᐅᖃᖅᓯᒪᓕᕐᒪᑕ ᑖᓐᓇ ᐱᓐᖑᐊᖅᕕᒋᔭᖓ ᒥᑭᓗᐊᕐᓂᖓᓂᒃ. ᖃᓪᓗᓈᑎᓘᕐᓗᒍ ᐃᒪᓐᓇ 
ᐅᖃᖃᑦᑕᕐᒪᑕ. “ᐃᒪᓐᓇ ᐱᓐᖑᐊᖅᕕᖃᑦᑎᐊᖏᒻᒪᓐ, Badminton-ᕕᔅᓴᑐᐃᓐᓇᕈᓘᒐᓗᐊᖅ. ᑕᐃᒃᑯᐊᓗ 
ᖁᓐᖏᐊᖅᑐᓐ ᐃᒃᓯᕚᖅᕕᒃᓴᖃᕋᑎᒃ. ᕼᐋᒻᓚᒃᑯᓪᓗ ᐱᓕᕆᕕᖃᑦᑎᐊᖏᒻᒪᑕ. ᕼᐋᒻᓚᒃᑯᑦ ᐊᖏᓂᖅᓴᒥᒃ 
ᐱᓐᖑᐊᖅᕕᖃᕆᐊᖃᓕᕐᒪᑕ. ᕼᐋᒻᓚᒃᑯᑦ ᐱᓐᖑᐊᑎᑦᑎᔪᓐᓇᐃᓕᒻᒪᑕ ᓄᓇᖅᑲᑎᒋᖏᑕᖏᑦ ᑎᑭᑎᑕᐅᔪᓐᓇᐃᓕᒻᒪᑕ 
ᐱᓐᖑᐊᖅᕕᑦ ᒥᑭᓗᐊᕐᓂᖓᓄᑦ, ᐊᑐᖅᑕᐅᖅᔪᐊᖃᑦᑕᖅᖢᓂᓗ ᒪᒃᑯᑦᑐᓄᑦ ᐅᓐᓄᒃᑯᓐ, ᓄᓇᓕᓐᓄᓪᓗ 
ᐊᑐᖅᑕᐅᖃᑦᑕᕆᓪᓗᓂ ᐊᕐᕌᒍᓕᒫᑦᑎᐊᖅ ᕼᐋᒻᓚᒃᑯᑦ ᑖᒃᑯᐊ ᐱᓐᖑᐊᕕᑦᑖᕆᐊᓖᓐ ᐊᖏᓂᖅᓴᒥᒃ. ᑖᓐᓇ 
ᓯᕗᓪᓕᐅᔭᐅᓯᒪᖁᔭᕗᓐ ᐊᑭᑐᔪᖅᑐᕈᑎᓂᒃ ᐱᓕᕆᐊᖃᑦᑎᓪᓗᒋᑦ ᑕᐃᒃᑯᐊ ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 212 - 2(3): ᐃᓄᓕᕆᓂᕐᒧᑦ ᐱᓇᓱᐊᕈᓯᖅ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ, ᐃᓛᒃ ᐅᓪᓗᒥ ᐊᑲᐅᓈᖅᑑᔫᑎᒋᓪᓗᒍ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᐅᑉ, 
ᑖᒃᑯᐊ ᐃᓄᓕᕆᔨᐅᓂᕋᑉᐸᑦᑕᕗᓐ ᓂᑯᕕᔾᔪᑎᒋᖅᑲᐅᒻᒪᒋ ᐃᓛᒃ ᐃᑲᔪᖅᑎᐅᓂᖏᓐᓂᒃ. ᐅᕙᖓᑦᑕᐅᖅ 
ᓂᑯᕕᖃᑕᐅᔪᖓ ᑖᒃᑯᐊ ᓇᓗᓇᐃᖅᓯᕕᒋᓗᒋᑦ ᐃᑲᔪᖅᑐᐃᓂᓐᓂᒃ ᑖᒃᑯᓂᖓ ᐃᓄᓕᕆᔨᐅᓂᕋᖅᑕᑎᓐᓂᒃ. 
 
ᐊᒥᓲᓪᓗᑕ ᖃᐅᔨᒪᒐᑦᑕ ᑖᒃᑯᐊᖑᓐᓂᖏᑉᐸᑕ ᖃᐅᑕᒫᑦ ᐱᓕᕆᐊᕐᕆᒐᔭᖅᑕᑎᓐᓂᒃ ᐅᕙᑦᑎᓐᓄᑦ ᑎᑭᓚᐅᖅᑎᓐᓇᒋᑦ 
ᐋᖅᑭᒃᓱᐃᓕᖃᑦᑕᕐᖓᑕ ᐊᒻᒪᓗ ᑕᐃᒃᑯᐊ ᐊᒃᑐᖅᑕᐅᔪᑦ ᐊᒥᓱᒃ ᑭᒡᒐᑐᖅᑕᕗᓐ ᑖᒃᑯᓂᖓ ᐃᑲᔪᖅᑕᐅᓂᕆᕙᑦᑕᖏᑦ 
ᓂᑯᕕᔾᔪᑎᒋᒋᐊᖃᖃᑦᑕᕋᑦᑎᒍ. ᐱᓕᕆᓂᖏᑦ ᐃᓄᓐᓂᒃ, ᐃᓚᒌᓂᒃ, ᑎᒥᐅᔪᓂᒃ, ᑲᑎᒪᔨᐅᔪᓂᓪᓗ ᐊᒃᑐᐃᖃᑦᑕᕐᖓᑕ 
ᓇᓗᓇᕋᓂᓗ ᐃᓚᖏᑦ ᐱᓕᕆᐊᕐᖏᑦ ᐃᓱᒪᖏᓐᓄᑦ ᐱᒡᒐᓇᖅᑐᖅᔪᐊᕐᕌᓗᒃᑯᓐ ᐊᑐᓕᖃᑦᑕᕐᖓᑕ 
ᑖᒃᑯᓄᖓᑑᖏᑦᑐᖅ ᐃᓄᓕᕆᔨᓄᑦ, ᐃᓚᒌᓄᓪᓗᒃᑕᐅᖅ. 
 
ᑖᒃᑯᐊ ᐅᓪᓗᒥ ᐊᑲᐅᓈᖅᑑᔮᖅᑑᑎᒋᓪᓗᒍ ᐃᑲᔪᖅᑐᕈᒪᓪᓗᒋ, ᓇᖏᖃᑎᒋᔪᒪᓪᓗᒋᑦ ᐊᒻᒪᑦᑕᐅᖅ 
ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᔭᒃᑲ ᑕᐃᒫᑦᓴᐃᓐᓇᖅ ᓇᖏᖃᑎᒋᔪᒪᓪᓗᒋᑦ ᐃᑲᔪᖅᑐᐃᓂᒃᑯᑦ ᑖᒃᑯᓂᖓ 
ᐃᓄᓕᕆᔨᑦᑎᓐᓂᒃ ᓄᓇᕘᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 213 - 2(3): ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ - ᐲᑯ (ᑐᑐ) 
 
ᑐᑐ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᕈᒪᔪᖓ ᐅᖃᐅᓯᖃᕐᓗᖓ ᒪᓕᒐᓕᐅᖅᑎᓄᑦ ᕼᐊᓘᖅᑐᒍ 
ᐆᓯᐊᓐ ᐊᓪᓚᕕᓐᓃᒻᒪᑦ ᑎᕖᒃᑯᑦ ᑕᑯᓐᓈᕐᖓᓐ. ᕼᐊᐃᖃᕋ ᐊᒻᒪᓗ ᐃᑲᔪᖅᑎᒋᔭᕋ ᑕᐃᓐᓇ 
ᐱᓯᒪᑦᑎᑲᐃᓐᓇᖅᑐᑯᓘᒻᒪᓐ, ᐊᒫᓐᑕ. 
 
ᐅᖃᖅᑏ, ᐃᑉᐸᒃᓴᖅ ᐊᒃᓱᐊᓗᒃ ᖁᕕᐊᓇᕈᓘᔭᓚᐅᕐᖓᑦ ᐃᓚᖏᓐᓄᑦ ᒪᓕᒐᓕᐅᖅᑎᓄᑦ ᑕᕝᕙᓂ ᒪᓕᒐᓕᐅᖅᕕᒻᒥ. 
ᒥᓂᔅᑕ ᐲᑯ, ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᕆᔭᕗᓐ ᑎᑎᕋᐅᑎᐅᔪᒥᒃ ᑕᑯᓐᓈᑎᑦᑎᖃᑦᑕᓚᐅᕐᖓᓐ ᐃᓚᖏᓐᓄᑦ 
ᐱᐅᒋᔭᐅᓚᐅᖅᑐᓂ. ᑕᐃᒃᑯᐊ ᓱᑲᓐᓇᖅᑐᑎᒃ ᑎᑎᕋᐅᑎᖓ ᑖᓐᓇ ᑎᑎᕋᐅᑎᒋᔭᖓ. ᓲᕐᓗ ᐆᒪᖅᑯᑎᓕᐊᓗᒃᑎᑐᑦ 
ᓱᑲᓐᓇᓚᐅᕐᖓᓐ. ᒥᓂᔅᑕᓗ ᐅᖃᓚᐅᕐᖓᓐ ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᒻᒪᓐ ᐲᑯ, ᖃᐅᔨᒪᓪᓗᑕᓗ 
ᐊᑲᐅᖏᓕᐅᕈᑎᖃᑦᑐᖃᒻᒪᕆᒻᒪᓐ ᐊᒥᓱᑲᓪᓚᐅᔪᓂᒃ ᓯᓚᐅᑉ ᓯᓚᕈᔫᖃᑦᑕᕐᓂᕆᓚᐅᖅᑕᖓᓄᒃ ᐱᓇᓱᐊᕈᓯᑦ 
ᐊᒥᓱᑲᓪᓚᐃᑦ ᐊᓂᒍᓕᖅᑐᓐ. 
 
ᐅᖃᖅᑏ, ᖃᒥᒃᑲᑦᑕ ᐃᓪᓗᖃᕝᕕᒋᔭᕋ, ᑎᕖᑏᒐ. ᑕᕐᕆᐅᑎᒐᓗ ᓱᕋᓚᐅᕐᖓᑎᒃ. ᐊᑭᑐᓗᐊᕐᓂᐊᖅᑲᑦ ᓴᓇᒐᓱᓪᓗᒋᑦ 
ᑕᒪᐅᖓᓂᐊᖅᑲᕋ ᑭᓯᐊᓂᓕ ᑕᐃᒃᑯᓄᖓ Baffin Electronic ᓴᓇᔨᐅᕙᑦᑐᓄᑦ ᑕᐃᒪᐃᑦᑐᓄᑦ ᐊᐱᕆᓪᓗᒍ, 
ᓴᓇᖁᓪᓗᒍᐃᓛᒃ ᐅᖃᐅᑎᒐᒃᑯ ᖃᓄᐃᓕᔪᒥᓂᐅᓂᖓᓂᒃ.  

ᖃᐅᔨᒪᔪᖓ ᖃᓄᐃᒻᒪᓂᓐᓇ ᐅᖃᓚᐅᖅᑐᖅ ᐲᑯ ᑕᕝᕙᓂᒎᖅ ᓱᕋᑦᑐᒥᓂᐅᒻᒪᓐ. ᐊᑎᓪᓚᕆᖓ ᓱᓇᐅᕝᕙ ᑖᒃᓱᒪ 
ᐲᑰᑉ Fierce-ᖑᓂᕋᖅᑕᐅᒋᓪᓗᓂ. ᑕᐃᒫᒃ ᐊᑎᖃᑦᑐᖃᓪᓚᑐᓐᓂᕆᓪᓗᓂ ᑖᓐᓇᓗ ᐲᑯ, ᒥᓂᔅᑕᕆᔭᐅᑎᓪᓗᒍ 
ᑕᐃᒃᓱᒧᖓ.  ᓯᕗᓕᖅᑎᐅᔪᖅ ᖁᔭᓐᓇᒦᕈᒪᔭᕋ ᑖᒃᓱᒧᖓ ᑎᓕᓯᓚᐅᕐᓂᕐᒪᓐ ᑕᕝᕗᖓ ᐆᒪᖅᑯᑎᓕᕆᔨᒃᑯᓐᓄᑦ 
ᑕᐃᒫᒃ ᐊᑎᖃᑦᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4, 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᖅᖓ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᑐᑐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᒍᒪᔪᖓ ᑕᐃᓐᓇ ᐸᓂᒐ, ᐆᓯᐊᓐ, ᐊᓪᓚᕕᓐᓃᑦᑐᖅ. ᐅᖃᖅᑏ, 
ᒫᓐᓇᐅᔪᖅᑕᐅᖅ ᐃᓕᓴᖅᓯᔪᒪᒻᒥᔪᖓ ᒪᓕᒐᓕᐅᖅᕕᒻᒥ, ᑭᒡᒐᑐᖅᑕᕋ, ᖃᐅᔨᒪᔭᐅᑦᑎᐊᖅᑐᖅ ᑕᕝᕙᓂ ᐃᖃᓗᓐᓂ, 
ᓄᓇᕗᒻᒥᓗ ᐄᕙ ᐅᓈᓕᒃ, ᑖᓐᓇ ᐊᖏᔪᖅᑳᕆᔭᐅᔪᖅ ᑲᓇᐃᑎᐊᓐ ᓄᐊᕐᔅᑯᓐᓄᑦ ᖃᖓᑕᓲᓕᕆᔨᒃᑯᓐᓄᑦ ᐃᖃᓗᓐᓂ. 
ᐃᒃᓯᕚᖃᑎᒋᒻᒥᔭᖓ ᐅᖃᖅᑏ, ᐅᐊᓐᑕ ᓂᐅᕕᐅᔾᔭᓐ, ᐊᐅᓚᑦᑎᔨᐅᔪᖅ ᓄᐊᑎᐅᕋᒃᑯᓐᓄᑦ 
ᐃᖅᑲᓇᐃᔭᖅᑐᓕᕆᔨᐅᔪᖅ.  
 
ᐊᒻᒪᓗᒃᑕᐅᖅ ᒫᓂᖔᖅ, ᐋᓂ ᓯᑏᓐ, ᐊᖓᔪᖅᑳᖑᓂᕐᒧᓐ ᐃᓕᓐᓂᐊᖅᑐᖅ NTCL-ᑯᓐᓄᑦ ᐅᕙᓃᑦᑐᖅ ᐃᖃᓗᓐᓂ. 
ᒐᕙᒪᑐᖃᒃᑯᓐᓂ ᑲᑎᒪᖃᑎᖃᑦᑐᑎᒃ ᓄᓇᕗᒻᒥ ᐅᕕᒃᑲᐅᔪᓄᑦ ᐃᖅᑲᓇᐃᔭᖅᑎᑦᑎᓂᕐᒧᓐ ᐃᓄᓐᓂᒃ 
ᐃᖅᑲᓇᐃᔭᕆᐅᔅᓴᑎᑦᑎᕙᓪᓕᐊᓂᕐᒧᓐ ᑕᒫᓂ ᓄᓇᕗᒻᒥ. ᒫᓐᓇᐅᔪᖅ ᒪᓕᒐᓕᐅᖅᑎᐅᖃᑦᑎᒃᑲ ᑐᓐᖓᓱᒃᑎᑦᑎᖁᔭᒃᑲ 
ᑖᒃᑯᓂᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 249 - 2(3): ᐃᑯᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖓᓂᑦ ᐊᖏᖃᑎᒌᒍᑎᖓᑦ 

(ᑐᑐ) 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐅᖃᖅᑲᐅᒐᒪ ᐅᖃᐅᓯᕆᔭᓐᓂᒃ ᒥᓂᔅᑕ ᐲᑯ 
ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᐳᐃᒍᓐᓂᕋᒪ ᐲᑯ ᓲᕐᓗ ᐃᒫᒃ ᖄᑦᑎᑦᑎᑎᓪᓗᒍ ᖃᐅᔨᒋᐅᖅᑕᕐᓂᒃ.  
 
ᑕᐃᒪ ᐊᐱᖅᑯᑎᒋᔪᒪᔭᕋ ᑕᖅᑭᓐ ᖁᓕᐅᓕᖅᑐᓐ ᐃᖅᑲᓇᐃᔭᖅᑎᐅᔪᑦ ᐆᒪᖅᑯᑎᓕᕆᔨᒃᑯᓐᓄᑦ ᐊᖏᓚᐅᖅᓯᒪᒻᒪᑕ 
ᐊᖏᖃᑎᒌᒍᑎᒋᔭᖓᓂ, ᔫᓐ 16-ᒥᐅᕙᓪᓚᐃᔪᖅ ᒫᓐᓇᐅᔪᖅ ᑎᑭᑦᑐᒍ ᓱᓕ ᐊᑎᓕᐅᖅᑕᐅᓯᒪᓐᖏᒻᒪᑕ. ᒥᓂᔅᑕᖃᐃ 
ᓇᓗᓇᐃᖅᓯᒍᓐᓇᖅᑯᖅ ᒪᓕᒐᓕᐅᖅᑎᓄᑦ ᓱᒻᒪ ᑭᖑᕙᖅᓯᒪᒻᒪᖔᑕ ᐊᑎᓕᐅᖅᑕᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᑖᓐᓇ ᖁᔭᓐᓇᒦᕈᒪᔭᕋ 
ᐅᖃᐅᓯᖃᑦᑎᐅᕕᐅᑎᕋᑖᓐᖓᓐ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ. ᖃᐅᔨᒪᒐᑦᑕ ᑐᑐ ᐃᓕᑉᐸᓪᓕᐊᖏᓐᓇᕐᖓᓐ. 
ᒎᒍᒥᑦ ᐲᑯ ᐊᐅᓚᐅᑎᖃᒻᒥᒻᒪ ᐊᒻᒪᓗ ᑕᒪᒃᑯᐊ ᐃᐊᑦ ᐱᑯᒦᖔᖅᑐᑦ ᐊᔾᔨᒋᕈᓘᔭᖅᑑᒻᒪᑕ ᐊᑎᖃᐅᖅᑐᑦ.  
 
ᐅᖃᖅᑏ, ᑖᓐᓇ ᖃᐅᔨᒪᓇᑦᑎᐊᖅᑐᖅ ᐃᓕᖅᑯᓯᐅᖃᑦᑕᖅᑐ ᐋᔾᖃᑎᒋᒍᑕᐅᔪᓂ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ ᑖᒃᑯᐊ ᐊᖏᖅᑕᐅᓯᒪᓕᖅᖃᑕ ᑕᕝᕙᓂ ᐅᑎᖃᑦᑕᕐᖓᑕ ᐊᖏᖅᑕᐅᓕᐊᕐᓗᑎ 
ᐃᖅᑲᓴᐃᔭᖅᑎᓄᑦ ᑲᔪᓯᓯᒪᓪᓗᓂ ᑕᐃᒃᑯᐊᓗ ᐊᖏᖅᓯᒪᓕᖅᐸᑕ ᐊᑎᓕᐅᖅᑕᐅᒋᐊᖃᕋᔭᕐᒥᔪᑦ ᒥᓂᔅᑕᐅᔪᒧᑦ ᑲᒪᔪᒧᑦ 
ᑕᕝᕙᓂᓕ ᐆᒻᒪᖅᑯᑎᓕᕆᔨᒃᑯᑦ ᕿᒥᕈᔪᒍᑦ ᐅᓪᓗᓂ ᐊᒥᓲᓗᐊᖏᑦᑐᓂ ᐱᔪᓐᓇᖅᑎᑕᐅᓯᒪᓕᖅᑐᖅ ᑕᐃᒪᓗ 
ᐊᑎᓕᐅᑐᐃᓐᓇᕆᐊᖃᓕᕐᓗᑎ ᐊᓯᔾᔨᖅᓯᒪᖏᑦᑐᖅ ᑕᐃᒪᓐᖓ ᐊᖏᖃᑎᒌᒍᑕᐅᔪᒥ ᐊᑭᓕᖅᓱᖅᑕᐅᖏᓐᓇᖅᑐᑦ 
ᐃᖅᑲᓴᐃᔭᖅᑎᐅᔪᑦ ᐋᔩᖃᑎᒌᑦᑎᓪᓗᒋᑦ ᑕᐃᒪᓕ ᒫᓂ ᐊᓪᓚᕕᒻᒥ ᑲᒪᒋᔭᐅᓂᑐᐃᓐᓇᖓ ᑕᕝᕙ ᑭᖑᕙᕈᑎᒋᕙ.  
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒃᖑᖓᖃᐃ ᖃᕋᓴᐅᔭᒃᑯᑦ ᒍᒍᒃᑯᑦ ᕿᓂᕐᓗᓂ 
ᖁᕕᐊᓇᕋᔭᕐᐸᓪᓚᐃᔪᑦ ᓂᐊᖁᖑᐊᖏᑦ ᐊᐅᓚᖑᐊᓲᕈᓗᐃ. 
 
ᒥᓂᔅᑕᐅᔪᖅ ᐅᖃᓚᑖᕐᒪᑦ ᐊᓪᓚᕕᒻᒥ ᑭᖑᕙᕐᓂᕋᖅᑐᒍ ᐅᓇᖃᐃ ᑎᑎᕋᐅᑎᒥ ᓇᓂᓯᒍᓐᓇᓂᖏᓐᓇᒥ 
ᓇᓗᓇᐃᖅᓯᑲᓐᓂᖁᑐᐃᓐᓇᖅᑕᕋ ᑕᖅᑭᐅᓕᕐᖓᑕ ᖁᓖᑦ. ᑕᐃᒪᓐᖓᑦ ᐊᖏᖅᑕᐅᓚᐅᖅᓯᒪᒐᓗᐊᕐᖓᑦ ᓱᒻᒪᓪᓗ 
ᖃᓄᐃᒻᒪᑦ ᑕᖅᑭᑦ ᖁᓖᒻᒪᕆᐊᓗᓐᓂᑦ ᑲᒪᒋᔭᐅᔭᕆᐊᖃᖅᑲᑦ ᑕᕝᕙᓂ ᐃᓛᒃ ᐊᑎᓕᐅᖅᑕᐅᓗᑎ.  ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᓇ ᐊᔅᓱᐊᓗ ᓯᕐᓈᖅᑐᐊᓗ ᐅᕙᓐᓄᖃᐃ.  
 
>>ᐃᓪᓚᖅᑐᑦ 
 
(ᑐᓵᔨ ᓄᖅᑲᖅᑐᖅ) ᖁᔭᓐᓇᒦᒃ ᐅᖃᖅᑏ. ᑕᐃᒪ ᐃᒫᒃ ᓇᓗᓇᖅᑐᒥ ᐃᑕᒃᑯᐊ ᐊᖏᖃᑎᒌᒍᑕᐅᔪᑦ ᐱᓚᐅᖅᑎᓪᓗᒋᑦ 
ᑕᕝᕙᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓅᖅᑐᑎ ᐊᔪᖏᑎᑕᐅᓕᖅᑐᑎ ᑖᔅᓱᒧᖓ ᒥᓂᔅᑕᐅᔪᒧ 
ᐊᑎᓕᐅᖅᑕᐅᑐᐃᓐᓇᕆᐊᖃᓕᖅᑐᑎ ᒐᕙᒪᒃᑯᓄᓪᓗ ᐊᒻᒪᓗ ᐅᐸᓗᖓᐃᔭᖅᑕᐅᕙᓪᓕᐊᓂᖏ. 

ᑕᒪᓐᓇ ᐃᓕᖅᑯᓯᐅᒐᔪᑦᑐᖅ ᐊᓪᓚᕕᒻᒥ ᑖᒃᑯᐊ ᐋᔩᖃᑎᒌᒍᑕᐅᓚᐅᖅᓯᒪᔪᑦ ᐊᑭᓕᐅᔾᔭᐅᓯᒪᔪᑦ ᐃᖅᑲᓇᐃᔭᖅᑎᓄᑦ 
ᑭᖑᕙᖅᓯᒪᖏᑦᑐᖅ ᐃᓕᖅᑯᓯᐅᒐᔪᓲᒥ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᖏᑦᑐᖓ ᑖᒃᑯᐊ ᒪᓕᒋᐊᖃᖅᑕᖏᓐᓂ 
ᒪᓕᖏᓐᓂᕋᕐᓗᒋᑦ ᐅᖃᕋᓱᖏᑦᑐᖓ ᓄᑖᖑᔪᒥ ᐊᖏᖃᑎᒌᒍᑕᐅᔪᒥ ᐃᖅᑲᑕᓇᐃᔭᖅᑎᓄ ᑖᓐᓇ ᖁᔭᓐᓇᒦᕈᒪᔭᕋ 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᕐᖓᑦ ᐅᕙᑦᑎᓐᓄᑦ ᐅᖃᖅᑲᐅᒪᓪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ 
ᐱᔪᓐᓇᑎᑦᑎᓯᒪᓕᕐᒪᑕ ᐊᑎᓕᐅᕈᓐᓇᖅᑎᑕᐅᓕᖅᑐᓂ ᓇᓗᓇᐃᖅᓯᒍᓐᓇᖅᐳᖃᐃ ᖃᖓᑯᑦ ᐊᑎᓕᐅᓛᕐᒪᖔᖅ 
ᑕᐃᔅᓱᒥᖓ ᐊᒻᒪ ᓄᓇᕗᑦ ᐃᖅᑲᓴᐃᔭᖅᑏᑦ ᑲᑐᔾᔨᖃᑎᒌᖏᓐᓅᓛᖅᓗᒍᑦ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᖃᑖᓐᖏᓇᒃᑯ. 
ᑕᐃᒪᐃᑦᑐᓂᑦ ᐃᓕᖅᑯᓯᐅᕙᑦᑐᓃᓛᒃ ᒪᓕᒋᐊᖃᖅᑕᕗᓪᓗ ᑕᒪᒃᑯᐊᖑᑎᓪᓗᒋᑦ ᐱᔪᓐᓇᖅᓯᓯᒪᒐᒪ 
ᐅᖃᖃᑎᖃᖅᓯᒪᓪᓗᖓ ᑖᒃᑯᓂᖓ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄ ᐅᓪᓗᑦ 
ᐊᒥᓱᑲᓪᓚᐅᓗᐊᖏᑦᑐᓂᖃᐃ ᐊᑎᓕᐅᕈᓐᓇᖅᓯᓛᓕᖅᑕᕋ ᑖᓐᓇ ᐊᖏᖃᑎᒌᒍᑕᐅᔪᖅ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᖁᑦᑎᑦᑐᒧᑦ. ᐹᓇᐸᔅ. 
 
ᐊᐱᖅᑯᑦ 250 - 2(3): ᐋᓐᓂᐊᔪᓂᑦ ᐊᐅᓪᓚᔾᔨᔨᒃᑯᑦ ᑎᑎᕋᕐᕕᖓᑦ ᐸᓐᓂᖅᑑᒥ - ᐊᑭᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑖᔅᓱᒧᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑎᑦᑎᔩ, ᐳᓚᕋᓚᐅᖅᐸᒃᑲᒪ ᑕᒻᒫᑎᕐᕕᒻᒧᑦ ᐊᒻᒪᓗ ᐊᓯᖏᓐᓂ 
ᑐᔪᕐᒥᕕᐅᔪᓂ ᑐᔪᕐᒥᔪᓂ ᐅᖃᓪᓚᖃᑎᖃᕐᐸᑦᑐᖓ ᑕᕝᕙᓂ ᐃᖃᓗᓐᓂ, ᖃᐅᔨᖃᑦᑕᖅᓯᒪᓕᕋᒪ ᑖᓐᓇ 
ᐃᖏᕐᕋᔪᓕᕆᔨᒃᑯᑦ office-ᒋᔭᖓ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᑦᑎᖅᑕᐅᓚᐅᖅᑎᓪᓗᒍ 
ᐸᖕᓂᖅᑑᒧᓐ ᑕᒪᒃᑯᐊ ᖃᖓᑦᑕᐅᑎᖓ ᐋᖅᑭᓱᖅᓯᒪᕙᒌᖅᑑᒐᓗᐊᓐ ᕿᒪᑦᑕᐅᖃᑦᑕᖅᓯᒪᓕᕐᒪᑕ ᐅᓄᖅᑐᑲᓪᓚᐃᓐ.  
 
ᑕᕝᕙᓂ ᑖᒃᑯᓇᓂ ᑭᒡᒐᑐᖅᑕᓐᓂ ᑎᓴᒪᐃᔅᓱᖃᑦᑕᓕᖅᑑᒐᓗᐊᓐ ᑭᓯᐊᓂ 8-ᖏᓐᓇᕐᓄᑦ ᐃᒃᓯᕙᐅᑕᖃᓲᖑᒻᒪᓐ 
ᐅᓯᔭᕆᐊᖃᕐᓂᖓ ᒪᓕᒃᖢᒍ. ᐊᒻᒪᓗᒃᑕᐅᖅ ᑕᒪᒃᑯᓇᓂ ᓄᓇᓕᓐᓂ ᐊᓯᖏᓐᓃᖔᖅᓯᒪᔪᓂ ᑭᒡᒐᑐᖅᑕᓃᖔᖏᑦᑐᓂᒃ 
ᑐᓴᖃᑦᑕᖅᓯᒪᓪᓗᖓ ᕿᒪᑦᑕᐅᖃᑦᑕᖅᑐᓂᒃ ᑖᓐᓇ ᐱᑦᔪᑎᒋᓪᓗᒍ ᓄᑕᐅᓚᐅᕐᓂᖓ ᑕᐃᒃᑯᖓ ᐸᖕᓂᖅᑑᒧᓐ. 
 
ᓇᓗᓇᕈᓐᓃᕐᒪ ᑕᒪᓐᓇ ᑕᐃᒪᓐᓇᐃᖃᑦᑕᑎᓪᓗᒋᑦ ᐊᑭᑐᓂᖅᓴᒥᒃ ᐊᑐᓕᕐᒪᑕ ᑖᒃᑯᐊ ᓄᓇᕗᑦ ᒐᕙᒪᒃᑯᑦ. ᑖᒃᑯᐊ 
ᕿᒪᑦᑕᐅᖃᑦᑕᑎᓪᓗᒋᑦ ᐋᓐᓂᐊᕕᓕᐊᖅᓯᒪᔪᓐ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᑲ ᖃᓄᖅ 
ᐊᑭᑐᕚᓪᓕᖅᓯᒪᒻᒪᖔᖅ ᑖᓐᓇ ᓂᕆᓱᕋᓐᓂᐅᖃᑦᑕᖅᑐᖅ. ᓂᕆᓱᕋᕈᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. February 16-ᖑᓚᐅᕐᖓᓐ ᑕᖅᑭᐅᖏᒻᒪᑦ ᓱᓕ. 
ᑕᐃᓐᓇ ᓄᑦᑎᓚᐅᕐᕋᑦᑎᒍ ᐸᖕᓂᖅᑑᒧᓐ, ᓄᓇᓕᓐᓂ ᓯᐊᒻᒪᖅᑎᕆᓂᕐᒨᖓᓪᓗᓂ ᑖᒃᑯᐊ ᐊᑭᖏᑦ ᕿᒥᕐᕈᔪᓐᓇᖅᑕᕋ. 
ᑖᒃᑯᐊ ᐃᖅᑲᓇᐃᔮᖑᔪᓐ ᓄᑦᑎᖅᑕᐅᓪᓗᑎᒃ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᓐ ᓄᓇᓕᓐᓄᑦ ᓯᐊᒻᒪᖅᑎᕆᓂᕐᒧᓐ ᐊᒻᒪᓗ 
ᐊᓪᓚᒃᕕᖃᕆᓪᓗᑕ ᑕᕝᕙᓂ ᑕᐃᒃᑯᐊ ᐱᔨᑦᑎᖃᑦᑕᕆᓪᓗᑎᑦᑕᐅᖅ ᐊᓯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓅᑕᐅᓚᐅᕐᓂᖓ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖏᕐᕋᔪᓕᕆᓂᕐᒧᓐ ᑎᑎᕋᖅᕕᒋᔭᖓ ᐊᑭᑐᓗᐊᕐᓂᖅᓴᐅᓐᓂᖅᐸᓐ ᑖᒃᑯᓄᖓ ᓄᓇᕗᑦ ᒐᕙᒪᒃᑯᓐᓄᑦ, ᑖᓐᓇᖃᐃ 
ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᖅᐳᖅ ᑖᓐᓇ ᐅᑎᖅᑎᑕᐅᒍᓐᓇᖁᓪᓗᒍ ᑎᑎᕋᖅᕕᖓ ᐃᖃᓗᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖃᓗᓐᓂ ᐊᓪᓚᒃᕕᑕᖃᕐᒥᔪᖅ ᑕᒪᑦᓱᒧᖓ 
ᐃᖏᕐᕋᔪᓕᕆᓂᕐᒧᑦ ᐊᐅᓚᑦᑎᔨᐅᕙᑦᑐᓂᒃ ᐃᖃᓗᓐᓂ ᑕᐅᓄᖓ ᖃᓪᓗᓈᑦ ᓄᓇᖓᓐᓄᑦ. ᐱᑕᖃᕐᒥᔪᖅ ᑖᓐᓇᓕ 
ᐸᖕᓂᖅᑑᒥ ᒪᓕᒐᓱᐊᖅᓯᒪᒐᑦᑕ ᑕᐃᒃᑯᓄᖓ ᓄᓇᓕᓐᓅᕆᓂᕐᒧᓐ.  
 
ᕿᒥᕐᕈᔭᕆᐊᖃᕋᔭᖅᑕᕋ ᑖᒃᑯᐊ ᐃᖃᓗᓐᓄᑦ ᐅᑎᖅᑎᑕᐅᓂᐊᖅᑲᑕ ᐸᖕᓂᖅᑑᒥᑦ ᑖᒃᓱᒪᓐᖓᓐ 
ᓄᓇᓕᕐᓅᖅᑕᐅᓂᖏᓐᓄᑦ ᐊᖏᖅᑕᐅᔭᕆᐊᖃᕋᔭᕐᒥᔪᖓ ᒥᓂᔅᑕᐅᔪᒥᑦ. ᑕᒪᓐᓇ ᐊᓯᔾᔨᓂᐊᕐᓂᖅᐸᓐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᒻᒫᑎᖅᕕᒻᒥᑐᐊᖅ ᑐᔪᒻᒥᔪᓐ ᐱᓐᖏᒻᒪᑕ. ᒐᕙᒪᒃᑯᓄᑦᑕᐅᖅ 
ᐃᖅᑲᓇᐃᔭᖅᑏᓐ ᑐᔪᒻᒥᕕᒻᒦᑦᑕᕆᐊᖃᖃᑦᑕᕐᒪᑕ. ᓇᒻᒥᓂᕐᓗ ᐊᑭᓕᖅᓱᐃᓪᓗᑎᒃ. ᑕᐃᒪᓕ 
ᕿᒪᑦᑕᐅᖃᑦᑕᑐᐃᓐᓇᓂᐊᖅᐸᑕ ᑕᐃᒪᓐᓇ ᕿᒻᒪᑦᑕᐅᕙᓪᓕᐊᖃᑦᑕᓂᐊᖅᐸᑕ ᓇᓗᓇᖏᒻᒪ ᑖᒃᓱᒧᖓ ᐃᓄᒻᒧᓪᓗ 
ᐊᒻᒪᓗ ᒐᕙᒪᒃᑯᓐᓄᑦ ᐊᑭᑦᑐᐸᓪᓕᐊᓂᐊᖅᑐᖅ ᑕᒪᓐᓇ ᑕᐃᒪᓐᓇᐃᑦᑑᑎᓪᓗᒍ. 
 
ᑖᓐᓇᓕᑭᐊᖅ ᖃᓄᖅ ᒥᓂᔅᑕ ᖃᓄᐃᓕᐅᕈᑎᖃᕐᓂᐊᖅᐸᓐ ᑕᒪᓐᓇ ᑕᐃᒪᐃᓕᖓᑉᐸᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᓯᔾᔨᕐᓂᐅᔪᖅ ᖃᐅᔨᓴᕆᐊᕐᓂᐊᖅᑕᕗᓐ 
ᐱᐅᓯᕙᓪᓕᐊᑎᓪᓗᒍᓗ. ᐄ, ᐃᒫᒃ ᓱᒃᑲᐃᔾᔪᑎᖃᕋᓗᐊᖅᑎᓪᓗᑕ ᐃᒫᒃ ᐊᓯᔾᔨᖅᑐᖃᕋᐃᒻᒪᑦ ᖃᓄᑐᐃᓐᓇᖅ 
ᐱᒋᐊᕋᑖᖅᑎᓪᓗᒋᑦ ᐱᒋᑦᑕᐅᑎᒋᔪᑯᓘᒍᓐᓇᖏᒻᒪᑕ.  
 
ᐄ, ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᔫᑉ ᐃᓱᒫᓗᒍᑎᒋᔭᖏᑦ ᐃᑉᐱᒋᑦᑎᐊᖅᑕᕗᓐ, ᖃᐅᔨᓴᑦᑎᐊᐸᑦᑐᒋᓪᓗ. 
ᖃᐅᔨᓴᕐᓂᐊᕐᕆᕙᕗᓐ ᑕᒪᓐᓇ ᐱᔨᑦᑎᕈᑎᒋᔭᕗᓐ ᒪᓕᒐᓕᐅᖅᑎᐅᔪᖅ ᐊᐱᕆᖅᑲᐅᒻᒪ ᖃᓄᑎᒋ 
ᐊᑭᖃᑦᑎᒋᓂᐊᕐᒪᖔᖅ.  

ᑕᒪᓐᓇᑦᑕᐅᖅ ᖃᐅᔨᒋᐊᕈᓐᓇᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖓᔪᖓᓐ ᐊᒻᒪ ᑭᖑᓪᓕᖅᐹ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑭᒡᒐᑐᖅᑕᓐᓂᒃ ᑕᐃᒪ 8 seats-ᑐᐃᓐᓇᕐᒥᒃ ᐅᖃᖅᑲᐅᒐᒪ 
ᖃᖓᑕᓲᖅ ᐅᓯᖃᑦᑕᕐᓂᖓᓄᑦ. ᑎᓴᒪᐃᖅᓱᖃᑦᑕᖅᑑᒐᓗᐊᖅ ᑭᓯᐊᓂ ᕿᒪᑦᑕᐅᕙᓪᓕᐊᑐᐃᓐᓇᖃᑦᑕᕐᒪᑕ ᑖᒃᑯᐊ 
ᐋᓐᓂᐊᕕᒻᒥ ᖃᖓᑦᑕᐅᑎᔅᓴᖃᑉᐸᒌᖅᑑᒐᓗᐊᓐ.  
 
ᐅᖃᖅᑎᑎᑦᔩ ᑕᒪᓐᓇ ᑕᐃᒪᓐᓇᐃᑎᓪᓗᒍ ᖃᓄᖅ ᑕᐃᒪ ᐱᓂᐊᓕᖅᐸᑦ ᑖᒃᑯᐊ ᓲᕐᓗ 
ᕿᒪᑦᑕᐅᕙᓪᓕᐊᖃᑦᑕᑐᐃᓐᓇᓂᐊᕐᒪᑕ ᑕᒪᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᑕᐃᒪᓐᓇ ᑕᑕᓗᐊᕈᒃᓴᐅᖃᑦᑕᑎᓪᓗᒋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐅᖃᖃᑎᒋᒍᒪᔭᕋ ᑖᒃᑯᐊ 8-ᖑᔪᑦ 
ᑭᓱᒥᒃᑯᐊᖑᓇ ᐱᔫᒐᓗᐊᖅ ᑕᐃᒃᑯᐊ ᐋᖅᑭᒍᑕᐅᕙᑦᑐᑦ ᖃᖓᑦᑕᐅᑎᒃᓴᖓ ᐅᕝᕙᓘᓐᓃᑦ ᖃᖓᑕᓲᖅ 
ᒥᑭᓗᐊᕐᓂᖓᓄᑦ, ᑖᓐᓇ ᐅᖃᖃᑎᒋᒍᒪᔭᕋ ᐃᒫᒃ ᐅᖃᖃᑎᒋᑦᑎᐊᕐᓗᒍ ᑖᒃᑯᐊ ᖃᖓᑕᓲᒃᑯᓐᓄ ᐱᓕᕆᖃᑎᒋᓗᒍ. 
 
ᑕᐃᒃᑯᐊ ᖃᖓᑕᓲᕆᔭᕗᑦ ᐊᑐᖃᑦᑕᕋᑦᑎᒍ ᕘᔅᑦ ᐃᐅ, ᑲᓇᐃᑎᐊᓐ ᑭᐊᓐ ᐴᕆᒃᑯᓘᓐᓃᑦ ᑕᐃᒪᓕ 
ᐃᔅᓯᕚᖃᑎᒋᔪᒪᓂᐊᖅᑕᕋ ᑕᒪᒃᓱᒪ ᒥᒃᓵᓄᑦ ᐅᖃᐅᓯᕆᖃᑦᑕᑐᐃᓐᓇᕐᑉᖓᒋᑦ 8-ᖑᓂᕋᖅᑐᒋᑦ 
ᐃᔅᓯᕙᐅᑕᖃᕈᓐᓇᕐᓂᖏᑦ ᖃᖓᑕᓲᒥ ᑕᒪᓐᓇ ᐅᖃᖃᑎᒋᔪᒪᔪᓐᓇᖅᑕᕋ ᐋᖅᑭᒐᓱᐊᕐᓗᒍ ᑕᒪᔅᓱᒥᖓ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᑲᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᐋᕆᐊᒃ. 
 
ᐊᐱᖅᑯᑦ 251 - 2(3): ᑐᓴᒐᒃᓴᖅ Cape Christian-ᒥ ᓴᓗᒻᒪᖅᓴᐃᓂᕐᒧᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᕙᓐᖓᓂ ᐃᐳᕈ 29, 2005-ᒥ ᐊᐱᕆᓚᐅᕋᒪ, ᑕᐃᒃᑯᐊ 
ᑲᖏᕐᑐᒑᐱᒻᒥ DEWline-ᑯᑦ ᐃᓂᒥᓂᖓ ᓴᓗᒻᒪᓴᖅᑕᐅᓂᐊᓚᐅᕐᒪᑦ ᑖᒃᑯᐊ ᐅᖃᐅᓯᕆᓂᕋᖅᑐᓕᒋᓐ ᓄᓇᖃᖅᑐᑦ 
ᑕᐃᑲᓂ DEWline-ᑯᑦ ᓄᓇᕕᓂᖓᓂ ᑲᖏᕐᑐᒑᐱᒻᒥ.  
 
ᑕᐃᒃᑯᐊ ᓴᓗᒻᒪᓴᖅᑕᐅᓂᐊᔪᔪᓐ ᕿᒥᕈᔭᐅᒻᒪᑕ ᐊᒻᒪᓗ ᐅᖃᓪᓚᒍᑎᑕᐅᓪᓗᑎ ᒐᕙᒪᑎᑐᖃᒃᑯᓐᓄᓐ. 

ᓇᓗᒋᔭᐅᓚᐅᕐᒪᑕ ᓇᓪᓕᐊ ᒐᕙᒪᑎᑐᑲᒃᑯᓐᓄ ᑲᒪᒋᔭᐅᒻᒪᖔᑕ. ᑕᒪᒃᑯᐊ ᐃᓱᒫᓗᒋᔭᑦ, ᓇᓗᓇᖏᑦᑐᖅ ᓄᓇᕗᑦ 
ᒐᕙᒪᒃᑯᓐ ᐅᔾᔨᓱᖅᑎᐊᕋᓗᐊᕐᓂᖏᓐ ᑭᓯᐊᓂ 11 ᑕᖅᑭᐅᓕᕐᒪᑕ ᐊᐱᕆᔭᕋ ᐅᓪᓗᒥ. 
 
ᑕᐃᒪ ᐊᐱᖅᑯᑎᒋᒃᑲᓂᕐᓂᐊᑕᒃᑲ ᐊᕙᑎᓕᕆᔨᒃᑯᑦ ᒥᓂᔅᑕᖓ ᓈᒻᒪᓈᖅᓯᖏᑉᐸᑦ ᐃᒻᒪᖃ ᓇᓪᓕᐊᓂᑦ ᒥᓂᔅᑕᓂ 
ᑭᐅᔭᐅᔪᓐᓇᕐᓂᐊᕋᒪ ᐅᖃᐅᑎᒍᓐᓇᖅᐹᖔ? ᖃᓄᐃᓕᖓᓕᕐᐸᓪᓕᑕᐃᒪ ᑲᖏᕐᖢᒑᐱᒻᒥ DEWline-ᑯᑦ ᓄᓇᒥᓂᖏᑦ 
ᓴᓗᒻᒪᓴᖅᑕᐅᓂᐊᖅᑐᑦ ᖃᓄᐃᓕᖓᓕᕐᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᕙᑎᓕᕆᓂᕐᒥ ᐱᓕᕆᐊᓕᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐱᓕᕆᐊᕇᓐᓇᖅᑕᕗᑦ 
ᐅᕙᒍᓪᓕ ᒐᕙᒪᒃᑯᑦ ᖃᐅᔨᓴᖅᑎᐅᓂᖅᓴᐅᒐᑦᑕ ᑕᒪᓐᓇ ᓴᓗᒻᒪᓴᖅᑕᐅᓂᐅᔪᐃᑦ ᑕᒪᒃᑯᐊ ᑕᒫᓂ ᓄᓇᕗᒻᒦᑦᑐᐃᑦ 
ᐅᕙᒍᑦ ᓴᓗᒻᒪᖅᓴᐃᔨᐅᖏᑦᑐᑕ Department environment-ᖑᔪᒍᑦ ᖃᐅᔨᓴᖅᑎᐅᓂᖅᓴᐅᔪᒍᑦ ᑕᒪᒃᑯᐊ 
ᓴᓗᒻᒪᓴᖅᑕᐅᕙᓪᓕᐊᔪᐃᑦ ᑲᔪᓯᓂᖃᑦᑎᐊᐸᓪᓕᐊᒐᓗᐊᕐᒪᖔᑕ ᑖᒃᑯᐊ federal government-ᑯᓐᓄ 
ᓄᓇᖁᑎᒋᔭᐅᑉᐸᑕ, ᓄᓇᕗᑦ ᑐᓐᖓᕕᒃᑯᓐᓄ ᓄᓇᖁᑎᒋᔭᐅᑉᐸᑕ ᓄᓇᖁᑎᒥᓐᓂ ᐱᓕᕆᕙᓪᓕᐊᒪᑕ 
ᖃᓄᐃᓘᖅᐸᓪᓕᐊᒐᓱᐊᕐᓂᕆᔭᒥᓂᓪᓗ ᐱᓕᕆᐊᖃᖅᑐᑎ ᒐᕙᒪᒃᑯᑦ ᖃᐅᔨᓴᖅᑎᐅᓂᖅᓴᐅᔪᐃᑦ ᑖᒃᑯᓂᖓ 
ᓴᓗᒻᒪᓴᖅᑕᐅᔪᓂ ᓱᕈᕐᓇᖅᑐᓂ ᐱᑕᖅᑎᑦᑕᐅᓯᒪᔪᓂ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᑭᓯᒐᓗᐊᖅᑐᖓ ᑖᒃᑯᐊ ᓴᓗᒻᒪᖅᓴᐃᔨᒥᑦ ᐱᓕᕆᖏᑦᑐᑦᑭᓯᐊᓂ 
ᑮᓴᐅᔭᑦ ᑮᓇᐅᔭᓂ ᓴᓗᒻᒪᖅᑕᐅᔾᔪᑎᒃᓴᓂ ᑖᒃᑯᐊᓄᖓ ᑐᒃᓯᕋᖃᑦᑕᖅᑐᒋᒐᒃᑭᑦ ᐊᒻᒪᓗᑦᑕᐅᖅ ᓄᓇᕘᒦᑐᓂ 
ᓴᓗᒻᒪᖅᑕᐅᔪᒃᓴᓂ ᖃᐅᔨᒪᓂᖅᓴᐅᓱᒋᓪᓗᑎ ᑖᒃᑯᐊ ᓄᓇᕗᑦ ᒐᕙᒪᖏᑦ ᑕᐃᒫᒃ ᐊᐱᕆᕙᕋ ᐊᒻᒪᑦᑕᐅᖅ ᑕᒪᓐᓇ 
ᖃᓄᖅ ᐱᒋᐊᖅᑕᐅᕙᓪᓕᐊᒻᒪᖔᖅ.  
 
ᑖᒃᑯᐊ Business plan-ᖏᓐᓂ ᐅᖃᖅᓯᓴᒻᒪᑕ 2006/07 ᐅᖃᖅᓯᒪᒻᒪᑕ ᐱᓕᕆᖃᑎᖃᑦᑎᐊᑲᓐᓂᕈᒪᓪᓗᑎ 
ᖃᓪᓗᓈᑎᑐᑦ collaborate with inuit organizations (ᑐᓵᔨᑎᒍᑦ) ᐃᒪᐃᓕᖓᒻᒪᑦ ᐱᓕᕆᖃᑎᖃᑦᑎᐊᕈᒪᓪᓗᑎ 
ᐅᔾᔨᓱᖅᑎᐅᔪᓂᓐ ᓱᕈᖅᑕᐅᓯᒪᔪᓐ (ᑐᓵᔨᑎᒎᕈᓐᓃᖅᑐᖅ) ᐅᖃᐅᔭᐅᔪᒪᒐᓗᐊᖅᑐᖓ ᒥᓂᔅᑕᒧᑦ ᑕᒪᓐᓇ 
ᖃᓄᐃᓕᖓᕙᓪᓕᐊᒻᒪᖔᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, (ᑐᓵᔨᒃᑯᑦ ᐃᓱᓕᑉᐳᖅ): 
ᐱᓕᕆᐊᕐᕆᕙᓪᓕᐊᓯᒪᔭᕗᓐ ᐃᒻᒪᖃ ᑖᒃᑯᐊ ᐃᓄᓕᕆᔨᑐᖃᒃᑯᓂᕋᖅᑕᐅᕙᓪᓚᐃᔪᓂᒃᑯᐊᖅ ᐃᓄᒃᑎᑐᑦ, DIAND-ᑯᑦ, 
ᑕᒪᑦᓱᒥᖓ ᐱᓕᕆᐊᕐᑲᒻᒪᑕ ᑕᒪᒃᑯᓂᖓ Inuit Birthright Corporation-ᑯᓐᓂᑦ ᐃᖅᑲᓇᐃᔭᖃᑎᖃᑦᑐᑎᒃ. ᑖᒃᑯᐊ 
ᓄᓇᖁᑎᖏᑦ ᖃᓄᖅ ᓴᓗᒻᒪᓴᖅᐸᓪᓕᐊᒍᓐᓇᕐᒪᖔᑕ ᐊᒻᒪ ᖃᓄᑎᒋ ᓴᓗᒪᐃᓐᓂᖃᒻᒪᖔᑕ 
ᖃᐅᔨᒪᔭᐅᔪᒃᓴᐅᓕᖅᑑᒐᓗᐊᑦ. ᐃᒻᒪᖃᖅ ᑖᒃᑯᐊ ᑮᓇᐅᔭᓂᒃ ᐊᑐᐃᓐᓇᐅᑎᑦᓯᒐᔭᕐᓂᖅᐸᑕ.  
 
ᐅᕙᒍᓪᓕ ᓇᐅᒃᑯᑦ ᐱᓇᓱᐊᕈᓐᓇᕋᔭᕐᒪᖔᑦᑎᒍ ᓴᓗᒻᒪᔅᓴᐃᒋᐊᖃᕐᓂᕈᑦᑕ ᐱᓕᕆᐊᕐᕆᔪᓐᓇᑎᐊᖅᑕᕋᓗᐊᕐᕗᓐ 
ᑭᓯᐊᓂ ᑕᒪᓐᓇ ᑖᒃᑯᓄᖓ ᓄᓇᓂᒃ ᑎᒍᒥᐊᖅᑐᐃᓐ, Federal Government-ᑯᑦ, ᐊᒪᓗ ᓄᓇᕗᑦ ᑐᓐᖓᕕᒃᑯᑦ 
ᑕᒪᑦᓱᒥᖓ ᐱᓕᕆᐊᖃᒻᒪᑕ. 
 
ᐃᒻᒪᖃᓕ ᕿᑭᖅᑕᓂᒃᑯᑦ ᐱᖓᓱᑦ ᑖᒃᑯᐊ ᐊᒡᒍᑐᖅᓯᒪᔪᑦ ᐃᓄᐃᑦ ᑲᑐᔾᖃᑎᒌᒋᔭᖏᓂᑦ ᑕᒪᒃᑯᓂᖓ 
ᒐᕙᒪᑐᖃᒃᑯᓐᓂᑦ ᐃᖅᑲᓇᐃᔭᖃᑎᖃᖃᑦᑕᕐᒪᑕ ᑕᒪᒃᑯᐊ ᓴᓗᒻᒪᓴᖅᑕᐅᔭᕆᐊᓖᓐ ᐱᓕᕆᐊᕐᕆᔭᐅᑎᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᐋᕆᐊᒃ. 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑎᓯᕙ 2004-ᖑᑎᓪᓗᒍ ᑖᒃᑯᐊ $300,000-ᑖᓚᔅ ᑮᓇᐅᔭᑦ 
ᐱᓐᖑᐊᕕᓐᓄᑦ ᐊᕙᑎᓕᕆᓂᕐᒧᓐ ᐱᓕᕆᔾᔪᑎᒃᓴᐃᑦ, Environmental Impact Project. ᓄᑕᐅᓚᐅᖅᓯᒪᒻᒪᑕ 
ᐊᕐᕌᒍᒃᑲᓐᓂᕐᒧᓐ ᑕᐃᒃᓱᒪᓂ. ᑖᓐᓇ ᖃᓄᐃᓪᓕᖓᕙ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᓄᖓ ᐱᓕᕆᐊᕐᕆᔭᐅᑦᑎᐊᕋᓱᐊᖅᑐᓐ ᑕᒪᓐᓇ 
ᓇᓗᓇᓐᖏᑦᑐᖅ ᒐᕙᒪᑐᖃᒃᑯᓐᓄᑦ ᐅᕙᒍᑦᑕᐅᖅ ᐃᑲᔪᕈᒪᑦᑎᐊᖅᑐᒍ ᑕᒪᓐᓇ ᐃᑲᔫᑎᖃᕈᓐᓇᕐᓂᕈᑦᑕ ᑕᕝᕙᓐᖓᑦ 
ᒐᕙᒪᒋᔭᑦᑎᓐᓂᒃ. ᑕᒪᓐᓇᐃᓛᒃ ᓴᓗᒻᒪᔅᓴᐃᓂᐅᔪᖅ ᑕᒫᓂ ᓄᓇᕗᒻᒥ ᖃᓄᖅ ᐱᐅᓂᖅᓴᐅᑲᓐᓂᕈᓐᓇᕐᒪᖔᖅ ᐊᒻᒪ 
ᖃᓄᖅ ᑲᔪᓯᒃᑲᓐᓂᕈᓐᓇᕐᒪᖔᖅ ᑕᒪᓐᓇ ᐱᓕᕆᐊᕐᕆᒐᓱᐊᕋᑦᑎᒍ.  
 
ᑕᒫᓂ ᐱᐅᓂᖅᓴᐅᑎᓪᓗᒍ ᐊᒻᒪ ᓴᓗᒻᒪᓴᖅᑕᐅᑦᑎᐊᕐᕈᓐᓇᑎᓪᓗᒍ ᑖᓐᓇ ᑕᒪᒃᑯᐊᓗ ᑕᕝᕗᖓ 
ᒥᓂᔅᐹᓚᑎᖑᓂᕋᖅᑕᐅᔪᓄᑦ ᓄᓇᖁᑎᖓᓐᓅᖓᓐᓂᖅᐸᓐ ᑖᒃᑯᐊ ᓄᓇᓕᓐᓂ ᒐᕙᒪᒃᑯᑦ ᐃᖅᑲᓇᐃᔭᖃᑎᒋ 
ᓄᓇᓕᓐᓂ ᒐᕙᒪᒃᑯᓄ ᐱᔨᑦᓯᕋᖅᑎᒃᑯᑦ ᐃᖅᑲᓇᐃᔭᖃᑎᒋᔭᕆᐊᖃᕋᔭᕆᓪᓗᑎᒍ ᖃᓄᖅ ᑕᒪᓐᓇ 
ᓴᓗᒻᒪᓴᖅᑕᐅᒍᓐᓇᕐᒪᖔᖅ ᓱᕈᓐᓇᖅᑐᒥᒃ ᐱᑕᖃᑦᑐᖅ ᓄᓇᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᐱᖓᔪᖓᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᑕᐅᖅ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᒥᓂᔅᐹᓚᑎᓐ ᐱᓕᕆᖃᑕᐅᑦᑎᐊᓛᖅᐳᓐ 
ᑖᒃᑯᓇᓐᖓᓐ ᓄᓇᖁᑎᖓᓐᓃᖂᒻᒪᑎᒃ ᓴᓗᒻᒪᓴᖅᑕᐅᖁᔮᒃᑲ. ᑕᐃᒫᖏᓛᖅ ᐊᐱᕆᒋᐊᓕᕋᓗᐊᖅᑐᖓ ᑕᐃᒪ 
ᓇᓗᖅᑲᐅᒐᒪ ᑭᓇᒧᓐ ᓇᓕᐊᓐᓄᑦ ᒥᓂᔅᑕᒧᓐ ᐊᐱᕆᔭᕆᐊᔅᓴᖅ.  
 
ᑕᐃᒪᓐᓇᖃᑦᑕᕈᔪᑉᐸᓪᓕᐊᑐᐃᓐᓇᕐᒪ ᒫᓐᓇ ᑖᒃᑯᐊ ᒥᓂᔅᑕᐃᑦ ᐱᓕᕆᐊᕐ`ᖏᑦ ᓄᑦᑎᖅᑕᐅᒐᓚᖃᑦᑕᑎᓪᓗᒋᑦ 
ᐊᒻᒪᓗᒃᑕᐅᖅ ᑭᓯᐊᓂ  ᐱᓕᕆᐊᖃᒻᒪᖔᑕ.  
ᓇᓗᓇᖃᑦᑕᑎᓪᓗᒋᑦ. ᖃᐅᔨᒪᑎᑕᐅᑦᑎᐊᑲᓐᓂᕈᒪᒐᓗᐊᖅᑐᖓᓕ ᒪᓕᒐᓕᐅᖅᑎᑐᐃᓐᓇᐅᔪᒍᑦ ᓇᓕᐊᒃ ᒥᓂᔅᑕᐅᔪᖅ 
ᐱᓕᕆᐊᖃᒻᒪᖔᖅ ᓇᓕᐊᓐᓂᒃ ᐊᐱᕆᓂᐊᕐᓕᕌᖓᑦᑕ ᖃᐅᔨᒪᑦᑎᐊᖃᑦᑕᕐᓂᐊᕐᕋᒪ. ᑖᓐᓇ ᐊᐱᖅᑯᓯᐅᖏᑦᑐᖅ 
ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᓐ, ᐲᑕᓴᓐ. 
 
ᐊᐱᖅᑯᑦ 252 - 2(3): ᑎᒍᔭᐅᖅᑲᔪᑦ ᖃᓄᐃᓐᖏᓐᓂᕆᔭᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᓴᖃᑦᑐᖓ ᐃᖅᑲᑦᑐᐃᕕᓕᕆᔨᒃᑯᑦ ᒥᓂᔅᑕᖓᓄᑦ. 
ᑕᐃᒃᑯᐊ ᑎᒍᔭᐅᓯᒪᖃᑦᑕᖅᑐᑦ ᐊᒻᒪᓗ ᐃᖅᑲᑦᑐᕋᔅᓴᖑᖅᑎᑕᐅᓯᒪᔪᑦ ᑕᒫᓂ ᔨᐊᓗᓇᐃᕝᒨᖅᑕᐅᖃᑦᑕᕐᒪᑕ 
ᓄᓇᕗᒻᒥᐅᖑᒐᓗᐊᓐ. ᑕᐃᒪᖃᐃ ᐃᖅᑲᑦᑐᐃᕕᓕᕆᔨᒃᑯᑦ ᑎᒍᔭᐅᓯᒪᕝᕕᒃᓴᓂᒃ ᐅᑦᔨᓱᖅᑑᒐᓗᐊᐸᖅᑲᐃ 
ᓄᓇᕗᒻᒥᐅᓂᒃ ᑲᒪᔨᐅᑦᑎᐊᕐᕋᓱᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᐊᕐᓕᒃ. ᐅᑲᓕᖅ. 
 
ᐊᖓᔪᖅᑳ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᐅᒐᓗᐊᖅ ᑖᓐᓇ ᐊᐱᖅᑯᑎᖓ ᓱᖅᑯᐃᑎᐊᖏᓇᒃᑯ, 
ᐊᐱᕆᒋᐊᒃᑲᓐᓂᕈᓐᓇᖅᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑕᓴᓐ, ᐊᐱᖅᑯᑏᓐ ᓇᓗᓇᕈᓐᓃᖅᑎᒋᐊᒃᑲᓂᐊᓪᓚᒍᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᖑᖓᓂ ᓇᓗᓇᐃᑦᑎᐊᕋᓱᐊᖅᑲᐅᔭᕋᓗᐊᕋ ᐊᐱᖅᑯᑎᒋᔭᕋ.  

ᒫᓐᓇ ᓄᓇᕕᒻᒥᐅᓂ ᑎᒍᔭᐅᓯᒪᔪᓂ ᔨᐊᓄᓇᐃᕝᒦᑦᑐᖃᕐᖓᑦ ᐊᑲᐅᖏᔪᑎᑕᐅᖃᑦᑕᕐᒪᑕ ᖃᐅᔨᔪᒪᔪᖓ ᓄᓇᕗᑦ 
ᒐᕙᒪᒃᑯᓐ ᐊᖏᕈᑎᖃᕐᒪᖔᑕ ᔨᐊᓗᓇᐃᕝᒧᑦ ᑎᒍᐅᔭᒪᕝᕕᒻᒧᓐ. ᐃᓅᓯᖏᓐ ᐋᓐᓂᐊᖏᔾᔭᐃᑯᑎᖏᓪᓗ 
ᐃᓱᒫᓗᒋᔭᐅᖃᑦᑕᕐᖓᑕ ᑕᐅᕙᓂ ᑲᒪᒋᔭᐅᑦᑎᐊᕋᓗᐊᕐᒪᖔᑕ ᐅᕝᔨᓱᖅᑕᐅᑦᑎᐊᕋᓗᐊᕐᒪᖔᑕ ᑕᐃᒃᑯᐊ ᑎᒍᔭᐅᓯᒪᔪᑦ 
ᑕᐅᕙᓂ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᖅᑲᖅᑐᐃᕕᓕᕆᓂᕐᒥ ᐱᓕᕆᐊᓕᒃ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ): ᐊᑐᓂ ᑎᒍᔭᐅᓯᒪᕝᕖᑦ 
ᒪᓕᒐᖃᐅᕐᒪᑕ ᐊᔅᓱᑲᓪᓚᒃ ᐊᑐᐊᒐᕆᔭᐅᔪᓐ ᒪᓕᑦᑕᐅᑦᑎᐊᖁᓪᓗᒋᓐ ᐃᓪᓗᑕᖏᓪᓗ ᐃᖅᑲᓇᐃᔭᖅᑎᖏᓪᓗ 
ᐋᖅᑭᓱᖅᑕᐅᑦᑎᐊᕋᓱᒃᓯᒪᓲᖑᔪᓐ ᐱᔨᑦᑎᕋᖅᑎᐅᓪᓗᑎ ᑕᐃᒃᑯᐊ ᑎᒍᔭᐅᓯᒪᔪᓐ ᐱᔨᑦᑎᕋᖅᑎᒋᔭᖏ 
ᖃᒪᒋᔭᐅᑦᑎᐊᕋᓱᐊᖃᑦᑕᓂᐊᕐᒪᑕ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᑐᓴᖅᑕᕋ ᖁᕕᐊᒋᔭᖓ ᑎᒍᔭᐅᓚᐅᖅᑳᕐᓇᑎ ᑕᐃᒃᑯᐊ 
ᐃᖅᑲᖅᑐᖅᑕᐅᕕᒃᓴᒥᓂ ᐅᑕᖅᑭᑎᓪᓗᒋᑦ ᐊᒻᒪᓗ ᐋᓐᓂᐊᖃᕐᖏᓐᓂᖏᑦ ᐅᔾᔨᓱᖅᑕᐅᑦᑎᐊᖃᑦᑕᕋᓗᐊᖅᑳᑦ 
ᑎᒍᔭᐅᓯᒪᓂᐊᓕᕌᖓᒥ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ): ᑕᒪᒃᑯᐊᓕ 
ᐅᔾᔨᖅᓱᓗᐊᕌᓗᖏᓇᑦᑎᒍ ᓇᐃᑦᑐᑯᓗᒻᒥ ᑎᒍᔭᐅᓯᒪᒋᐊᖃᓲᖑᒻᒪᑕ ᐃᓚᖏᓐ ᐅᑕᖅᑭᔫᒐᓗᐊᑦ ᐃᖅᑲᖅᑐᐃᕕᒃᓴᒥᓂ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔭᕋᓗᐊᒃᑲ ᑕᐃᒃᑯᐊ ᑎᒍᔭᐅᓯᒪᔪᑦ ᐱᓇᓱᐊᕈᓯᓐᓂ ᐊᒥᓱᓂ 
ᑕᐃᑲᓃᓚᐅᓲᖑᒻᒪᑕ ᐃᓚᖏᓪᓗ 15 months-ᓂ ᐅᑕᖅᑭᑎᑕᐅᓲᖑᓪᓗᑎ ᓱᓕᒃᑲᓐᓂ, ᒪᐅᖓ 
ᑎᒍᔭᐅᓯᒪᕕᒻᒧᐊᖅᑕᐅᒋᐊᖃᓲᖑᓪᓗᑎ ᐃᖃᑐᖅᑕᐅᓚᐅᖅᑐᑎ ᓄᖅᖃᖅᑎᑕᐅᓲᖑᓪᓗᑎ ᐃᓚᖏᓐ.  
 
ᔨᐊᓗᓇᐃᕝᒦᑎᑕᐅᖃᑦᑕᕐᖓᑕ ᑎᒍᔭᐅᓯᒪᕝᕕᒻᒥ ᐊᒻᒪᓗ ᓘᑦᑕᓂ ᓈᖑᓂᕋᕐᓂᕐᒪᑦ ᑕᐃᓐᓇ ᔮᓐᓄᐊᕆᒥ ᑕᐃᒪ 
ᓇᓂᓯᒡᕕᐅᔪᒥᓂ ᑐᓄᐊᓂ ᕿᒥᕐᓗᐊᓂ ᐋᓐᓂᐊᓕ ᐋᓐᓂᐊᕕᒻᒧᐊᖅᑕᐅᒐᒥ ᐃᔭᒐᖅᑎᑕᐅᑐᐃᓐᓇᖅᑐᕕᓂ 
ᓂᐊᖁᖅᓯᐅᑎᓂᓐ.  
 
ᖃᓄᐃᑦᑐᓕᓐᓂᑭᐊᖅᑕᐃᒪ ᐋᓐᓂᐊᖅᑐᓕᕆᔨᒃᑯᓐ ᓘᑦᑖᒥ ᑕᑯᒍᒪᒐᓗᐊᖅᑎᓪᓗᒋ ᐋᖅᑳᖅᑕᐅᖃᑦᑕᓂᖅᑲᑦ 
ᓱᒻᒪᒃᑭᐊᖅ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᑐᒥᖓ ᖃᐅᔨᓴᕐᓂᐊᖅᐳᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᖓᔪᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᕿᒥᕈᑎᐊᕐᓂᐊᕐᒪᑦ ᓂᕈᐊᖅᑕᐅᓯᒪᕝᕕᓐᓂ ᐃᓄᖁᑎᓐᓄ. 
ᑕᐃᒪᐃᑕᓕᒫᖅ ᓄᓇᕗᒥ ᑎᒍᔭᐅᓯᒪᕝᕖᓐ ᐅᔾᔨᖅᓱᖅᑕᐅᓯᒪᑦᑎᐊᕆᐊᓖᓐ ᐋᓐᓂᐊᖅᑐᓂ ᑲᒪᑦᑎᐊᕈᓐᓇᖁᓪᓗᒋᓐ 
ᑎᒍᔭᐅᓯᒪᔪᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᑕᒪᒃᑯᐊ ᖃᐅᔨᓴᖅᑕᐅᑎᐊᕐᓂᐊᖅᑐᑦ ᐅᖃᐅᓯᕆᔭᖏᑦ 
ᐊᒻᒪᓗ ᖃᓄᑎᒋ ᑲᒪᒋᔭᐅᑦᑎᐊᕋᓗᐊᕐᒪᖔᑕ ᖃᐅᔨᒐᓱᐊᕐᓂᐊᕐᐸᕗ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᓐᓂᕐᑑᒧᑦ. ᕿᓚᕝᕙᖅ. 
 
ᐊᐱᖅᑯᑦ 253 - 2(3): ᐋᓐᓂᐊᔪᓂᑦ ᒪᓕᒃᑎᐅᓂᕐᒥᒃ ᐱᓕᒻᒪᖅᓴᐃᓂᕐᒧᑦ ᐆᑦᑐᕋᐅᑎᒃ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐅᓪᓗᒥ ᓂᑯᕕᔾᔪᑎᒋᔭᕋ ᐊᐱᖅᑯᑎᒋᔪᒪᓪᓗᒍ ᐃᒻᒪᖃ 
ᕿᒥᕈᔭᐅᓚᐅᖅᓯᒪᔫᔮᖏᒻᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᓂᕐᒥᓪᓗ. ᑖᒃᑯᐊ ᖁᓚᖏᑦᑐᖓ 
ᐳᓛᖅᑎᒋᖑᐊᑕᒃᑕᑎᓐᓄᑦ ᐅᕙᓂ ᐃᓚᖓ ᑐᓵᔭᐅᕆᐊᖓ ᐊᑲᐅᒋᔭᐅᒋᐊᖓ ᖁᓚᕆᖏᑕᕋ.  
 
ᐱᔾᔪᑎᒋᓪᓗᒋᑦ ᐃᑉᐸᒃᓴᖅ ᐅᖃᕈᑎᖃᓚᐅᕐᒥᒐᒪ ᐸᓐᓂᖅᑑᒥ High school-ᒥ ᐱᔭᕇᖃᑦᑕᖅᑐᑦ ᐊᒻᒪ 
ᐃᖅᑲᓇᐃᔮᒃᓴᓂ ᕿᓂᖃᑦᑕᕋᓗᐊᖅᑐᑎ ᓱᔭᒃᑕᖅᓯᐊᕈᓐᓇᖅᑑᔮᖏᒻᒪᑕ ᐱᕕᒃᓴᑕᖃᒃᑲᓂᖅᑑᔮᓕᕐᒥᒻᒪᑦ ᐱᔾᔪᑎᒋᓪᓗᒍ 
ᐋᓐᓂᐊᕕᓕᐊᖅᑐᓐ ᐊᐅᓚᕈᔾᔭᐅᖃᑦᑕᕐᓂᖏᓐ ᓄᓇᓕᑦᑎᓐᓂᒃ ᑕᐅᓄᖓᖃᐃ ᖃᓪᓗᓈᓄᑦ ᐆᑦᑑᑎᒋᓗᒍ. 
 
ᑖᒃᑯᐊ ᐃᓚᒋᔭᖏᑦ ᐊᐅᓚᕈᔾᔭᐅᔫᑉ ᐅᕝᕙᓗ ᑲᒪᒋᔭᐅᒋᐊᓕᐅᑉ ᒪᓕᒃᑎᐅᔭᕆᐊᖃᕋᓗᐊᖅᑐᑎᒃ ᐃᓚᖏᑦ 
ᐊᔪᖃᑦᑕᕐᒪᑕ. ᐱᑦᔪᑎᖃᑦᑐᑎᒃ ᐃᓚᒥᓂᒃ, ᐃᖅᑲᓇᐃᔮᒥᒃ ᐅᕝᕙᓗᑭᐊᖅ ᑭᓱᒥᑦ. ᑕᐃᒪ ᐅᓇ ᐅᑦᑐᕈᑎᒋᔪᒪᔭᕋ 
ᓯᕗᓪᓕᖅᐹᒥ, ᐅᖃᖅᑏ.  
 
ᐊᐱᖅᑯᑎᒋᔪᒪᓪᓗᒍ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐆᑦᑐᕈᓐᓇᕐᒪᖔᑕ ᐸᖕᓂᖅᑑᒥ ᐃᓕᓐᓂᐊᖅᑎᑦ 
ᐅᖃᐅᓯᕆᕙᑦᑕᒃᑲ ᓱᔭᒃᓴᖃᖏᑦᑐᓐ ᖃᐅᔨᓇᓱᖃᑎᒋᓗᒋᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓕᓴᐃᔪᓐᓇᕐᒪᖔᑕ ᒪᓕᒃᑎᐅᖃᑦᑕᕋᔭᖅᑐᓂᒃ ᐋᓐᓂᐊᕕᓕᐊᖅᑐᓂᒃ ᐅᕝᕙᓗ ᐃᖃᓗᓕᐊᑐᐃᓐᓇᕋᓗᐊᖅᐸᑕ 
ᐅᕝᕙᓘᓐᓃᑦ ᐋᑐᕚᒧᓐ ᑲᒪᒋᔭᐅᔭᕆᐊᓕᓐᓄᑦ. ᐊᐱᖅᑯᑎᒋᔭᕋ ᒥᓂᔅᑕ ᑖᒃᓱᒥᖓ ᑕᑯᓇᒍᓐᓇᕐᒪᖔᖅ ᐸᖕᓂᖅᑑᒥ 
ᐆᑦᑐᕈᑕᐅᓂᐊᖅᑐᒥᒃ ᐆᑦᑐᕈᑎᖃᕈᓐᓇᕐᒪᖔᖅ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᐱᓕᕆᐊᕐᓕᒃ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖃᐅᓯᕆᔭᖏᓐ ᐱᐅᒋᔭᒃᑲ, 
ᕿᒥᕐᕈᒐᓱᐊᕐᓂᐊᕐᐸᒃᑲ. ᑕᐃᒪ ᐅᓪᓗᒥ ᐃᖏᕐᕋᔾᔪᑎᖏᑦ ᐋᖅᑭᒃᑕᐅᕌᓂᒃᓯᒪᓕᖅᐸᑕ ᑐᓴᐅᒪᑎᑦᑎᔾᔪᑎᒃᓴᓂᒃ 
ᐋᖅᑭᒃᓱᐃᒐᓱᐊᕐᓂᐊᕐᒥᔪᖓ ᐃᖅᑲᓇᐃᔮᒃᓴᓂᒃ ᐊᑎᐊᒐᕆᔭᐅᔪᓂᒃ. 
 
ᑕᐃᒃᑯᐊ ᐃᑲᔪᖅᑎᐅᖃᑦᑕᖅᑐᓐ ᐋᓐᓂᐊᕕᓕᐊᖅᑐᓄᑦ ᖃᓄᐃᑦᑐᓄᓐ ᐊᑐᐊᒐᖃᕆᐊᖃᒻᒪᖔᑕ 
ᖃᐅᔨᒐᓱᐊᕐᓂᐊᕐᐸᒃᑲ ᐊᒻᒪᓗ ᑲᒪᒋᒋᐊᖃᓲᕆᔭᖏᓐ ᑕᓯᐅᖅᑎᐅᓪᓗᑎᒃ ᐋᓐᓂᐊᖅᑐᓂᒃ ᐃᑲᔪᖃᑦᑕᖅᑐᑦ ᑕᐃᒃᑯᐊ 
ᐃᖏᕐᕋᓂᖏᓐᓂ ᖃᓄᐃᓕᖓᒻᒪᖔᑕ ᖃᐅᔨᓴᕋᓱᐊᕐᓂᐊᕐᐸᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹ ᐃᓚᒋᐊᕈᑦ ᐊᐱᖅᑯᑎᒧᓐ, ᕿᓚᕝᕙᖅ. 

ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᐊᐱᖅᑯᑎᒋᕋᑖᖅᑕᕋ ᐱᑦᔪᑎᒋᓪᓗᒍ ᑕᒪᒃᑯᐊ ᐋᓐᓂᕕᓕᐊᕐᕈᔾᔨᔪᑦ, 
ᒪᓕᒃᑎᐅᔪᓐ ᐃᓕᓐᓂᐊᖅᓯᒪᔪᐃᓐᓇᐅᖃᑦᑕᖏᒻᒪᑕ. ᓇᓗᓇᓐᖏᒻᒪ ᑖᒃᓱᒧᖓ ᐋᓐᓂᐊᕕᓕᐊᕐᕆᐊᓕᒻᒧᓐ. ᐊᒻᒪᑕᐅᖅ 
ᑖᒃᑯᐊ ᓇᓗᓇᕋᑎᒃ ᖃᖓᑕᓲᓕᕆᔩᓐ ᑕᕝᕙᓂ ᖃᖓᑕᓲᑦ ᐃᓗᐊᓂ ᐱᓕᕆᐊᔅᓴᖏᑦ ᐃᒻᒪᖃ ᑖᓐᓇ 
ᐋᓐᓂᐊᕕᓕᐊᖅᑐᖅ ᑲᒪᒋᔭᐅᒃᑲᓐᓂᕆᐊᖃᑦᑎᓪᓗᒍ ᑖᓐᓇ ᐱᓕᕆᔪᖅ ᐊᒥᒐᕐᓂᐅᓴᑐᐃᓐᓇᕐᖓᓐ 
ᐱᔭᒃᓴᖃᓗᐊᒧᑦᑕᐅᖅ ᑕᕝᕙᓂ ᖃᖓᑕᓲᑉ ᐃᓗᐊᓂ.  
 
ᐅᖃᖅᑎ, ᐅᓇ ᐊᐱᖅᑯᑎᒋᔭᕋ ᑕᕝᕗᖓ ᐅᐃᒍᔾᔪᑎᒋᔪᒪᔭᕋ, ᑖᒃᑯᐊ ᑕᑯᓇᒃᑕᐅᓕᖅᑲᑕ ᑖᒃᑯᐊ 
ᑕᑯᓇᖃᓯᐅᔾᔭᐅᑦᑕᐅᑎᒋᔪᓐᓇᓂᐊᕐᒪᖔᑕ ᐊᑦᔨᒌᖏᑦᑐᓂᒃ ᐋᓐᓂᐊᕕᓕᐊᖅᑐᑦ ᑲᒪᒋᔭᐅᖃᑦᑕᕆᐊᖃᕐᓂᐊᕐᓂᖏᑦ 
ᐱᑦᔪᑎᒋᓪᓗᒋᑦ. ᐋᓐᓂᑐᖅᓯᐅᑎᓕᕆᓂᕐᒧᓐ ᐃᓕᓐᓂᐊᕐᓂᖓ ᐃᓚᖃᑦᑕᐅᑎᒋᔪᓐᓇᓂᐊᕐᒪᖔᖅ, 
ᒪᓕᒃᑎᑐᐃᓐᓇᐅᖏᑦᑐᒧᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᐊᑐᓕᖁᔭᐃᓐ ᐊᒃᓱᐊᓗᒃ 
ᑐᓴᕈᒥᓇᖅᑐᓐ ᕿᒥᕐᕈᓇᕐᓂᐊᖅᖢᒋᓪᓗ. ᑕᒪᒃᑯᐊ ᕿᒥᕐᕈᓇᕈᓘᔭᖅᖢᒋᑦ ᐃᓕᓐᓂᐊᖅᑎᑎᓗᓂᓗ 
ᐱᐅᔪᖅᔪᐊᕐᒪᕆᐊᓗᒃ. ᑖᓐᓇᓗ ᒪᓕᒃᑎᒋᔭᐅᔪᓐᓇᖅᑐᓂ ᒪᕐᕉᓐᓄᑦ. ᑲᒪᔪᓐᓇᑦᑎᐊᕐᕆᐊᖃᑦᑐᑎᓪᓗ ᑖᒃᑯᐊ. ᐄ, 
ᐊᖏᖅᐸᒋᑦ ᐃᖅᑲᓇᐃᔭᖃᑎᒋᓂᐊᖅᐸᒋᑦ ᖃᓄᖅ ᑕᒪᒃᑯᐊ ᐱᓕᕆᐊᕐᕆᔪᓐᓇᓂᐊᕐᒪᖔᑦᑎᒍᑦ 
ᐃᖅᑲᓇᐃᔭᖃᑎᒋᓗᒋᑦ ᐸᖕᓂᖅᑑᒥᐅᓐ ᐊᒻᒪᓗ ᖃᓄᐃᑦᑐᒥᒃ ᐃᓕᓐᓂᐊᕐᕈᑎᒃᓴᓂᒃ ᐃᓕᓐᓂᐊᕐᓂᐊᕐᒪᖔᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᓐ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐄ, ᐃᓛᒃ ᑖᓐᓇ ᓇᓗᓇᓐᖏᒻᒪ ᑖᒃᑯᐊ ᖃᖓᑕᓲᓕᕆᔩᑦ ᐊᒻᒪᓗ ᒐᕙᒪᒃᑯᑦ 
ᐊᑐᕆᐊᓕᖏᓐᓂᒃ ᓇᓗᓇᐃᖅᑐᐃᔭᕆᐊᖃᕐᓂᐊᕐᒥᒻᒪᑕ ᑕᐃᒪᐃᑦᑐᒥᒃ ᐆᑑᑎᖃᕐᓂᐊᕐᕈᑦᑕ. ᐃᓛᒃ 
ᓂᕆᐅᒍᒪᒐᒪᑦᑕᐅᖅ ᑕᒪᓐᓇ ᑲᒪᒋᔭᐅᓂᖓ ᐊᑯᓂᐅᓗᐊᖅᑐᖅ ᐅᑕᖅᑭᔾᔪᑎᒋᔪᒪᓇᒍᑦ.  
 
ᑖᒃᑯᐊ ᐅᖃᐅᓯᕆᕋᑖᖅᑕᖏᑦ ᕿᒥᕐᕈᖃᓯᐅᑎᔭᖏᓐ ᑎᑭᓚᐅᖏᒃᑲᓗᐊᖅᑎᓪᓗᒋᑦ ᑖᒃᑯᓄᖓ ᖃᖓᑕᓲᓕᕆᔨᓄᑦ ᐊᒪ 
ᓲᕐᓗᖃᐃ ᓘᑦᑖᓄᑦ ᑲᒪᔨᐅᕙᑦᑐᓄᑦ ᑖᓐᓇ ᑲᒪᓂᖓ ᐃᓚᓕᐅᑎᑦᑎᐊᕈᓐᓇᓛᕐᒪᖔᓐ ᒫᓐᓇᕋᑖᒃᑯᑦ 
ᐊᐅᓚᔾᔭᒋᐊᖅᑕᐅᖁᓪᓗᒍ ᑎᓕᓯᔾᔪᑎᒋᒃᑲᓐᓂᕈᒪᔭᕋ ᒥᓂᔅᑕᒧᓐ. ᑖᓐᓇ ᐱᓕᕆᔨᐅᒐᔭᖅᑐᖅ ᓇᓗᓇᓐᖏᒻᒪᑦ 
ᐃᑲᔪᕐᓂᐊᕐᖓᑦ ᐃᓄᓐᓂᒃ ᐊᒻᒪᑕᐅᖅ ᐱᓕᕆᔨᐅᔪᓂᒃ ᐋᓐᓂᐊᕕᒻᒥ ᖃᖓᑕᓲᓕᕆᔨᓂᓪᓗ. ᑕᒪᓐᓇ 
ᐋᖅᑭᒃᑕᐅᑦᑎᐊᕈᓐᓇᖅᑲᓐ ᐅᖃᖅᑏ, ᑲᑐᔾᔨᖃᑎᒌᑦᑎᐊᕆᐊᒃᑲᓂᕐᓂᐊᖓᑕ ᓇᓗᓇᖏᒻᒪ ᓂᕆᐅᒋᔪᒥᓇᖅᑐᓂᓗ. 
ᑕᕝᕗᖓ ᐃᓱᓕᑉᐳᖓ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨ ᓄᖅᑲᖅᑐᖅ) ᑐᑭᕼᐃᐅᒪᑦᑎᐊᖅᑕᕋ ᑖᓐᓇ. 
ᑕᐃᒃᑯᐊ ᓴᓇᐅᒐᕆᔭᐅᒋᐊᖃᕐᓂᐊᕐᒪᑕ ᐃᔨᕼᐃᔪᓐᓇᕐᓂᐊᖅᑐᑦ ᑕᐃᔅᓱᒪ ᒥᒃᓵᓄᒃ. ᐊᖏᖅᓯᒪᑦᑎᐊᖅᐸᕋᓗ 
ᐃᑲᔫᑎᒻᒪᕆᐅᓂᐊᕐᒪᓪᓗ ᐸᖕᓂᖅᑑᕐᒥᐅᑦ ᐅᒃᑑᑎᒋᓗᒍ ᑕᐃᑲᓐᖓᑦ ᑖᓐᓇ ᐊᖏᖅᓯᒪᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 

ᐊᐱᖅᑯᑦ 254 - 2(3): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑕ ᐃᓱᒫᓘᑎᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 
ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ. ᐊᐱᖅᓱᑲᑕᓚᐅᖅᓯᒪᒐᒃᑯ ᐃᖅᑲᓇᐃᔮᑦ ᓄᖅᑲᖓᑎᑕᐅᓚᐅᖅᓯᒪᖕᒪᑕ. 
ᐃᓛᒃ ᐊᐱᖅᓱᑲᑕᓚᐅᖅᓯᒪᒐᒪ ᐋᓐᓂᐊᓯᐅᖅᑏᑦ ᑕᐃᒃᑯᐊ ᑲᓇᑕᒥᐅᑕᐃᑦ 
ᐃᖅᑲᓇᐃᔭᖅᑎᑕᐅᔪᓐᓇᖃᑦᑕᓚᐅᖏᓐᓂᖏᓐᓂᑦ ᑲᓇᑕᒥᐅᑕᐅᖏᑦᑐᓂᑦ ᐃᓂᒃᓴᓕᐅᖅᓯᒪᓂᖏᑦ ᐱᔾᔪᑎᒋᓪᓗᓂᐅᒃ. 
ᑐᓴᒐᒃᓴᓂᖃᐃ ᐱᑕᖃᒃᑲᓐᓂᓕᖅᐸ ᑕᒪᑐᒧᖓ ᑐᕌᖓᔪᑦ. ᐱᑕᖃᒃᑲᓐᓂᓕᖅᐸᑦ ᑐᓴᖅᑎᑕᐅᔪᒪᔪᖓ.  
 
ᐅᖃᖅᑏ, ᒥᓂᔅᑕᐅ ᐅᖃᐅᓯᕆᔭᖏᑦ ᐅᓪᓗᒥ ᐊᑐᖅᖢᒋᑦ ᐅᖃᖅᑲᐅᔪᖅ ᓄᓇᕗᒻᒥᐅᑕᐃᑦ ᐃᑲᔪᖁᓪᓗᓂᒋᑦ 
ᑕᒪᒃᑯᓂᖓ ᐱᓕᕆᔨᓪᓚᕆᐅᔪᓂᒃ ᐋᓐᓂᐊᓯᐅᖅᑏᑦ ᐃᓚᓕᐅᖢᒋᑦ. ᐅᖃᖅᑏ, ᑕᐃᒃᑯᐊᖃᐃ ᐊᑎᕐᒥᓂᒃ 
ᖃᐃᑦᑎᔪᓐᓇᖅᐳᑦ ᓇᓕᐊᖕᓂᓗ ᓄᓇᓕᖕᓂᑦ ᐃᖅᑲᓇᐃᔭᕐᒪᖔᖏᑦ? ᐊᑐᐃᓐᓇᕈᖅᑎᓐᓂᐊᕋᒃᑭᑦ ᑖᔅᓱᒧᖓ 
ᒥᓂᔅᑕᒧᑦ.  
 
ᐊᐃᑦᑖᕈᓱᓚᐅᖅᐳᖓ ᐅᖃᖅᑏ, ᐊᑎᕐᒥᓂᒃ ᓴᒡᕙᐃᔪᒪᖏᑦᑐᐃᓐᓇᑦᑎᐊᖑᓚᐅᖅᑐᑦ ᑲᑉᐱᐊᓱᒃᑲᒥᒎᖅ 
ᓇᓕᐊᖕᓂᓪᓗᓐᓃᑦ ᓄᓇᓕᖕᓃᒻᒪᖔᑦ ᐅᖃᕈᒪᓚᐅᖏᑦᑐᑦ. ᑖᒃᑯᓇᓐᖓᑦ ᐃᓛᒃ ᐃᖅᑲᓇᐃᔭᖅᑎᓂᑦ 
ᐃᓄᓕᕆᔨᒃᑯᓐᓃᓐᖔᖅᑐᓂᑦ ᐃᓂᖅᑎᖅᑕᐅᓂᐊᕋᓱᒋᓪᓗᑎᒃ. ᑖᒃᑯᐊᖃᐃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒪᑐᐃᖓᑦᑎᐊᕋᓗᐊᖅᐹᑦ ᐃᓱᒫᓘᑎᒋᔭᐅᔪᓂᒃᓘᓐᓃᑦ ᐃᓱᒫᓘᓕᒋᔭᐅᔪᓄᓪᓘᓃᑦ ᒪᐃᑐᖓᑦᑎᐊᕋᓗᐊᖅᐹᑦ 
ᑕᖅᑳᓐᖓᑦ ᐃᖅᑲᓇᐃᔭᖅᑎᒥᖕᓂᑦ? ᐃᓱᒫᓘᑎᒋᔭᐅᔪᑦ ᑕᒪᒃᑯᐊ ᓴᖅᑭᑕᐅᖃᑦᑕᕆᐊᖃᕋᓗᐊᕐᒪᑕ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᓄᑐᐃᓐᓇᑦᑎᐊᖅ ᐅᖃᐅᑎᔭᐅᔪᒪᖃᑦᑕᖅᑐᖓ 
ᓄᓇᓕᖕᒥᐅᓂᑦ ᐃᖅᑲᓇᐃᔭᖅᑎᒥᒃᓘᓐᓃᑦ ᐃᓱᒫᓘᑎᖃᑐᐊᕈᑎᒃ. ᑕᒪᓐᓇᓕ  ᐃᓛᒃ ᑲᔪᖏᑐᐃᓐᓇᖅᑕᒃᑲ 
ᐊᔭᐅᑐᐃᓐᓇᖅᑕᒃᑲᓗ ᓂᓪᓕᕈᒪᒍᑎᒃ ᓂᓪᓕᕈᓐᓇᖅᑎᑦᑎᐊᖅᑕᒃᑲ.  
 
ᑕᐃᒪᓐᓇ ᑭᓯᐊᓂ ᐅᖃᐅᔾᔭᐅᖃᑦᑕᕐᓗᑕ ᐋᖅᑭᒋᐊᕈᓐᓇᖃᑦᑕᕋᑦᑕ ᐃᖅᑲᓇᐃᔭᖅᑎᒦᖔᕋᓗᐊᖅᐸᑕ ᐊᒻᒪᓗᓐᓃᑦ 
ᐊᓯᖏᓐᓃᓐᖔᕋᓗᐊᖅᐸᑦ. ᐅᖃᐱᓘᑎᖃᕐᓂᐊᕈᑎᒃ ᐱᐅᒃᓴᖏᓐᓂᕈᑎᒃ ᐅᖃᕐᕕᐅᒍᒪᑐᐃᓐᓇᖅᑐᒍ 
ᐋᖅᑭᒋᐊᕈᑎᒋᓂᐊᕋᑦᑎᒃᑯᑦ ᖃᖓᑐᐃᓐᓇᖅ ᐃᖅᑲᓇᐃᔭᖅᑏᑦ ᓂᓪᓕᕈᒪᑎᓪᓗᒋᑦ ᒪᑐᐃᖓᑦᑎᐊᖅᑐᖓ. 
ᑭᓇᑐᐃᓐᓇᖅ ᓂᓪᓕᕈᒪᔪᖅ ᑲᑎᒪᖃᑎᖃᕈᒪᔪᖅ ᐅᕙᓐᓂᒃ ᐊᒃᑳᓚᐅᖅᓯᒪᓐᖏᑕᒃᑲ ᑭᒃᑯᑐᐃᓐᓇᐃᑦ, 
ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᖤᑐᐊᖅᐸᑦ. ᑭᒃᑯᑐᐃᓐᓇᑦᑎᐊᕐᓄᑦ ᒪᑐᐃᖓᔪᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒃᓱᐊᓗᒃ ᖁᕕᐊᓱᒃᑐᖓ ᑖᓐᓇ ᑕᐃᒪᓐᓇ ᑭᐅᖕᒪᑦ. 
ᑕᐃᒪᐃᑉᐸᓚᒃᑎᖏᒻᒪᑕᓕ ᑕᖅᑲᒃᑯᐊ ᐃᖅᑲᓇᐃᔭᖅᑎᖏᑦ ᑲᑉᐱᐊᓱᖕᒪᑕ.  

ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐳᖅ ᑎᑎᕋᕐᓗᓂ ᐅᕝᕙᓘᓐᓃᑦ ᑐᓴᒃᑲᐃᓗᓂ ᐃᖅᑲᓇᐃᔭᖅᑎᒥᓂᒃ ᒪᑐᐃᖓᓂᖓᓄᑦ 
ᐊᒻᒪᓗ ᐃᓱᒫᓘᑎᖃᕈᑎᒃᓘᓐᓃᑦ ᐅᖃᐅᓯᒃᓴᖃᕈᑎᒃᓘᓐᓃᑦ ᒪᑐᕝᕕᐅᓯᒪᖏᓐᓂᕐᒥᖕᓄᑦ ᓇᓗᓇᐃᖅᓯᕕᐅᓗᑎᒃ. 
ᐃᓂᖅᑎᖅᑕᐅᔾᔮᖏᓪᓗᑎᒃ ᐊᖓᔪᖅᑳᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᓇᑐᐃᓐᓇᑦᑎᐊᖅ 
ᐃᓂᖅᑎᖅᑕᐅᔭᕆᐊᖃᖏᑦᑐᖅ ᐃᓱᒫᓘᑎᖃᑐᐊᕈᓂ. ᐋᖅᑭᒋᐊᕈᑎᓪᓚᕆᐊᓘᒍᓐᓇᕐᒪᓐ ᑕᒪᒃᑯᓄᖓ ᐱᔨᑦᑎᕈᑎᓄᑦ 
ᓴᖅᑭᔮᖅᑎᑕᐅᔪᓄᑦ.  
 
ᒪᑐᐃᖓᑦᑎᐊᖅᑐᖓ ᑭᓇᑐᐃᓐᓇᕐᓄᑦ ᐃᖅᑲᓇᐃᔭᖅᑎᑕᖃᑉᐸᑦ ᑕᖅᑳᓂ ᐃᓱᒫᓗᒍᑎᖃᑦᑐᓂᒃ, 
ᐃᓂᖅᑎᖅᑕᐅᓂᐊᕐᕋᓱᒋᔪᒥᓪᓘᓐᓃᑦ ᐅᖃᐱᓘᑎᖄᔾᔪᕈᓗᒃᑯᓂ. ᑕᐃᒪᐃᑦᑑᖏᑦᑐᖓ ᒪᑐᐃᖓᑦᑎᐊᖅᑐᖓ 
ᑭᓇᑐᐃᓐᓇᑦᑎᐊᕐᒧᓐ ᐃᖅᑲᓇᐃᔭᖅᑎᓄᑦ, ᓄᓇᕗᒻᒥᐅᓄᓪᓘᓐᓃᑦ ᖃᖓᑐᐃᓐᓇᑦᑎᐊᖅ.  
 
ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᑐᕌᖓᑐᐊᖅᐸᓐ ᐊᒻᒪᓗ ᐱᔨᑦᑎᕈᑏᓐ ᒥᒃᓵᓅᖓᑉᐸᑦ ᐊᓯᖏᓐᓄᓪᓗ. 
ᖃᖓᑐᐃᓐᓇᑦᑎᐊᖅ ᒪᑐᐃᖓᑦᑎᐊᖅᑐᖓ ᑲᑎᒪᖃᑎᒋᔭᐅᒍᓐᓇᖅᑐᖓ ᖃᓄᑐᐃᓐᓇᑦᑎᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᑭᐅᑎᓪᓗᒍ, ᑭᓯᐊᓂ ᐅᖃᖅᑲᐅᒐᒪ ᐃᓚᖏᑦ 
ᐃᖅᑲᓇᐃᔭᖅᑏᓐ ᑲᑉᐱᐊᓱᒻᒪᑕ ᐊᖏᔪᖅᑳᒥᓐᓂᒃ. ᓄᓇᓕᓐᓂᒥᐅᑕᐅᒐᓗᐊᕐᕈᑎᓐ ᑐᑦᑕᖅᕕᓐᓃᒐᓗᐊᕐᕈᑎᒃ 
ᐊᕕᑦᑐᖅᓯᒪᔪᓂ ᑕᐃᒫᒃ ᐃᓱᒪᖃᖅᑰᖏᒻᒪᑕ ᐱᐅᓯᕆᔭᐅᕙᓚᐅᖅᓯᒪᔪᑐᖃᐃᓐ ᒪᓕᒃᑐᓂᔾᔪᒃ.  
 
ᐊᐱᕆᖅᑲᐅᒐᒪ ᑖᓐᓇᖃᐃ ᒥᓂᔅᑕᕆᔭᐅᔪᖅ ᑐᓴᖅᑎᑦᑎᒍᓐᓇᖅᐳᖅ ᐃᖅᑲᓇᐃᔭᖅᑎᑦᑎᔨᒥᓂᒃ ᑭᓇᑐᐃᓐᓇᖅ 
ᐃᓱᒫᓘᑎᖃᕐᓂᖅᐸᓐ ᐅᖃᐅᓯᒃᓴᖃᕐᓂᕐᐸᓪᓘᓐᓃᑦ ᑲᑉᐱᐊᓵᖅᑕᐅᖃᑦᑕᖁᖏᓪᓗᒋᑦ ᐊᖏᔪᖅᑳᖏᓐᓂᑦ.  
 
ᐃᓛᒃ ᒥᓂᔅᑕᐅᑉ ᑎᑎᕋᖅᕕᖓᓂᒃ ᐅᖃᐅᓯᖃᖏᑦᑐᖓ. ᑕᐃᒃᑯᐊ ᐊᖏᔪᖅᑳᕆᔭᐅᔪᓐ ᐊᑦᑎᓂᖅᓴᓂ 
ᐅᖃᐅᓯᖃᑦᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᑕᒪᓐᓇ ᓂᓪᓕᐅᑎᒋᒻᒪᒍ. 
ᐱᕙᓪᓕᐊᔾᔪᓯᕆᔭᐅᔪᑦ ᐃᖃᓗᓐᓂ ᓂᓪᓕᐅᑎᖃᕈᓐᓇᖏᑦᑐᖓᐅᒐᓗᐊᖅ ᑭᓯᐊᓂ ᑭᓇᑐᐃᓐᓇᖅ ᒥᓂᔅᑕᒧᓐ 
ᐅᖃᓪᓚᒍᒪᔪᖅ ᐃᓂᖅᑎᖅᑕᐅᔭᕆᐊᖃᖏᑦᑐᖅ. ᑕᐃᒪᐃᑦᑐᖅᑕᖃᑉᐸᓐ ᓂᓪᓕᖁᔪᓐ ᐅᕙᓐᓄᑦ.  
 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᐅᑉ ᐃᓄᓕᕆᓂᐅᓪᓗ ᐃᓗᐊᓂ ᐃᖅᑲᓇᐃᔭᖅᑎᑕᖃᑉᐸ ᐅᖃᐅᔾᔭᐅᔪᒪᔪᖓ 
ᐅᓪᓗᒥᐅᓕᖅᑎᓪᓗᒍ ᐃᖅᑲᓇᐃᔭᖅᑏᓐ ᑲᑉᐱᐊᓵᕆᔭᐅᖃᑦᑕᕆᐊᖃᖏᒻᒪᑕ. ᑕᒪᓐᓇ ᐊᒃᓱᐊᓗᒃ ᐊᑲᐅᒋᖏᑕᕋ  

ᑕᐃᒪᐃᑦᑐᖅᑕᖃᕐᓂᖅᐸᓐ ᒥᓂᔅᑕᒧᓐ ᐅᖃᕈᒪᔪᖓ ᒪᑐᐃᖓᑦᑎᐊᖅᑐᖓ ᖃᖓᑐᐃᓐᓇᕐᓗ ᐅᐸᑦᑕᐅᒍᓐᓇᖅᑐᖓ 
ᑭᓇᑐᐃᓐᓇᖅ ᒪᓕᒐᓕᐅᖅᑎᓄᑦ ᓇᓕᐊᓐᓄᑐᐃᓐᓇᖅ ᐃᖅᑲᓇᐃᔭᖅᑎᓄᓪᓗ ᒪᑐᐃᖓᑦᑎᐊᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᖁᑦᑎᑦᑐᒧᓐ, ᐹᓇᐸᔅ. 
 
ᐊᐱᖅᑯᑦ 255 - 2(3): ᐅᔭᕋᕐᓂᐊᓂᕐᒥᒃ ᐱᓕᒻᒪᖅᓴᐃᕕᒃᓴᐅᑐᐃᓐᓴᕋᐃᓕᒃ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐃᓕᓐᓂᐊᕐᑲᓐᓇᖏᑦᑐᓕᕆᔨᒃᑯᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᒪᒥᐊᓇᖅ, ᐅᓪᓗᑐᐃᓐᓇᐅᒻᒪᓐ ᑕᒻᒪᓚᐅᐱᓪᓚᒃᑲᒪ.  
 
ᐅᖃᖅᑎᑦᑎᔩ, ᖃᐅᔨᒪᒐᓐᓄᑦ ᑕᐃᒪ ᓄᓇᕕᑦ ᖃᓂᒋᔮᓂ ᑕᐃᓐᓇ Mary River-ᖑᓂᕋᖅᑕᐅᔪᖅ ᕿᓂᖅᕕᐅᓯᒪᓕᒻᒪ 
ᐊᕐᕌᒎᑉ ᒪᕐᕉᒃ ᐅᖓᑎᑦᑎᐊᖓᓄᑦ ᐊᒻᒪᓗ ᑖᓐᓇ ᐱᐅᔪᒻᒪᕆᐊᓗᒻᒥᒃ ᐅᔭᕋᔅᓴᖃᕐᓂᕋᖅᑕᐅᓪᓗᓂ, ᑕᐃᓐᓇ Mary 
River.  
 
(ᑐᓵᔨᒃᑯᑦ) ᑕᐃᒃᑯᐊᖃᐃ ᒫᓂ 1,000-ᖏᓐᓂ ᐃᖅᑲᓇᐃᔭᖅᑎᑦᑎᒍᓐᓇᖅᑐᓐ ᑕᐃᓐᓇ ᐅᔭᕋᕐᓂᐊᖅᕕᒃ 
ᓴᓇᔭᐅᓕᖅᐸᓐ. ᑖᓐᓇᖃᐃ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᖃᐅᔨᒪᑎᑕᐅᕗᖅ ᐃᓕᓐᓂᐊᖅᑎᑕᐅᔪᒃᓴᑦ 
ᐅᓄᖅᑐᖅᔪᐊᕐᒪᕆᐊᓘᒍᓐᓇᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᓐ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᑦᑎᐊᖅᑐᖓ ᑕᐃᑲᓂ ᓄᓘᔮᑦ ᖃᓂᒋᔮᓂ 
ᐅᔭᕋᕐᓂᐊᖅᕕᐅᒍᓐᓇᕐᓂᖓᓂᒃ ᐊᒻᒪᓗ ᐲᑕᓴᓐ ᐅᖃᓚᐅᕐᕆᓪᓗᓂ ᑐᕌᓐᑐᓕᐊᕋᒥ ᑖᓐᓇᒎᖅ ᑕᑯᒃᓴᐅᑎᑕᐅᓚᐅᕐᒪᓐ.  
 
ᒫᓐᓄ 50-75 ᐊᕐᕌᒍᓄᑦ 100-ᓄᑦ ᑎᑭᓪᓗᒍ ᐅᔭᕋᕐᓂᐊᖅᕕᐅᒍᓐᓇᖅᑐᕉᖅ ᑕᐃᒪᓐᓇ ᓄᓘᔮᓃᑦᑐᖅ. ᑕᐃᓐᓇᐅᒻᒪ 
ᐅᔭᕋᓂᐊᖅᕕᒃ ᑕᐃᒃᑯᐊᓗ ᓄᓇᒦᖔᖅᑐᓐ ᐊᒃᓱᐊᓗᒎᖅ ᐊᑭᑐᔫᒍᓐᓇᖅᑐᓐ. ᐱᐅᓂᖅᐹᖑᒻᒪᑕ. 
ᐃᖅᑲᓇᐃᔭᖃᑎᒋᒐᔭᖅᑕᕗᑦ ᑕᐃᒃᑯᐊ Baffin Land, ᐅᕝᕙᓘᓐᓃᑦ ᑭᒃᑯᑦ ᑕᐃᒃᑯᐊ ᐅᔭᕋᕐᓯᐅᓂᐊᖅᑐᓐ. 
ᐃᓕᓐᓂᐊᕐᕈᑎᒃᓴᓂᓪᓗ ᕿᒥᕐᕈᓇᓪᓗᑕ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᒃᓴᖏᓐᓂᓪᓗ ᐊᒡᒐᑦᑎᓂᒃ 
ᐋᖅᑭᒃᓱᐃᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒍᓐᓇᕐᒪᑦ ᑖᒃᓱᒥᖓ. ᐃᑉᐱᐊᕐᔪᒻᒥᐅᑦ ᐊᒻᒪᓗ 
ᑕᒫᓂ ᖁᑦᑎᑦᑐᒥ ᓄᓇᓕᐅᔪᑦ ᓲᕐᓗ ᒥᑦᑎᒪᑕᓕᒃ, ᖃᖏᖅᑐᒑᐱᒃ, ᐃᒡᓗᓕᒃ, ᖃᐅᓱᐃᑦᑐᖅ, ᐊᐅᓱᐃᑦᑐᖅ. 
ᑕᕝᕙᓐᖓᑦ ᐃᑲᔫᑎᖃᕈᓐᓇᕐᒪᕆᒻᒪᑕ ᑖᓐᓇ ᐅᔭᕋᔅᓯᐅᖅᕕᒃ ᒪᑐᐃᓐᓂᐊᕐᑎᓪᓗᒍ.  
 
ᑖᓐᓇᖃᐃ ᒥᓂᔅᑕ ᐅᖃᖃᑎᖃᕈᓐᓇᖅᐳᖅ ᑖᒃᑯᓂᖓ ᑲᑉᐸᓂᐅᔪᓂᑦ ᓄᓇᓖᑦ ᖃᓂᒋᔮᓃᑦᑐᑦ ᐱᔪᒪᔪᑦ ᑕᐃᒃᑯᐊ 
ᐃᓕᓐᓂᐊᖅᑎᑕᐅᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᐅᖃᐅᓯᒃᓴᑦᑎᐊᕚᓗᒃ ᑕᐃᒃᑯᐊ ᓄᓇᓖᑦ 
ᖃᓂᒋᔮᓃᑦᑐᑦ ᓯᕗᓪᓕᖅᐸᐅᓗᑎᒃ ᐃᓚᐅᑎᑕᐅᔭᕆᐊᓖᓐ. ᐅᔭᕋᕐᓂᐊᖅᕕᒃ ᑖᓐᓇ ᐱᕙᓪᓕᐊᓂᐊᖅᑎᓪᓗᒍ.  
 
ᐅᖃᖃᑎᒋᓚᐅᖏᑕᒃᑲ ᓱᓖᒃᑯᐊ ᑕᐃᑯᓄᖓ Baffin Land ᐊᖓᔪᖅᑲᐅᑎᓃᖔᖅᑐᓐ ᑭᓯᐊᓂ ᑖᓐᓇ ᒫᓐᓇ 
ᑕᑯᓐᓇᖅᑕᐅᓚᐅᖏᑦᑑᒐᓗᐊᖅ. 
 
ᑭᓯᐊᓂ ᐊᖏᔪᖅᔪᐊᕐᒪᕆᐊᓘᒍᓐᓇᖅᑐᖅ, ᖃᑦᓯᑦᑕᐅᓵᓗᓐᓂᓪᓗ ᐃᖅᑲᓇᐃᔭᖅᕕᐅᔪᓐᓇᖅᑐᓂ 
ᓴᓇᔭᐅᕙᓪᓕᐊᓂᖓᓂ ᓴᓇᔭᐅᔭᕆᐊᖃᑦᑐᓪᓗ ᑐᓚᒃᑕᖅᕕᖃᕆᐊᖃᑦᑐᓂᓗ, ᒪᑯᐊᓗ ᐃᓪᓗᕐᔪᐊᓐ 
ᓴᓇᔭᐅᔭᕆᐊᖃᑦᑐᑎᒃ. ᐄ, ᐃᓚᐅᓂᐊᖅᑐᒍᑦ ᐃᖅᑲᓇᐃᔭᖃᑎᒋᓗᑎᒍᓪᓗ ᑖᓐᓇ ᒪᓕᒐᓕᐅᖅᑎ ᐊᒻᒪᓗ ᓄᓇᓖᑦ 
ᖃᓂᒋᔮᓃᑦᑐᖅ ᐃᖅᑲᓇᐃᔮᒃᓴᓐ ᑕᐃᒃᑲᔾᔪᐊᕐᒪᕆᐊᓘᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. 26-ᓂᑦ ᐊᐅᓚᑎᓪᓗᒍ ᓇᓂᓯᕕᒃ ᐊᕐᓇᐃᓐ 
ᐃᖅᑲᓇᐃᔭᖏᓂᖅᓴᓪᓚᕆᐅᓚᐅᕐᒪᑕ ᐊᖑᑎᓂᒃ ᑎᑎᕋᖅᕕᓐᓂᓕ ᐃᖅᑲᓇᐃᔭᕈᓐᓇᕋᓗᐊᖅᑐᑎᒃ, 
ᐃᓕᓐᓂᐊᖅᓯᒪᑉᐸᑕ ᐊᒻᒪᓗ ᐊᓯᖏᓐᓂ ᐃᖅᑲᓇᐃᔮᔅᓴᑑᐸᓗᓚᐅᖅᓯᒪᒻᒪᑕ ᑖᒃᑯᓄᖓ ᐊᕐᓇᓄᑦ ᑕᒪᓐᓇ 
ᓴᓗᒻᒪᔅᓴᐃᔨᐅᓂᖅ, ᐋᓐᓂᐊᕕᒻᒥᓗ ᑐᓵᔨᑕᖃᕋᒥ. ᑕᐃᒪ ᐃᖅᑲᓇᐃᔮᒃᓴᑑᓚᐅᖅᓯᒪᒻᒪᑕ. ᖃᓄᐃᑦᑐᓂᒃ ᑖᒃᑯᐊ 
ᒐᕙᒪᒃᑯᑦ, ᑖᒃᓱᒪᐃᓛᒃ department-ᒋᔭᖓ ᐃᓕᓐᓂᐊᖅᑎᑦᑎᔪᓐᓇᓂᐊᖅᐸᓐ ᐃᓕᓐᓂᐊᕐᕈᑎᒃᓴᐅᒐᔭᖅᑐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕕᖏᑕ ᐊᑐᕈᒫᖅᑕᖏᑦ ᐅᖃᐅᓯᕆᑎᓪᓗᑎᒍ ᓇᓗᓇᐃᖅᓯᖅᑰᓚᐅᕐᕋᑦᑕ ᑕᐃᒪ ᓯᕗᒃᑲᑕᖅᓯᒪᔭᕆᐊᖃᓕᕋᑦᑕ 
ᐱᓗᐊᖅᑐᒥᒃ ᑕᐃᒪᓐᓇ ᐅᔭᕋᕐᓂᐊᖅᕕᐅᔪᑦ ᐱᕙᓪᓕᐊᑎᑕᐅᑎᓪᓗᒋᑦ ᑕᐃᒃᑯᐊ ᒫᓐᓇᐅᔪᖅ ᐊᖓᔪᖅᑳᕆᔭᖓ 
ᓯᓚᑦᑐᕐᓴᖅᕕᒋᔭᖓ Miramar-ᑯᓐᓂᑦ ᑐᓴᕆᐊᖁᓪᓗᒋ. Jericho-ᑯᓂᓪᓗ ᐅᔭᕋᕐᓂᐊᖅᑎᐅᔪᓂᒃ ᑕᐃᒃᑯᐊ 
ᑐᓴᕆᐊᖅᕕᒋᖁᓚᐅᖅᑕᒃᑲ. Miramar ᑕᐃᒃᑯᐊ ᐊᖏᖅᑕᐅᖅᑳᓚᐅᖅᓯᒪᒻᒪᑕ ᐅᔭᕋᕐᓂᐊᕐᕈᒪᓪᓗᑎᒃ 
ᑲᑎᒪᖃᑕᐅᖁᓪᓗᒋᑦ ᑕᐃᒃᑯᐊ.  
 
ᐃᓕᓐᓂᐊᕐᓂᕐᒥᒃ ᐅᖃᐅᓯᖃᖁᓪᓗᒋᑦ ᐊᒻᒪᓗᒃᑕᐅᖅ ᑕᐃᒪᓐᓇ ᖁᕕᐊᓱᒃᑎᐊᕐᕋᔭᖅᑐᖓ ᑕᐃᒪᓐᓇ 
ᑐᑭᒧᐊᑦᑎᑦᑎᒍᓐᓇᕈᒪ ᑲᑎᒪᖃᑎᖃᕈᓐᓇᕐᒪᖔᖅ ᒪᓕᒐᓕᐅᖅᑎᒥᒃ ᐊᒻᒪᓗ Baffin Land-ᒦᖔᖅᑐᒥᒃ 
ᐅᔭᕋᕐᓂᐊᖅᑎᐅᔪᓂᒃ. ᑕᐃᒃᑯᐊ ᕿᓂᕐᓗᑎᒃ ᖃᓄᐃᑦᑐᓂᒃ ᐃᓕᓐᓂᐊᕐᕈᑎᒃᓴᓂᒃ ᐊᑐᐃᓐᓇᐅᑎᑦᑎᔪᓐᓇᕐᒪᖔᑕ 
ᓯᕗᓐᖓᒍᑦ. ᑕᐃᒃᑯᐊ ᐅᔭᕋᕐᓂᐊᖅᕖᑦ ᐱᒋᐊᓚᐅᖏᓐᓂᖏᓐᓂ ᕿᓂᖅᑎᓪᓗᑕ ᐃᓐᓇᐃᑦ ᐃᓕᓐᓂᐊᕐᕈᑎᑎᖏᑎᒍᑦ 
ᐅᐸᓗᖓᐃᔭᐅᑎᖏᑦ ᐊᑐᕐᓗᑎᒍ ᐅᔭᕋᕐᓂᐊᖅᕕᒃ ᓴᓇᔭᐅᒋᐊᓚᐅᖏᓐᓂᖓᓂ ᐃᓕᓐᓂᐊᕐᑎᑦᑎᖃᑦᑕᕐᓗᓂ.  
 
ᒪᓕᒐᓕᐅᖅᑏ, ᑖᓐᓇ ᐅᖃᐅᓯᕆᔭᐃᓐ ᐱᐅᑦᑎᐊᖅᑐᖅ. ᐊᕐᓇᐃᓐ ᐃᖅᑲᓇᐃᔭᖃᑦᑕᖅᑐᓐ ᐅᔭᕋᕐᓂᐊᕐᕕᒻᒥ. 
ᐅᖃᓚᐅᖅᓯᒪᒐᒪ ᒪᓕᒐᓕᐅᖅᕕᐅᑉ ᐃᓗᐊᓂ ᐅᔭᕋᕐᓂᐊᖅᕕᐅᔪᑦ ᓲᕐᓗ ᑕᐃᒃᓱᒪᓂᑐᖃᖅ 
ᐃᖅᑲᓇᐃᔭᖅᐸᓚᐅᖅᓯᒪᓂᖏᓐ ᐊᑐᕈᓐᓃᕐᒪᑕ. ᓲᕐᓗ ᐊᐅᓚᑦᑎᔨᓂᒃ ᐊᓪᓚᕕᓐᓂ, ᐊᖓᔪᖅᑲᐅᑏᓪᓗ ᐱᓕᒻᒪᑕ 
ᐊᒻᒪᓗᒃᑕᐅᖅ ᓄᓇᓕᕋᓛᖃᕆᓪᓗᑎᒃ ᐃᒻᒪᖃ 150-400-ᓂᑦ ᐃᓄᖃᑦᑎᓪᓗᒋᑦ.  

ᖃᓄᐃᑦᑐᓂᒃ ᐊᑦᔨᒌᖏᕈᓘᔭᖅᑐᓂᒃ ᐃᖅᑲᓇᐃᔭᖅᑎᖃᕆᐊᖃᒻᒪᑕ ᐊᓪᓚᕕᒻᒥᐅᑕᐅᔪᓂᒃ, ᐊᐅᓚᑦᑎᔨᐅᔪᓂᒃ 
ᐊᒻᒪᓗᒃᑕᐅᖅ ᓴᓗᒻᒪᔅᓴᐃᓂᕐᒧᓐ, ᓂᕿᓕᐅᕐᓂᕐᒧᓐ, ᒥᑦᑕᖅᕕᓕᕆᓂᕐᒧᓐ, ᐊᖅᑯᓯᕆᓂᕐᒧᓪᓗ, 
ᐅᖁᒪᐃᑦᑐᖅᓯᐅᑎᓂᓪᓗ, ᓄᓇᓯᐅᑎᓂᒃ ᐊᑐᕐᓂᕐᒧᓐ, ᑕᒪᒃᑯᐊᓕᒫᑦᑎᐊᓐ ᐃᓄᒃᑕᐅᒍᓐᓇᕐᒪᑕ ᐊᕐᓇᓄᑦ. 
ᐃᒻᒪᓐᓂᓴᕐᓂᒃ ᐃᖅᑲᓇᐃᔭᖏᒃᑲᓗᐊᕐᓗᑎᒃ.  
 
ᐄ, ᐱᓕᕆᖅᑳᕆᐊᖃᑉᐳᒍᑦ, ᐊᖏᖅᐳᖓ ᑖᒃᓱᒧᖓ ᒪᓕᒐᓕᐅᖅᑎᐅᔪᒧᓐ ᑕᒪᒃᑯᐊ ᖃᐅᔨᒋᐊᕈᒪᓪᓗᖓ 
ᐸᕐᓇᐅᑎᒋᔭᖏᑦ ᑖᒃᑯᐊ ᓯᕗᓐᖓᒍᑦ ᓯᕗᓪᓕᐅᑎᓯᒪᐃᓐᓇᕐᓂᐊᕐᕋᑦᑕ ᑕᐃᒃᑯᐊ ᐱᓕᕆᐊᒃᓴᖏᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖓᔪᖓᓐ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐅᖃᐅᓯᕆᒋᒐᓛᖅᑲᐅᔭᕋ ᓴᓂᓯᕕᒃ 26ᓂᒃ ᐊᕐᕌᒍᓂᒃ 
ᐊᐅᓚᑎᓪᓗᒍ, ᐃᖅᑲᓇᐃᔭᖅᑐᖃᓚᐅᖅᓯᒪᖕᒪᑦ ᐊᑎᖃᖅᖢᓂ Inuit Employment Counsellor ᐊᒻᒪ Training 
Counsellor-ᖑᓪᓗᓂ ᑖᓐᓇ ᑕᒪᒃᑯᐊ ᐃᖅᑲᓇᐃᔭᖃᑎᒌᑦᑎᐊᖁᓪᓗᒋᑦ ᐊᖓᔪᖅᑳᖃᕐᕕᖕᒦᑦᑐᓪᓗ ᐊᒻᒪᓗ ᑖᒃᑯᐊ 
ᐃᖅᑲᓇᐃᔭᖅᑎᑐᐃᓐᓇᐅᔪᑦ union-ᖑᔪᑦ ᐊᒻᒪᓗ ᑕᒪᒃᑯᐊ ᐃᓄᐃᑦ ᖃᓄᐃᒻᒪᑦ ᐃᖅᑲᓇᐃᔭᑦᑎᐊᕈᓐᓃᕐᒪᖔᑕ ᑖᓐᓇ 
ᑐᑭᓯᓇᓱᐊᖅᐸᒃᖢᓂ ᑖᓐᓇ ᐃᖅᑲᓇᐃᔮᕆᔭᐅᔪᖅ.  
 
ᑕᐃᒪᓐᓇᐃᑦᑐᒥᖃᐃ ᐱᔪᒪᔪᖃᕐᓂᖅᐸᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᑦᑎᔪᓐᓇᖅᐸᑦ 
ᐊᑕᐅᓯᐅᖏᑦᑐᒥᒃ ᑕᐃᒪᓐᓇᐃᑦᑐᒥᒃ employment counsellor-ᒐᔭᖅᑐᒥᒃ ᐊᒻᒪᓗ ᑖᒃᑯᐊ ᑭᖑᓪᓕᖅᐹᕆᓕᕋᒃᑯᑦ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᓪᓗᓈᑎᑑᕐᓗᒍ (ᑐᓵᔨᒃᑯᑦ) ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖃᖅᐸᑦ 
ᐃᓕᓐᓂᐊᕈᑎᒃᓴᖏᓐᓂᑦ ᑕᐃᒃᑯᐊ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒪᕐᕈᐊᖅᑎᖅᐳᑎᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐅᔭᕋᖕᓂᐊᖅᑎᒃᑯᑦ ᓲᕐᓗ 
ᐃᓕᓐᓂᐊᕈᑎᒃᓴᖏᓐᓂᑦ ᐸᕐᓇᐅᑎᖃᓕᕈᑦᑕ ᐃᓐᓇᐃᑦ ᐃᓕᓐᓂᐊᕈᑎᒃᓴᖏᑕ ᐅᐸᓗᖓᐃᔭᐅᑎᖏᑎᒍᑦ, ᖃᓄᖅ 
ᒪᑐᐃᖅᓯᐊᕆᓗᑎᒎᑦ ᖃᔅᓯᓂᒃ ᐃᓕᓐᓂᐊᖅᑎᑦᑎᔭᕆᐊᖃᕐᒪᖔᑦᑕ ᖃᐅᔨᓴᕐᓗᑕ ᐅᕝᕙᓘᓐᓃᑦ ᐅᔭᕋᖕᓂᐊᕐᕕᒃ 
ᒪᑐᐃᓚᐅᖏᓐᓂᖓᓂ?  
 
ᑕᐃᒃᑯᐊ ᐊᑐᕆᐊᖃᖅᑐᑦ ᐃᓕᓐᓂᐊᖅᑎᑕᐅᓯᑲᐅᑎᒋᓗᑎᒃ ᐃᒪᓐᓇ ᓯᕗᓪᓕᖓᓂ ᐱᓇᓱᖅᑳᕐᓗᑕ ᖃᐅᔨᒪᒍᑦᑕ 
ᑭᓱᒥᒃ ᑭᓐᖒᒪᒃᖠᕐᒪᖔᑕ ᑕᐃᒃᑯᐊ ᑯᐊᐳᕋᐃᓴᐅᔪᑦ ᐊᒻᒪᓗᑦᑕᐅ ᑕᐃᒃᑯᐊ ᐃᓕᓐᓂᐊᕈᒪᔪᖃᖅᐸ ᐄ, 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒋᔭᖓᑦ ᐃᓕᓐᓂᐊᖅᑎᑦᑎᔪᓐᓇᑦᑎᐊᖅᑐᑦ.  
 
ᐅᒃᑑᑎᒋᓗᒍ ᐅᖃᖅᑏ, ᐅᖁᒪᐃᓐᓂᕐᓂᐅᑎᓂᒃ ᓄᓇᓯᐅᑎᓂᒃ ᐃᓕᓐᓂᐊᖅᑐᖃᕆᐊᖅᑲᖅᐸᑦ ᐱᑕᖃᕆᐊᖃᖅᐸᑦ 
ᑕᐃᒪᓐᓇᓗ ᐃᓕᓐᓂᐊᕈᑎᒃᓴᓂᒃ ᓲᕐᓗ Ontario-ᒥᓘᓐᓃᑦ ᓂᐅᕕᐊᓪᓚᒃᓗᑕ ᐃᓕᓐᓂᐊᖅᑑᑉ 
ᐃᓂᒃᓴᕆᓂᐊᖅᑕᖓᓂᑦ ᑕᐃᒪᓐᓇ ᐃᓕᓐᓂᐊᖅᑎᑦᑎᖃᑦᑕᕐᓗᑕ ᓱᒃᑲᓂᖅᓴᒃᑯᑦ ᑐᐊᕕᕐᓂᖅᓴᒃᑯᑦ.  

ᑭᓯᐊᓂᓕ ᓄᓇᕘᒥ ᐊᔪᕈᓐᓃᖅᓴᕐᓂᑦᑎᓐᓂᑦ ᑐᓴᖅᑎᑦᑎᔾᔪᑎᖃᓚᐅᖅᐳᖓ ᐅᑭᐅᖅᑕᖅᑐᒥ ᓴᓇᔭᕆᐅᖅᓴᕐᓂᕐᒧᑦ 
ᐃᓕᓐᓂᐊᕐᕕᐅᓂᐊᖅᑐᖅ.  
 
ᕿᓚᒻᒥᐅᔪᒃᑯᓪᓕ ᑕᐃᒪᐃᒍᓐᓇᖅᑐᖓ. ᓯᕕᑐᔪᒧᓪᓕ ᑖᒃᑯᐊ ᖃᐅᔨᒋᐊᕐᓗᑎᒍᑦ ᖃᓄᐃᑦᑐᓕᕆᔨᐅᓗᑎᒃ ᓄᓇᕗᒻᒥ 
ᐊᑐᖅᑕᐅᔭᕆᐊᖃᕐᒪᖔᑕ ᑕᐃᒪᓕ ᐊᖏᖅᐳᖓ ᒪᓕᒐᓕᐅᖅᑎᐅᖃᑎᒋᔭᕗᑦ ᑖᓐᓇ ᑲᑎᖃᑎᒋᔪᒪᓪᓗᒍ Baffin 
Land-ᒥᐅᓂᒃ. ᖃᐅᔨᒋᐊᕈᓐᓇᕐᓂᐊᕋᑦᑕ ᖃᓄᑎᒋ ᓯᕗᒧᐊᒃᑎᒋᓕᕐᒪᖔᑦᑕ ᐃᒻᒪᖄ 1,000ᖏᓐᓃᑦᑐᓂᒃ 
ᐃᖅᑲᓇᐃᔭᖅᑎᖃᖃᑦᑕᕆᐊᖃᕐᓂᐊᕐᒪᑕ. 
 
ᐊᑕᐅᑎᒃᑯᓪᓗ ᑭᓕᓐᑎᓂᖕ ᑎᓕᓚᐅᖅᑕᕋ ᓯᓚᑦᑐᖅᓴᕐᕕᒃᑯᑦ ᐊᖓᔪᖅᑳᖓ Mary Mall-ᑯᑦ, Jericho-ᑯᓪᓗ 
ᐅᔭᕋᖕᓂᐊᖅᑎᐅᔪᑦ ᑲᑎᖃᑎᒋᖁᓪᓗᒋᑦ ᐃᓕᓐᓂᐊᕈᑎᒃᓴᓂᒃᓴᓂᖁᓪᓗᒋᑦ. ᓇᐃᓈᕐᓗᒍ  ᑭᐅᓂᐊᕋᒃᑯᑦ ᑭᒡᒍᓯᕋ ᐄ, 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ.  ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 
 
ᐊᐱᖅᑯᑦ 254 - 2(3): ᓘᑦᑖᒻᒪᕇᑦ ᐳᓚᕋᕐᓂᖏᑦ (ᑐᑐ) 
  
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᕆᔭᖓᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.  
 
ᐅᖃᖅᑏ, ᒥᓂᔅᑕᖃᐅᓇᐃ ᓇᓗᓇᐃᖅᓯᖁᔪᓐᓇᖅᐸᕋ ᐅᕙᓐᓄᑦ ᐃᓅᖃᑎᓐᓄᓪᓗ ᑕᖅᑳᓃᑦᑐᓄᑦ. ᓇᓗᓇᐃᕐᓗᒍ 
ᖃᓄᖅ ᐊᑯᓂᐅᑎᒋᔪᖅ ᐱᕕᒃᓴᕆᔭᖓᓂᑦ ᐱᑐᐃᓐᓇᐅᖏᑦᑐᒃᑯᑦ ᓗᒃᑖᑦ ᑕᐃᒃᑯᐊ ᑎᑭᑦᑕᖃᑦᑕᕐᒪᑕ ᑭᓱᓕᕆᔨᓪᓚᕇᑦ 
ᐊᑐᕚᒦᓐᖔᖅᖢᑎᒃ ᐋᓐᓂᐊᕕᖕᒧᑦ ᑕᕝᕗᖓ ᑎᑭᖃᑦᑕᕐᒪᑕ. ᖃᓄ ᐊᑯᓚᐃᑎᒋᔪᖅ ᑎᑭᖃᑦᑕᖅᐹᑦ ᑕᖅᑭᑕᒫᑦ ᑕᖅᑮᑦ 
6 ᑕᒫᑦ ᐅᑕᖅᑭᖃᑦᑕᖅᑐᑦ ᑕᐃᒃᑯᐊ ᐊᑯᓂᕈᓗᒃ ᐅᑕᖅᑭᕙᖕᒪᑕ ᓗᒃᑖᒥᒃ ᑕᑯᔪᒪᔪᑦ. ᓇᓗᓇᐃᖅᓯᔪᓐᓇᕐᒪᖔ ᖃᓄ 
ᐊᑯᓚᐃᑎᒋᔪᖅ ᑎᑭᖃᑦᑕᖅᐸᖕᒪᖔᑕ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᕐᓂᖏᑦᑐᐊᓘᖕᒪᑦ ᐋᓐᓂᐊᖃᖅᑕᐃᔪᓕᕆᓂᕐᒧᑦ ᐱᓕᕆᐊᓕᑦ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᒥ, ᐱᓕᕆᕕᑦᑎᓐᓂ 11ᓂᒃ 
ᐃᖅᑲᓇᐃᔭᑎᖅᑲᖅᑐᒍᑦ ᐊᐅᓪᓚᖃᑦᑕᖅᑐᓂᒃ ᓄᓇᓕᖕᓄᑦ ᐊᔾᔨᒌᖏᑦᑐᓄᑦ ᕿᑭᖅᑖᓗᖕᒥ, ᑭᕙᓪᓕᕐᒥ, ᕿᑎᕐᒥᐅᓂᓗ 
ᐊᒻᒪᓗᑦᑕᐅᖅ ᑖᒃᑯᐊ ᓗᒃᑖᑦ ᑭᓱᓕᕆᔨᒻᒪᕆᐅᔪᑦ ᐊᑐᕚᒦᖔᖃᑦᑕᖅᑐᑦ ᐊᑐᕚᒥᓪᓘᓐᓃᑦ .ᐃᓛᒃ ᐱᓯᒪᖏᓐᓇᒃᑭᑦ 
ᖃᓄ ᐊᑯᓚᐃᑎᒋᔪᒥᒃ ᐳᓚᕋᖅᐸᖕᒪᖔᑕ ᖃᐅᔨᒋᐊᕈᓐᓇᕐᓂᐊᖅᑕᒃᕋ ᐋᓐᓂᐊᕕᖕᒧᑦ ᐳᓛᕆᐊᓲᖑᒐᓗᐊᑦ 
ᓄᓇᓕᖕᓄᓪᓗ ᐳᓛᕆᐊᖃᑦᑕᖅᖢᑎᒃ. ᐃᓚᖏᑦ ᑕᒪᐅᖓ ᐃᖃᓗᖕᓄᐊᕌᖓᒥᒃ, ᑕᒪᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ 
ᐃᖃᓗᖕᓄᑦ ᑎᑭᑕᐅᖃᑦᑕᖅᖢᑎᒃ ᐃᓅᓕᓴᖅᑕᐅᓂᐊᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐃᓕᓴᕆᔭᐅᔾᔪᑎᖏᑦ 
ᐋᓐᓂᐊᕕᐅᑉ ᐊᕐᕕᐊᕈᑎᓯᒪᒻᒪᖔᑕ ᑎᑭᖃᑦᑕᕐᓂᖏᓐᓄᑦ ᓘᑦᑖᑦ ᑭᓱᓕᕆᔨᒻᒪᕆᐅᔪᓐ ᑕᐃᒃᑯᐊ. ᖁᔭᓐᓇᒦᒃ.  

ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᑦ ᑖᓐᓇ 
ᐃᓱᒫᓘᑎᒋᔭᐅᖃᑦᑕᖅᓯᒪᖏᑦᑐᖅ ᐃᓕᓴᕆᔭᐅᓯᒪᓂᕐᒧᓐ. ᑕᑉᐱᓐᓇ ᐋᓐᓂᐊᕕᒃ ᑖᒃᑯᐊ ᐊᖏᔪᖅᑳᕆᔭᐅᔪᓄᑦ 
ᑲᒪᒋᔭᐅᖃᑦᑕᕐᒪᑕ ᑭᓯᐊᓂᓕ ᐱᔨᑦᓯᕈᑎᒋᔭᖏᓐᓄᑦ ᓘᑦᑖᓐ ᓱᓕ ᑖᒃᓱᒧᖓ ᐊᕐᕕᐊᕈᑎᒋᓯᒪᖏᑎᐊᖅᑐᓐ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᖃᓚᐅᕐᕋᒪ ᒫᓐᓇᕋᑖᖑᓚᐅᖅᑐᖅ 
ᓘᑦᑖᖅᑕᐅᔭᕆᐊᓕᓐᓂᒃ. ᓘᑦᑖᑉ ᐅᖃᐅᑎᓐᓂᖅᖢᓂᐅᒃ ᐅᑎᓛᕐᒪᒡᒎᖅ ᑕᑯᓛᖅᑕᖓ ᐊᒃᑑᕙᒥ ᐅᑭᐊᒃᓵᖑᓛᖅᑐᖅ. 
ᑖᓐᓇ ᐊᐱᖅᓱᓂᕐᒪᓐ, ᖃᓄᐃᒻᒪ ᐅᑭᐅᒃᓵᑐᖃᓗᒃ ᑕᑯᓛᖅᐱᓐᖓ, ᐅᑭᐊᒃᓵᑐᖄᓗᒃ ᖃᓄᐃᒻᒪᑦ ᐅᑎᕈᒫᖅᐱᓐ.  
 
ᓘᑦᑖᖅ ᑕᐃᓐᓇ ᐅᖃᕐᓂᖅᖢᓂ, ᐅᐃᒻᒪᔅᓯᒪᓕᕐᒪᑕᒎᖅ ᓇᓗᓕᐅᖅᑲᓕᕐᒪᑕ ᐃᓕᓴᕆᔭᐅᔾᔪᑏᓐ ᐋᓐᓂᐊᕕᐅᑉ ᑕᐃᒃᑯᐊ 
ᐃᖅᑲᓇᐃᔭᖅᑏᓐ ᑎᑭᕝᕕᒃᓴᖏᑦ ᒪᐃᒥ ᓄᖅᑲᑦᑎᑕᐅᒋᐊᖃᓕᕐᓂᕐᒪᑕ. ᒥᓂᔅᑕᖃᐅᓇᐃ, ᓇᓗᓇᐃᖅᓯᒍᓐᓇᖅᐸ 
ᑕᒪᓐᓇ ᑕᐃᒪᐃᓪᓚᑦᑖᕐᓂᕐᒪᖔᖅ, ᓘᑦᑖᑉ ᑎᑭᕝᕕᒃᓴᖓ ᒪᐃᒥ ᓄᖅᑲᑦᑎᑕᐅᓯᒪᓕᕐᒪᖔᖅ 
ᐃᓕᓴᕆᔭᐅᔾᔪᑎᖃᖏᓐᓂᖓᓄᑦ ᐋᓐᓂᐊᕕᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᓕᓴᕆᔭᐅᓂᖓᓄᑦ 
ᐃᖏᕐᕋᓂᖅ ᐱᔪᒪᓂᑐᐃᓐᓇᐅᒻᒪᓐ ᑐᕌᖓᒻᒪᓐ. ᐱᔨᑦᓯᓂᕐᒧᓐ ᐊᒃᑐᐃᓯᒪᓂᖃᖏᑎᐊᖅᑐᓐ ᓘᑦᑖᓐ 
ᐱᔨᑦᓯᕐᓂᕆᔭᖏᓐᓄᑦ. ᖃᐅᔨᒪᖏᑦᑐᖓ ᓄᖅᑲᑦᑎᑕᐅᔪᒪᔪᖃᕐᓂᕐᒪᖔᖅ ᓘᑦᑖᓂᒃ ᑎᑭᓐᓂᐊᖅᑐᓂᒃ 
ᐃᓕᓴᕆᔭᐅᔾᔪᑎᖃᖏᓐᓂᖓᓄᓪᓗ ᐋᓐᓂᐊᕕᐅᑉ. ᑕᒪᒃᑯᐊ ᖃᐅᔨᒪᔭᑯᓪᓕ ᐱᓕᕆᔭᕆᐊᖃᑦᑕᖏᓐ 
ᐱᓕᕆᔭᐅᖃᑦᑕᖅᑐᓐ ᐋᓐᓂᐊᕕᒻᒥ ᑭᓯᐊᓂ ᑖᒃᓱᒪ ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᒐ ᖃᐅᔨᒋᐊᕐᓂᐊᖅᐸᕋ 
ᑭᒡᒍᓯᕆᓛᕋᒃᑯ ᖃᓄᐃᓕᖓᓪᓚᕆᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᐱᖓᔪᖓᓐ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᒎᑉ ᕿᒥᕐᕈᓇᓐᓂᐊᕐᒪᒍ ᑕᒪᓐᓇ ᑐᑭᓯᔪᖓ. 
ᑕᑯᔭᐅᕕᒃᓴᕆᔭᐅᔪᓐ ᒪᐃᒥ ᐃᓂᒃᓴᓕᐅᖅᑕᐅᓯᒪᔪᒡᒎᖅ ᓄᖅᑲᑦᑎᑕᐅᓚᐅᕐᒪᑕ. ᓘᑦᑖᖅ ᑎᑭᓐᓂᐊᑎᓪᓗᒍ. ᑭᓯᐊᓂ 
ᑕᒪᓐᓇᒎᖅ ᕿᒥᕐᕈᓇᓐᓂᐊᕐᒪᒍ ᓄᖅᑲᑦᑎᑕᐅᓂᕐᒪᑕᐃᓛᒃ. ᑐᓴᖅᑎᑦᑎᒍᓐᓇᖅᐹ ᒪᓕᒐᓕᐅᖅᑎ ᐅᕙᑦᑎᓐᓂᒃ, 
ᒪᓕᒐᓕᐅᖅᕕᒻᒥᓪᓗ ᖃᓄᐃᒻᒪᒃᑭᐊᖅ ᓘᑦᑖᑉ ᑎᑭᕝᕕᒃᓴᖓ ᓄᖅᑲᑦᑎᑕᐅᓂᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᐳᖓ ᑕᐃᒃᑯᐊ ᑐᓴᕋᔅᓴᐃᑦ ᑐᓂᒍᒪᓪᓗᒋᑦ 
ᒪᐃᒥ ᓄᖅᑲᑦᑎᑕᐅᓐᓂᕐᒪᖔᑕ ᓘᒃᑖᑉ ᑎᑭᕝᕕᒃᓴᕆᔭᖏᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᓐ, ᐲᑕᓴᓐ. 

ᐊᐱᖅᑯᑦ 257 - 2(3): ᓄᓇᕘᒥ ᐱᔪᒪᓕᖅᑎᑦᑎᓂᖅ ᓯᕗᓕᖅᑎᓂᑦ (ᐱᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᓐ. ᐊᐱᕆᔪᒪᔪᖓ ᓯᕗᓕᖅᑎ 
ᖃᐃᖁᔪᒪᓪᓗᒍ ᐅᓪᓛᖅ ᓇᓗᓇᐃᖅᓯᖁᓗᒍ ᒪᓕᒐᓕᐅᖅᕕᒻᒥ. ᑐᓵᓚᐅᕐᕋᒃᑯ ᑐᓴᒐᒃᓴᓕᕆᔨᒃᑯᑦ ᑕᐃᒃᑯᐊ 
ᐊᔭᐅᖅᑐᐃᔨᐅᖃᑦᑕᖅᑐᓐ ᐊᑎᓕᐅᕆᐊᖃᒻᒪᑕᒎᖅ. ᓯᕗᓪᓕᐅᔾᔭᐅᓯᒪᓇᓱᒋᔭᕆᐊᖃᓚᐅᖏᒻᒪᒍ ᐊᐱᕆᔭᕋ 
ᓯᕗᓕᖅᑎᐅᔪᖅ ᖃᓄᐃᒻᒪᑦ ᑕᒪᓐᓇ ᓯᕗᓪᓕᐅᔾᔭᐅᔭᕆᐊᖃᑦᑐᒋᖏᑉᐱᐅᒃ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐃᒪᓐᓇ ᑐᓴᕋᔅᓴᓕᕆᔨᒃᑯᓐᓄᑦ ᐅᖃᓚᐅᖅᑐᖓ 
ᑕᑯᓚᐅᖅᓯᒪᖏᓐᓇᒪ ᐅᓄᖅᑐᓂᒃ ᐊᔭᐅᖅᑐᐃᔨᐅᖃᑦᑕᖅᑐᓂᒃ. ᑕᒪᓐᓇᓗ ᖃᐅᔨᒋᐊᖃᕋᑦᑕ ᑭᓐᖒᒪᒻᒪᖔᑎᒍ, 
ᑭᓐᖒᒪᓐᖏᒻᒪᖔᑎᒍᑦ ᑐᓐᖓᕕᖃᕋᑦᑕ ᐃᒥᕐᒧᓐ ᐊᕐᕕᐊᕈᑎᖃᑦᑕᐃᓕᒪᓂᕐᒧᓐ ᒪᓕᒐᖏᓐᓂᒃ. ᑖᒃᑯᓄᖓ 
ᐊᑐᕈᓐᓇᕋᑦᑕ ᒫᓐᓇᐅᓂᖓᓂ. ᑕᑯᖃᑦᑕᖏᓐᓇᒪ ᐊᔭᐅᖅᑐᐃᔨᓂᒃ ᑲᑐᔾᔨᖃᑎᒌᓂᒃ, ᑭᒡᒐᑐᖅᑎᐅᔪᓂᒃ ᓄᓇᕘᑦ 
ᒐᕙᒪᒃᑯᖏᓐᓂᒃ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᓇᓗᓇᐃᖅᓯᒻᒪᑦ ᑕᒪᑐᒥᖓ. ᐃᓛᓐᓂᒃᑯᑦ 
ᑭᓇᒃᑯᑦ ᐊᔭᐅᖅᑐᐃᔨᐅᒻᒪᖔᑕ ᖃᐅᔨᒪᖏᓇᑦᑕ. ᑕᐅᕙᓂ ᑕᖅᑳᓃᑦᑑᒐᓗᐊᓂᒃᑯᐊ ᐊᐱᖅᑯᑎᒐᓕ ᐊᖏᖃᑎᖃᑉᐹ 
ᐊᑲᐅᓂᖅᐹᖑᔪᖅ ᓲᕐᓗ ᑐᑭᓯᓂᕐᓗᒃᑕᐅᔪᓂᒃ ᑐᑭᓯᑎᑦᑎᓂᐊᕐᓗᓂ. ᓲᕐᓗ ᐊᑎᓕᐅᖅᑕᐅᓯᒪᑦᑎᐊᕐᓗᓂ ᑭᓇᒃᑯᑦ 
ᐊᔭᐅᖅᑐᐃᖃᑦᑕᕐᒪᖔᑕ ᒪᓕᒐᓕᐅᖅᑎᓂᒃ, ᐱᐅᓯᕚᓪᓕᖁᓪᓗᒋᑦ ᐱᔪᒪᔭᐅᔪᑦ ᑭᒡᒐᑐᖅᑕᖏᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᒪᓐᓇᐃᓛᒃ ᖃᓄᐃᖏᑎᐊᖅᑐᖅ ᑕᐃᒫᒃ ᐱᔪᒪᓐᓂᖅᑲᑕ 
ᑭᓯᐊᓂ. ᐅᖃᖅᑲᐅᒐᒪᐃᓛᒃ ᐊᑦᔨᒌᖏᑦᑐᓂᒃ ᐱᔭᒃᓴᓕᖅᐹᓘᒐᑦᑕ. ᑖᓐᓇ ᕿᒥᕐᕈᔭᐅᖁᔭᐅᑉᐸᓐ 
ᓂᕈᐊᖅᑕᐅᓯᒪᔫᖃᑎᓐᓄᑦ ᑕᒪᓐᓇ ᕿᒥᕐᕈᒋᐊᕈᓐᓇᕐᒥᔭᕗᑦ ᑭᓯᐊᓂᑦᑕᐅᖅ ᐊᑭᖃᕋᔭᕐᒥᒻᒪᑦ.  ᑖᒃᑯᐊ ᐊᑭᖏᑦ 
ᕿᒥᕐᕈᒋᐊᖃᕋᔭᖅᑐᑎᒍ. ᐊᓪᓚᑦᑎᖃᕆᐊᖃᕋᔭᕐᒥᒻᒪᓐ ᐊᒻᒪᓗ ᐋᖅᑭᒃᓱᐃᔨᓂᒃ. ᑕᒪᒃᑯᐊ ᕿᒥᕐᕈᒋᐊᖃᕋᔭᕐᒥᒐᑦᑎᒍ 
ᑕᒪᓐᓇ ᐊᑭᖓ ᖃᐅᔨᓴᒃᑲᓂᑦᑎᐊᓚᐅᕐᓗᒋᑦ ᑮᓇᐅᔭᓂᒃ ᓴᓂᖅᕙᐃᒋᐊᖃᕋᔭᕐᒥᒐᑦᑕ ᑕᒪᑐᒪ ᒥᒃᓵᓄᑦ ᑕᒪᓐᓇ  
ᕿᒥᕐᕈᔭᐅᒃᑲᓐᓂᕆᐊᓕᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᕈᒪᓪᓗᒍ ᓯᕗᓕᖅᑎ ᑭᐅᕋᑖᕐᖓᓐ. ᖃᐅᔨᒪᖏᑦᑐᖓ 
ᐊᑭᖏᓐᓂᒃ ᖃᓄᕐᓗ ᐱᔭᕆᐊᑐᑎᒋᒻᒪᖔᖅ. ᐱᑕᕆᐊᖃᒻᒪᑦ ᑎᑎᕋᖅᑕᐅᒋᐊᖃᓂᖏᓐᓄᑦ.  
 
ᐃᑲᔪᖅᑐᐃᕚ ᑕᐃᒪᐃᑦᑐᒥᒃ ᓴᖅᑮᓂᐊᕐᓗᓂ ᐊᑎᓕᐅᖃᑦᑕᕐᓗᑎᑦ ᐊᔭᐅᖅᑐᐃᔪᓂᒃ ᐃᓚᖓᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹ ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐊᑭᕋᑦᑐᖏᑦᑐᖓ ᑕᒪᒃᑯᓄᖓ 
ᑎᑎᕋᖅᑕᐅᓂᖏᓐᓄᑦ ᐊᑎᓕᐅᖅᑕᐅᓂᖏᓐᓄᑦ ᐊᒥᓲᓂᖏᓐᓄᑦ.  
 
ᖃᓄᕐᓗ ᐊᑭᖃᕋᔭᕐᒪᖔᖅ. ᑭᓯᐊᓂ ᑲᒪᒋᔭᐅᔭᕆᐊᖃᕋᔭᕐᒥᔪᖅ ᕿᒥᕐᕈᑦᑎᐊᕆᐊᖃᕋᔭᖅᑕᕗᓐ 
ᐃᓱᒪᓕᐅᕈᑎᒋᓚᐅᖏᓐᓂᑦᑎᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐱᖓᔪᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᓯᕗᓕᖅᑎ.  
 
ᐅᖃᕋᑖᕐᒪᓐ ᑕᒪᒃᑯᓂᖓ ᐊᔭᐅᖅᑐᐃᔪᓂᒃ ᐊᒥᓱᓂᒃ ᑕᑯᓚᐅᖅᓯᒪᓐᖏᓐᓂᕋᖅᑐᓂᒃ. ᑖᒃᑯᐊ 8-ᖑᒻᒪᑕ 
ᑐᖏᓕᕆᔭᐅᔪᓐ ᐊᒻᒪᓗ ᑕᐃᒃᑯᐊ ᐃᑲᔪᖅᑎᐅᔪᑦ ᑐᖏᓕᕆᔭᖏᓐᓄᑦ ᑕᒪᒃᑯᐊ ᑕᑯᕙᑦᑕᕗᑦ ᓇᒥᑐᐃᓐᓇᖅ  ᑕᕝᕙᓂ 
ᐃᖃᓗᓐᓃᓕᕋᐃᒐᑦᑕ, ᓂᕆᕕᓐᓂᓘᓐᓃᑦ.  
 
ᑕᐃᒪᓕ ᐊᐱᖅᑯᑎᒐ, ᖃᓄᐃᑦᑐᓂ ᒪᓕᒐᕐᓂᒃ ᐱᑕᖃᕆᐊᖃᑉᐸ ᑕᒪᒃᑯᓄᖓ ᒪᓕᒃᑕᐅᔭᕆᐊᖃᕋᔭᖅᑐᓂᒃ 
ᐊᔭᐅᖅᑎᐅᒐᔭᖅᑐᓂᒃ ᒐᕙᒪᒃᑯᓐᓄᑦ ᑭᒡᒐᑐᕐᓗᑎᒃ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐃᒪᐃᒐᓱᐊᖅᐸᑦᑐᒍᑦ ᒐᕙᒪᒃᑰᓪᓗᑕ ᕿᓂᖁᓪᓗᒋᑦ 
ᑕᒪᒃᑯᐊ ᐊᑐᓂᒃ. ᐊᒻᒪᓗ ᖃᓄᖅ ᐃᑲᔪᖅᐹᓪᓕᐅᑎᖃᕋᔭᕐᒪᖔᑕ ᑕᒪᐅᖓ ᓄᓇᕗᒻᒥᐅᑕᐅᔪᒥ. ᐃᒫᒃ 
ᐃᓱᒪᒋᒋᐊᖅᐸᑕ, ᖃᓄᖅ ᐃᑲᔪᓐᓂᖃᑦᑎᐊᓂᐊᖅᑲ ᐃᓄᖁᑎᒋᔭᑦᑎᓐᓄᑦ ᖃᓄᕐᓗ ᐊᑭᖃᕐᓂᐊᖅᐸ.  
 
ᐊᑭᓕᕈᓐᓇᖅᐱᑎᒍᓪᓗ ᑕᒪᒃᑯᐊ ᕿᒥᕐᕈᔾᔪᑎᒋᕙᑦᑕᕗᑦ ᑕᒪᔾᔭ ᐅᖃᐅᓯᖃᓕᕋᐃᒐᑦᑕ. ᑕᕝᕙᓂᓗ ᖃᐅᔨᒋᐊᖅᐸᑦᑐᑕ 
ᒥᓂᔅᑕᐅᔪᑦ ᑲᑎᒪᑎᓪᓗᒋᑦ. ᑕᒪᔾᔭ ᐱᑦᔪᑎᒋᓪᓗᐊᑕᖃᑦᑕᖅᑕᕗᓐ ᐃᓱᒻᒪᓕᐅᓚᐅᖏᓂᑦᑎᓐᓂᒃ ᒥᓂᔅᑕᐅᓪᓗᑕ 
ᑮᓇᐅᔭᓕᕆᔨᒃᑯᓪᓗ ᑲᑎᒪᔨᖏᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑐ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 258 - 2(3): ᐋᓐᓂᐊᔪᓂᑦ ᐊᐅᓪᓚᐅᔾᔨᔨᒃᑯᑦ ᑎᑎᕋᕐᕕᖓᑦ ᐃᖃᓗᓐᓂ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᔪᒪᔪᖓ ᑖᒃᓱᒧᖓ ᐋᓐᓂᐊᖃᕐᓇᖏᑦᑐᓕᕆᔨᒧᓐ 
ᒥᓂᔅᑕᐅᔪᒥᒃ, ᓂᕆᓱᕋᖅᑐᓕᕆᔨᒧᓐ.  

ᐃᓛᒃ ᑕᐃᒪ ᐊᐱᕆᓚᐅᖅᓯᒪᒐᒃᑯ ᐅᐊᑦᑎᐊᕈᑲᓪᓚᐅᓕᕐᒪᓐ ᐃᓐᓇᕈᔾᔫᒥᓕᖅᑐᓄᓪᓗ, ᓯᓚᑐᓂᖅᓴᐅᓕᕋᓐᓄᓪᓗ. 
ᑖᒃᓱᒪ ᓴᓂᑦᑎᐊᓃᑦᑑᑉ ᐊᐱᖅᑯᓯᕆᖅᖃᐅᔭᖓ, ᐃᓛᒃ ᑭᐅᔭᐅᔾᔪᑎᒋᖅᑲᐅᔭᖓ ᒥᓂᔅᑕ. ᐹᓇᐸᔅ.  
 
ᐃᖏᕐᕋᔪᓕᕆᓂᕐᒧᓐ ᐃᖅᑲᓇᐃᔭᖅᕕᐅᔪᖅ ᐃᖃᓗᓐᓂ ᐱᓕᕆᓂᕋᖅᑐᓂᐅᒃ. ᑕᐃᒪᓕ ᓄᓇᑦᑎᓐᓅᕋᓱᒃᑐᑦ 
ᑕᕝᕙᓐᖔᖅᑐᓐ ᐋᓐᓂᐊᕕᒻᒥᑦ, ᐅᓪᓗᒥ ᐊᑕᐅᓯᕐᒥᓘᓐᓃᑦ ᒪᕐᕉᓂᓪᓘᓐᓃᑦ ᐱᓇᓱᐊᕈᓯᓕᒫᒥᓪᓘᓐᓃᑦ 
ᐅᑕᖅᑭᖃᑦᑕᓕᕐᒪᑕ ᐊᖏᕋᕋᓱᑦᑐᑦ. 
 
ᑕᐃᒪᐃᑦᑐᑑᖏᑦᑐᓄᑦ ᑲᖏᕐᑐᒑᐱᒻᒨᕋᓱᑦᑐᑦ ᑕᐃᒪ ᕿᑭᖅᑖᓗᒻᒨᕋᓱᑦᑐᑦ ᑕᐃᒪᐃᑦᑐᐃᓐᓇᐅᐸᓗᖅᑰᓕᕐᒪᑕ. ᑕᐃᓐᓇ 
ᐃᖅᑲᓇᐃᔭᓕᓂᕋᖅᑲᐅᔭᖓ ᑭᓇᐅᕙᑭᐊᖓᐃ ᐊᒻᒪᓗ ᓇᒥ ᐊᒡᓚᕕᖃᖅᑲ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᒪᕐᕉ ᐊᐱᖅᑯᑎ. ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪ ᑭᐅᓪᓗᖓ ᐹᓇᐸᔅᒧᑦ ᑕᕝᕙᓂ 
ᐊᓪᓚᕕᑦᑕᖃᖅᑐᖅ ᐊᐅᓪᓚᖃᑦᑕᖅᑐᓄᑦ ᑕᐃᒃᑯᓄᖓ ᐃᑲᔪᖃᑦᑕᓂᐊᖅᑐᑦ ᐋᖅᑭᒃᓱᐃᔨᐅᓗᓂ ᐃᖃᓗᓕᓐᓂ 
ᐋᑐᕚᒧᑦ ᐅᑎᒧᓪᓗ. 
 
ᐊᒻᒪᓗ ᑖᒃᑯᐊᓕ ᐊᓯᖏᑦ ᑲᒪᔭᐅᔪᑦ ᐸᓐᓂᕐᑑᑉ ᐊᒡᓚᕕᖓᓄ ᑕᐃᒃᑯᐊ ᑲᒪᔪ ᐊᑎᖓ ᐱᓯᒪᖏᓇᒃᑯ ᑕᐃᒃᑯᐊ 
ᐅᖄᒪᐅᑎᖓᓐᓂ ᑐᓂᓯᓚᐅᕋᓗᐊᖅᑐᖓ ᑕᒫᓂ ᐱᓇᓱᐊᕈᓯᕐᒥ ᑕᐃᒪᓗ ᕕᕗᐊᕆ 16-ᒥᓂ ᐊᐅᓚᓂᖃᓕᕐᖓᑦ.  
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐋᕆᐊᒃ. 
 
ᐋᕆᐊᒃ: ᐄ, ᖁᔭᓐᓇᒦᒃ ᐅᖃᖅᑎᑦᑎᔩ, ᐃᓛᒃ ᐊᑐᕚᒨᖅᑐᑐᖏᑦᑐᓂ ᐊᐱᕆᔪᖓ ᐊᖏᕋᕋᓱᑦᑐᓂᑦ ᐊᐱᕆᔪᖓ 
ᑕᕝᕙᓂ ᐃᖃᓗᓐᓃᖏᓐᓇᓕᑲᐃᓐᓇᖃᑦᑕᕐᖓᑕ. ᐊᖏᕋᕋᓱᑦᑑᒐᓗᐊᑦ ᐊᖏᕋᕆᐊᖃᓕᖅᑑᒐᓗᐊᑦ 
ᐱᔭᕇᖅᑕᐅᓯᒪᓕᖅᑐᑦ ᐋᓐᓂᐊᕕᒻᒥ ᑕᐃᒃᑯᐊ ᓴᖅᑭᑦᑎᒋᐊᖃᓚᐅᓯᒪᖏᑦᑐᑦ ᐅᖄᓚᐅᑎᑦ ᓇᒧᑦ ᐅᖄᓚᒍᓐᓇᕋᔭᖅᐱᑕ 
ᓴᖅᑭᓚᐅᕐᒪᒋᑦ ᐊᔪᓕᕈᑦᑕ ᐃᖏᕋᔪᒪᓕᕈᑦᑕ ᐋᓐᓂᐊᕕᓕᐊᖅᓯᒪᓗᑕ ᑕᒪᓐᓇ ᓱᕋᖅᓯᒪᖏᑦᑐᑦ ᓱᕋᒃᑕᐅᓯᒪᒻᒪᑦ 
ᐋᖅᑭᑦᑕᐅᔭᕆᐊᖃᕐᒪᑦ. ᑕᐃᓐᓇ ᖃᓪᓗᓈᓂ ᐅᖃᐅᓯᕆᔭᐃᑦ (ᑐᓵᔨᑎᒍᑦ) ᖃᓪᓗᓈᑦ ᐅᖃᓲᖑᒻᒪᑕ ᓱᕋᒃᓯᒪᖏᑉᐸᑦ 
(ᑐᓵᔨᑎᒎᒍᕐᓃᖅᑐᖅ) ᑕᐃᓐᓇ ᐅᖃᐅᓯᕆᖅᑲᐅᔭᖓ ᓱᓕᖅᑲᐅᖏᒻᒪᑦ ᑕᕝᕙᓂ ᐊᓪᓚᕕᖃᕐᓂᕋᐃᓕᖅᑐᓂ 
ᐃᖅᑲᓇᐃᔭᖅᑎᑕᖃᕐᓂᕋᐃᓕᖅᓱᓂ ᑕᒪᐅᖓ ᓄᓇᓕᒻᒨᓂᐊᖅᑐᓂᑦ.  ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᑐᓂᓚᐅᖅᓯᒪᔭᒃᑲ ᓈᓴᐅᑎᖏ 
ᐅᖄᓚᐅᑎᖏᑕ ᑕᕝᕙᓂ ᐊᒻᒪᓗ ᑖᓐᓇ ᑐᓂᓚᐅᖅᑐᒍ ᑕᐃᒃᑯᓄᖓ ᖃᖓᑕᖃᑦᑕᓂᐊᖅᑐᓄᑦ 
ᐋᓐᓂᐊᕕᓕᐊᖅᓯᒪᔪᓄᑦ ᑐᓂᔭᐅᓯᒪᔪᑦ ᐃᖃᓗᓐᓄ ᐊᓪᓚᕕᑦᑕᖃᖅᑐᖅ ᑕᕝᕙᓂᒥ ᐋᓐᓂᐊᕕᒻᒥ ᐸᓐᓂᖅᑑᒥᓗ. 
 
ᑖᓐᓇ ᑲᒪᒋᔭᐅᓂᖓᓄᑦ ᐱᔨᑦᑎᖃᑦᑕᓂᐊᖅᑐᑦ ᑕᕝᕗᖓ ᐋᓐᓂᐊᕕᒻᒥ ᐃᖃᓗᓐᓄᑦ ᐅᑎᒧᓪᓗ ᑲᒪᖃᑦᑕᓂᐊᖅᑐ 
ᑕᐃᓐᓇᓗ ᐊᐃᑉᐸᖓ ᐸᓐᓂᕐᑑᒦᑦᑐᖅ ᐃᓚᖓ ᐱᔾᔪᑎᒋᔭᖓ ᑕᐃᒫᒃ ᓅᑦᑎᓚᐅᕋᑦᑎᒍ ᑕᐃᒃᑯᐊ ᒪᓕᑦᑐᒋᑦ 
ᐸᕐᓇᒍᑎᒋᓚᐅᖅᑕᕗᑦ ᓄᓇᓕᓐᓅᓕᕆᓐᓄᑦ.  
 
ᑖᒃᑯᐊ ᐱᓕᕆᔭᐅᔪᑦ ᐋᓐᓂᐊᖅᑐᓕᕆᔨᒃᑦᑯᓐᓄ ᑕᐃᒃᑯᐊ ᑲᒪᖃᑦᑕᓂᐊᖅᑐᑎ ᐊᐅᓪᓚᖃᑦᑕᓂᐊᖅᑐᓂᑦ ᕿᑭᖅᑖᓗᒻᒥ 
ᑕᐃᒫᒃᓴᐃᓇᖅᑕᐅᖅ ᑭᕙᓪᓕᕐᒥ ᑲᖏᕐᖠᓂᕐᒥ ᑲᒪᖃᑦᑕᕐᒪᑕ ᑭᕙᓪᓕᕐᒦᑦᑐᓂᑦ.  

ᕿᑎᖕᒥᐅᓂᑦ ᑲᒪᖃᑦᑕᕐᒥᔪᑦ ᑕᐃᑲᓂᑦᑕᐅᖅ ᐋᓐᓂᐊᖅᑐᓕᕆᔨᒃᑯᓐᓂ ᐃᖃᓗᑦᑑᑦᑎᐊᒥ ᑕᕝᕙᓂᑦᑕᐅᖅ ᕿᑭᖅᑕᓂ 
ᕿᑭᖅᑖᓗᒻᒥ ᑲᒪᒋᔭᐅᖃᑦᑕᓂᐊᖅᑐᑦ ᐸᓐᓂᕐᑑᒦᑦᑐᖅ.  
 
ᐊᒻᒪᓗ ᐱᓇᓱᐊᕈᓰᑦ ᐱᖓᓱᑲᓵᑦ ᑕᐃᒪᐃᓕᖓᓕᖅᑐᖅ ᐅᔾᔨᓱᑦᑎᐊᖅᑕᕗᑦ ᑕᐃᒫᒃ ᐊᑯᓂᐅᓂᖅᓴᖅ ᑕᒫᓃᓕᖅᐸᑕ 
ᑐᓴᕐᕕᐅᔪᒪᔪᖓ ᐊᒻᒪᓗ ᖃᐅᔨᒋᐊᖃᑦᑕᕐᓂᐊᕋᒃᑭᑦ ᐊᑎᖏᑦ ᒫᓐᓇᐅᔪᖅ ᖃᐅᔨᒪᖏᓇᑦᑕ ᐅᖃᐅᓯᑐᐃᓐᓇᕐᒥᑦ 
ᑕᐃᒃᑯᐊ ᐃᖃᓗᓐᓂ ᐊᑯᓂᐅᓂᖅᓴᐅᓕᕐᒪᖔᖅ ᓯᓚᒧᓪᓘᓐᓃᑦ ᑭᓱᒧᑦ ᖃᐅᔨᒋᐊᑦᑎᐊᕐᓂᐊᕋᑦᑎᒍ 
ᐋᖅᑭᒋᐊᕈᓐᓇᕈᑦᑎᒍ. 
 
ᑕᕝᕙᓂ ᐊᐅᓚᑦᑎᓂᑦᑎᓐᓂ ᑕᒪᓐᓇ ᕿᒥᕈᑦᑎᐊᕈᓐᓇᖅᑕᕗᑦ, ᑭᓯᐊᓂ ᐊᑎᖏᓐᓂᓘᓐᓃᑦ ᐱᔪᒪᔪᖓ 
ᖃᐅᔨᒋᐊᖅᑕᐅᑎᓐᓂᐊᕋᒃᑭᑦ ᐃᖅᑲᓇᐃᔭᖅᑎᑎᓐᓄᑦ ᖁᕕᐊᒋᔭᕋᓗ ᑖᒃᑯᐊ ᐃᓱᒫᓗᒋᔭᐅᔪᑦ 
ᐋᖅᑭᐸᓪᓕᐊᖏᓐᓇᕋᓱᓐᓂᐊᖅᑕᕗᑦ. 
 
ᑕᐃᒃᑯᐊ ᐊᑎᖏᓐᓂ ᐱᔪᒪᒻᒪᕆᒃᑲᓗᐊᖅᑐᖓ ᖃᐅᔨᒋᐊᑦᑎᐊᕈᓐᓇᕐᓂᐊᕋᒃᑭᑦ ᖃᓄᐃᓘᖅᓯᒪᒻᒪᖔᑕ ᓱᒻᒪᓗ 
ᐊᖏᕋᓚᐅᖏᒻᒪᖔᑕ ᐃᒫᒃ ᐃᖅᑲᓇᐃᔭᖅᑎᑎᓐᓅᓂᖅᑲᑦ ᐅᕝᕙᓘᓐᓃᑦ ᓯᓚᓘᓐᓃᑦ ᓯᓚᒨᓐᓂᖅᑲᑦ.  ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᒋᕙᕋ ᒥᓂᔅᑕ ᐊᑭᖃᖏᑦᑐᒥᒃ ᑐᓴᕋᔅᓴᒥᒃ ᖃᐃᑦᑎᒻᒪᖓ 
ᐊᒻᒪᓗᒃᑕᐅᖅ ᑲᖏᖅᖠᓂᕐᒨᕈᒪ ᖃᐅᔨᒪᓛᓕᖅᑐᖓ. 
 
ᐄᓛᒃ, ᑕᐃᒪ ᑕᒪᒃᑯᐊ ᓈᒻᒪᖏᔾᔪᑎᑕᖃᒻᒪᑦ ᑭᓯᐊᓃᓛᒃ ᑐᓴᖅᑎᑕᐅᖃᑦᑕᕋᑦᑕ, ᓈᒻᒪᑎᓪᓗᒍ ᑕᕝᕙᓂ ᐃᖃᓗᓐᓂ 
ᐊᐅᓚᑕᐅᑦᑎᐊᑎᓪᓗᒍ ᑐᓴᖃᑦᑕᓚᐅᖏᓇᑦᑕ ᓈᒻᒪᖏᔾᔪᑎᖏᓐᓂᒃ. ᑖᓐᓇ ᐊᐱᕆᖔᕈᒪᕙᕋ ᒥᓂᔅᑕ, ᑕᒪᒃᑯᓂᖓ 
ᓄᓇᓕᓕᒫᓄᑦ ᑎᑎᕋᖅᑲᓐᓂᖁᓪᓗᒍ, ᑭᒃᑯᑦ ᕿᒪᑦᑕᐅᖃᑦᑕᓕᕐᒪᖔᑕ, ᑭᓱᒧᓐ ᓈᒻᒪᓐᖏᔾᔪᑎᖃᑦᑐᑎᒃ, 
ᖃᖓᑦᑕᐅᓯᖅᑕᐅᖏᓐᓂᕐᒧᓪᓘᓐᓃᑦ, ᐅᕝᕙᓘᓐᓃᑦ ᓯᓚᒧᓐ. ᐅᖃᐅᓯᕆᕋᑖᖅᑕᖏᑦ ᒪᓕᓪᓗᒋᑦ. ᑖᒃᓱᒧᖓ 
ᑎᑎᕋᖏᑉᐸᑕ ᐅᕙᑦᑎᓐᓄᑦ ᒪᓕᒐᓕᐅᖅᑎᑐᐃᓐᓇᐅᔪᓄᑦ ᐅᕙᓐᓄᓪᓘᓐᓃᑦ ᑎᑎᕋᖅᑎᐊᒻᒪᕆᑯᓪᓗᒋᑦ ᑕᒪᒃᑯᐊ 
ᓄᓇᓕᓕᒫᓐ ᑕᒫᓂ ᕿᑭᖅᑖᓗᒻᒦᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᔪᖅ, ᐄ, ᑕᒪᒃᑯᓂᖓ 
ᕿᒪᑦᑕᐅᖃᑦᑕᖅᑐᑦ ᐊᐱᕆᓕᖅᑲᐅᒐᒃᑯ ᑐᓂᓯᔭᐅᒍᒪᓪᓗᖓ ᑭᒃᑰᒻᒪᖔᑲ ᖃᐅᔨᒋᐊᕐᓂᐊᕐᕋᒃᑭᓐ ᑕᐃᒃᑯᐊ.  
 
ᐄ, ᖃᐅᔨᒪᔪᖓ ᐱᓇᓱᐊᕈᓰᑦ ᒪᕐᕈᑲᓵᖑᔪᖅ ᐋᖅᑭᓚᐅᖅᑐᖅ ᑕᐃᒪᓐᖓᓂ ᓱᓕ ᐱᑕᖃᒻᒥᑉᐸᑦ. ᑖᒃᑯᐊ, ᐊᑎᕐᓂᒃ  

ᖃᐃᑦᑎᒍᓐᓇᖅᐸᑦ ᖃᐅᔨᒋᐊᑦᑎᐊᕈᓐᓇᑕᕋ. ᑭᒡᒐᑐᖅᑕᖓᓂᒃ ᑖᒃᑯᐊ ᖃᐅᔨᒋᐊᕈᓐᓇᑕᒃᑲ ᑭᓱᒥᒃ 
ᐱᑦᔪᑎᖃᓚᐅᕐᒪᖔᑕ. ᑐᓴᖅᑎᑦᑎᔾᔪᑎᒋᒋᐊᕈᓐᓇᖅᑐᒍᓗ ᒪᓕᒐᓕᐅᖅᑎᒧᓐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ, ᑖᒃᓱᒪ ᐊᐱᖅᑯᑎᒋᔭᖓ ᐱᓕᕆᐊᕐᕆᔪᒪᖏᑕᖓ 
ᐱᓕᕆᐊᕐᕆᓂᐊᖅᐸᕋ ᑕᒪᒃᑯᓄᖓ ᓄᓇᓕᓐᓄᑦ ᑎᑎᕋᕐᓗᖓ, ᑭᒃᑯᑦ ᕿᒪᑦᑕᐅᖃᑦᑕᕐᒪᖔᑕ. 
ᓄᓇᑦᑎᓐᓂᑐᐊᖑᖏᑦᑐᖅ ᑕᐃᒪᐃᒻᒪᓐ. ᑕᒪᓐᓇ ᐊᖏᖅᐸᕋ ᐱᓕᕆᐊᕐᕆᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᒥᓂᔅᑕᐃᑦ ᑕᒪᑦᓱᒧᖓ ᑲᒪᔪᒪᒻᒪᓐ. 
ᖃᐅᔨᒋᐊᕐᓂᐊᖅᑕᕋ ᐊᒻᒪᓗ ᐃᖅᑲᓇᐃᔭᖅᑎᖁᑎᒃᑲ ᖃᐅᔨᒋᐊᖁᓂᐊᖅᑕᒃᑲ ᐃᒫᒃ ᐊᑲᒃᓴᖏᑦᑐᓂᒃ 
ᐅᖃᖅᑐᖃᖃᑦᑕᖅᓯᒪᒻᒪᖔᖅ ᑕᐃᒃᑯᓄᖓ ᑐᔪᒻᒥᔪᓂᒃ, ᐋᓐᓂᐊᕕᓕᐊᖅᓯᒪᔪᓂᒃ ᐊᒻᒪᓗ ᑐᓴᖅᑎᓛᕆᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᒻᒪᓐ. ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᕗᖓ ᑲᑎᒪᔾᔪᑎᓄᑦ ᑕᓪᓕᒪᓄᑦ, ᓇᒻᒪ 5-ᒧᑦ 
ᐅᑎᑲᐃᓐᓇᕈᒪᓪᓗᖓ ᑲᑎᒪᔨᐅᖃᑎᒃᑲ ᐊᐱᕆᕙᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ 
ᐅᑎᓚᐅᑲᑦᑐᖃᕈᒪᒻᒪᓐ. ᐋᒡᒑᖅᑐᖃᑉᐹ. ᐋᒡᒑᖅᑐᖃᖏᒻᒪᓐ. ᓇᑦᑏ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦ, ᐅᖃᖅᑏ, ᐊᒻᒪ ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᐅᕙᓂ 
ᐊᒃᓱᕈᓐᓇᑐᕈᓘᔭᐅᖃᑦᑕᕐᒪᓂᓛᒃ ᐱᓕᕆᓪᓗᓂ, ᒪᑭᑕᔪᓐᓇᑦᑎᐊᖃᑦᑕᕋᑦᑕ ᑭᓯᐊᓂ ᓄᓕᐊᑦᑎᓐᓄᑦ 
ᐃᑲᔪᖅᑕᐅᒑᖓᑦᑕ ᐅᐱᒋᔪᒪᓪᓗᒍ ᕿᑎᖅᑐᖅ ᓄᓕᐊᕋ ᐊᒻᒪ ᓄᑕᕋᕗᑦ, ᕿᑐᓐᖓᕗᓐ ᑖᒃᑯᐊ ᐱᖃᑎᒋᔭᖏᓐ, 
ᑐᓐᖓᓱᒃᑎᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ, ᓈᓴᐅᑎᖓ 7. ᓈᓴᐅᑎᖓ 8. ᓈᓴᐅᑎᖓ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 
11. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 13, ᑎᑎᖅᑲᑦ ᓴᖅᑭᑕᐅᓂᖏᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 098 - 2(3): ᒥᓂᔅᑕᐅᖃᑎᒌᑦ ᑲᑎᒪᓂᖏᑦ - ᑲᒪᒋᔭᖃᖅᑐᑦ ᓇᐹᖅᑐᓂᑦ, 

ᐆᒪᔪᕐᓂᑦ, ᐆᒪᔪᓂᑦ ᐊᑦᑕᓇᕐᓂᕋᖅᑕᐅᔪᓂᑦ ᐊᒻᒪ ᐃᒪᕐᒥᐅᑕᓕᕆᓂᕐᒥ - ᐅᑐᐱᕆ 2005ᒥ (ᐊᑭᓱᒃ) 
 



ᐅᓪᓗᑐᐃᓐᓇᖅ, ᒫᑦᓯ 10, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1643

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᓴᖅᑮᔪᒪᔪᖓ ᑎᑎᖅᑲᐅᔪᒥ ᑲᑎᒪᓂᐅᓚᐅᖅᑐᒥ 
ᒐᕙᒪᑐᖃᒃᑯᓐᓂ ᓄᓇᕗᒻᒥᓗ ᓇᐹᖅᑐᓕᕆᓂᕐᒧᑦ ᐃᑭᑦᑐᓄᑦ ᐊᑦᑕᓇᓕᖅᑐᓄᑦ ᐆᒪᔪᕐᓄᑦ ᑕᒫᓂ ᐊᑦᑑᕙᒥ 
ᑲᑎᒪᓕᐅᓚᐅᖅᑐᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᖅ 15. ᑲᑎᒪᔾᔪᑎᒃᓴᖅ 16. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 17, ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᐊᖏᖅᑕᐅᔪᒪᔪᖓ ᐊᑐᖏᑲᐃᓐᓇᕐᓗᒍ 
ᐅᓪᓘᓂ ᒪᕐᕉᓐᓂ ᐱᔭᕆᐊᖏᑦ ᒪᓕᒐᒃᓴᖅ 15. ᐱᖁᔨᕗᖔᕈᑦ ᐃᓐᓇᒻᒪᕆᐅᔪᓄᑦ ᐊᒻᒪᓗ ᐊᔪᕈᑎᖃᖅᑐᓄᑦ 
ᐃᑲᔪᕈᑎᖃᓂᐊᖅᑐᓄ ᒪᓕᒐᖅ. 
 
ᐅᖃᖅᑎ: ᐊᖏᖅᑕᐅᔪᒪᒻᒪᑦ ᐊᑐᖏᓚᐅᑲᖁᓪᓗᒍ ᒪᓕᒐᖅ 62 (2) ᑖᓐᓇ ᐱᖁᔭᒃᓴᖅ 15 ᓯᕗᓐᓕᖅᐹᒥ 
ᐅᖃᓕᒫᖅᑕᐅᓂᐊᕐᒪᑦ ᐅᓪᓗᒥ ᐋᒃᑳᖅᑐᖃᕐᐸ. ᐋᒃᑳᖅᑐᖃᖏᒻᒪᑦ. ᓯᓚᐃᓚᒃ. 
 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᕈᑎᖃᖅᑐᖅ ᐃᓄᑐᖃᕐᓄᑦ ᑎᒥᒥᒍᓪᓗ ᐊᔪᕈᑎᖃᖅᑐᓄᑦ ᓄᓇᖁᑎᒧᑦ 

ᑖᒃᓰᔭᐅᑎᒥᒃ ᐃᑲᔪᕈᑎᓄᑦ ᒪᓕᒐᕐᒥᒃ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᖁᔨᕗᖔᖅᑯᖓ ᐊᐃᑉᐱᑕᐅᓪᓗᖓ ᐃᖃᓄᐃᑦ 
ᐱᖓᓐᓇᖓᓄᑦ ᑖᒃᑯᐊ ᐃᓐᓇᐅᔪᓄᑦ ᐃᑲᔪᕈᑕᐅᓂᐊᖅᑐᓪᓗ ᑕᐃᒃᑯᓄᖓ ᐱᒡᒐᖅᑐᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ, ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 15 ᓯᕗᓪᓕᕐᐹᒥ 
ᐅᖃᓕᒫᖅᑕᐅᓯᒪᓕᕐᐳᖅ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 18, ᑐᒡᓕᐊᓂ ᐅᖃᓕᒫᖅᑕᐅᓂᖏ ᐱᖁᔭᒃᓴᐃᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᐊᖏᖅᑕᐅᔪᒪᕗᖓ ᐅᓪᓗᒥ ᐊᑕᐅᓯᕐᒥ  
ᖃᐅᔨᒃᑲᐅᓯᒪᒋᐊᓕ Bill 15 ᒪᓕᒐᒃᓴᖅ ᐋᖅᑭᒋᐊᕈᑕᐅᔪᖅ ᐃᓐᓇᐅᔪᓄᑦ ᐊᒻᒪᓗ ᐱᒡᒐᖅᑐᓄᑦ 
ᐃᑲᔪᕈᑕᐅᓂᐊᖅᑐᓄᑦ ᐱᖁᔭᖅ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᖏᖅᑕᐅᔪᒪᒻᒪᑦ ᒪᓕᒐᖅ ᐊᑐᖏᑲᐃᓐᓇᖁᓪᓗᒍ 62 (2) ᑖᓐᓇ ᐱᖁᔭᒃᓴᖅ 15 ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ ᐅᓪᓗᒥ ᐋᒡᒑᖅᑐᖃᕐᐹ? ᐋᒡᒑᖅᑐᖃᖏᒻᒪᑦ. ᑲᔪᓯᓕᕆᑦ ᓯᒪᐃᓚᒃ. 
 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᕈᑎᖃᖅᑐᖅ ᐃᓄᑐᖃᕐᓄᑦ ᑎᒥᒥᒍᓪᓗ ᐊᔪᕈᑎᖃᖅᑐᓄᑦ ᓄᓇᖁᑎᒧᑦ 

ᑖᒃᓰᔭᐅᑎᒥᒃ ᐃᑲᔪᕈᑎᓄᑦ ᒪᓕᒐᕐᒥᒃ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 
ᐃᖃᓗᐃᑦ ᑲᓇᓐᓇᖓᓄᑦ ᑖᒃᑯᓄᖓ ᐃᑲᔪᖅᑕᐅᓂᕐᒧᑦ ᐊᒻᒪ ᐃᓐᓇᒻᒪᕆᐅᔪᓄᑦ ᐊᒻᒪᓗ ᐱᒡᒐᖅᑐᓄᑦ. 
 
ᑖᓐᓇ ᐋᖅᑭᒋᐊᕐᐳᖅ ᐱᒡᒐᖅᑐᓂ ᐊᒻᒪ ᐱᖁᑎᒋᔭᐅᔪᖏᓐᓄᑦ ᑕᒪᐃᓐᓄ ᑕᒪᒃᑯᐊ ᑖᒃᓰᔭᕈᑕᐅᕙᑦᑐᑦ ᑕᐃᒃᑯᓇᖓᑦ 
ᑖᒃᓰᔭᖅᑎᑦᑎᔨᐅᔪᓂ ᐊᒻᒪᓗ ᑖᒃᓱᒪ ᒪᓕᒐᐅᑉ ᐃᓗᐊᓂ ᐊᓯᔾᔨᕐᒥᔪᑦ ᓄᓇᑦᓯᐊᕐᒦᖔᖅᓯᒪᓚᐅᑦᑐᒥ ᒪᐅᖓ ᓄᓇᕗᒻᒧᑦ 
ᑐᕌᖓᓕᖅᑐᓂ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᓂᕈᐊᕈᒪᓕᕐᒪᑕ ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ 
ᐃᓵᓪᓕᑦ, ᓈᒻᒪᓱᖏᑦᑐᑦ, ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 15 ᑐᒡᓕᐊᓂ 
ᐅᖃᓕᒫᖅᑕᐅᓯᒪᓕᕐᐳᖅ. ᐊᒻᒪ ᑐᓂᔭᐅᔪᓐᓇᓯᓪᓗᓂ ᑲᑎᒪᔨᕋᓛᓄᑦ. 
 
ᑲᑎᒪᔾᔪᑎᒃᓴᖅ 19, ᑲᑎᒪᑐᐃᓐᓇᓂᖅ ᐱᖁᔭᒃᓴᓂᒃ ᐊᓯᖏᓐᓂᓪᓗ ᑲᑎᒪᔾᔪᑎᖃᓪᓗᑎᒃ ᐱᖁᔭᒃᓴᖅ 5, ᐱᖁᔭᒃᓴᖅ 
6, ᐱᖁᔭᒃᓴᖅ 9, ᐱᖁᔭᒃᓴᖅ 12, ᐱᖁᔭᒃᓴᖅ 13, ᐱᖁᔭᒃᓴᖅ 14. ᕿᓚᕝᕙᖅ ᐃᒃᓯᕙᐅᑕᐅᓂᐊᖅᑐᖅ. 
ᓄᖅᑲᖓᓚᐅᖏᓪᓗᑕ ᑲᑎᒪᒋᐊᕐᓂᐊᕐᕋᑦᑕ 12-ᒨᖅᓯᑲᓐᓂᕐᓗᑕ ᐃᖏᕐᕋᐃᓐᓂᐊᖅᑐᒍᑦ. 
 
ᒪᒥᐊᓇᖅ ᐅᖃᓕᒫᓐᓂᐊᖅᑕᕋ ᐳᐃᒍᓕᕋᓗᐊᕐᕋᒃᑯ. ᐅᐊᑦᓯ ᓱᒃᑲᓕᓗᐊᕐᓕᕐᓂᕋᒃᑯ. ᒪᓕᓪᓗᒋᑦ ᐱᔪᓐᓇᕐᓂᐅᔪᑦ 
ᑐᓂᔭᐅᖅᑲᐅᔪᑦ ᐅᓪᓗᒥ ᐅᕙᓐᓄᑦ. ᐱᖁᔨᕗᖔᕈᑎᒃᑯᑦ 12-2(3), ᑲᑎᒪᑐᐃᓐᓇᓂᐊᖅᑐᑦ ᐱᓕᕆᐊᒃᓴᒥᓐᓂᒃ 
ᐱᔭᕇᕋᓱᓐᓂᕐᒥᓂ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᔪᖓ ᐅᑎᑲᐃᓐᓇᕈᒪᓪᓗᖓ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓂ ᓈᓴᐅᑎᓕᒃ 3, ᑲᑎᒪᔾᔪᑎᒃᓴᓂ.  
 
ᐅᖃᖅᑎ: ᒪᓕᒐᓕᐅᖅᑎ ᐅᑎᓚᐅᑲᒍᒪᒻᒪᓐ ᓈᓴᐅᑎᖓ 3, ᒪᓕᒐᓕᐅᖅᑎ ᐅᖃᐅᓯᖏᑦ. ᐋᒡᒑᖅᑐᖃᑉᐸ. 
ᐋᒡᒑᖅᑐᖃᖏᒻᒪ. ᕿᓚᕝᕙᖅ. 
 
ᕿᓚᕝᕙᖅ: ᐋᒡᒑᑐᖃᒻᒪᖔᖅ ᐊᐱᕆᕋᑖᕋᕕᓐ, ᐋᒑᕋᑖᖅᑐᖓ, ᖁᔭᓐᓇᒦᒃ. 
 
ᐅᖃᖅᑎ: ᒪᒥᐊᓇᖅ ᐋᒑᖅᑐᖃᒻᒪᓐ. ᐅᑎᕆᐊᔅᓴᖅ ᐊᔪᖅ. ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. 19-ᒧᓐ. 
ᑲᔪᓰᓐᓇᕐᓂᐊᕐᕋᑦᑕ ᖁᓛᓅᕋᓱᓐᓂᖓᓂ. 
 
ᐃᖅᓱᖅᑏ.  
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᕿᓚᕝᕙᖅ): ᖁᔭᓐᓇᒦᒃ. ᒫᓐᓇ ᑲᑎᒪᓂᖅ ᑲᔪᓯᑎᒋᐊᕈᒪᓕᕆᓪᓗᒍ. ᑕᕝᕙᓂ ᑲᑎᒪᑐᐃᓐᓇᑎᓪᓗᑕ 
ᑖᒃᑯᓂᖓ, ᒪᒥᐊᓇᖅ, Order, please. (ᑐᓵᔨᒃᑯᑦ): ᐅᑯᐊ ᑲᑎᒪᔨᕋᓛᖑᖅᓯᒪᓪᓗᑕ ᐅᑯᓂᖓ ᑲᒪᓂᐊᖅᑐᒍᑦ 
ᐱᖁᔭᒃᓴᖅ 5, ᐱᖁᔭᒃᓴᖅ 6, ᐱᖁᔭᒃᓴᖅ 9, ᐱᖁᔭᒃᓴᖅ 13 ᐊᒻᒪᓗ ᐱᖁᔭᒃᓴᖅ 14, ᖃᓄᐃᓕᐅᕈᒪᕕᓯ 
ᑲᑎᒪᔨᕋᓛᖑᔪᓯ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᐅᔪᓐ, ᐊᓐᓄᕌᑦᑎᐊᖅᓯᒪᒐᕕᓐ ᐅᓪᓗᒥ, ᐃᒃᓯᕙᐅᑖᖅ,  

ᕿᒥᕐᕈᐃᔪᒪᔪᒍᓐ ᐱᖁᔭᒃᓴᖅ 12-ᒥᓐ, ᓄᓇᓕᓕᕆᔨᒃᑯᓐ, ᓄᓇᕗᑦ ᒐᕙᒪᑎᓕᕆᔨᖏᑦ ᐊᒻᒪᓗ ᑮᓇᐅᔾᔭᔅᓴᐅᑎᓂᒃ, 
ᐱᕙᓪᓕᐊᑎᑦᑎᔩᓐ, ᐃᖏᕐᕋᔾᔪᑎᓕᕆᔩᓪᓗ ᐊᒻᒪᓗ ᓄᓇᕗᒻᒥ ᐃᖏᕐᕋᔾᔪᑎᓕᕆᔩᓐ. ᖁᔭᓐᓇᒦᒃ.  
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᓄᓇᓕᓐᓂ  ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒪᓕᒐᒃᓴᖅ 12, ᒥᓂᔅᑕ. ᐸᕋᐅᓐ. ᑕᒪᐅᖓ ᐃᑲᔪᓯᔾᔪᑎᒃᓴᒥᒃ 
ᖃᐃᑦᑎᒍᒪᕖᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐅᓐᖓᑎᑦᑎᓂᐊᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇ ᒥᓂᔅᑕ. ᑲᑎᒪᔨᕋᓛᑦ ᐊᖏᖅᐸᑦ ᐊᐱᖅᓱᖅᑕᐅᓂᐊᖅᑐᑦ 
ᑕᕝᕗᖓᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᐃᖁᔨᕕᓰ ᑲᑎᒪᔨᕋᓛᖑᑎᓪᓗᓯ? ᐊᑏ ᐱᔨᑦᑎᕋᖅᑏᑦ ᑕᐃᒪᐅᓐᖓᖅᑎᑲᐃᓐᓇᒃᑭ.  
 
ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐅᑯᐊ ᑕᐃᑲᐃᓐᓇᒃᑭ ᐱᓕᕆᖃᑎᒋᔭᑎᑦ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᑐᖏᓕᒐ ᑖᒻ ᕆᑦᔅ, ᐊᒻᒪᓗ 
ᑕᓕᖅᐱᓐᓂ ᒪᐃᑯ ᕌᕝᑐ, ᑐᑭᒧᐊᖅᑎᑦᑎᔨ ᑮᓇᐅᔭᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᒫᓐᓇ ᓄᓇᓕᓕᕆᔨᒃᑯᓐᓂ ᓇᐃᓪᓕᒋᐊᕐᓗᒍ. ᓴᐳᔾᔨᓯᒪᔩᑦ J-12-ᒦᑦᑐᑦ 
ᐱᐊᓂᑦᑐᖅ. J-13-ᒥᑦ ᐊᐅᓚᑦᑎᔾᔪᑏᑦ $5,433,000.  
 
ᐅᓂᒃᑳᕈᒪᔪᒥᑦ ᐃᖅᑲᐅᒪᖁᕙᔅᓯ ᐅᑯᓂᖓ ᐊᑐᐊᒐᐃᑦ ᒪᓕᑦᑐᒋᑦ 7–7 (1) 10-ᒥᓂᔅᓯᒥᑦ ᐅᖃᓪᓚᒍᓐᓇᖅᑐᓯ. 
ᒪᒥᐊᓇᐅᒐᓗᐊᖅ, ᑲᑎᒪᔩᑦ ᐊᐱᖅᓱᑲᐃᓐᓇᓚᐅᕐᒪᑕ ᐃᑉᐸᔅᓴᖅ ᐃᖅᑲᐅᒪᖁᕙᔅᓯ ᐊᐱᖅᓱᕈᓐᓇᖅᑐᓯ ᐃᒃᓯᕙᐅᑕᒧᑦ 
ᑕᐃᔭᐅᒑᖓᔅᓯ ᐊᑏᑦ ᑲᑎᒪᔩᑦ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᒥᓂᔅᑕ, ᑐᓐᖓᓱᒋᑦ. ᑕᕝᕙᓂ J-13-ᒥᑦ ᑖᓐᓇ ᐸᖅᓴᐃᔨᓕᕆᓂᖅ 
ᑕᐃᒃᑯᐊ ᐃᑲᔪᖅᑎᐅᖃᑦᑕᕐᒪᕆᔅᓯᒪᒻᒪᑕ ᑕᒪᒃᑯᐊᒐᓱᐋᓗᐃᑦ ᓇᓗᓇᐃᖅᓯᒪᔪᑦ Register-ᓯᒪᔪᑦ Society-ᖑᓂᕐᒥᓂᑦ. 
ᑕᕝᕙᓐᖓᑦ ᑮᓇᐅᔭᓂᑦ ᑐᔅᓯᕋᖃᑦᑕᕈᓐᓇᓂᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᑕᐃᒪᓐᓇᐃᑦᑐᖅ ᑖᓐᓇ ᓇᓚᐅᑦᑐᖅ, ᑲᑎᒪᔨᐅᖃᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦᓱ: ᖁᔭᓐᓇᒦᒃ, ᒥᓂᔅᑕ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᑖᔅᓱᒧᖓ ᓱᓕ, ᑕᐃᒪ, ᑲᑎᒪᔭᖅᑐᕐᓯᒪᔪᑦ ᖃᐅᔨᒪᒻᒪᑦ ᑕᒪᓐᓇ 
ᐊᕐᕌᒎᑕᒫᕐᓂᐊᐸᓪᓘᓐᓂᑦ ᐊᕐᕌᒎᑕᒪᕐᓂᐊᖏᓚᓪᓘᓐᓃᑦ? ᑲᑎᒪᔭᖅᑐᖃᑕᐅᑐᐃᓐᓇᖃᑦᑕᓂᐊᖅᐸᑕ ᑖᒃᑯᐊ 
ᓴᖅᐸᐃᔨᓕᕆᓂᕐᒧᑦ ᐱᓕᕆᔾᔪᑎᔅᓴᖅ ᑖᒃᑯᓄᖓᖃᓗᐊᑐᐃᓐᓇᓂᐊᕐᒥᒻᒪᑕ ᖃᖓᑕᓲᑦ, ᖃᖓᑕᓲᖅᑎᑯᓐᓄᓪᓗ, 
ᑐᔪᕐᒥᕕᒻᒧᓪᓗ ᐃᓚᖏᑦ ᐃᖏᕐᕋᔾᔪᑎᓄᓪᓗ ᑕᒪᑯᓄᖓᓗᐊᕋᔭᕐᒥᒻᒪᑕ ᑲᑎᒪᔭᖅᑐᖅᑐᑦ ᑐᔅᓯᕋᑲᓐᓂᐊᓕᖅᐹᑦ 
ᑕᐃᒪᑦᑐᒥ. ᐄᓘᓐᓃ ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᑎᔅᓱᒪᑲᐃᓐᓇᕋᒃᑯ ᑖᒻ ᕆᑦᔅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᕆᑦᔅ. 
 
ᕆᑦᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂ ᑲᑎᒪᖃᑎᒋᔅᓯᒪᔭᕗᑦ ᑏᓰᕝᕙᒥᐅᓚᐅᖅᑐᖅ ᓄᓇᕗᓕᒫᒥᐅᑦ 
ᑲᑎᒪᓪᓗᑎ ᐃᖏᕐᕋᔾᔪᑎᓕᕆᔨᒃᑯᑦ, ᑐᔪᕐᒥᔾᔪᑎᖏᓪᓗ ᐊᑐᓂ ᓂᑭᑦᑖᖅᑐᒋᑦ ᓄᓇᓕᓐᓃᖓᖅᑐᑦ 
ᐊᑭᓕᖅᑕᐅᓚᐅᖅᑐᑦ. 
 
ᐊᒻᒪᓗ ᓄᓇᓖᑦ ᐊᕕᑦᑐᖅᓯᒪᓂᖏᓐᓂ ᑲᑎᒪᑎᑦᑎᓂᐊᕐᒥᔪᑦ ᑕᐃᒫᔅᓴᐃᓐᓇᖅ ᐋᖅᑭᔅᓱᐃᓯᒪᓚᖓᔪᑦ 
ᐃᖏᕐᕋᔾᔪᑎᖏᓪᓗ, ᑐᔪᕐᒥᕕᖏᓪᓗ ᐊᑭᓕᖅᑕᐅᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕆᑦᔅ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᕗᖓ.  
 
ᑖᒃᑯᐊ ᑲᑎᒪᔭᖅᑐᕐᓃᑦ ᐊᑑᑎᖃᕐᓂᖏᑦ ᐱᐅᒋᔭᕋᓗᐊᒃᑲᑦ, ᑕᕝᕙᓂ ᖃᓄᐃᓕᐅᖃᑦᑕᓂᐊᕐᒪᑕᑭᐊᖅ 
ᐃᓕᓐᓂᐊᖅᑎᑕᐅᖃᑦᑕᓂᐊᖅᐸᓘᓐᓃᑦ ᐅᕝᕙᓘᓐᓃᑦ ᑲᑎᒪᑐᐃᓐᓇᑦᑎᐊᖃᑦᑕᓂᐊᖅᐸᓐ. ᑖᒃᑯᐊ $500,000.-ᑕᐅᓴᓐ 
ᑕᒪᒃᑯᓄᖓ ᐸᔅᓴᐃᓂᕐᒧᓐ, ᐸᔅᓴᐃᔪᓕᕆᓂᕐᒧᓐ ᓚᑦᑖᑦ ᐊᑐᕐᓗᑎᒃ ᓄᓇᓕᓐᓄᑦ ᐊᑑᑎᖃᕐᓂᖅᓴᐅᒐᔭᕆᐊᖏᑕ 
ᐃᓱᒪᒋᓚᐅᖅᓯᒪᒐᓗᐊᕋᒃᑭᓪᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᒥᓂᔅᑕ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᐃᒃᓯᕙᐅᑖᖅ, ᑖᓐᓇ ᑲᑎᒪᔨᐅᖃᑎᒐ ᐊᐱᖅᑯᑖ. 
ᐃᓕᓐᓂᐊᖅᑎᑕᐅᕙᓪᓕᐊᖃᑦᑕᓂᐊᕐᒪᑕ ᐊᒻᒪᓗ ᐸᕐᓇᑉᐸᓪᓕᐊᓗᑎᒃ ᐊᒻᒪ ᑕᒪᒃᑯᓂᖓ exercise-ᕈᓘᔭᕐᓗᑎᒃ. ᓲᕐᓗ  
ᐊᔪᕈᓐᓃᓴᕐᓗᑎᒃ ᑕᕝᕙᓂ ᐃᓗᐊᓃᓐᓂᐊᖅᑐᓐ. ᐊᒻᒪᓗ ᑖᒃᑯᐊ ᑮᓇᐅᔭᐃᓐ ᒥᔅᓵᓄᑦ ᐊᑐᖅᑕᐅᓚᐅᖅᑐᓐ 
ᑕᒪᒃᑯᓄᖓᑦᑕᐅᖅ ᐱᖁᑎᓄᑦ ᐊᖏᔫᑎᓄᑦ ᐊᑐᖅᑕᐅᓯᒪᒻᒥᒻᒪᓐ ᑕᕝᕙᓂ $325,000.-ᒦᑦᑐᒥᒃ ᐊᑐᖅᑕᐅᓚᐅᖅᑐᑦ 
ᑕᕝᕙᓂ ᐅᑭᐅᒥ 2005-2006-ᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ. ᑐᓴᐅᒪᒍᒪᓕᕐᒥᔪᖓ ᑖᒃᑯᓄᖓ ᑲᑎᒪᔭᖅᑐᓂᕐᒧᓐ ᖃᑦᓯᐅᕙᒻᒪᖔᑕ ᐊᒻᒪᓗᒃᑕᐅᖅ ᑕᒪᒃᑯᓄᖓ 
ᓇᓕᐊᓐᓄᑦ ᑐᒃᓯᕌᖑᓚᖅᑐᑦ ᖃᑦᓯᐅᓚᐅᕐᒪᖔᑕ ᑖᒃᑯᓇᓐᖔᖅᑐᓐ ᐸᔅᓴᐃᔪᓕᕆᔾᔪᑎᒃᓴᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᒪᑕᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑕᐃᒃᑯᐊ ᑲᑎᒪᔭᖅᑐᓚᐅᖅᑐᑦ ᐃᒃᑯᐊ ᑎᓯᕙᒥᐅᓚᐅᖅᑰᑦᑐᑦ ᓄᕕᕙᓘᕝᕙ. 
ᑎᓯᕙᒥᐅᖅᑰᖅᑐᖅ 2005-ᒥ ᑲᑎᒪᔭᖅᑐᓚᐅᖅᑐᑦ ᑕᒫᓂ ᐃᖃᓗᓐᓂ ᑲᑎᓚᐅᕐᒪᑕ. ᑕᒪᕐᒥᒃ ᑕᐃᒃᑯᐊ ᓄᓇᓖᑦ 25-
ᖑᔪᑦ, ᐅᕝᕙᓗᕝᕙᐃᒃᑯᐊᒃᑯᐊ 26-ᖑᔪᓐ, ᑭᒡᒐᑐᖅᑕᐅᓚᐅᖅᑐᑦ ᐊᑕᐅᓯᐅᖃᑦᑕᖅᑐᑎᒃ ᖃᐅᖃᑦᑕᓚᐅᖅᑐ, 
ᖃᐃᓚᐅᖅᑐᓂᓛᒃ ᑲᑎᒪᔭᖅᑐᖅᑐᑎᒃ. ᐊᑕᐅᓯᖅ ᑕᐃᒪ ᖃᐃᖏᑦᑐᑑᓚᐅᕐᒪᓐ. ᑕᐃᓐᓇ ᖃᐃᖏᑦᑐᑑᓚᐅᖅᑐᖅ 
ᕿᑭᖅᑕᕐᔪᐊᕐᒦᖔᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐊᐱᕆᓇᓱᑐᐃᓐᓇᖏᒃᑲᓗᐊᖅᑐᖓ ᖃᑦᑎᓂᒃ ᑮᓇᐅᔭᓂᒃ 
ᐊᑐᓚᐅᖅᐸᓐ. ᑕᒪᑐᒧᖓ ᑲᑎᒪᔭᖅᑐᓂᕐᒧᓐ ᐊᒻᒪᓗᒃᑕᐅᖅ ᑲᑦᓯᓂᒃ ᑮᓇᐅᔭᓂᒃ ᐊᑐᓚᐅᕐᕆᕙᓐ 
ᐸᖅᓴᐃᔨᓂᓕᕆᓂᓪᓚᒃᑖᒧᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒃᑯᐊ ᑲᑎᒪᔭᖅᑐᕐᒪᑕ ᑕᕝᕗᖓ 
ᐃᖃᓗᓐᓅᓚᐅᖅᑐᑦ ᐊᒻᒪᓗ ᓄᓇᕗᓗᒃᑖᒦᖔᑎᓪᓗᒋᑦ, $120,000-ᑖᓚᔅ ᐊᑐᓚᐅᖅᑐᓐ, workshop-
ᖑᓂᕋᖅᑕᐅᔪᒧᓐ. ᐊᒻᒪᓗ ᑕᐃᑲᓐᖓᓕ $320,000. ᐊᑐᖅᑕᐅᓚᐅᖅᑐᑦ ᑕᒪᒃᑯᓄᖓ ᐱᖁᑎᓄᑦ ᐊᑦᔨᒌᖏᑦᑐᓄᑦ. 
ᑕᒪᐃᑕ ᓄᓇᓖᑦ ᐊᑦᔨᒌᑦᑐᒥᒃ ᑐᓂᕐᕈᓯᐊᓚᐅᖅᑐᑎᒃ. ᑕᒪᒃᑯᓂᖓ ᐱᖁᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᒥᓂᔅᑕ. ᐃᓛᒃ ᐊᒥᓱᑦ ᐱᖁᑎᑖᕐᓂᕐᒪᑕ ᖁᕕᐊᑉᐳᖓ, ᐱᖁᑎᑖᖅᑎᑕᐅᒃᑲᓂᕐᓂᕐᒪᑕ 
ᖁᕕᐊᑉᐳᖓ. ᐄᓛᒃ, ᑲᑎᒪᔭᖅᑑᑕᐅᖃᑦᑕᓂᐊᖅᑎᓪᓗᒋᑦ ᐊᒥᒐᒃᓯᓕᖅᐸᓪᓕᐊᓂᐊᕐᒪᖔᖅ ᐃᓱᒪᒐᒪ, ᐊᕐᕌᒍᑕᒫᓐ 
ᑲᑎᒪᔭᖅᑐᖃᑦᑕᓂᐊᕐᓕᕐᒥᑉᐸᑕ. ᑖᒃᑯᐊ ᑲᑎᒪᔭᖅᑑᑕᐅᓯᒪᔪᓐ ᐊᑐᖅᑕᐅᖃᑦᑕᔪᔪᓂᒃ ᑖᒃᓱᒧᖓ ᐸᔅᓴᐃᓂᕐᒧᓐ 
ᐊᒥᓲᓂᖅᓴᔾᔪᐊᕐᒪᕆᐅᒻᒪᑕ. ᑕᒪᓐᓇ ᐊᕐᕌᒍᑕᒫᓐᓂᐊᕐᕆᐊᖓ ᐃᓱᒪᒋᔭᐅᕚ ᑲᑎᒪᔭᖅᑐᑎᑦᑎᖃᑦᑕᕐᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐋᕆᐊᒃ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᑎᒪᖃᑦᑕᓂᐊᖅᑐᑦ ᐊᕐᕌᒍᑕᒫᓐ, 
ᐊᕕᑦᑐᖅᓯᒪᔪᐃᑦ ᑭᓯᐊᓂ ᕿᑭᖅᑖᓗᒃ ᐃᒻᒥᒎᓪᓗᑎᒃ ᐊᒻᒪᓗ ᕿᑎᕐᒥᐅᓐ ᐃᒻᒥᒎᓪᓗᑎᒃ, ᐊᒻᒪᓗ ᕿᑎᕐᒥᐅᑦ 
ᐃᒻᒥᒎᕐᓗᑎ, ᑕᐃᒪᓐᓇᐃᑦᑐᑦ ᐊᒻᒪ ᑮᓇᐅᔭᓂᒃ ᑐᓂᔭᐅᖃᑦᑕᖅᑐᑦ ᕿᓂᖅᑏᓐ ᓄᓇᓕᓐᓂ ᐊᕐᕌᒍᑕᒫᓐ 2500-ᒥ 
society-ᖑᑐᐊᕈᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ, ᐋᕆᐊᒃ. ᑕᐃᒪ ᐲᑕᓴᓐ-ᒨᕐᓂᐊᓕᖅᑐᒍᑦ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐃᖁᔭᖏᓪᓗ ᑕᒫᓃᒻᒪᑕ ᑐᓐᖓᓱᒋᔅᓯ. 
ᐊᐱᖅᑯᑎᔅᓴᖃᕐᑐᖓ ᒪᒃᐱᒐᖅ J-28-ᒥᑦ.  
 
2006/2007-ᒥᑦ ᓯᕗᓪᓕᐅᑎᑕᐅᖁᔭᐅᓚᐅᖅᑐᖅ, ᐋᖅᑭᒋᐊᖅᑎᑕᐅᓯᒪᔪᖅ ᐸᕐᓇᐃᔾᔪᑕᐅᓯᒪᖁᓪᓗᒋᑦ ᑖᒃᑯᐊ 
ᐅᐸᓗᖓᔪᐃᑦ ᑐᐊᕕᖅᑐᒥ ᑲᒪᒋᔭᐅᔾᔪᑎᖃᕆᐊᓖᑦ. ᐃᒪᖃ ᒥᓂᔅᑕ ᐅᓂᒃᑲᐅᑎᒍᓐᓇᖅᐹᑎᒍᑦ ᑕᕝᕙᓂ 
ᐃᓪᓗᔪᐊᕐᑎᓐᓂ ᖃᓄᐃᓕᐅᕐᒪᖔᑕ ᐸᕐᓇᐃᔾᔪᑎᒋᓕᐅᖅᓯᒪᓪᓗᑎ ᑕᕝᕘᓇ ᐸᕐᓇᐃᔾᔪᑎᖃᕐᓂᕋᖅᑕᐅᓯᒪᔪᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐸᕋᐅᓐ. 
 



ᐅᓪᓗᑐᐃᓐᓇᖅ, ᒫᑦᓯ 10, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1648

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᖅᐸᕋ ᑕᐃᓐᓇ ᑲᑎᒪᔨᐅᖃᑎᒐ. ᑖᓐᓇ 
ᐊᐱᖅᑯᑖᑕ ᒥᔅᓵᓄᑦ.  
 
ᑖᒃᑯᐊ ᒐᕙᒪᑐᖃᒃᑯᑦ ᐱᓕᕆᖃᑎᒋᑦᑎᐊᕐᑐᑎᒍᑦ ᐊᒻᒪᓗ ᑕᒪᒃᑯᓂᖓ ᕿᒥᕐᕈᒻᒪᑕ ᓯᕗᒻᒧᐊᕋᓱᑦᓱᑕ ᑖᒃᑯᐊ 
Emergency Preparedness ᐱᕙᓪᓕᐊᑎᓪᓗᒋᑦ ᐊᒻᒪᓗ ᑕᐃᑯᖓ ᑲᑎᒪᖃᑕᐅᖃᑦᑕᑎᓪᓗᑕ FPT-ᑯᓐᓄᑦ 
ᐊᖅᑯᑎᒋᔭᐅᑦᑎᐊᕐᒪᑕ ᐱᕙᓪᓕᐊᔾᔪᑕᐅᓪᓗᑎᓪᓗ ᑕᒪᒃᑯᓂᖓ Public Safety ᐊᒻᒪ Emergency Preparedness 
Canada-ᑯᓐᓄᑦ. ᑕᒪᓐᓇᐃᓛᒃ ᐃᑉᐱᓇᓪᓗᐊᕕᒻᒪᑦ Public Safety-ᓂᕋᖅᑕᐅᔪᖅ ᐊᒻᒪ ᐅᕙᑦᑎᓐᓄᑦ 
ᑲᒪᒋᒻᒫᕋᑦᑎᒍᑦ GN-ᖑᑎᓪᓗᑕ CGS-ᖑᑎᓪᓗᑕᓗ. ᑕᒪᒃᑯᐊᓕ ᑎᒥᐅᔪᑦ ᐱᓕᕆᖃᑎᒋᑦᑎᐊᕋᓱᐊᖃᑦᑕᕐᑐᑎᒍ ᐊᒻᒪ 
ᐃᓛᑰᖅᑐᑦ Sector-ᖑᔪᑦ, Corporate Sectors-ᖑᔪᑦ ᐊᒻᒪ ᐃᒻᒥᒎᖅᑐᑦᑕᐅᖅ.  
 
(ᑐᓵᔨᒃᑯᑦ) ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᔪᑦ ᐃᓕᓐᓂᐊᕐᑎᑕᐅᓯᒪᒐᓗᐊᕐᒪᖔᖅ ᑕᒪᒃᑯᐊ ᓄᓇᓖᑦ 
ᖃᓄᐃᑦᑐᓪᓗ ᐅᐸᓗᖓᐃᖅᓯᒪᔭᕆᐊᖃᕐᓂᒻᒥᓐᓂᓪᓗ ᑐᐊᕕᕐᓇᖅᑐᖃᕐᑎᓪᓗᒍ ᐊᒻᒪᓗ ᐅᐸᓗᖓᐃᖅᓯᒪᖁᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᐸᕐᓇᐅᑎᓂ ᑐᐊᕕᕐᓇᖅᑐᓕᕆᓂᕐᒥᑦ ᐱᑕᖃᕐᓂᐊᕐᐹ ᓱᕐᓗ 
ᐋᓐᓂᐊᕌᓗᒃ ᓯᐊᒻᒪᕐᑎᓕᕐᓂᕐᐸᑦ ᑕᒫᓂ ᐅᐸᓗᖓᐃᕈᑎᓂᑦ ᐱᑕᖃᕋᓗᐊᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ ᒫᓐᓇ ᐃᖅᑲᓇᐃᔭᖃᑎᖃᕐᑐᖅ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ ᐅᑭᐅᖅᑕᕐᑐᒥ ᐋᓐᓂᐊᕌᓗᒃ ᓯᐊᕐᒪᑎᓚᐅᕐᓂᖅᐸᑦ ᐅᐸᓗᖓᐅᑎᓂᑦ ᐊᑐᕋᔭᖅᑐᓂᑦ 
ᐋᖅᑭᔅᓱᐃᓪᓗᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ. 
 
ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐹ ᓱᕐᓗ ᐋᓐᓂᐊᕌᓗᒃ ᓯᐊᕐᒪᑎᓕᕐᓂᖅᐸᑦ ᓇᓕᐊ ᒐᕙᒪᒃᑯᑦ ᐱᓕᕆᕝᕕᖏᑦ 
ᓯᕗᒃᑲᑕᖅᑎᐅᓂᐊᖅᑲᑦ? ᐃᓕᔅᓰ ᐅᕝᕙᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑮᖑᒐᔭᖅᑐᔅᓴᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᓄᓇᓕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ J-27-ᒥᑦ ᑖᒃᑯᓇᓂ ᐸᕐᓇᐅᑎᓂᑦ ᖃᑦᑎᕆᔨᒃᑯᑦ 
ᑎᑎᕋᕐᕕᖓ ᐱᔾᔪᑎᒋᓗᒍ ᒥᓂᔅᑕ ᑐᑭᓯᓇᖅᑎᑎᒋᐊᒃᑲᓐᓂᕈᓐᓇᖅᑳ ᖃᓄᖅ ᑖᒃᑯᐊ ᐅᑭᐅᖅᑕᕐᑐᒥᑦ ᖃᑦᑎᕆᔩ 
ᐊᖏᔪᖅᑳᖓᑕ ᑎᑎᕋᕐᕕᖓ ᐊᒻᒪᓗ ᓄᓇᓕᓐᓃᑦᑐᖅ ᖃᓄᖅ ᐃᖅᑲᓇᐃᔭᖃᑎᒌᖃᑦᑕᕐᒪᖐᖏᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪ ᖁᔭᓐᓇᒦᖅᐊᕋ ᑖᓐᓇ ᐊᐱᖅᑯᑎᒋᒻᒪᒍ. 
ᑕᐃᒃᑯᐊ ᖃᑦᑎᕆᔩᑦ ᑎᑎᕋᕐᕕᖏᑦ ᐃᒻᒥᒃᑰᖅᑐᑦ ᐊᒻᒪᓗ ᑐᓴᖅᑎᑦᑎᒍᒪᓵᑐᐃᓐᓇᕐᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ 
ᐃᖅᑲᓇᐃᔭᑎᒌᖃᑦᑕᕐᒪᖔ ᕼᐊᒻᒪᓚᒃᑯᑦ ᐊᒻᒪᓗ ᖃᑦᑎᕆᔩᑦ ᐊᖓᔪᖅᑳᖓᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋᖃᐃ ᑭᐅᑎᑲᐃᓐᓇᕐᓚᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑏ ᒥᓂᔅᑕᐅᑉ ᑐᖏᓕᖓ, ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑕᐅᑉᐸᑕ ᕼᐊᒻᒪᓚᒃᑯᓐᓄᑦ ᖃᑦᑎᕆᔩᑦ ᑕᐃᒪᐃᑦᑑᒻᒪᑕ ᐃᓚᖏᑦ 
ᑖᒃᑯᐊ ᐃᖅᑲᓇᐃᔭᖅᑎᒋᔭᐅᖃᑦᑕᕐᑐᑦ ᕼᐊᒻᒪᓚᒃᑯᓐᓄᑦ ᑕᐃᒫᑐᐃᓐᓇᕐᓗ ᑲᒪᒋᔭᐅᖃᑦᑕᕐᑐᑎᑦ ᐃᓛᓐᓂᒃᑯᑦ 
ᐊᑭᓕᖅᓱᖅᑕᐅᖏᑦᑐᑎᑦ ᖃᑦᑎᕆᔨᐅᑉᐸᑕ ᑎᒃᑯᐊᖅᑕᐅᓯᒪᓲᑦ ᕼᐊᒻᒪᓚᒃᑯᑦ. ᓇᓕᐊᑐᐃᓐᓇᐅᒐᓗᐊᖅᐸᑦ 
ᕼᐊᒻᒪᓚᒃᑯᓐᓄᑦ ᐅᓂᒃᑳᖅᑎᖃᑦᑕᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᕆᑦᔅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐅᕝᕙᓘᓐᓃᑦ ᑐᖏᓕᐊ ᓇᓗᓇᐃᖅᓯᔪᓐᓇᕐᐸ ᑭᒃᑯᑦ 
ᖃᐅᔨᓴᐃᖃᑦᑕᕋᔭᕐᒪᖔᖅ ᐃᓪᓗᓂᑦ ᐊᒻᒪᓗ ᓄᓇᓖᑦ ᐃᓗᐊᓂ ᖃᓄᐃᑦᑐᑐᐃᓐᓇᕐᓂ ᐃᓪᓗᓂ ᐊᖏᔪᖅᑳᖃᑦᑕᕐᐳᑦ 
ᖃᑦᑎᕆᔨᓂᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐃᑲᔪᖅᑎᒋᔭᐅᑦᑕᖅᐳᑦ. ᑭᒃᑯ ᑕᐃᒪ ᓯᕗᒃᑲᑕᕐᑎᒋᔭᐅᖃᑦᑕᕐᐸᑦ ᐃᓪᓗᐃᑦ 
ᖃᐅᔨᓴᕐᑕᐅᔭᕆᐊᖃᓕᕌᖓᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐅᓯᐅᖏᓐᓇᖅᑐᑦ ᒪᓕᑦᑐᒋᑦ ᑕᐃᓐᓇ 
ᐃᑲᔪᖅᑎᖏᑦ ᓄᓇᓕᓐᓂ ᖃᐅᔨᓴᐃᓲᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐱᓇᓱᐊᕈᓯᐅᓚᐅᖅᑐᒥ ᐃᒃᑯᐊ 
ᐊᑭᓕᖅᓱᖅᑕᐅᖃᑦᑕᖏᒻᒪᑕ ᖃᑦᑎᕆᔩᑦ ᑎᒃᑯᐊᖅᑕᐅᖃᑦᑕᕐᑐᑎᓪᓗ ᕼᐊᒻᒪᓚᒃᑯᓐᓄᑦ.  
 
ᑕᐃᓐᓇ ᖃᑦᑎᕆᔩᑦ ᐊᖏᔪᖅᑳᖓᑦ ᕼᐊᒻᒪᓚᒃᑯᓐᓄᑦ ᐊᐱᕆᔪᒥᓂᐅᒻᒪᑦ ᒪᑯᐊ ᐅᖅᓱᐋᓗᖃᐅᑏᑦ 
ᐋᖅᑭᑦᑎᐊᓯᒪᓐᖏᑦᑐᑦ ᐋᖅᑭᓱᖅᑕᐅᖁᔭᐅᓪᓗᑎᑦ ᑕᐃᒪᐃᓕᐅᖃᑦᑕᕐᒪᑕᒎᖅ. ᑕᐃᒪᐃᓕᐅᖃᑦᑕᕋᓗᐊᕐᒪᑕᒎᖅ 
ᐊᕐᕌᒎᑕᒫᑦ ᑕᓪᓕᒪᓄᑦ ᐊᕐᕌᒍᓄᑦ ᑎᑭᑦᑐᒍ ᑖᓐᓇ ᖃᑦᑎᕆᔩᑦ ᐊᖏᔪᖅᑳᖓ ᐅᖃᕋᓱᑐᐃᓐᓇᖅᑐᖓ ᓇᓕᐊ  

ᑕᒻᒪᓚᐅᕐ, ᐃᓛ ᐅᖃᕋᓱᓐᖏᑦᑐᖓ ᓇᓕᐊ ᑕᒻᒪᓚᐅᕐᒪᖔᖏᑦ ᑭᓯᐊᓂ ᖃᑦᑎᕆᐅᔨᐅᑉ ᐊᖏᔪᖅᑳᖓ ᕼᐊᒻᒪᓚᒃᑯᑦ 
ᐃᓪᓗᖁᑎᖓ ᖃᐅᔨᓴᐃᓲᑦ ᐊᒻᒪᓗ ᑕᒻᒪᖅᓯᒪᔪᖅᑕᖃᕐᐸᑦ ᑎᑎᕋᕋᔭᖅᑐᖅ ᕼᐊᒻᒪᓚᒃᑯᓐᓄᑦ ᐅᕝᕙᓘᓐᓃᑦ 
ᕼᐊᒻᒪᓚᒃᑯᑦ ᑎᑎᕋᖅᑎᖓᓐᓄᑦ.  
 
ᑭᓯᐊᓂᑦᑕᐅᖅ ᕼᐊᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᒐᒥ ᖃᓄᖅ ᑖᓐᓇ ᐃᖅᑲᓇᐃᔭᖅᑎᒋᔭᐅᒐᓗᐊᖅᓱᓂ 
ᑕᐃᒪᐃᓕᐅᕈᓐᓇᖅᐸ ᒪᓕᒐᐃᑦ ᖃᑦᑎᕆᓂᕐᒧᑦ ᑐᕌᖓᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑕᕋ ᑖᓐᓇ ᒪᓕᒐᓕᐅᖅᑎ. 
ᖃᑦᑎᕆᔩᑦ ᑎᑎᕋᕐᕕᖓ ᓄᓇᓕᓐᓂ ᒪᕐᕉᐊᑎᖅᑐᑎᑦ ᖃᐅᔨᓴᐃᖃᑦᑕᕐᒪᑕ ᐃᓪᓗᓂ ᒪᑯᐊ ᐋᖅᑭᑎᐊᖅᓯᒪᓐᖏᑦᑐᑦ 
ᑎᒥᓐᖑᖅᑎᑕᐅᓯᒪᔪᓄᑦ ᐊᐅᓪᓚᖅᑎᑕᐅᓲᑦ ᐊᒻᒪᓗ ᖃᐅᔨᓴᖅᑕᐅᓕᖅᑐᑎᑦ ᑭᖑᕐᖓᒍᑦ ᐱᔭᕇᕋᒥ. 
 
ᐃᓛᓐᓂᓚᐅᓱᖓᖅ ᖃᓄᐃᓕᒋᐊᖅᑕᐅᓂᖅᐸᑕ ᖃᑦᑎᕆᔨ ᑎᓕᓯᓇᔭᖅᑐᖅ ᑕᐃᓐᓇ ᐋᖅᑭᑎᐊᖅᓯᒪᓐᖏᑦᑐᖅ 
ᐋᖅᑭᑦᑕᐅᖁᓗᓂᐅᒃ. ᐄ, ᖃᑦᑎᕆᓂᕐᒧᑦ ᒪᓕᒐᐃᑦ ᓯᕗᓪᓕᐅᑎᑕᐅᓲᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᒃᑲᓐᓂᓚᐅᓐᖏᓂᑦᑎᓐᓂ ᐊᑕᐅᓯᐊᕐᓇᑎᑦ ᑕᐃᒪᐃᓕᕋᒃᑭ ᑭᓯᐊᓂ ᓂᕆᓐᓇᐅᓕᕐᒪᑦ 
10-ᒥᓂᑦᓯ, ᓈᓐᖏᒃᑲᓗᐊᖅᑎᓪᓗᒍ 35-ᒥᓂᔅᓯᒥ ᓄᖅᑲᖓᓚᐅᑲᓐᓂᐊᖅᑐᒍᑦ ᑕᑭᔪᐊ 9-ᒧᐊᖅᐸᑦ ᐅᑎᕐᓂᐊᖅᐳᒍᑦ. 
ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 11:59ᒥ ᐊᒻᒪ ᐱᒋᐊᒃᑲᓂᖅᑐᑎᑦ 13:02ᒥ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔩᑦ ᐅᑎᕐᒥᒐᔅᓯ. ᐊᒻᒪ ᑕᕝᕙᓃᒃᑲᑦᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᑮᓇᐅᔭᖅᑐᕈᑎᔅᓴᖏᑦ. ᓴᐳᒻᒥᑦᑎᓂᕐᒧᑦ ᐱᔨᑦᑎᕈᑏᑦ. ᑕᕝᕙᓂ ᒪᒃᐱᒐᖓ J-12. ᐊᐅᓚᔾᔪᑎᖏᑦ $5,433,000. 
ᐊᐱᖅᑯᑎᔅᓴᐃᑦ?  
 
ᑖᒃᑯᐊ ᐃᖅᑲᐃᑎᑦᑎᔾᔪᑎᒋᑲᐃᓐᓇᓚᒃᑲ ᒪᓕᒐᓕᐅᖅᑎᐅᖃᑎᓐᓄᑦ ᒪᒃᐱᖅᑐᒐᖅ J-12-ᒦᑎᓪᓗᑕ J-13-ᒥᑦ 
ᐃᓚᖃᕐᒥᒻᒪᑦ. ᑖᒃᑯᐊ ᑲᑎᒪᔨᐅᔪᓪᓗ ᓂᓪᓕᖅᓯᒪᔫᒐᓗᐊᑦ ᓂᓪᓕᕇᖅᑐᐃᓐᓇᐅᑉᐸᑕ ᓂᓪᓕᕐᕕᖃᒃᑲᓐᓂᕈᓐᓇᕐᖓᑕ. 
ᐊᒻᒪ ᓄᖅᑲᖅᑲᐅᒐᑦᑕ ᒪᓕᒐᓕᐅᖅᑎᐅᖃᑎᒐ, ᐲᑕᓴᓐ, ᓄᖒᑦᑎᖃᐅᓐᖏᒻᒪᑦ ᑲᔪᓯᕕᒋᓂᐊᖅᑕᕗᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑲᑎᒪᔩᑦ ᐊᒻᒪᓗ ᒥᓂᔅᑕ ᑐᓐᖓᓱᒃᑲᓐᓂᕆᔅᓯ 
ᓂᕆᐊᓂᓵᖅᑲᐅᑎᓪᓗᑕ. 
 
ᐊᐱᖅᑯᑎᖃᖅᑲᐅᔪᖓ ᖃᓄᖅ ᐃᖅᑲᓇᐃᔭᖃᑎᒌᖃᑦᑕᕐᒪᖔᖅ ᑖᒃᑯᐊ ᖃᑦᑎᕆᔩᑦ ᐊᖏᔪᖅᑖᖏᓪᓗ ᐊᒻᒪᓗ 
ᐃᖃᓗᒃᑑᑦᑎᐊᕐᒥ ᕼᐊᒻᒪᓚᒃᑯᖏᑦ. News/North ᑕᒪᑐᓂ ᑕᐃᓐᓇ ᖃᑦᑎᕆᔨ ᐸᓯᑦᑎᓂᕐᒪᑦ ᕼᐊᒻᒪᓚᒃᑯᑦ 
ᐃᑉᐱᒍᓱᖏᓗᐊᕐᓂᖏᓐᓂ ᖃᐅᔨᒍᒪᖅᑲᐅ, ᖃᐅᔨᑎᑕᐅᔪᒪᖅᑲᐅᔪᖓ ᑖᓐᓇ ᖃᑦᑎᕆᔨ ᐊᖏᔪᖅᑳ ᕼᐊᒻᒪᓚᒃᑯᓐᓄᑦ 
ᐅᓂᒃᑳᖅᐸᒃᑲᓗᐊᖅᑐᓂ ᖃᑦᑎᕆᔨᒃᑯᓐᓄᓪᓗ ᐊᖏᔪᖅᑳᖑᒐᓗᐊᖅᑐᓂᑦ, ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊ ᑖᓐᓇ 
ᓯᕗᓪᓕᐅᔾᔭᐅᑎᑕᐅᖃᑦᑕᖅᐹ?  

ᐃᖅᑲᓇᐃᔭᖅᑎᓪᓗᒍ ᑖᓐᓇ, ᐃᖅᑲᓇᐃᔭᕐᕕᖓ ᑖᓐᓇ ᓯᖁᒥᑎᓂᖅᐸᑦ ᑎᓕᓯᓐᓂᖅᐸᑦ ᐋᖅᑭᓱᖅᑕᐅᖁᓗᓂᒋᑦ ᑖᓐᓇ 
ᖃᑦᑎᕆᔨ ᕼᐊᒻᓚᒃᑯᓐᓂᑦ ᐸᓯᑦᓯᓐᓂᖅᐸᑦ ᓯᖁᒥᑦᑎᓂᕋᕐᓗᓂᒋᑦ ᒪᓕᒐᓂᒃ ᖃᓄᐃᑦᑐᓂᒃ ᑕᐃᒪ 
ᓇᓕᕌᕈᑎᖃᕋᔭᖅᐸᑦ? ᓇᓂᑐᐃᓐᓈᕈᓐᓇᖅᑐᑦ ᐃᖃᓗᒃᑑᑦᓯᐊᖅ ᐆᑦᑑᑎᒋᑐᐃᓐᓇᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᐱᖅᑯᑎᑦᑎᐊᕚᓗᒃ ᓱᓖᓛᒃ ᓄᖅᑲᓚᐅᖅᓯᒪᖅᑰᔨᓇᓂ ᐊᐱᕆᔪᖅ. 
ᐱᑕᓴᓐ, ᐋᒃᑲ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖃᑦᑎᕆᔨᒃᑯᑦ ᑎᑎᕋᕐᕕᖓᑦ 
ᖃᐅᔨᓴᐃᓇᔭᖅᑐᖅ ᐃᖃᓗᒃᑑᑦᑎᐊᕐᒥᐅᑦ ᖃᑦᑎᕆᔨᖓᑦᑕ ᐅᖃᐅᓯᕆᓚᐅᖅᑕᖏᑦ ᐊᒻᒪᓗ 
ᐃᑉᐱᒍᓱᙱᓗᐊᕐᓂᕋᐃᔪᓂᒃ ᖃᐅᔨᓴᐃᓗᓂ. 
 
ᑖᓐᓇ ᖃᑦᑎᕆᔨ ᐊᖓᔪᖅᑳᖓᑦ ᐃᑲᔪᖅᑎᒋᔭᐅᖕᒪᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᖅ ᐃᓗᓕᖏᑦᑎᒍᑦ ᑖᓐᓇ 
ᐱᓕᕆᐊᖃᓲᑦ ᐱᖁᔭᕐᔪᐊᑉ ᐃᓗᐊᓂ ᑎᑎᕋᖅᓯᒪᔪᑦ ᒪᓕᒃᖢᓂᒋᑦ. ᑎᓕᔭᐅᓯᒪᒡᓗᓂ ᐊᖓᔪᖅᑳᕐᔪᐊᖓᓐᓄᑦ ᐊᒻᒪᓗ 
ᖃᐅᔨᓴᐃᔪᓐᓇᖅᑐᖅ ᐃᒡᓗᓂᒃ ᑎᓕᓯᔪᓐᓇᖅᑐᖅ ᐊᖓᔪᖅᑳᕐᔪᐊᖓᑦᑕ ᖃᓄᐃᓕᐅᖁᔭᖓᑦ ᒪᓕᒡᓗᒋᑦ. ᑭᓯᐊᓂ 
ᐃᒻᒥᒃᑰᕐᓗᓂ ᑎᓕᓯᔪᓐᓇᙱᑦᑐᖅ. ᐃᓕᓐᓂᐊᖅᓯᒪᙱᑐᐃᓐᓇᕆᐊᖃᕐᒪᑦ ᖃᐅᔨᒪᙱᑐᐃᓐᓇᕆᐊᖃᕐᒪᓪᓗ ᒪᓕᒐᓂᒃ. 
ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑕᐃᓐᓇ ᑕᒪᓐᓇ ᐃᓱᒫᓘᑎᒋᔭᕋ 
ᕼᐊᒻᓚᒃᑯᓄᓪᓗ ᐃᓱᒫᓘᑎᒋᔭᐅᔪᒃᓴᐅᒻᒥᔪᖅ. ᑖᓐᓇ ᖃᑦᑎᕆᔨ ᐱᕙᓪᓕᐊᔪᓕᕆᔨᒃᑰᑦᑎᐊᖕᒪᕆᐊᓘᖅᖢᓂ 
ᑕᐃᒪᓐᓇᐃᓕᖕᒪᑦ ᐸᓯᑦᓯᓪᓗᓂᓗ ᕼᐊᒻᓚᒃᑯᓐᓂᑦ ᑎᑎᕋᕐᓂᕋᓚᐅᖅᑑᒐᓗᐊᕐᖏᓐᓇ ᐊᑕᐅᓯᐊᕐᓇᓂ 
ᐊᕐᕌᒍᒐᓴᓐᓄᒡᒎᓕᖅᑐᕉᖅ ᕼᐊᒻᓚᒃᑯᓐᓄᑦ ᑎᑎᕋᖅᓯᒪᓕᖅᑐᖅ ᐊᒻᒪᓗ ᓂᕆᓐᓇᐅᓚᐅᖅᑎᓐᓇᒍ. 
 
ᑕᐃᒃᑯᐊ ᐅᓂᒃᑳᖏᑦ ᑐᓐᓂᖅᑯᑕᐅᖃᑦᑕᖅᑐᑦ ᐊᖓᔪᖅᑳᖓᓐᓄᑦ ᐊᒻᒪᓗ ᐅᖃᖅᑲᐅᓪᓗᑎᑦ ᑖᓐᓇ ᐊᖓᔪᖅᑳᖓᑦ 
ᖃᑦᑎᕆᔩᑦ ᐊᖓᔪᖅᑳᖓᑦ ᖃᐅᔨᓴᐃᖃᑦᑕᖅᑐᑦ ᐊᕐᕌᒎᒃ ᒪᕐᕈᐊᖅᑎᖅᖢᒋᒃ ᐃᒡᓗᖏᑦ ᒪᓕᒃᓯᒪᒐᓗᐊᕐᒪᖔᖏᑦ. 
ᐋᖅᑭᒃᓯᒪᐅᑎᖃᕆᐊᖃᖅᑐᑦ ᓇᐅᒃᑯᒃᑭᐊᖅ. 
 
ᑖᓐᓇ ᖃᑦᑎᕆᔩᑦ ᐊᖓᔪᖅᑳᖓᑦ ᑕᐃᒪ ᓱᓕᓐᓂᖅᐹ ᑕᐃᒪᓐᓇ ᐸᓯᑦᑎᖕᒪ ᕼᐊᒻᓚᒃᑯᓐᓂᒃ? ᐊᒻᒪᓗ 
ᑲᒪᒋᔭᐅᒃᑲᓐᓂᓕᓚᐅᖅᐹᑦ ᑎᑎᕋᖃᑦᑕᓚᐅᖅᑕᖏᑦ ᒪᓕᒡᓗᒋᑦ? ᖃᐅᔨᓴᖅᑕᐅᒋᐊᒃᑲᓐᓂᓚᐅᖅᓯᒪᕚᑦ ᑕᐃᒃᑯᐊ 
ᓯᖁᒥᑕᐅᓂᕋᖅᑕᕕᓃᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕆᑦᔅ ᑖᓐᓇ ᑭᐅᖁᓂᐊᕋᒃᑯ 
ᐱᑐᐃᓐᓇᐅᙱᓗᐊᕐᒪᑦ ᐅᕙᓐᓄᑦ ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᕆᑦᔅ. 
 
ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᒥᓂᔅᑕ ᐅᖃᐅᑎᖃᕐᒪᑦ ᐅᓂᒃᑳᓂᒃ 
ᐊᖓᔪᖅᑳᑦ ᑕᐃᒃᑯᐊ ᑐᓐᓂᖅᑯᑕᐅᖃᑦᑕᖅᑐᑦ ᐃᓚᒋᔭᐅᖃᑕᐅᙱᑦᑐᑦ.  
 
ᒪᑐᐃᖓᓪᓗᐊᖅᑰᕐᒪᑦ ᑕᐃᒪᐃᓕᑐᐃᓐᓇᕐᓗᓂ ᐊᒻᒪᓗ ᐅᓂᒃᑳᖅᑕᕐᓃᑦ ᑕᐃᒪᓐᓈᓗᒃ ᐋᖅᑭᒃᓱᖅᓯᒪᓪᓚᕆᙱᑦᑐᑦ  

ᓲᕐᓗ ᐱᔾᔪᐊᖑᓇᓱᒋᔭᐅᑉᐸᑦ ᑎᓕᔾᔪᖕᒥᒃ ᓴᖅᑭᖅᑐᖃᕆᐊᖃᖅᑎᑕᐅᑉᐸᑦ ᑕᐃᒪ ᐊᖓᔪᖅᑳᒥᓄᑦ 
ᐅᖄᓚᒋᐊᖃᕋᔭᖅᑐᖅ.  
 
ᑕᐃᒪᐃᑦᑕᕆᐊᑐᙱᑦᑐᑦ ᐊᕐᕌᒍᑕᒫᖅᓯᐅᑎᖏᓪᓗ ᐅᓂᒃᑳᓕᐅᕆᐊᑐᙱᒃᖢᓂ ᑖᓐᓇ ᐊᖓᔪᖅᑳᖓᑦ ᑕᐃᓐᓇ 
ᕿᒥᕐᕈᔭᕗᑦ ᑕᐃᒫᑐᐃᓐᓇᖅ ᐸᓯᔭᐅᖕᒪᑕ ᑕᐃᒃᑯᐊ ᕼᒻᓚᒃᑯᑦ ᐊᑕᐅᓯ ᐃᓛᒃ ᐅᕙᒍᓪᓗ ᐊᓯᕗᓪᓗ ᑕᐸᐃᖅ-ᐃᓛᒃ 
ᖁᖅᓴᓪᓚᒃᑎᑕᕈᓘᓚᐅᕋᑦᑕ.  
 
ᑖᒃᑯᐊ ᖃᐅᔨᓴᓕᖅᑕᕗᑦ ᑎᓕᓯᒪᓪᓗᑎᒃᑯᓪᓗ ᕿᑎᕐᒥᐅᓃᒃᑐᑦ ᖃᐅᔨᓴᐃᖁᓪᓗᒋᑦ ᕼᐊᒻᓚᒃᑯᓐᓂ ᖃᐅᔨᒋᐊᕐᓗᑎᒡᓗ 
ᑖᒃᑯᐊ ᓱᓕᕐᒪᖔᖏᑦ ᑎᓕᔭᐅᓚᐅᕐᒪᖔᖏᓪᓗ ᖃᑦᑎᕆᔨᒧᑦ ᐊᒻᒪᓗ ᐊᑦᑕᓇᐃᔾᔭᐃᒃᑯᑎᓕᒫᑦ 
ᒪᓕᒃᑕᐅᓯᒪᒐᓗᐊᕐᒪᖔᖏᑦ ᒪᑯᓄᓂ ᐅᐸᒃᑕᖅᑕᐅᖃᑦᑕᖅᑐᓂᒃ ᐃᒡᓗᓂᒃ ᓲᕐᓗ ᐃᓕᓐᓂᐊᕐᕕᒻᒥᓪᓗ ᐊᓯᖏᓐᓂᒃ.  
 
ᑕᐃᒪ ᐃᖅᑲᓇᐃᔭᖅᑎᕗᑦ ᖃᐅᔨᓴᐃᓕᖅᑐᑦ ᐃᒡᓗᓂᒃ ᐃᓐᓄᑦᑕᖅᑐᓂᒃ ᐅᓗᕆᐊᓇᖅᑐᖅᑕᖃᙱᒃᑲᓗᐊᕐᒪᖔᑦ ᖃᖓ 
ᐱᓇᓱᐊᕈᓯᖃᐃ ᓈᑉᐸᑦ ᑕᐃᓐᓇ ᐊᕕᒃᑐᖅᓯᒪᔪᓂᒃ ᐱᓕᕆᔨᕗᑦ ᑭᐅᓂᐊᖅ-ᑎᑎᕋᕐᓂᐊᖅᑐᑦ ᖃᓄᐃᓕᐅᓚᐅᕐᒪᖔᑦ 
ᑭᓱᓂᒡᓗ ᖃᐅᔨᓚᐅᕐᒪᖔᑦ ᐊᒻᒪᓗ ᕼᐊᒻᓚᒃᑯᑦ ᖃᓄᐃᓕᐅᕆᐊᒃᑲᓐᓂᓛᐅᕐᒪᖔᑦ ᑕᐃᒃᑯᐊ ᒪᓕᒃᓯᒪᙱᓐᓂᕋᖅᑕᐅᔪᑦ 
ᖃᓄᕐᓗ ᐋᖅᑭᒃᓱᖅᑕᐅᓚᐅᒪᖔᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᖁᔭᓐᓇᒦᒃ, ᕆᑦᔅ.  
 
ᐲᑕᓴᓐ (ᑐᓵᔨᑎᒍᑦ). ᒥᓂᔅᑕᓘᓐᓃᑦ ᑐᖏᓕᖓᓘᓐᓃᑦ ᖃᓄᐃᑉᐸᓪᓕᐊᔪᓂᒃ ᑐᓴᖅᑎᑕᐅ-ᑐᓴᖅᑎᑦᑎᖃᒃᑕᕐᓂᐊᖅᐸ 
ᐅᕙᓐᓂᒃ ᐊᒻᒪᓗ ᐊᑐᐃᓐᓇᕈᖅᐸᑕ ᑕᐃᒃᑯᐊ ᐅᓂᒃᑳᑦ ᐊᔾᔨᖏᓐᓂᒃ ᐱᑎᑕᐅᓛᖅᐳᖓ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐄᓪᓗᐊᒻᒪᕆᐊᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐲᑕᓴᓐ. ᐊᐱᖅᓱᑲᐃᓐᓇᕋᕕᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᐃᒃᓯᕙᐅᑕᓖᒃ. ᐃᒃᑯᐊ ᐊᐱᖅᑯᑎᒋᔪᒪᒃᑲᓐᓂᕋᒃᑯ ᑖᓐᓇᐃᓛᒃ G13-ᒥᒃ ᐃᓚᒋᖅᑰᕐᒪᒍ G12 
ᑖᓐᓇ. ᑖᓐᓇ ᐊᕐᕌᓂ ᕿᓂᖅᑎᓄᑦ ᐊᑐᖅᑕᐅᖁᓗᐊᖅᖢᒍ ᓱᓇᑖᕈᑎᒃᓴᖏᓐᓄᑦ ᐊᔪᖅᓯᖃᑦᑕᓚᐅᕐᓂᖏᓐᓄᑦ ᑕᒪᓐᓇ 
ᓲᕐᓗ ᑕᐃᒪᓐᓇᓪᓚᕆᐅᙱᑦᑐᑦ ᐃᓱᒪᒋᔭᐅᓚᐅᖅᑐᖅ ᒪᓕᒐᓕᐅᖅᑎᓄᑦ ᓴᓂᖅᑯᒐᔮᓕᕆᓪᓗᒋᑦ ᓲᕐᓗᒃ 
ᐱᕙᓪᓕᐊᕌᕐᔪᓕᕐᒥᖕᒪᑦ ᑕᒪᓐᓇ ᐊᐱᖅᓲᑎᒋᒃᑲᓐᓂᒐᔮᕐᓂᐊᕋᒃᑯ ᑲᑎᒻᒪᔭᖅᑐᓐᓂᑐᐃᓐᓇᕐᒧᓪᓗ ᑕᒪᓐᓇ ᑖᓐᓇ 
ᑮᓇᐅᔭᑲᓪᓚᒃ ᓄᖑᒃᖤᑐᐃᓐᓇᖅᐸᓪᓕᐊᓚᖓᔫᔭᓕᕆᐅᖕᒪᑦ.  
 
ᐃᓕᓐᓂᐊᕐᓂᑐᐃᓐᓇᕐᓄᓪᓗ ᕿᓂᕐᓂᕐᒧᑦ ᐃᓕᓐᓂᐊᕐᓂ ᐊᔪᕐᒪᑕ. ᑕᐃᓐᓇ ᑲᑎᒻᒪᔭᖅᑐᑐᐃᓐᓇᖅᑎᓪᓗᒋᑦ 
ᓇᓗᓇᙱᒻᒪᑦ ᓄᓇᓕᖕᓂ ᕿᓂᓪᓚᕆᒋᐊᕌᖓᑕ ᓯᓚ ᐱᐅᔪᓐᓇᙱᑦᑎᓪᓗᒍ ᑕᒪᔾᔭ ᐃᓕᓐᓂᐊᔪᒃᓴᐅᒐᓗᐊᖅᑎᓪᓗᒋᑦ 
ᑖᓐᓇ ᑮᓇᐅᔭᖅ ᖃᓄᖅ ᑖᓐᓇ 500-ᑕᐅᓴᓐ ᑖᓚᐅᒻᒪᑦ. ᖃᓄᑭᐊᖅ ᐊᒃᑎᒋᔪᒥᒃ ᐃᓕᓐᓂᐊᕆᐊᖅᑐᕐᓂᕐᒧᑦ ᓲᓗ 
ᐅᖃᓚᐅᕐᒪᑦ ᑲᑎᑎᒃᑎᔭᖅᑐᖅᑐᓂᒃ ᑕᕝᕗᖓ ᕿᓂᖅᑎᓂᓪᓘᓐᓃᑦ ᓇᒧᑦ ᓇᒧᑦ, ᑕᒪᓐᓇᑭᐊᖅ 
ᑕᐃᒪᐃᓕᖓᓪᓚᑦᑖᖅᐸ ᖃᓄᕐᓗᑭᐊᖅ ᑮᓇᐅᔭᖅᑐᖅᑎᒋᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: Thank you, Mr. Alagalak. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔᖅ, ᐃᒃᓯᕙᐅᑕᓖᒃ. ᑕᐃᒃᑯᐊ ᐅᑉᓛᖅ ᐅᖃᐅᓯᕆᓪᓚᖅᑲᐅᔭᒃᑲ 
ᐊᑦᑐᖃᑦᑕᖅᑲᐅᔭᒃᑲ ᑕᐃᑲᙵᑦ ᑮᓇᐅᔭᒥᒃ 500-ᑕᐅᓴᓐ ᑖᓚᔅ ᐊᑐᓚᐅᖅᓯᒪᖕᒪᑦ 75-ᐳᓴᓐᑦ ᐊᑐᐊᓂᒃᓯᒪᔪᖅ 
ᑕᒪᒃᑯᓄᖓ ᒪᑯᓄᖓ ᐅᖃᐅᓯᕆᖅᑲᐅᔭᕐᒪ ᐅᑉᓛᖅ ᐱᖁᑎᓄᒡᓗ ᐊᒻᒪᓗ ᐃᓕᓐᓂᐊᖅᐸᓪᓕᐊᔪᓂᒡᓗ ᑖᒃᑯᓄᖓ 
ᕿᓂᖅᑎᓄᑦ ᑕᐃᓐᓇ 300-ᑕᐅᓴᙳᓚᕐᒪᑦ ᐊᑭᖓᑦ ᐱᖁᑎᓄᑦ ᐊᒻᒪ ᐊᑑᑕᐅᔪᖅ 100-ᑕᐅᓴᓐ ᐃᓕᓐᓂᐊᕐᓂᕐᒧᑦ 
Workshop-ᖑᓂᕋᖅᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ: ᓂᒡᓕᑐᐊᕋᒪᐅᓇ ᐃᑲᕐᕋᖅ ᓄᖑᑉᐸᓪᓕᓴᒌᑲᐅᑎᒋᖕᒪᑦ. ᑕᐃᒃᑯᐊᓕᑭᐊᖅ ᒥᓂᔅᑕᐅᓚᐅᖅᑐᑦ ᓯᕗᓪᓕᕐᒥ 
ᓯᕗᓂᒃᑯᑦ ᐃᕝᕕᑦ ᑲᔪᓯᑎᓚᖓᓂᐊᖅᑑᔭᓚᐅᖅᑕᖏᑦ ᑮᓇᐅᔭᖃᕆᐊᓖᑦᑕᐅᖅ ᑕᒪᒃᑯᓄᖓ ᒪᒃᑯᑦᑐᓄᑦ ᐅᕝᕙᓘᓐᓃᑦ 
ᖃᐅᔨᒪᓗᐊᙱᑦᑐᓄᑦ ᓇᒃᓴᖃᑦᑕᒐᐅᒐᔭᙳᐊᓚᐅᖅᑐᑦ ᐃᒫᒃ ᐊᓯᐅᓕᕐᓗᓂᓘᓐᓃᑦ ᐊᔪᓕᖅᑐᕕᓂᐅᓗᓂᓘᓐᓃᑦ 
ᖃᐅᔨᒪᔾᔪᑎᒃᓴᐃᑦ. ᑕᒪᒃᑯᐊ ᑲᔪᓯᓂᐊᖅᑑᔭᓕᓚᐅᖅᑐᑦ ᖃᓄᕐᓕᑭᐊᖅ ᑕᒪᒃᑯᐊ ᓇᑭᓪᓕᑭᐊᖅ ᒪᑯᐊ 
ᑮᓇᐅᔭᖃᖅᑎᑕᐅᓗᑎᑦ ᑲᔪᓯᓇᔭᖅᐸᑦ? ᐅᕝᕙᓘᕝᕙ ᐃᓱᒪᒋᖃᑕᐅᓯᒪᕕᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᕋᓚᒃ. ᑭᐅᓵᕆᐊᕐᓗᑎᑦ ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᒪᓐᓇᖃᐃ ᓂᓪᓕᐅᑕᐅᔪᖅ 
ᐃᑉᐱᓐᓇᑦᑎᐊᕋᓗᐊᖅᑎᓪᓗᒍ ᐊᒻᒪᓗ ᑲᔪᓯᓂ-ᐃᑲᔪᖅᑐᖁᓐᓇᖅᑐᐊᓘᒐᓗᐊᖅᑎᓪᓗᒍ ᑭᓯᐊᓂ ᑖᒃᑯᐊ CGS-ᒃᑯᖅᑲᐃ 
ᑲᒪᒋᙱᒻᒪᔾᔪᒃ ᐃᒻᒪᖃ ᐊᓯᐊᑕ ᒪᑯᐊ ᒐᕙᒪᑦ Department-ᖑᔪᑦ ᑲᒪᒋᔪᓐᓇᖅᑰᖅᑕᕋᓗᐊᖏᑦ ᒪᒃᑯᑦᑐᓄᑦ 
ᑐᕌᖓᑉᐸᑦ ᐃᓕᓐᓂᐊᖅᑐᓕᕆᔨᓄᓪᓘᓐᓃᑦ ᐅᕝᕙᓘᓐᓃᑦ ᒪᒃᑯᑦᑐᓕᕆᔨᓄᑦ CLEY-ᒃᑯᓐᓄᑦ ᑕᒪᓐᓇ 
ᑲᒪᒋᔭᐅᓂᖅᓴᐅᓇᔭᙱᓚᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᐅᖃᖔᖅᐸᓪᓚᐃᒻᒪᑕ ᐃᑲᕐᕋᖏᑦ 4-ᖑᓚᐅᖅᖢᓂ 7-ᖑᕐᒪᑦ. ᐅᖃᓪᓚᒋᐊᖅ 
ᓇᓗᓇᓕᖅᑐᖓ. ᑖᓐᓇ ᐅᖃᐅᓯᕆᔭᕋ ᑐᑭᓯᙱᖅᑰᕋᖕᓂ, ᑕᐃᒃᑯᐊ Tracking System ᐅᓪᓗᒥ very modern 
equipment that are available (ᑐᓵᔨᑎᒍᑦ) ᑖᒃᑯᐊ ᐊᑐᐃᓐᓇᐅᓕᕐᒪᑕ ᓄᓇᕗᑦ ᐃᓗᐊᓂ ᐅᖃᐅᓯᕆᔭᒃᑲ  
ᑕᐃᒃᑯᐊ ᐊᒻᒪᓗ ᑕᐃᓐᓇ ᒥᓂᔅᑕᕆᔭᐅᓚᐅᖅᑐᖅ ᐊᒃᓱᕉᑎᒋᓚᐅᖅᓯᒪᔭᖓᑦ ᐊᑐᐃᓐᓇᐅᒪᑎᔪᒪᒡᓗᓂᐅᒃ 
ᓄᓇᕗᒻᒥᐅᓄᑦ ᕿᓂᓕᕌᖓᒥ ᑕᐃᒃᑯᐊ ᐊᑐᖅᑕᐅᖃᑦᑕᖁᓪᓗᓂᒋᑦ.  
 
ᑕᒪᒃᑯᓂᖓᓗ ᓱᕐᓗ ᐊᓱᐃᔪᖃᕐᓂᕌᖓᑦ ᐅᕙᓃᑦᑐᕐᖏᓐᓇ ᓇᓗᓇᐃᒃᑯᑕᓕᑯᓗᒻᒥ ᐱᑎᑦᑎᖃᑦᑕᕈᒪᓚᐅᕐᒪᑦ ᐃᓛ, 
ᐱᑕᖃᖁᔨᓕᓚᐅᕋᓗᐊᕐᒪᑦ ᒪᒃᑯᑦᑐᓄᖅᑲᐃ ᐱᓗᐊᕐᓗᒋᑦ. ᑕᒪᒃᑯᐊ ᐅᖃᐅᓯᕆᔭᒃᑲ ᐃᓱᒪᔅᓴᖅᓯᐅᕈᑎᒋᓯᒪᓐᓂᖅᐱᓯᐅᒃ 
ᓂᐅᕕᖅᑕᐅᔪᓐᓇᕐᒪᖔᖏᑦ ᐊᒻᒪᓗ ᐃᑭᑕᐅᑐᐊᕈᑎᓪᓕ ᑕᐃᒪ ᐊᑐᕈᓐᓇᖅᓯᓇᔭᕐᒪᑕ. ᐊᓯᐅᔪᖃᕐᓂᖅᐸᑦ ᐱᓯᒪᔪᑦ 
ᑕᐃᒃᑯᐊ ᓇᓗᓇᕈᓃᒃᑲᐅᑎᒋᓗᑎ ᓇᒦᒻᒪᖔᖏᑦ. ᑕᐃᒪᐃᒃᑐᕈᓗᐃᑦ ᓇᓗᓇᐃᒃᑯᑕᐃ ᑕᒻᒪᕇᒃᑯᑦ ᑭᓱᒃᑭᐊᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᒪᒥᐊᑉᐳᖓ ᑐᑭᓯᑦᑎᐊᖃᐅᓐᖏᓇᒃᑯᑦ ᑲᑎᒪᔨᐅᖃᑎᒐ. ᑕᐃᒪ ᓰᑏᕝᕙ 
2004-ᖑᓚᐅᖅᑎᓪᓗᒍ ᑖᒃᑯᐊ Department CGS-ᑯᑦ ᑕᐃᒪᓐᓇᐃᑦᑐᒥᑦ ᖃᐅᔨᓵᓚᐅᕐᒪᑕ under test pilot 
CGS test pilot ᓄᑖᖅ ᑕᒪᓐᓇ technology ᐊᑐᖅᑕᐅᓂᐊᖅᑐᓂ ᕿᓂᖅᑐᓄᓪᓗ ᑕᒪᒃᑯᓄᖓ. ᑕᐃᓐᓇ 
ᑕᐃᔭᐅᔪᖅ ᖃᓪᓗᓈᑐᑦ Sentital Tracking ᑖᓐᓇ ᐅᖃᐅᓯᕆᔭᔅᓴᕆᔭᖓ. ᑖᓐᓇᓗ ᐅᖃᐅᓯᕆᔭᕋ ᑖᓐᓇ ᑖᒃᑯᓄᖓ 
ᑲᑎᒪ, ᕿᓂᖅᑏᑦ ᑲᑎᒪᔨᖏᓐᓄᑦ ᐊᑐᖅᑕᐅᑦᑎᐊᕐᓂᐊᓚᐅᕐ, ᐊᑐᖅᑕᐅᑦᑎᐊᓂᐊᕐᑐᓂ ᓇᕝᕚᐸᓪᓕᐊᓂᐊᕐᑐᒥᓪᓗ 
location ᐊᒻᒪ ᓇᒦᓕᕐᒪᖔᑕ ᓱᖃᐃᒻᒪ ᑕᐃᒪᓐᓇ ᐊᑐᖅᑐᔅᓴᐅᑕᐅᖑᒐᒥ. 
 
ᐊᒻᒪᓗ ᖃᐅᔨᓴᐃᓂᖅ ᑕᒪᓐᓇ ᐅᑭᐊᔅᓵᖑᒐᓗᐊᖅᑎᓪᓗᒍ CGS-ᑯᑦ ᖃᐅᔨᓚᐅᖅᑐᓪᓕ ᖃᓄᖅ ᐊᑐᖅᑕᐅᓂᐊᕐᒪᖔᖅ 
ᐊᒻᒪ ᖃᐅᔨᓴᐃᓪᓗᑎᓪᓗ ᐅᑭᐊᔅᓵᒃᑯᑦ ᐋᖅᑭᓱᒃᑲᓐᓂᕆᐊᖃᕐᓂᖏᓐᓂᓗ ᓇᓗᓇᐃᖅᓯᓚᐅᖅᑐᑎᓪᓗ ᑕᐃᒃᑯᐊ 
ᐋᖅᑭᓱᒃᑲᓐᓂᕆᐊᓖᑦ ᑕᐃᒃᑯᓄᖓ ᑕᐃᒪᐃᑦᑐᓄᑦ ᓴᓇᓚᐅᖅᑐᓄᑦ ᑐᓂᖅᑯᑕᐅᓪᓗᑎᑦ ᔮᓐᓄᐊᕆ 2005-ᖑᑎᓪᓗᒍ  

ᐋᖅᑭᒋᐊᖅᓯᒪᓕᖅᑎᓪᓗᒋᑦ ᐅᑎᖅᑎᑕᐅᓚᐅᖅᑐᑦ ᐊᒻᒪᓗ ᖃᐅᔨᓴᖅᑕᐅᓕᓚᐅᖅᑐᑎᑦ ᓇᓕᐊᒃᑯᖔ ᐃᓛ, 
ᐊᓯᐊᒍᖔᖅᑐᓂᑦ ᓇᓂᓯᔾᔪᑎᓂᑦ ᐊᑐᕈᒪᓪᓗᑎᑦ. 
 
ᑕᐃᒃᑯᐊ Sentintal-ᑯᓐᓄᑦ ᓴᓇᔭᑦ ᕿᒥᕐᕈᓇᖅᑕᐅᒐᒥ ᐊᒻᒪ ᐋᖅᑭᒋᐊᖅᑕᐅᓚᐅᖅᓯᒪᔪᑦ ᔮᓐᓄᐊᕆ 2005-ᒥ 
ᖃᐅᔨᓴᖅᑕᐅᑲᓐᓂᓕᓚᐅᖅᓯᒪᔪᑦ 2006-ᖑᓕᖅᑎᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᑎᐊᕋᑦᑕ ᒐᕙᒪᑦ ᑮᓇᐅᔭᖏᓐᓂ ᐊᑐᖅᐸᑦᑐᑎᒍᑦ 
ᓈᒻᒪᑎᐊᕐᓂᐊᖏᑦᑑᒐᓗᐊᓂᑦ ᑕᐃᒪᓐᖓᓗᑦᑖᑲᓴ ᓂᐅᕕᒪᓲᖑᒐᑦᑕ ᓇᓗᓇᓐᖏᒻᒪᑦ ᓱᓇᓗᑦᑕ ᑕᐃᒪᓐᓇᓪᓚᑦᑖᖅ 
ᐃᖏᕐᕋᔪᓐᓇᖏᒻᒪᑕ ᐃᓚᖏᑦ.  
 
ᒥᓂᔅᑕᖃᐃ ᖃᑦᑎᓂᓪᓘᓐᓃ ᐊᒥᓲᓐᖏᑦᑐᑯᓗᐃᑦ $1500 ᒐᓚᒻᒪᑕᐃᒃᑯᐊ ᐊᑕᐅᓯᖅ Complete units. ᑕᐃᒃᑯᐊ 
ᓂᐅᕕᕐᓂᐊᕐᓗᒋᑦ $1500-ᕋᕐᒪᑕ ᕿᓂᕈᑎᐅᖃᑦᑕᕐᑐᑦ $1500-ᕋᕐᒪᑕ ᓂᐅᕕᕋᖅᑐᒋᑦ ᑕᐃᒃᑯᐊ ᐃᒻᒪᖃ ᒥᓂᔅᑕ 
ᒐᕙᒪᒃᑯᑦ ᓂᐅᕕᕈᓐᓇᕐᒪᖔᑕ ᑕᐃᒪᓐᓇᐃᑐᓂ ᓄᓇᓕᓐᓂ ᐊᑐᐃᓐᓇᕈᖅᑎᓪᓗᒋᑦ ᓇᓗᓇᐃᖅᓯᓇᓱᕐᓂᐊᕐᖓᑕ 
ᐊᑐᖅᑕᐅᔪᓐᓇᕐᒪᖔᑕ.  
 
ᐅᖃᖅᑲᐅᒐᒪᐃᓛ ᐅᖃᓪᓚᑎᓪᓗᖓ ᐱᓇᓱᐊᕈᓰᒃ ᒪᕐᕉᒃ ᐃᓗᐊᓂ ᑕᐃᒪᓐᓇᐃᑦᑐᒥᑦ ᐱᑕᖃᕐᓂᖅᐸᑕ 
ᐊᓯᐅᔨᒐᔭᓐᖏᑦᑐᒍᑦ ᒪᕐᕉᓐᓂ ᐃᓅᓐᓂ ᐊᕐᕕᐊᓂ. ᑕᐃᒃᑯᐊ ᐊᐱᖅᓱᖃᑦᑕᓕᕐᒪᑕ ᓄᓇᓕᑦᑎᓐᓂ ᑕᒪᒃᑯᐊ 
ᐊᑐᐃᓐᓇᐅᒻᒪᖔᑕ. ᐊᑐᐃᓐᓇᐅᑎᑕᐅᔪᓐᓇᖏᒻᒪᑕ ᓄᓇᑦᑎᓐᓂ ᐃᒻᒪᖃᖃᐃ ᒥᓂᔅᑕ ᐅᖃᕈᓐᓇᓂᐊᖅᑲ ᑕᐃᒪᓐᓇ 
ᐆᑦᑐᕈᓐᓇᕐᒪᖔᖅ ᐅᓄᓐᖏᑦᑑᒐᓗᐊᓂ. ᐃᓚᖓ ᐊᑐᐃᓐᓇᐅᑎᑕᐅᔪᖅ ᐅᓪᓗᒥ ᓄᓇᓕᓐᓄᑦ ᒪᕐᕉᓐᓄᒃ 
ᐆᑦᑐᕋᖅᑕᐅᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓂᐅᕕᖅᓯᒪᓕᖅᑐᒍᑦ ᑕᒡᓕᒪᓂᒃ ᖃᐅᔨᓴᕈᑎᓂᒃ 
ᕿᓂᕈᑎᓂᒃ. Sentinal-ᒥᒃ ᐊᑎᓖᑦ. 2-ᑕᐅᓴᓐ ᑖᓚᕌᕐᒪᑕ ᐊᑐᓂ ᐊᒻᒪᓗᑦᑕᐅᖅ 20-ᑖᓚᒥᒃ ᐊᑭᓕᕆᐊᖃᖅᖢᑎᒃ 
ᑕᖅᑭᑕᒫᑦ ᐱᑐᑦᑕᐅᓯᒪᔾᔪᑎᒋᔭᖓᓄᑦ ᕿᓂᖅᑎᓪᓗᑕ.  
 
ᐊᑐᒐᒃᓴᒥᒃ ᑖᒃᑯᐊ ᕿᓂᖅᑏᑦ ᐊᑐᖅᑕᐅᓲᑦ ᐃᓛᒃ ᕿᓂᕈᑏᑦ ᐊᑐᖅᑕᐅᓲᑦ ᕿᓂᖅᑎᓂᒃ ᐸᖅᓴᖅᑎᓂᒃ ᑕᓪᓕᒪᖃᕋᒪ 
ᑕᓪᓕᒪᓂᒃ ᐱᖃᕋᑦᑕ. ᒪᒥᐊᓇᐅᒍᓗᐊᖅ ᓇᓃᒻᒪᖔᑦᑕ ᐅᖃᕈᓐᓇᙱᑦᑐᖓ. ᐄ’, ᑕᐃᒪᓐᓇᐃᑦᑐᓂᒃ 
ᑕᑯᔪᒪᑦᑎᐊᖅᑐᖓᑦᑕᐅᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒻᒪᕆᐊᓗᒃ ᐃᑲᔪᕈᒪᓃᑦ ᑕᑯᒃᓴᕈᒃᑲᓐᓂᕐᒪᑦ ᑕᒡᕘᓇ. ᐊᒻᒪᓗ I wonder if Minister could 
(ᑐᓵᔨᑎᒍᑦ) ᐃᒻᒪᖃ ᒥᓂᔅᑕᐅᔪᖅ ᐃᑲᔪᕈᓐᓇᖅᐳᕐᖓᐃ ᑭᖑᓂᑦᑎᓐᓂ ᑐᓴᖃᑦᑕᖅᓯᒪᒡᓗᖓ ᓈᓚᖕᓂᒃᑯᑦ 
ᑲᑎᒪᑎᓪᓗᑕ ᒐᕙᒪᒃᑯᑦ ᐱᔪᒪᔭᖏᑦ ᐊᑕᐅᓯᐅᕙᓚᒃᑎᙱᒻᒪᑕ. ᓱᓇᒃᑯᑏᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᑉ ᐃᓗᐊᓂ. 
ᒥᓂᔅᑕᖃᐃ ᐅᕙᓐᓄᑦ ᑐᓂᓯᔪᓐᓇᕐᓂᐊᖅᐳᖅ ᑕᒫᓃᓐᓂᓐᓂ ᐃᖃᓗᖕᓂ ᐊᔾᔨᖏᓐᒃᓂ ᑐᑭᓯᑎᑦᑎᒋᐊᕈᑏᑦ 
ᓱᓇᒃᑯᑎᓂᒃ ᓇᓗᓇᐃᖅᓯᒪᔪᐃᑦ. ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᑦᑎᐊᒻᒪᕆᒃ, ᑕᐃᒪᐃᓕᐅᕈᓐᓇᖅᑐᖓ 
ᐃᖅᑲᓇᐃᔭᖅᑎᒃᑲ ᑕᕝᕙᓃᒻᒪᑕ ᓈᓚᒃᑐᑦ ᐃᑲᔪᕈᓐᓇᕐᓂᐊᖅᑐᑦᑕᐅᖅ ᐊᔾᔨᖏᓐᓂᒃ ᐱᔪᒪᔭᖏᑕ ᑐᓂᔭᐅᖁᓪᓗᒍ 
ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᐊᓚᕋᓚᒃ. ᐹᓇᐸᔅ. 
 
ᐹᓇᐸᔅ: ᑕᕝᕙᓂᑦᑕᐅᖅ G15-ᒥ ᑐᑭᓯᒋᐊᕋᓱᑐᐃᓐᓇᖅᑐᖓ ᑖᓐᓇ ᑕᒪᒃᑯᐊ Inspectors-ᖑᔪᐃᑦ ᐱᓗᐊᙳᐊᖅᑐᓂ 
ᑕᒪᒃᑯᓂᖓ ᐅᐸᑲᑦᑕᕐᕕᐅᔪᓂᒃ Electrical Inspectors-ᓗ ᐊᒻᒪᓗ ᐊᓯᒋᔭᖏᑦ Inspectors-ᖑᔪᐃᑦ Reports-ᓂᒃ 
ᑕᑯᒐᔪᓗᐊᕌᓗᙱᓐᓇᑦᑎᒍᑦ ᕼᐊᒻᓚᑦᑎᒍᑦ Report-ᖃᖃᑦᑕᖅᑑᒐᓗᐊᑦ ᖃᓄᕐᓕᑭᐊᖅ ᒪᑯᐊ 
ᐊᑐᖅᑕᐅᖃᑦᑕᖅᑑᒐᓗᐊᑦ ᑕᒪᒃᑯᐊ aging Infrastructure-ᙳᖅᐸᓪᓕᐊᑎᓪᓗᒋᑦ ᑕᒪᒃᑯᐊ 
ᓄᓇᓕᕋᓛᖑᓂᖅᓴᐅᔪᓂᒃ ᐅᐸᑲᑦᑕᕐᕖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᒪᒃᑯᐊ Inspectors-ᓂᓛᒃ ᑮᓇᐅᔭᖃᓴᕐᒪᑕ 
ᑕᒫᓂ 100, 100-ᒥᓕᐊᓂᒃ ᐊᒻᒪ ᑖᓐᓇ ᐃᓚᒋᐊᖁᓂᐊᕋᒃᑯ ᑖᒻ ᕆᑦᔅ ᐊᐱᖅᑯᑕᐅᔪᒧᑦ, ᑭᐅᖁᓂᐊᖅᖢᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕᒻ ᕆᑦᔅ. 
 
ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᔭᓕᕆᓂᕐᒧᑦ ᒑᓯᓖᓂᕐᒧᓪᓗ ᖃᐅᔨᓴᖅᑎᐅᔪᑦ ᑕᐃᒃᑯᐊ 
ᑐᑭᒧᐊᒃᑎᑦᑎᔨᖓᓄᑦ ᓴᐳᒻᒥᔨᒃᑯᑦ ᐱᓕᕆᕕᖓᑦᑕ ᐃᓗᐊᓂ ᑲᒪᒋᔭᐅᖃᑦᑕᖅᑐᑦ ᑲᒪᒋᔭᐅᓪᓗᑎᒡᓗ 
ᐊᒡᒍᖅᑐᖅᓯᒪᓂᕐᒥᒃ ᑐᖅᑲᖅᑕᕐᕕᖕᒥ ᐃᖅᑲᓇᐃᔭᖅᑎᖃᖅᑐᑦ ᐃᖃᓗᖕᓂ ᑕᒫᓂ. 
 
ᒪᓕᒐᓕᐅᖅᑎ ᑕᒻᒪᙱᑦᑐᖅ ᑕᒪᒃᑯᐊ ᐱᔪᒪᔭᐅᔪᑦ ᖃᐅᔨᓴᖅᑏᑦ ᐅᓄᖅᓯᕙᓪᓕᐊᑐᐃᓐᓇᓕᕐᒪᑕ ᐱᖁᑎᕐᔪᐊᑦ 
ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ. ᐱᖁᑎᕐᔪᐊᓗ ᐱᑐᖃᙳᖅᐸᓪᓕᐊᓕᖅᑎᓪᓗᒋᑦ ᑖᒃᑯᐊ ᐱᓕᕆᐊᒃᓴᓕᒻᒪᕆᐊᓘᖕᒪᑕ 
ᐅᓂᒃᑳᓕᐅᖃᑦᑕᙱᒻᒪᑕ ᖃᐅᔨᓴᖅᑕᖏᑦ ᐃᒡᓗᕐᔪᐊᓂᒃ ᓴᓇᔭᐅᕙᓪᓕᐊᔪᓂᒃ ᖃᐅᔨᓴᐃᖃᑦᑕᕐᒪᑕ ᑕᐃᒪᓐᓇ ᐊᑐᓂ 
ᐅᓂᒃᑳᓕᐅᖃᑦᑕᖅᑐᑦ ᐊᑐᓂ ᐃᒡᓗᒋᔭᐅᔪ-ᐃᒡᓗᓕᐅᖅᑕᐅᔪᓄᑦ. ᐅᐸᑲᖅᑕᐅᓗᐊᖅᐸᒃᑐᓄᑦ ᐊᒻᒪᓗᑦᑕᐅᖅ ᓇᒻᒥᓂᖅ 
ᐊᖏᕐᕋᕆᔭᐅᔪᓂ ᓂᐅᕐᕈᑎᒃᓴᐅᓂᐊᖅᑎᓪᓗᒋᑦ ᐊᑐᖅᑐᐊᒐᒃᓴᐅᓂᐊᖅᑎᓪᓗᒋᑦ ᖃᐅᔨᓴᖅᑎᑕᐅᕙᒻᒥᔪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕆᑦᔅ. ᐹᓇᐸᔅ. 
 
ᐹᓇᐸᔅ: ᑐᑭᓯᒋᐊᒃᑲᓐᓂᕋᓱᑐᐃᓐᓇᖅᖢᖓ ᐃᒃᓯᕙᐅᑖᖅ. ᖃᓄᕐᒪᑯᐊ ᐊᑯᓂᐅᑎᒋᔪᑦ ᐊᕐᕌᒎᑉ ᐃᓗᐊᓂ 
ᑎᑭᑦᑕᓲᖑᒻᒪᑕ? ᐃᓚᖏᑦ ᒪᑯᐊ ᓴᓇᕙᓪᓕᐊᔪᓪᓘᓐᓃᑦ Inspector-ᒧᑦ ᐅᑕᖅᑭᔅᓲᔭᕆᐊᖃᓲᖑᖕᒪᑕ ᖃᓄᕐᒪᑯᐊ 
ᐊᑯᓂᐅᑎᒋᔪᑭᐊᕐᖓᐃ ᑎᑭᑦᑕᓲᖑᒻᒪᑕ ᓄᓇᓕᖕᓄᑦ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐹᓇᐸᔅ. ᒥᓂᔅᑕ.  

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᓪᓛᖅ ᐅᖃᓪᓚᖅᑲᐅᒐᑦᑐᖓ ᐃᓚᖏᓂᒃᑯᐊ 
ᑕᐃᒃᑯᐊ ᐊᔾᔨᒌᖃᑦᑕᖏᒻᒪᑕ inspectors. 
 
ᑕᐃᒃᑯᐊ ᑎᑭᓐᓇᓱᖃᑦᑕᕐᑑᒐᓗᐊᑦ ᓄᓇᓕᓐᓂᑦ ᐊᕐᕌᒍ ᐊᑕᐅᓯᖅ, ᐊᕐᕌᒍ ᐊᑕᐅᓯᖅ ᒪᕐᕈᐃᑕᕐᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ, ᒪᑯᐊᑦᑕᐅᖅ ᖃᑦᑎᕈᑎᓄᑦ, ᖁᔭᓐᓇᒦᖅᐸᒃᑲᑦ ᑖᒃᑯᐊ Department-
ᖏᓐ. 
 
ᑖᓐᓇ ᓄᓇᓕᖁᑎᒋᔭᒪ ᐃᓚᖓᑦ ᓄᑖᕌᓐᓄᒻᒥ ᖃᑦᑎᕈᑎᑖᖅᑎᑕᐅᓚᐅᕐᒪᑦ ᑭᓯᐊᓂ 
ᖃᑦᑎᕈᑎᑦᑎᐊᕆᒃᑲᓗᐊᖅᑎᓪᓗᒋᑦ ᑕᒪᒃᑯᐊ ᐊᓐᓄᕌᕆᔭᖏᑦ ᓄᖑᓪᓚᕐᓂᕈᔫᓕᖅᑐᑎᓪᓗ ᓄᑕᐅᓐᖏᓕᕐᒪᑕ ᐊᒻᒪᓗ 
ᑕᒪᒃᑯᐊ ᐃᓱᖅᑐᖅᓯᐅᑎᕈᔪᐃᑦ ᐅᓪᓗᒥᒨᖓᔪᒧᑦ ᑭᖑᕙᖅᓯᒪᔪᔅᓴᐅᓕᖅᑐᑎᑦ ᑖᒃᑯᐊ ᐱᑐᖃᐅᓗᐊᒧᑦ ᐅᑯᐊ 
ᐊᓂᖅᓵᖅᑑᑎᕈᔪᐃᑦ ᐃᓱᖅᑐᖅᓯᐅᑏᑦ.  
 
ᑖᓐᓇ $54,000-ᖃᕐᑎᑕᐅᓪᓗᓂ ᑕᕝᕙᓂ ᑮᓇᐅᔭᓄᑦ ᐊᖏᓪᓕᕚᓪᓕᐊᔪᔅᓯᒪᒐᓗᐊᕐᑐᓂᑦ 2004/2005-ᒥᑦ 
$4,000-ᖑᔪᔅᓴᐅᔪᓂᑦ. ᑕᒪᒃᑯᐊᖃᐃ ᑖᒃᑯᐊ ᖃᑦᑎᕆᔨᐅᔪᐃᑦ ᑕᕝᕙᓐᖓᑦ ᑐᔅᓯᕋᕈᓐᓇᓂᐊᖅᐹᑦ ᐅᕝᕙᓘᓐᓃᑦ 
ᕼᐊᒻᒪᓚᐃᑦ ᑐᔅᓯᕋᕈᓐᓇᓂᐊᕐᐸᑦ? ᖃᐅᔨᒪᓪᓗᖓ ᑖᓐᓇ $54,000 23-ᖑᔪᓄᑦ ᓄᓇᓕᓐᓄᑦ 
ᒥᑭᓗᐊᓪᒪᕆᑦᑐᑯᓘᒐᓗᐊᖅ. ᖃᓄᖅ ᑕᒪᓐᓇ ᓯᐊᕐᒪᖅᑕᐅᓂᐊᕐᒪᖔᖅ ᑐᑭᓯᒍᒪᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᓄᓇᓖᓂᓛ 
ᓯᕗᓪᓕᐅᑏᓐᓇᖅᑐᑦ ᐊᒻᒪ ᑕᒪᒃᑯᐊ ᑐᔅᓯᕋᖅᑕᐅᔪᑦ ᐃᑯᐊᓪᓚᑦᑐᓕᕆᔨᓄᑦ ᐊᑐᖅᑕᐅᔪᔅᓴᐅᓪᓗᑎᑦ ᐃᓚᖏᑦ 
ᐊᒥᓱᓪᓘᓐᓃᑦ ᓄᑖᖑᖅᑎᑎᑕᐅᐸᓪᓕᐊᑐᐃᓐᓇᕐᖓᑕ ᐊᒻᒪ ᑕᐃᓐᓇ ᑮᓇᐅᔭᖅ ᐊᑐᖅᑕᐅᔪᕐᓇᖅᑐᑦ $700,000-
ᖑᓪᓗᓂ ᑕᒪᒃᑯᓄᖓ ᖃᑦᑎᕆᔨᐅᓂᐊᖅᑐᓄᑦ ᐱᖁᑎᔅᓴᖏᓐᓄᑦ ᐃᒻᒪᖃ ᐊᓐᓄᕌᖏᓐᓄᓪᓗ ᑕᐃᓐᓇ ᑲᑎᒪᔨᐅᖃᑎᒐ 
ᐊᐱᕆᖅᑲᐅᒻᒪᑦ.  
 
ᑕᕝᕙᓐᖓᑦ $700,000-ᓂᑦ ᐱᔪᓐᓇᖃᑕᐅᓂᐊᖅᑐᑦ ᓄᓇᓕᐅᖃᑕᐅᒻᒪᑕ ᐊᔾᔨᒌᑦᑐᓂᑦ ᑕᐃᒃᑯᐊ ᓄᓇᓖᑦ 
ᐱᑖᖅᑎᑕᐅᓇᓱᒃᑲᓗᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᖁᕕᐊᓱᑦᑎᑖᓘᓕᖅᑐ ᒪᓕᒐᓕᐅᖅᑎᐅᖃᑎᕗᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ $500,000 ᒥᔅᓵᓄᑦ ᕿᓂᖅᑎᐅᖃᑦᑕᕐᑐᑦ ᒥᔅᓵᓄᑦ, ᑖᒃᑯᐊ 
ᖁᔭᓐᓇᒦᖅᐸᒃᑲ Department-ᖏᔭᖏᑦ ᑖᒃᑯᐊ ᕿᓂᖅᑎᐅᔪᐃᑦ ᐱᖁᑎᑖᐹᓪᓕᓚᐅᕐᒪᑕ ᑕᐃᒪᓐᖓᑦ 
ᑲᑎᒪᔭᖅᑐᓚᐅᖅᑎᓪᓗᒋᑦ, ᕿᓂᖅᑎᖁᑎᕗᓪᓖᓚᒃ ᑕᑉᐹᓂ ᐃᒃᐱᐊᕐᔪᒻᒥ.  
 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᔭᖓ ᑕᐃᓐᓇ ᐊᑑᑎᓕᓪᓚᕆᐊᔫᒐᔭᖅᑰᕐᒪᑦ ᑕᐃᓐᓇ 
ᐱᕐᕈᓗᐊᕿᓯᒪᓗᓂᓘᓐᓃᑦ, ᐅᕝᕙᓘᓐᓃᑦ ᐊᓯᐅᓗᓂ, ᑕᐃᓐᓇ ᕿᓂᕈᑎᒃᓴᐅᓇᔭᖅᑐᖅ ᑕᑯᓚᐅᖅᓯᒪᓪᓗᑎᒍ ᑕᕝᕙᓂ 
ᒪᓕᒐᓕᐅᖅᑏᑦ ᑕᒪᐅᓐᖓᐅᔾᔭᐅᓯᒪᑎᓪᓗᒍ. 
 
ᑕᐃᓐᓇ ᓇᓂᓯᑲᐅᑎᒋᔪᓐᓇᕐᒪᑦ ᓇᓕᐊᓐᓂᒃ ᓇᓂᔨᕈᓘᔭᑐᐃᓐᓇᕐᓗᓂ, ᐅᕝᕙᓘᓐᓃᑦ ᑖᓐᓇ ᖃᐅᔨᓴᖅᑕᐅᓯᒪᓂᖏᑦ  

ᑕᑯᓪᓗᒋᑦ ᒪᓕᒃᑕᐅᔪᓐᓇᖅᐸᓵᕐᒪᑦ ᓇᒧᓐᖓᐅᕙᓪᓕᐊᓂᕆᔭᖓ ᐃᓅᑉ ᑖᒃᓱᒪᐅᑉ ᐃᑭᒪᑐᐊᖅᐸᑦ ᑕᐃᓐᓇ. ᐊᒻᒪ 
ᓱᕋᑦᑕᐅᑎᒋᓇᔭᓐᖏᑦᑐᖅ ᓇᓗᓇᓐᖏᒻᒪᑦ ᐅᑭᐅᖅᑕᖅᑐᒥᓗ ᑕᒫᓂ ᖃᐅᔨᓴᖅᑕᐅᓯᒪᓪᓗᓂ ᑕᐃᒪᓐᓇᐃᑦᑐᖅ.  
 
ᑕᐃᓐᓇ ᐱᕐᕈᓗᐊᕿᔪᒧᓪᓘᓐᓃᑦ ᐊᓯᐅᖅᑲᔪᒧᓪᓘᓐᓃᑦ ᓇᒃᓴᖅᑕᐅᖃᑦᑕᕈᓐᓇᕋᔭᕐᓂᖅᐸᑕ ᑕᐃᓐᓇᖃᐃ 
ᐃᓱᒪᖅᓴᖅᓯᐅᕈᑕᐅᔪᓐᓇᓐᖏᓚᖅ ᑕᐃᒃᑯᓄᓐᖓ ᕿᓂᖅᑎᐅᖃᑦᑕᖅᑐᓄᑦ ᐃᓚᒋᔭᐅᔾᔭᐅᓗᓂ ᐱᖁᑎᖏᓐᓂ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑕᐃᒪ ᐅᓪᓛᖅ ᐅᖃᓪᓚᖅᑲᐅᒐᓗᐊᖅᑐᖓ ᐃᓚᖏᓂᒃᑯᐊ ᐊᔾᔨᒌᖃᑦᑕᓐᖏᒻᒪᑕ 
inspectors. ᑕᐃᒃᑯᐊ ᑎᑭᓐᓇᓱᖃᑦᑕᖅᑑᒐᓗᐊᑦ ᓄᓇᓕᓐᓂ, ᐊᕐᕌᒍ ᐊᑕᐅᓯᖅ ᒪᕐᕈᐃᖅᑕᕐᓗᒍ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖ. ᒪᑯᐊᑦᑕᐅᖅ ᖃᑦᑎᕈᑎᓄᑦ ᖁᔭᓐᓇᒦᖅᐸᒃᑲ ᑖᒃᑯᐊ department-ᖏᑦ ᑖᓐᓇ 
ᓄᓇᓕᖁᑎᒋᔭᒪ ᐃᓚᖓᑦ ᓄᑖᕌᓐᓄᒻᒥᒃ ᖃᑦᑎᕈᑎᑖᖅᑎᑕᐅᓚᐅᕐᒪᑦ ᐊᕐᕌᓂ. ᑭᓯᐊᓂ 
ᖃᑦᑎᕈᑎᑦᑎᐊᕆᒃᑲᓗᐊᖅᑎᓪᓗᒋᑦ ᑕᒪᒃᑯᐊ ᐊᓐᓄᕌᕆᔭᖏᑦ ᓄᖑᓪᓚᓐᓂᕈᔫᓕᖅᑐᑎᓪᓗ ᓄᑕᐅᓐᖏᓕᕐᒪᑕ, ᐊᒻᒪᓗ 
ᑕᒪᒃᑯᐊ ᐃᓯᖅᑐᖅᓯᐅᑕᐅᔪᐃᑦ ᐅᓪᓗᒥᒨᖓᔪᒧᑦ ᑭᖑᕙᖅᓯᒪᔪᒃᓴᐅᓕᖅᑐᑎᑦ ᑖᒃᑯᐊ ᐱᑐᖃᐅᓗᐊᒧᑦ. 
 
ᒪᑯᐊ ᐊᓂᖅᓵᖅᑑᑎᕈᔪᐃᑦ ᐃᓯᖅᑐᖅᓯᐅᑏᑦ $54,000ᖃᖅᑎᑕᐅᓪᓗᓂ ᑕᕝᕙᓂ ᑮᓇᐅᔭᑦ 
ᐊᖏᓪᓕᕚᓪᓕᐊᖅᔪᒃᓯᒪᒐᓗᐊᖅᑐᓂ 2004-2005ᒥ $4,000ᖑᔪᒃᓴᐅᔪᓂ. ᑕᒪᒃᑯᐊᖃᐃ ᑖᒃᑯᐊ ᖃᑦᑎᕆᔨᐅᔪᐃᑦ 
ᑕᕝᕙᖓᑦ ᑐᒃᓯᕋᕈᓐᓇᕐᓂᐊᖅᐹᑦ, ᐅᕝᕙᓘᓐᓃᑦ ᕼᐋᒪᓚᐃᑦ ᑖᒃᑯᓂᓐᖓ ᑐᒃᓯᕋᕈᓐᓇᕐᓂᐊᖅᐸᑦ? ᖃᐅᔨᒪᔪᖓ ᑖᓐᓇ 
$54,000 23ᖑᔪᓄᑦ ᓄᓇᓕᓐᓄᑦ ᒥᑭᓗᐊᓪᓚᕆᑦᑐᑯᓘᒐᓗᐊᑦ, ᖃᓄᖅ ᑕᒪᓐᓇ ᓯᐊᒻᒪᖅᑕᐅᓂᐊᕐᒪᖔᑦ 
ᑐᑭᓯᒍᒪᕗᖓ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐊᖏᖃᑎᒋᑦᑎᐊᖅᑕᖃ ᑖᓐᓇ ᑲᑎᒪᔨᐅᖃᑎᒐ 
ᓲᖃᐃᒻᒪᑦ ᖃᓄᑐᐃᓐᓇᖅ ᐆᑦᑐᖅᑕᕆᐊᖃᕋᓗᐊᕋᑉᑕ ᖃᐅᔨᖃᑦᑕᕐᓂᐊᕋᑦᑕ ᑭᓯᐊᓂ ᐆᑦᑐᖃᑦᑕᑉᓗᑕ ᑕᐃᒃᑯᐊ 
ᓈᒻᒪᒃᑐᒡᓗ ᓈᒻᒪᙱᓐᓃᒡᓗ ᖃᐅᔨᕚᓪᓕᖃᑦᑕᕐᓂᐊᕋᑦᑎᒍ. ᕆᑦᔅ ᐃᓚᓯᓂᐊᕐᒪᑦ ᑖᑦᓱᒥᖓ ᐃᒃᓯᕙᐅᑖᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᖃᖓᑕᓲᓕᐊᓘᓕᕋᑦᑕ ᖃᖓᑕᓲᕐᕙᓗᖃᑦᑕᕐᒪᑦ ᐅᐊᑦᑎᐊᕈ 
ᐅᑕᖅᑭᔾᔪᒦᑲᐃᓐᓇᖃᑦᑕᖅᑕ ᓂᐸᐃᖅᓯᕐᔫᒥᓗᑎᒍᑦ ᖃᖓᑕᓲᖅ. ᕆᑦᔅ. 
 
ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒃᑲᓐᓂᕈᒪ ᑕᐃᒃᑯᓄᖓ ᕿᓂᖅᑎᐅᔪᑦ ᕿᓂᕈᑕᐅᔪᓂᒃ 
ᑐᑭᓯᓕᕐᓂᖅᑰᓕᕋᑦᑕ ᕿᓂᕈᑏᑦ ᑕᐃᒃᑯᐊ ᐆᒃᑐᖅᑕᐅᖃᑦᑕᖅᑐᑦ ᑭᓱᒧᒡᓗ ᐊᑑᑎᖃᕐᒪᖔᑕ ᒥᓂᔅᑕ ᐅᖃᖅᑲᐅᖕᒪᑦ 
ᑖᓐᓇ ᒪᓕᒐᓕᐅᖅᑏᑦ ᐅᖃᖅᑲᐅᒻᒪᑕ ᐱᒻᒪᕆᐊᓘᖕᒪ ᑕᒪᓐᓇ. ᐃᓅᓕᐊᖃᕈᓐᓇᕐᒪ ᑖᓐᓇ ᐊᑐᖅᑕᐅᓗᑎᑦ 
ᕿᓂᖅᑎᓄᑦ ᐸᖅᓴᐃᔨᓄᒡᓗ.  
 
ᑖᒃᑯᐊ ᒪᕐᕉᓕᖅᑲᖓᒻᒪᑎᒃ ᕿᓂᕈᑕᐅᖃᑦᑕᖅᑐᑦ ᒥᓂᔅᑕᐅᑉ ᐊᐱᖅᓱᖃᑦᑕᖏᑦ-ᕈᑕᐅᖃᑦᑕᖅᑐᑦ ᕿᓂᖅᑕᐅᓪᓗᑎᒡᓗ 
ᐊᑐᖅᑕᐅᖃᑦᑕᙱᑦᑐᑦ ᓇᒻᒥᓂᖅ ᐊᐅᓪᓚᖅᑐᓄᑦ ᕿᓂᖅᑎᐅᔪᓄᑦ ᐊᑐᖅᑕᐅᖔᖃᑦᑕᖅᑐᑦ ᐃᒪᓐᓇ ᕿᓂᖅᑏᑦ 
ᑕᐃᒪᓐᓇ ᖃᕋᓴᐅᔭᒧᑦ ᐱᑐᒃᖢᒋᑦ ᕿᓂᕐᕕᒋᔭᐅᔪᑦ ᓇᓗᓇᐃᖅᑕᐅᓪᓗᑎᑦ ᖃᕋᓴᐅᔭᒃᑯᑦ. ᐊᑭᑐᔪᐊᓘᒡᓗᑎᑦ ᒥᓂᔅᑕ 
ᐅᖃᖅᑲᐅᖕᒪᑦ ᐃᒻᒪᖃ 1500-ᕼᐊᓐᓇᓚᓂᒃ 2000-ᑕᐅᓴᓂᒃ ᐊᑭᖃᕐᒪᑦ ᐊᒻᒪᓗᑦᑕᐅᖅ 20-ᑖᓚᕌᖅᖢᑎᑦ 
ᐱᑐᒍᑎᖏᑦ ᑕᖅᑭᑕᒫᑦ ᐊᑭᓕᖃᑦᑕᕆᐊᖃᖅᖢᑎᒃ ᑕᐃᒃᑯᐊ ᕿᓂᖅᑎᐅᔪᑦ ᑐᑭᒧᐊᒃᑎᑦᑎᐊᕐᓂᐊᕐᒪᑕ ᕿᓂᕐᓂᕐᒥᓂᒃ.  

ᐊᒻᒪᓗᑦᑕᐅᖅ ᐱᖃᑖ ᐊᑐᖅᑕᐅᖃᑦᑕᖅᑐᑦ ᑐᐊᕕᕐᓇᖅᑐᒃᑯᑦ ᓇᓂᓯᔾᔪᑎᐅᖃᑦᑕᖅᑐᑦ ᒥᑭᓐᓂᖅᓴᐃᑦ ᐊᔾᔭᖃᑦᑕᖅᖢᒍ 
ᐃᑭᓚᐅᙱᒃᖢᒍ ᑐᐊᕕᕐᓇᖅᑐᖃᓕᕌᖓᑦ ᐃᑲᔪᖅᑕᐅᔭᕆᐊᖃᓕᕈᕕᑦ ᐃᑭᑐᐃᓐᓇᕐᓗᒍ ᖁᒻᒧᐊᒃᑎᑕᐅᓯᒪᔪᒧᑦ ᑎᑎᖅ-
ᑕᑉᐱᑯᙵᑲᐅᑎᒋᓗᓂ ᑖᒃᑯᐊ ᐊᑭᓂᖅᓴᐅᓗᐊᙱᓐᓂᖅᓴᐅᔪᑦ.  
 
ᓄᓇᓖᑦ ᐃᓚᖏᑦ ᐊᑐᖅᑑᒐᓗᐊᑦ ᐃᖃᓗᖕᓂ ᖃᑦᑎᕆᔨᒃᑯᑦ ᐊᑐᖅᑐᑦ ᐊᐅᓪᓚᖅᑐᖃᕐᓂᐊᕈᑎᑦ ᑕᖅᑲᒃᑯᓄᖓ 
ᖃᑦᑎᕆᔨᒃᑯᓐᓄᑦ ᐊᑐᖅᑐᐊᕈᓐᓇᖅᑐᓯ ᐊᑭᓖᒋᐊᑐᙱᑦᑐᓯ ᑕᐃᒪᓐᓇ ᐱᑐᒍᑎᖃᕆᐊᑐᖃᙱᒻᒪᑕ.  
 
ᐃᓚᖏᑦ ᐱᔭᕐᓂᖏᑦᑑᔾᔪᑎᒋᓚᐅᖅᑕᖓ ᐅᓄᑲᓪᓚᒃᑐᑦ ᑕᐃᒪᓐᓇ ᐊᓯᐅᖃᑦᑕᖅᑐᑦ ᓄᓇᓕᖕᓂ ᑕᐃᒪᓐᓇᐃᑦᑐᓂᒃ 
ᐱᓯᒪᓪᓗᑎᑦ ᖁᒻᒧᐊᒃᑎᑕᐅᓯᒪᔪᒃᑯᓪᓗ ᐅᖄᓚᐅᑎᖃᙱᒻᒪᑕ ᐆᕚᖃᙱᒃᖢᑎᒡᓗ ᑕᐃᒪᓕ ᐊᔾᔭᖅᓯᖃᑦᑕᖁᒍᑦᑎᒍ 
ᓇᓂᓯᔾᔪᑎᐅᖃᑦᑕᕐᓂᐊᖅᑐᒥᓂᒃ ᐄ’, ᑕᐃᒃᑯᐊ ᐃᓅᓕᐊᖃᕈᓐᓇᖅᑑᒐᓗᐊᑦ. 
 
ᑭᓯᐊᓂᓕ ᐃᒪᓐᓇ ᐊᑕᐅᑦᑎᒃᑯᑦ ᓂᐅᕕᕐᓗᒋᑦ ᐃᓗᐃᒃᑲᐅᓗᒋᑦ ᐊᑐᖅᑕᐅᔪᓐᓇᕋᔭᕐᒪᑕ ᓄᓇᓕᖕᓂ ᑕᐃᒃᑯᐊ 
ᐃᑭᔫᒥᑐᐃᓐᓇᕆᐊᓖᑦ ᔭᒐᐅᖅᑲᓕᕈᕕᑦ ᑐᐊᕕᕐᓇᖅᑐᖃᓕᖅᐸᑦ ᐅᐱᕐᖔᒃᑯᑦ ᑖᒃᑯᐊ ᐊᑐᖅᑕᐅᔪᓐᓇᖅᑐᑦ 
ᐊᒻᒪᓗᑦᑕᐅᖅ ᑕᐃᓐᓇ ᕿᓂᕈᑎ ᓇᓂᓯᔾᔪᑎ ᐊᒻᒪᓗᑦᑕᐅᖅ ᑕᐃᒃᑯᐊ ᐃᑮᓐᓇᕆᐊᓕᒃ ᑐᐊᕕᕐᓇᖅᑐᒦᓕᕈᕕᑦ 
ᐃᑭᓪᓗᒍ ᓇᓂᔭᐅᑦᓴᐅᑎᒋᔪᓐᓇᕐᓂᐊᕋᕕᑦ ᒪᕐᕉᓕᖅᑲᖓᒻᒪᑎᒃ ᑖᒃᑯᐊᒃ ᕿᓂᕈᑎᐅᔫᒃ ᐅᖃᐅᓯᕆᔭᕗᑦ 
ᐅᐃᒻᒪᓐᓂᐊᙱᓐᓇᔅᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐹᓇᐸᔅ. 
 
ᐹᓇᐸᔅ: ᕆᑦᔅ ᑕᒪᑐᒥᖓ ᑐᑭᓯᑎᖅᐹᓪᓕᕋᕕᙵ. ᐃᓱᒪᒐᓗᐊᖅᐳᖓᓕ ᑖᓐᓇ ᒥᓂᔅᑕ 
ᐃᖅᑲᓇᐃᔭᖃᑎᖃᕈᓐᓇᕐᒪᖔᑦ ᑖᔅᓱᒥᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓂᒃ ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ 
ᑕᐃᒪᓐᓇᐃᑦᑐᒥ ᐱᖃᕐᓗᑎᒃ ᑕᐃᒃᑯᐊ ᐃᓄᓐᓂᒃ ᐃᓄᐃᑦ ᓂᐅᕕᕈᓐᓇᖃᑦᑕᕐᒪᑕ Hunter’s Support Program-
ᒃᑯᑦ ᑕᒪᒃᑯᓂᖓ ᐊᑭᑐᔪᕐᔪᐊᓂᒃ ᐆᕚᓂᒡᓗ. 
 
ᐊᒻᒪᓗ ᐊᓯᖏᓐᓂᒃ ᑕᒪᒃᑯᓂᖓ ᑕᐃᒪᓕ ᐃᓄᐃᑦ ᐊᑭᓖᕌᕐᔪᓪᓗᑎᒃ ᑕᒪᓐᓇ ᐊᑭᑐᓗᐊᕐᓂᖅᐸᑦ ᐊᕙᑎᓕᕆᔨᒃᑯᑎᒍᑦ 
ᑕᒪᒃᑯᐊ ᐱᐅᕋᖅᑕᐅᔪᓐᓇᖅᑰᕐᒪᑕ ᐊᑭᓖᒃᐹᓪᓕᕐᓂᖅᓴᐅᓗᑎᒃ ᒐᕙᒪᒃᑯᑦ ᐃᑲᔪᖅᐸᑕ ᑕᐃᒃᑯᐊ ᐊᖑᓇᓱᒃᑎᐅᔪᐃᑦ 
ᑕᐃᒪᓐᓇᐃᑦᑐᓂᒃ ᐱᑖᖅᑐᕋᔭᕐᒥᔪᑦ ᓇᓗᒋᙱᑦᑎᐊᕋᒃᑭᑦ. ᐆᕚᓪᓕ ᑕᐃᒪᓐᓇ ᐊᒥᒐᕆᔭᐅᓲᖑᒻᒪᕆᖕᒪᑕ 2000-
ᖏᓐᓃᑦᑑᒐᓗᐊᖅ ᐃᓚᖓᓐᓂᒃ ᐊᑭᓖᖅᐹᓪᓕᑐᐊᕌᖓᑦ.  
 
ᑕᒪᓐᓇ ᐊᑭᓕᕐᓂᖅᓴᐅᓇᔭᕋᓱᒋᒐᒃᑯ ᑖᒃᑯᐊ ᒐᕙᒪᒃᑯᑦ ᐃᑲᔪᖅᐸᑕ ᑕᕝᕘᓇ. ᑖᓐᓇᖃᐃ ᒥᓂᔅᑕ ᑕᕝᕘᓇ 
ᒥᓂᔅᑕᐅᖃᑎᒥᓄᑦ ᐊᕙᑎᓕᕆᔨᒃᑯᓐᓄᑦ ᐃᖅᑲᓇᐃᔭᖃᑎᕈᓐᓇᖅᐳᖅ ᑕᐃᒃᑯᐊ Locator-ᖑᓂᕋᖅᑲᐅᔭᖏᑦ ᕆᑦᔅ 
ᐱᔭᐅᔪᓐᓇᕐᒪᖔᑕ ᒐᕙᒪᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕ ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐅᖃᓕᒪᑦᓯᐊᖅᑐᐊᓗᒃ ᑖᓐᓇ ᑲᑎᒪᔨᐅᖃᑎᒐ ᑐᓴᕐᓂᕐᒪᕆᑦᑐᕐᓘᓐᓃᑦ ᐊᒻᒪᓗ ᐄ’, 
ᐊᖏᑦᓯᐊᖅᑐᖓ that’s a very good idea ᐊᒻᒪ ᑕᐃᓐᓇ ᐊᑭᑦᓯᐊᑦᑎᓐᓃᑦᑐᖅ ᒥᓂᔅᑕ of Environment 
ᐊᖏᖔᕐᒪᑦ. ᐄ’ ᐱᓕᕆᖃᑎᒌᑦᓯᐊᕐᓂᐊᖅᐳᒍᑦ ᑕᒪᑐᒥᖓ ᒥᑦᓵᓄᑦ ᑕᑯᔪᒪᓐᓇᖃᑦᑕᕐᒪᑦ ᑕᒪᒃᑯᓂᖓ 
ᐱᓕᕆᖃᑎᒌᑦᓯᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ Locator-ᖑᓂᕋᖅᑕᐅᔪᖅ Satillite Tracker 1150 ᐊᓈᓇᒋᓚᐅᖅᑕᒪ 
ᐊᑎᖓᓂᒃ ᐊᑎᖃᕐᒪᑦ ᓯᐊᑦᓇᒥᒃ, ᓯᐊᕐᓇᒥᒃ ᖃᐅᔨᒪᓂᐊᖅᑯᓯ.  
 
ᑕᐃᒪ ᑖᓐᓇ ᐅᖃᐅᓯᕆᑲᑕᒃᑕᕋ ᓇᓗᓇᐃᕈᒪᑐᐃᓐᓇᖅᑕᕋ ᐊᐱᖅᑯᑎᒃᓴᖃᕈᓐᓃᖅᑐᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐹᓇᐸᔅ. ᐅᐱᓐᓇᕋᓂᐅᓇ ᐱᐅᒋᕙᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᑐᙵᓱᒃᑎᒍᒪᓪᓗᒍ ᐃᖅᑲᓇᐃᔭᖅᑎᖏᓪᓗ. 
 
ᐊᑕᐅᓯᑐᐃᓐᓇᕐᒥᖅᑲᐃ ᐊᐱᖅᑯᑎᒃᓴᖃᖅᑐᖓ ᐅᖃᐅᓯᖃᖅᑐᖅ ᐊᔾᔨᒌᙱᑦᑐᓂᒃ ᖃᐅᔨᓴᖅᑎᐅᔪᓂᒃ ᐅᐊᔭᓕᕆᔨᓄᑦ 
ᖃᐅᔨᓴᖅᑏᑦ ᑕᐃᒪᓕ ᖃᐅᔨᒍᒪᔪᖓ ᐋᖅᑭᒃᓯᓯᒪᔪᖃᕐᒪᖔᖅ ᑳᓐᑐᕌᒃᑦ-ᑕᐅᓯᒪᔪᑦ ᐃᓪᓗᒥᓗ ᓴᓇᔪᖅ. 
 
ᐃᒫᒃ ᐊᖏᖃᑎᖃᕐᓂᙱᑉᐸᑦ ᖃᐅᔨᓴᖅᑎᐅᔫᒐᓗᐊᒥ ᐃᒫᒃ ᓄᖅᑲᖁᔨᓐᓂᖅᐸᑦ ᐃᓕᖅᑯᓯᖃᕈᓐᓇᖅᐳᖅᑯᖅᑲᐃ 
ᑕᐃᒃᑯᐊ ᐊᔪᐃᓐᓇᕆᐊᒃᑲᓐᓂᕈᓐᓇᕐᓗᑎᒃ ᓈᓚᑐᐃᓐᓇᙱᓪᓗᑎᑦ ᑕᐃᔅᓱᒪᑉ ᖃᐅᔨᓴᖅᑎᐅᑉ ᐅᖃᐅᓯᕆᔭᖏᓐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᓪᓗᒍ ᒪᓕᒐᓕᐅᖅᑎᐅᔪᖅ.  
 
ᑐᒃᓯᕋᕈᓐᓇᑎᐊᖅᑐᒍᑦ. ᖁᔭᓐᓇᒦᒃ ᐅᖃᑲᒻᒪᒃᑲᒪ ᑕᐃᒪ ᖃᐅᔨᓴᕆᐊᖅᑕᐅᒃᑲᓐᓂᕈᔨᒍᓐᓇᖅᑐᒍᑦ ᑖᒃᑯᓂᖓ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᖅᑎᒃᑯᓄᓪᓗ. ᖁᔭᓐᓇᒦᒃ, ᐅᖃᖅᑎ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᒃᑯᐊ ᓴᙱᓂᖃᖅᑎᑕᑦᑎᐊᖑᖃᑦᑕᕐᒪᑕ ᖃᐅᔨᓴᖅᑎᐅᔪᑦ 
ᖃᐅᔨᒍᒪᖅᑲᐅᔪᖓ ᖃᓄᖅᑑᕈᑎᒃᓴᖅᑕᖃᒃᑲᓐᓂᕈᓐᓇᕐᒪᖔᖅ ᑕᒪᒃᑯᐊ ᓈᒻᒪᖅᑐᒥᒃ ᑕᐃᒃᑯᐊ ᑳᓐᑐᕌᒃᑦ-ᑕᐅᓯᒪᔪᑦ 
ᐃᓱᒫᓗᒍᑎᖃᕐᓂᖅᐸᑕ ᐅᓂᒃᑳᒥᒃ. 
 
ᖃᓄᕐᓕ ᐃᓕᖅᑯᓯᖃᕋᔭᖅᐸ ᑕᒪᔅᓱᒥᖓ ᖃᐅᔨᒋᐊᒃᑲᓐᓂᕈᒪᓐᓂᕈᑎᑦ ᑖᒃᑯᓇᙵᑦ 
ᕿᒥᕐᕈᓐᓇᖅᓯᑎᑕᐅᔾᔪᑎᒋᔪᓐᓇᕋᔭᖅᑕᖏᓐᓂᒃ ᓄᓇᓕᓐᓂ ᒐᕙᒪᓕᕆᔨᒃᑯᑦ ᑕᐃᑯᓄᖓ ᖃᐅᔨᓴᖅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᕐᓇᕋᔭᙱᒻᒥᔪᖅ ᕿᒥᕐᕈᓂᖃᕈᓐᓇᖅᑐᑦ 
ᓴᐳᑎᔭᐅᓯᒪᓂᖏᓐᓄᑦ ᐱᔨᑦᑎᖅᑎᓄᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑯᓐᓄᑦ ᑕᐃᒃᑯᐊ ᑳᓐᑐᕌᒃᑦ-ᑕᐅᓯᒪᔪᑦ ᐊᐱᕆᔪᓐᓇᕋᔭᖅᑲᑦ 
ᕿᒥᕐᕈᓇᖁᔨᓐᓂᕈᑎᒃ?  
 
ᐊᐅᓚᑦᑎᔨᖏᓐᓄᑦ ᓴᐳᓯᓯᒪᓇᓱᐊᖅᑎᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐄ, ᑖᓐᓇ ᑕᐃᒪᐃᑦᑑᒐᔭᖅᑐᖅ ᒥᓂᔅᑕ ᑕᒻᒪᙱᑦᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. ᑕᐃᒪ ᒪᑉᐱᒐᕐᓃᑦᑐᒍᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ J-12 ᐊᒻᒪ J-
13 ᓴᐳᒻᒥᑦᓯᓂᕐᒧᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ, $5,433,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓕᕆᔨᒃᑯᑦ ᒐᕙᒪᓕᕆᓂᕐᒧᑦ ᐊᑭᑐᔫᑎᓂᒃ ᐸᕐᓇᓐᓂᖅ ᐊᒻᒪ ᐱᔭᕆᐊᑐᔪᓄᑦ 21-
ᒥᓕᐊᓐ 293-ᑕᐅᓴᓐ. ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. J-14-ᒥ J-21-ᒥ ᐸᕐᓇᒍᑕᐅᔪᓂ 2006-07 ᑖᒃᑯᐊ ᐱᓕᕆᓂᐊᕐᒪᑕ 
ᒐᕙᒪᒃᑯᑦ ᐊᓪᓚᕝᕕᖓᓂᒃ ᑕᒪᒃᑯᓄᖓ. 
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ ᑖᓐᓇ ᒫᓐᓇᐅᔪᖅ ᖃᓄᐃᓕᖓᓕᕐᒪᖔᖅ ᐊᓪᓚᕝᕕᒃᓴᒧᑦ ᐸᕐᓇᒍᑕᐅᔪᒧᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᓐᓂ ᐸᕐᓇᒍᑕᐅᔪᖅ 
ᑎᑎᕋᐅᔭᖅᑕᐅᓂᖓᑦ ᐱᔭᕇᖅᓯᒪᓕᖅᑐᖅ ᐊᒻᒪ ᓱᓕ ᒫᓐᓇ ᐱᓕᕆᐊᖃᖅᑐᒍᑦ ᐃᖃᓗᑦᑑᑦᑎᐊᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᒥᐊᓇᖅ ᐲᑕᓴᓐ. ᑕᐸᓱᑦᑕᐅᑲᐃᓐᓇᐸᓪᓚᐃᒐᕕᑦ ᑭᐅᔾᔪᑎᖓᑦ 
ᑐᓴᖅᑭᐅᒃ ᐲᑕᓴᓐ? 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑐᓴᐅᕋᑖᖅᑕᕋ ᐃᖃᓗᑦᑑᑦᑎᐊᕐᒥ ᕼᐊᒻᓚᒃᑯᑦ 
ᖃᐅᔨᒪᒻᒪᑕ ᐋᓐᓂᐊᕐᕕᒥᓂᐅᔪᖅ ᐃᓄᖃᕈᓐᓃᕐᖓᑦ ᑕᐃᒃᑯᐊ ᓄᑦᑎᓚᐅᖅᑎᓪᓗᒋᑦ ᐋᓐᓂᐊᕐᕕᐅᔪᒧᑦ 
ᐃᖅᑲᓇᐃᔭᖅᑎᖏᓪᓗ.  

ᑕᐃᒪᓕ ᐅᖃᖅᓯᒪᓕᕐᒥᒻᒪᑕ ᑕᐃᓐᓇ ᐊᑐᖅᑕᐅᒍᓐᓇᕆᐊᖓᑦ ᐃᒫᒃ ᒪᒥᓴᕐᕕᐅᔪᓐᓇᕐᓗᓂ ᒥᓂᔅᑕᒧᑦ 
ᐊᐱᕆᖁᔨᓯᒪᒻᒪᑕ ᐊᑐᐃᓐᓇᐅᒍᓐᓇᕋᔭᕐᒪᖔᑦ ᑕᐃᓐᓇ ᐃᓪᓘᔪᖅ ᐊᒻᒪᓗ ᐊᓪᓚᕝᕕᔅᓴᐅᔪᓂᒃ ᕿᓂᖅᐸᓪᓕᐊᑎᓪᓗᑎᑦ 
ᐃᖃᓗᑦᑑᑦᑎᐊᒥ ᖃᐅᔨᒪᒐᔭᙱᑦᑐᖓᐃᓛᒃ ᐃᕝᕕᑦ ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑕᐅᖁᒍᓐᓇᕋᔭᕐᒪᖔᖅᐱᐅᒃ. 
 
ᓴᓇᒋᐊᕆᐊᓕᒻᒪᕆᐅᒐᓗᐊᖅ ᑭᓯᐊᓂ ᒥᓂᔅᑕᐅᔪᖃᐃ ᐅᖃᕆᐊᕈᓐᓇᖅᐳᖅ ᑕᒪᒃᑯᐊ ᐃᓪᓗᖁᑎᒋᔭᖏᑦ ᒐᕙᒪᒃᑯᑦ 
ᐊᑐᕈᓐᓃᖅᑕᖏᑦ ᐊᑐᐃᓐᓇᐅᑎᑕᐅᖃᑦᑕᕈᓐᓇᕐᓗᑎᑦ ᕼᐊᒻᓚᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᑦᓴᐃᓐᓇᖅᑕᐅᖅ ᐅᖃᐅᓯᕆᔭᖓᓐᓂᒃ 
ᖃᐅᔨᖃᑦᑕᓚᐅᕐᒥᔪᖓ ᐅᐊᑦᑎᐊᕈᑲᓪᓚᐅᓕᖅᑐᖅ ᑲᖏᖅᖠᓂᕐᒥᒃ ᐋᓐᓂᐊᕐᕕᒥᓂᕆᔭᖓᑦ ᐃᓄᖃᖃᑦᑕᓚᐅᙱᒻᒪᑦ 
ᓄᓇᓕᓐᓂᓗ ᐊᑐᖅᑕᐅᔪᒪᖃᑦᑕᓚᐅᖅᓯᒪᔪᖅ ᕼᐊᒻᓚᒃᑯᓐᓄᑦ ᐊᓪᓚᕝᕕᕈᖅᑎᑕᐅᓗᓂ. 
 
ᑭᓯᐊᓂ ᐋᓐᓂᐊᖅᑐᓕᕆᔨᒃᑯᑦ ᐊᑐᕈᒪᖃᑦᑕᓚᐅᕐᖓᑕ ᑕᐃᔅᓱᒥᖓ ᓱᓖᓛᒃ ᐊᑐᕋᒃᓴᐅᓚᐅᕐᖓᑦ ᐊᕐᕌᒍᓂᒃ 
ᐊᒥᓱᑲᓪᓚᐅᔪᓄᑦ ᑕᐃᒪᓕ ᐅᖃᖃᑎᒌᖃᕐᕕᒋᒍᑎᒋᓚᐅᖅᑕᕗᑦ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 
ᑐᑭᓯᐅᒪᓪᓗᖓᓗ ᑕᐃᒃᑯᐊ ᓄᓇᓕᐅᔪᑦ ᐃᖃᓗᑦᑑᑦᑎᐊᕐᒥ ᐊᓯᐊᓄᖔᖅᑕᐅᖅ ᐊᑐᕈᒪᒻᒥᒻᒪᔾᔪᒃ. 
 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ ᑭᙴᒪᔭᖏᑦ ᕿᒥᕐᕈᖅᑳᕐᓗᒋᑦ ᐊᒻᒪᓗ ᑕᐃᒃᑯᐊ ᓄᓇᓕᓐᓂ ᐱᔪᒪᔭᐅᔪᑦ 
ᐃᒪᐃᒐᔪᓲᖑᒐᑦᑕ ᑕᒪᒃᑯᐊ ᑐᔅᓯᕋᐅᑎᐅᔪᑦ ᒥᓂᔅᑕᐅᔪᓅᓕᖅᑐᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅᑕᕋ ᒥᓂᔅᑕᐅᔪᖅ ᖃᐅᔨᒪᔪᑎᑦ ᕼᐊᒻᓚᒃᑯᑦ ᑖᔅᓱᒥᖓ ᐱᔪᒪᒐᓗᐊᕐᖓᑕ ᐃᓪᓘᔪᒥᒃ 
ᓇᓗᔪᖓ ᑕᕝᕙᓂᐅᒻᒪᖔᖅ ᐊᐱᕆᓂᐊᖅᑐᖓ ᒪᐃᖑᓚᐅᖅᑐᒥᒃ ᐅᖃᐅᓯᖃᓚᐅᕐᒥᒐᑦᑕ ᐊᑐᖅᑐᐊᕐᓂᕐᒧᑦ ᐃᓪᓗᑦ 
ᒐᕙᒪᒃᑯᑦ ᐊᑐᖅᑐᐊᕐᓂᕆᕙᑦᑕᖓᓂᒃ ᐃᓱᒫᓗᒍᑕᐅᓚᐅᕐᒪᑦ ᑕᒪᒃᑯᐊ ᐊᑐᖅᑐᐊᕐᓂᐅᔪᑦ ᐊᑯᓂᒧᓂᓛᒃ 
ᐃᓱᓕᑉᐸᓪᓕᐊᓕᕐᖓᑕ.  
 
ᓄᓇᕗᑦ ᒐᕙᒪᒃᑯᖏᑦ ᖃᐅᔨᒋᐊᖅᓯᒪᒐᑎᑦ ᑕᒪᒃᑯᓂᖓ ᐊᑐᕐᓂᐊᕐᓂᐅᔪᓂᒃ ᓯᕗᓂᕗᑦ 
ᖃᐅᔨᓴᖅᑕᐅᒋᐊᖃᖃᑦᑕᙱᑦᑎᓪᓗᒍ ᐃᓱᓕᕝᕕᔅᓴᖓᑦ ᑕᕝᕙᑦᑎᐊᖑᓕᕋᓗᐊᖅᑎᓪᓗᒍ ᒐᕙᒪᒃᑯᑦ 
ᐋᔩᖃᑎᖃᕆᐊᖃᓚᐅᕐᒥᒻᒪᑕ ᑕᐃᒃᑯᐊ ᐃᓱᓕᑦᑎᓪᓗᒋᑦ ᐊᑐᖅᑐᐊᕈᑎᖏᑦ ᐃᓱᒫᓗᒍᑕᐅᔪᕐᓕ ᑖᒃᑯᐊ 
ᐃᖅᑲᓇᐃᔭᖅᑎᖏᓐᓂᒃ ᐊᒥᒐᖅᓯᓚᐅᕐᖓᑕ ᐊᒻᒪᓗ ᒐᕙᒪᒃᑯᑦ ᐱᓯᒪᕙᑦᑕᖏᑦ ᐃᓛᒃ ᑎᓕᔭᐅᔾᔪᓯᒪᔭᖏᓐᓂᒃ.  
 
ᑕᐃᒪᓕᑭᐊᕐᖓᐃ ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᖅᑲᑦ ᑕᐃᒃᑯᐊ ᐊᑐᖅᑐᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ 
ᐊᒥᓱᕈᕆᐊᖅᑕᐅᓗᑎᒃ ᑕᒪᒃᑯᐊ ᖃᐅᔨᒪᔭᐅᑦᑎᐊᖃᑦᑕᓂᐊᕐᖓᑕ ᐃᓱᓕᓕᖅᑎᓪᓗᒋᑦ ᐊᑐᖅᑐᐊᕐᔭᐅᔾᔪᑎᖓᓐᓄᑦ 
ᓄᑖᖑᔪᒥᒃ ᓴᖅᑮᔪᖃᕐᓂᐊᖅᑲᑦ. 

ᑕᐃᒃᑯᓄᖓ ᐃᓱᓕᓕᖅᑐᓄᑦ ᐊᕐᕌᒍᓂᒃ ᐱᖓᓱᓂᒃ ᑎᓴᒪᓂᓪᓘᓐᓃᑦ ᐅᕝᕙᓘᓐᓃᑦ ᐊᓯᖏᓐᓂᒃ ᑳᓐᑐᕌᖅᑕᐅᓯᒪᔪᑦ 
ᑕᕝᕙᓂ ᓄᓇᓕᓐᓂ ᓴᓇᒍ-ᐃᒫᒃ ᐊᑐᖅᑐᐊᕈᒪᓐᓂᕈᑎᑦ ᓄᓇᕗᑦ ᒐᕙᒪᒃᑯᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐄ, ᑕᒪᒃᑯᐊ ᐃᓱᓕᑦᑎᓐᓂᐊᕈᑦᑎᒍ ᐊᓪᓚᑦᑎᐅᔪᒧᑦ ᑭᓯᐊᓂ ᑕᒪᒃᑯᐊ ᕿᒥᕐᕈᓇᐃᓐᓇᖅᑕᕗᑦ ᖃᑯᑎᒃᑯᑦ 
ᕿᒥᕐᕈᖃᑦᑕᖅᑕᕗᑦ ᑕᒫᓃᓛᒃ ᑕᒪᒃᑯᐊ ᐃᖅᑲᓇᐃᔭᕐᕕᐅ-ᐃᓛᒃ ᐃᖅᑲᓇᐃᔭᕐᕕᐅᔪᓂᒃ. 
 
ᑕᒪᓐᓇ ᐋᖅᑭᒋᐊᖅᐹᓪᓕᐊᓯᒪᔪᒻᒪᕆᐊᓘᓕᖅᑐᖅ ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅᑕᕋ ᒥᓂᔅᑕᐅᔪᖅ.  
 
ᒥᓂᔅᑕᐅᔪᖅ ᐅᖃᐅᓯᖃᕈᓐᓇᖅᑯᖃᐃ ᐊᑐᐃᓐᓇᖃᖅᐳᖃᐃ ᖃᑦᑎᐅᔪᑦ ᐊᑐᖅᑐᐊᖅᑕᐅᔪᑦ ᑕᒫᓂ ᓄᓇᕗᒻᒥ 
ᖃᑦᑎᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓯᒪᒐᔭᖅᐸᓚᐃᙱᑕᖏᑦ, ᑭᐅᔪᓐᓇᑳᓪᓚᑉᐸᑦ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): Thank you. (ᑐᓵᔨ ᓄᖅᑲᖅᐳᖅ) ᐅᓇ ᑕᒡᕙᓃᖅᑰᖅᑑᒐᓗᐊᖅ 
ᐊᐱᖅᑯᑕᐅᔪᖅ ᕿᓂᕐᒪᒍ ᒫᓐᓇ ᓇᓂᔪᓐᓇᖅᑰᖅᑕᕋᓗᐊᖅᐳᑦ ᖃᔅᓯᐅᒻᒪᖔᑕ ᑕᐃᒃᑯᐊ ᐊᑐᖅᑕᐅᕙᓪᓕᐊᔪᑦ ᐊᒻᒪ 
lease-ᑕᐅᕙᓪᓕᐊᔪᑦ ᑕᐃᓐᓇ ᑐᓴᕈᒥᓇᖅᑑᒐᓗᐊᕐᒪᑦ ᓲᖃᐃᒻᒪᑦ. Tom are you able to? ᐅᓇ 
ᑐᓂᔾᔪᑎᒋᓚᐅᕐᓚᒍ (ᑐᓵᔨᑎᒍᑦ) ᑖᒻ. 
 
ᐃᒃᓯᕙᐅᑕᖅ: Thank you, Minister. So, we will (ᑐᓵᔨᑎᒍᑦ) ᑕᐃᒪ ᕆᑦᔅ. 
 
ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᐱᓯᒪᙱᑲᐃᓐᓇᖅᑕᒃᑲ ᓵᓐᓂ ᐃᓛᒃ ᓵᑦᑎᐊᓐᓂ 
ᖃᐅᔨᒪᔭᕆᐊᖃᖅᑐᒍᑦ ᐃᒫᒃ ᑕᖅᑭᐅᒍᓐᓇᕐᖓᑕᓘᓐᓃᑦ ᐃᒫᒃ ᐊᕐᕌᒍᑕᒫᑦ ᐊᓯᔾᔨᖅᑕᐅᓗᓂ 
ᐊᑯᓂᐅᓂᖅᓴᐅᒍᓐᓇᕐᓗᓂ. 
 
ᑭᓯᐊᓂ ᑖᒃᑯᐊ ᖃᐅᔨᒋᐊᕈᓐᓇᑕᒃᑲ ᒪᒥᐊᓇᖅ ᐱᓯᒪᙱᓐᓇᒃᑭᑦ ᒫᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕆᑦᔅ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᒥᓂᔅᑕᐅᔪᖅ ᐊᖏᕈᓐᓇᖅᑲ ᑖᔅᓱᒧᐊ ᓇᒡᒐᔾᔭᐅᒥᓘᓐᓃᑦ ᑐᑭᓯᑎᑦᑎᒋᐊᖅᑎᑦᑎᔪᓐᓇᖅᑲ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐄ, ᑕᒪᓐᓇ ᓇᒡᒐᔾᔭᐅᒥ ᐱᓯᒪᒍᓐᓇᓛᖅᑕᕗᑦ. ᐊᑦᓱᐊᓗᒃ 
ᐃᖏᕐᕋᕙᓪᓕᐊᓕᖅᑐᑦ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒪ ᐱᓇᓱᐊᕈᓰᒃ ᒪᕐᕉᓕᖅᑑᖅᑲᐃ, ᐃᒃᓯᕙᐅᑖᖅ, ᐊᐱᖅᓱᓚᐅᕐᒥᒐᒪ 
ᕿᑎᕐᒥᐅᑦ ᓖᓇ ᐲᑕᓴᓐ ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕕᐅᕙᑦᑐᖅ ᔭᓗᓇᐃᑉ-ᒥ ᐃᓱᓕᑦᑐᒫᕐᓂᐊᕐᒪᑦ ᐊᕐᕌᒎᒃ 
ᒪᕐᕉᒃ. 
 
ᑖᒃᑯᐊᖏᓛᒃ ᑭᒡᒐᑐᖅᑕᒃᑲ ᐃᓱᒫᓗᒍᑎᖃᖃᑦᑕᕐᖓᑕ ᑖᓐᓇ ᐃᓪᓗ ᐅᑭᐅᖃᖅᑐᓂᒃ 20-ᓂᒃ ᐊᒻᒪᓗ ᑖᒃᑯᐊ ᐃᓚᖏᑦ 
ᓄᓇᐃᑦ ᑭᒡᒐᑐᖅᑕᒃᑲ ᐊᔪᕈᑎᖃᖃᑦᑕᕐᖓᑕ ᑕᕝᕙᓂ ᓇᓕᐊᓐᓄᕋᖃᑦᑕᕆᐊᔅᓴᖅ ᐃᓪᓗᒥ ᐊᔾᔨᐅᑎᙳᐊᕐᓗᒍ. 
 
ᑕᐃᓐᓇ ᐃᐊᑦᒪᓐᑕᓐᒦᑦᑐᖅ ᑕᐃᓐᓇᓕ ᓄᑖᕌᓘᒻᒪᑦ ᒥᓂᔅᑕᒧᑦ ᐊᐱᕆᔪᒪᔪᖓ ᖃᐅᔨᒪᕙ ᖃᓄᐃᓕᒍᓐᓇᕋᔭᕐᒪᖔᑕ 
ᑕᐃᓐᓇ ᐃᓱᓕᓐᓂᖅᑲᑦ ᐊᑐᖅᑐᐊᖅᑕᐅᔾᔪᑎᖓᑦ?  
 
ᓄᑖᙳᖅᑎᑕᐅᒋᐊᖃᕋᔭᖅᐸ ᐅᕝᕙᓘᓐᓃᑦ ᐊᓯᐊᓂᒃ ᐃᓪᓗᒥ ᓇᓂᓯᒍᓐᓇᕋᔭᖅᐸ? ᒫᓐᓇᐅᔪᖅ ᑕᐃᒪᐃᓕᖓᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᓱᓕᔪᖅ ᑖᓐᓇ ᒪᓕᒐᓕᐅᖅᑎ ᑕᐃᒪᐃᓕᐅᕈᓐᓇᕐᓂᐊᖅᑐᒍᑦ 
ᐱᓕᕆᖃᑎᒋᓂᐊᖅᐸᕗᑦ ᐋᓐᓂᐊᖅᑐᓕᕆᔨᒃᑯᑦ. ᐱᓕᕆᐊᕆᒻᒪᔾᔪᒃ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ, ᐲᑕᓴᓐ. There’s no more people on my list. 
(ᑐᓵᔨ ᓄᖅᑲᖅᐳᖅ) Community Government Services Branch Summary. 
 
(ᑐᓵᔨᑎᒍᑦ) ᑖᒃᑯᐊ ᓇᐃᓪᓕᒋᐊᖅᓯᕖᑦ ᐅᓂᒃᑳᑦ ᓄᓇᓕᓕᕆᔨᒃᑯᑦ ᐊᐅᓚᑦᑎᔾᔪᑏᑦ 21-ᒥᓕᐊᓐ 293-ᑕᐅᓴᓐ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐲᑕᓴᓐ ᐊᐱᖅᑯᑎᒋᖅᑲᐅᔭᖓᑦ ᐊᑐᖅᑐᐊᖅᑕᐅᖃᑦᑕᖅᑐᑦ ᒫᓐᓇ 
ᖃᐅᔨᓴᖅᑕᐅᕙᓪᓕᐊᓕᕐᒪᑕ ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᖃᓄᐃᑦᑐᓂᒃ ᐊᑐᖅᑐᐊᖅᓯᒪᖕᒪᖔᑕ 
ᖃᐅᔨᓴᖅᐸᓪᓕᐊᓂᕋᑲᐃᓐᓇᕋᕕᑦ ᒫᓐᓇ ᑐᔪᕐᒥᕕᖕᒥ ᐅᖃᐅᓯᖃᖅᑲᐅᒐᕕᑦ ᓇᒦᒻᒪᖔᑕ ᖃᓄᑎᒋ ᓄᖑᑉᐸᓪᓕᐊᔪᑦ 
ᑕᐃᒃᑯᐊ ᐊᑐᖅᑐᐊᖅᑕᐅᔾᔪᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): Thank you Mr. Chair. (ᑐᓵᔨ ᓄᖅᑲᖅᐳᖅ) ᑖᔅᓱᒧᖓ 
ᐊᐱᖅᑯᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᕆᑦᔅ. 
 
ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑐᑎᖅᑲᐃᑦ ᐊᑐᖅᑐᐊᕆᔭᐅᔪᑦ ᐅᑭᐅᓐᓄᒃ 
ᒪᕐᕈᓐᓄᓪᓘᓐᓃᑦ ᑕᐃᒫᒃ ᐊᑐᖅᑐᐊᖅᑕᐅᖃᑦᑕᕐᒪᑕ ᖃᓄᐃᑦᑐᓂᒃ ᕿᒥᕐᕈᒻᒪᖔᑕ ᑕᐃᒪ ᑐᓂᒍᓐᓇᓂᐊᖅᑕᕗᑦ 
ᖃᓄᐃᓕᖓᒻᒪᖔᑕ ᓇᒦᓐᓂᑎᓐᓂᒃ ᐊᑐᖅᑐᐊᕈᑕᐅᓯᒪᔪᓂᒃ ᒫᓐᓇ ᐋᖅᑭᒋᐊᖅᑕᐅᒋᐊᖃᖅᑐᓂᒃ ᐊᑐᖅᑐᐊᕈᑎᓂᒃ.  
 
ᐃᖅᑲᓇᐃᒪᒋᐊᖃᖅᑐᓯ ᑭᓯᐊᓂ ᑕᐃᒃᑯᐊ ᑮᓇᐅᔭᑎᒍᑦ ᐊᖏᕈᑎᓕᐅᖃᑦᑕᕋᑦᑕ ᑕᐃᒃᑯᓂᖓ ᐃᒡᓗᖁᑎᖃᖅᑐᓂᒃ. 
ᑐᓴᖅᑕᐅᑎᑦᑎᔪᒪᒐᔭᙱᑦᑐᒍᑦ ᓇᓕᐊᑕᑐᐃᓐᓇᖅ ᐋᔩᖃᑎᒋᒍᑕᐅᑎᒡᓗᒋᑦ ᒫᓐᓇ. ᖃᐅᔨᒪᔪᒃᓴᐅᔪᓯ 
ᐱᐊᓂᒃᓯᒪᙱᑦᑐᓂᒃ ᐅᓂᒃᑲᐅᓯᖃᕈᒪᙱᓐᓇᑦᑕ. ᖁᔭᓐᓇᒦᒃ, ᒫᓐᓇᒧᑦ ᐅᓂᒃᑲᐅᓯᖃᕈᓐᓇᕋᓗᐊᖅᑐᖓ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕆᑦᔅ. ᑐᑐ. G14-ᒧᑦ ᐅᑎᑲᐃᓐᓇᖅᑕ. ᐱᖁᔨᑖᕈᑏᑦ ᐸᕐᓇᐃᔾᔪᑏᒡᓗ 
ᓴᓇᖅᑯᑏᑦ ᐊᐅᓚᑦᓯᔾᔪᑏᓪᓗ 21-ᒥᓕᐊᓐ 223-ᑕᐅᓴᓐ ᐊᖏᖅᐱᓰ? J15, J16 ᐊᒻᒪᓗ J17 ᑖᒃᑯᐊ 
ᑐᓴᐅᒪᔾᔪᑎᑐᐃᓐᓇᐅᒻᒪᑕ If you have any questions on these pages any other members can ask 
questions on this. (ᑐᓵᔨ ᓄᖅᑲᖅᐳᖅ) ᐊᓚᕋᓚᒃ. 
 
ᐊᓚᕋᓚᒃ: ᐱᔮᕆᙱᓚᖓ ᐃᒡᒋᐊᑐᖄᓘᓕᕐᒪᑦ.  
 
>>ᐃᓪᓚᖅᑐᑦ 
 
No wonder. ᑖᓐᓇ Petroleum Products Revolving Funds ᐊᐱᖅᑯᑎᒋᔭᕋ ᑖᓐᓇ other O&M 
ᐅᖃᖅᓯᒪᖕᒪᑕ ᑕᒡᕙᓂ 14-ᒥᓕᐊᓐ 887-ᑕᐅᓴᓐ. ᑕᒡᕙᓃᑉᐸᓪᓚᐃᒐᑦᑕ ᐃᒃᓯᕙᐅᑖᖅ. ᐊᒻᒪᓗ 
ᐊᑮᑦᑐᖅᑖᖅᑐᕕᓂᐅᓐᓂᕐᒪᑕ ᑖᓐᓇ ᐃᓪᓕᕆᓚᐅᖅᓯᒪᒐᓗᐊᖅᖢᑎᒍᑦ ᑮᓇᐅᔭᒥᒃ ᑖᑦᓱᒥᖓ ᓈᒻᒪᐅᑎᓇᔭᙳᐊᖅᖢᓂ 
17-ᒥᓕᐊᓐ. ᑖᓐᓇ 40-ᒥᓕᐊᓐ other O&M 14-ᒥᓕᐊᓐ 887-ᑕᐅᓴᓐ ᑖᓚᔅ ᓱᓇᒧᒃᑭᐊᕐᖑᓇ ᐊᑐᖃᑦᑕᖅ-
ᐊᑐᖅᑐᕕᓂᖅ? ᐃᓛᒃ ᐊᕐᕌᒍᑕᒫᒐᓚᑦ ᑕᐃᒪᐃᑦᑑᒐᓗᐊᖅ ᓱᓇᒧᒃᑭᐊᕐᖑᓇ ᐊᑐᖃᑦᑕᖅᑐᕕᓂᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: Thank you Mr. Alagalak. (ᑐᓵᔨᑎᒍᑦ) ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐊᐱᖅᑯᑎᒋᔭᖏᑦ ᑖᒃᑯᐊ ᑭᐅᒐᓱᐊᕐᓂᐊᖅᐸᒃᑲ. ᑐᓴᐅᒪᔭᒃᑯᓪᓕ 
ᐊᑐᖅᑕᐅ-ᑖᒃᑯᐊ ᐊᑭᓕᐅᓯᐊᕆᔭᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᖏᕐᕋᔾᔪᑎᒋᔭᐅᔪᓪᓘᓐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: 14 ᒥᓕᐊᓐ ᑖᓚᔅ for travel just put expenses, but I (ᑐᓵᔨᑎᒍᑦ) ᐊᑭᑐᔪᕖᙶᓘᒐᔭᖅᑐᑦ 
ᑕᕝᕘᓇ ᕿᒥᕐᕈᓪᓗᒍ ᐊᑭᓕᒃᓴᖏᑦ, 2006-ᒥ. 2006-ᒥ ᐊᑭᓕᒃᓴᕆᔭᐅᓂᐊᖅᑐᑦ ᑖᒃᑯᐊ ᑲᑎᒃᓯᒪᓂᕆᐊᖅᑕᖏᑦ 17-
ᒥᓕᐊᓐ 269-ᑕᐅᓴᓐᓂᒃ ᐅᑭᐅᖑᓚᐅᖅᑐᓂᓕ 4-ᒥᓕᐊᓐᖑᔪᒐᓗᐊᕐᒪᑕ ᐊᒥᐊᒃᑯᓯᒪᓛᖅᑐᓂᒃ 2081, 2-ᒥᓕᐊᓐ 81- 

ᑕᐅᓴᓐᒥ 2004-2005-ᒥ ᖃᓄᕐᓕ ᑕᐃᒪ ᑲᒪᒋᓂᐊᖅᐱᐅᒃ? 17-ᒥᓕᐊᓐ ᑖᓚᔅ ᐊᑭᑭᓐᓂᖅᓴᐅᓂᕋᖅᑐᖅ ᑖᒃᑯᐊ 
2004-2007-ᒧᑦ ᑎᑭᑦᓱᒍ. Thank you Mr. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᑎᒃᑯᑦ ᑖᒃᑯᐊ ᐃᑉᐱᓇᕐᓂᖃᓲᖑᔪᑦ 
ᐅᖅᓱᐊᓗᐃᑦ ᐊᑭᑦᑐᐸᓪᓕᐊᓂᖏᓐᓂ. ᐊᑭᑦᑐᐸᓪᓕᐊᓂᖏᑦ ᑖᒃᑯᐊ ᐊᒃᓱᓗᐊᕌᓘᑎᑦᑕᐃᓕᒪᑎᒐᓱᐊᖅᓱᒋᑦ.  
 
ᐃᑲᔫᓯᐊᕈᑎᒋᓚᐅᖅᑕᕗᑦ ᑖᒃᑯᐊ ᐃᓚᒋᐊᕈᑕᐅᓗᑎᒃ ᑮᓇᐅᔭᓄᑦ ᑖᒃᑯᐊ ᑲᐃᕙᓪᓚᖃᑦᑕᖅᑑᒐᓗᐊᓐ ᑕᕝᕙᓂ 
ᑲᒪᒋᔭᐅᔪᑦ ᐅᖅᓱᐊᓗᓕᕆᔨᒃᑯᓐᓂ ᐃᑲᔫᓯᐊᕆᔭᐅᖃᑦᑕᕐᒪᑕ. ᐊᑭᑦᑐᕆᐊᖅᐸᓪᓕᐊᓂᖏᓐᓄᑦ ᑖᒃᑯᐊ 
ᐃᖃᔫᓯᐊᓚᐅᕐᒪᓐ 2005-06-ᒥ, ᑐᓂᓯᓂᐊᖅᑐᑦ $50 ᒥᓕᐊᓐᓂᑦ. ᐅᖅᓱᐊᓗᒃᑖᑎᑦᑎᔨᒃᑯᓐᓄᑦ.  
 
ᑖᒃᑯᐊ ᐃᓚᒋᐊᕈᑕᐅᓂᐊᖅᑐᑦ ᑮᓇᐅᔭᓄᑦ ᑕᕝᕙᓂ ᒪᓕᒐᓕᐅᖅᕕᒻᒥ ᐱᔭᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑕᐃᒪᐃᓚᒋᐊᑐᐃᓐᓇᓚᖓᔫᔭᓕᕐᒥᒐᑦᑕ ᐊᒻᒪᓗ ᑖᓐᓇᓗ Revolving 
Fund worth of $110,000.-ᑖᓚᔅ authorize by the House. ᒫᓐᓂ ᐊᖏᖅᑕᐅᓯᒪᔪᑦ ᐃᓪᓗᔪᐊᖅᑎᓐᓂ 
ᑖᒃᑯᐊ ᑮᓇᐅᔭᓐ ᕿᒥᕐᕈᓪᓗᒋᑦ ᐊᑭᓕᕆᐊᖃᑦᑐᒥᓃᑦ. ᓂᐅᕕᖅᑕᐅᔪᒥᓃᑦ $133,139.000-ᑕᐅᓴᐅᒻᒪᑕ ᑖᒃᑯᐊ.  
 
$23 ᒥᓕᐊᓐᑖᓚ ᐅᖓᑖᓅᖅᓯᒪᒻᒪᑕ. ᑕᕝᕙᓂ ᑮᓇᐅᔾᔭᔅᓴᐅᑕᐅᖃᑦᑕᖅᑐᓂ. ᒥᓂᔅᑕᖃᐃ ᓱᓕᒃᑲᓐᓂᒃ 
ᐱᒃᑲᓐᓂᕆᐊᖃᕐᓂᐊᖅᐸᓐ ᑮᓇᐅᔭᓂᒃ ᑖᒃᑯᓄᖓ ᐊᑐᖅᑕᐅᓂᐊᖅᑐᓂᒃ 2006-2007-ᐸᒥ, 2008-ᒥᓗᖃᐃ. 
ᒫᓐᓇᐅᓂᖓᓂ ᐊᑭᓕᖅᑕᐅᒐᓱᐊᕆᐊᖅ ᑭᖑᕙᓗᐊᕈᒥᓇᖅᑰᒻᒪ ᑕᐃᒃᑯᓂᖓ. ᖁᔭᓐᓇᒦ, ᐊᓚᕋᓚᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᕆᒐᕕᐅᒃ ᖁᔭᓕᓇᖅᑐᖅ. 
ᓱᓕᒃᑲᓐᓂᖅ ᐱᒃᑲᓐᓂᕆᐊᖃᕐᓂᐊᑐᒃᓴᐅᔪᒋᑦ ᐅᑭᐅᖑᓂᐊᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒥᐊᓇᖅ ᐅᑕᖅᑭᑎᑦᑎᑲᐃᓐᓇᕐᓂᐊᕐᕋᒪ ᓇᓗᓇᐃᕐᕆᐊᓕᒻᒥᒃ ᒫᓐᓇ 
ᐱᑕᖃᒻᒪᑦ, ᐅᑕᖅᑭᑲᐃᓐᓇᕆᑦᑎ. ᖁᔭᓐᓇᒦᒃ. ᖁᔭᓐᓇᒦᓪᓗ ᐊᓚᕋᓚᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᐱᖅᑯᑎᒋᖅᑲᐅᔭᖏᑦ ᑲᔪᓯᒋᐊᓚᑐᐃᓐᓇᓂᐊᖅᑕᒃᑲ 
ᐅᖅᓱᐊᓗᓕᕆᔾᔪᑏᓐ ᐱᑦᔪᑎᖏᓐᓂᒃ.  
 
ᒥᓂᔅᑕ ᑖᓐᓇ ᓴᖅᑭᑦᑎᓂᐊᖅᐹ ᐅᖓᕙᕆᐊᕈᑕᐅᓂᐊᖅᑐᒥᒃ, ᐃᓛᒃ ᐃᓚᒋᐊᕈᑕᐅᓂᐊᖅᑐᒥᒃ ᑮᓇᐅᔭᓄᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑭᓯᐊᓂ ᖃᐅᔨᒪᓕᕈᑦᑕ ᐅᑭᐅᖑᓂᐊᖅᑐᒥ 
ᖃᑦᓯᕌᓂᐊᕐᒪᖔᑕ ᐅᑕᖅᑭᒋᐊᖃᑦᑐᒍᓐ. ᐱᐊᓂᒃᓯᒪᓕᕈᑦᑕ ᑭᓯᐊᓂ ᑕᐃᒃᑯᓂᖓ ᑐᓴᕆᐊᓕᒃᑎᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓕᕙᕋ. ᒥᓂᔅᑕ ᐅᖃᖅᑲᐅᒻᒪᓐ ᑭᐅᒍᓐᓇᖅᑐᑎᒍ 
ᓄᓇᕗᒻᒥᐅᖅᑲᐃ, ᐊᑭᓖᒃᑲᓐᓂᕆᐊᖃᖅᐸᖅᑲᐃ ᑕᒪᑐᒪᓂ ᐅᑭᐅᑦᑎᓐᓂ ᐊᑭᑦᑐᕆᐊᖅᑲᓂᕐᓂᐊᖅᐸᓐ ᐅᖅᓱᐊᓗᐃᓐ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ ᐱᐊᓂᑦᑐᖅ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑭᑦᑐᕆᐊᓚᐅᕐᒥᒍᑦᑕ ᑕᐃᒃᑯᐊ ᐅᖅᓱᐊᓗᐃᓐ 
ᐅᑭᐊᒃᓵᖅ ᖃᐅᔨᒪᖏᑦᑐᑦ ᑭᖑᓪᓕᕐᒥ ᑭᓯᐊᓂ ᓂᐅᕕᒃᑲᓐᓂᕆᐊᖃᓕᕈᑦᑕ ᓇᒻᒥᓂᖅ ᑕᒪᒃᑯᐊ ᐊᐅᓚᓐᖏᓇᑦᑎᒍ. 
ᐅᖅᓱᐊᓗᐃᓐ ᐊᑭᖏᑦ ᐱᓗᐊᕐᖑᐊᖅᑐᒥᒃ ᑕᐃᒃᑯᐊ ᑭᓂᖅᑐᓐ ᐅᖅᓱᐊᓗᐃᓐ 2003-ᒥ $26.00-
ᖑᓚᐅᖅᓯᒪᒐᓗᐊᕐᒪᓐ ᖃᑦᑕᐅᔭᖅ ᐊᑕᐅᓯᖅ.  
 
ᒫᓐᓇᓕ ᑕᐃᒃᑯᐊ ᑭᓂᖅᑐᓐ ᐅᖅᓱᐊᓗᐃᓐ ᐊᑭᑦᑐᐸᓪᓕᐊᖏᓐᓇᕐᑕ. 2004-ᒥᓕ $60.00-ᓚᔅᖑᓕᓚᐅᖅᑐᓐ, 2005-
ᒥᓗᒃᑕᐅᖅ. ᑕᒫᓂᓗ ᐊᓄᕆᔪᐊᓘᓚᐅᖅᑎᓪᓗᒍ Gulf of Mexico-ᒥ ᑕᐃᒪ ᐊᑭᑦᑐᕆᐊᖅᑲᓐᓂᓚᐅᕐᒥᔪᑦ. 
ᐅᓇᑕᖅᑐᐊᓘᑎᓪᓗᒋᓪᓗ ᑖᕙᓂ ᐅᖅᑰᔪᒥ ᓄᓇᖏᓐᓂ. ᑕᐃᒫᒃ ᐊᑭᑦᑐᕆᐊᖅᐸᓪᓕᐊᖏᓐᓇᕐᒪᑕ ᑕᒪᒃᑯᐊ ᐊᓯᖏᑦ 
ᐅᕙᑦᑎᓐᓄᑦ ᐊᐅᓚᑕᐅᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. ᑕᐃᒫ, ᐱᔭᕇᖅᑮᓐ. ᓇᑯᒻᒦᒃ, ᑕᕝᕙᓂ ᐊᐱᖅᑯᑎᒃᓴᓕᑦᑕᖃᑉᐸᓪᓚᐃᒍᓐᓃᕐᒪᓐ. 
ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖔᕈᒻᒥᑦ ᓴᖅᑭᑦᑎᒍᒪᒐᒪ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑏᒎᖅ. ᓇᓗᓇᐃᖅᓯᒋᐊᕆᑦ ᐹᓇᐸᔅ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 06 - 2(3): ᐊᒡᒍᕋᐃᑦᓯᐊᕐᓂᖅ ᓄᑖᒥᒃ ᓄᓇᓕᐸᐅᔭᕐᓄᑦ ᐊᒻᒪ ᓄᓇᓕᓐᓄᑦ 

ᒥᑭᓂᖅᓴᓄᑦ ᐊᖏᔫᑎᓂᑦ ᑮᓇᐅᔭᖅᑖᕐᕕᒻᒥᒃ ᓯᐊᒻᒪᑦᑕᖅᕕᐅᓯᒪᖏᑦᑐᓄᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐊᑐᓕᖅᑎᑕᐅᖁᔨᓪᓗᑎᒃ ᑲᓇᑕᐅᑉ ᒐᕙᒪᖓᓄᑦ 
ᐱᓕᕆᐊᕐᕆᔭᐅᓂᐊᖅᑐᓂᒃ ᑮᓇᐅᔭᐃᑦ ᐊᑐᕐᓗᑎᒃ ᓄᑖᓂᒃ ᓄᓇᓕᓐᓄᑦ, ᓄᓇᓕᖅᐸᐅᔭᓄᓪᓗ. ᑖᒃᑯᐊ 
ᐱᖁᑎᕐᔪᐊᓂᒃ ᑮᓇᐅᔭᓄᑦ ᐱᕝᕕᐅᒍᓐᓇᖅᑐᓐ ᐋᖅᑭᓱᖅᑕᐅᓯᒪᓂᐊᖅᑐᖅ. 25 56-ᐳᓴᓐ ᓄᓇᕗᒻᒥ ᓄᓇᓖᑦ. 
ᓯᐊᒻᒫᖅᓯᕕᐅᖏᒻᒪᑕ. ᑖᒃᑯᐊᓕ 25-ᐳᓴᖏᓐᓂᒃ 2006-2007 ᐱᖁᑎᑖᕈᑎᒃᓴᓄᑦ ᑮᓇᐅᔭᐃᓐ ᐊᑐᖅᑕᐅᖃᑦᑕᕐᒪᑕ 
ᓄᓇᓕᓐᓂ ᓄᑦᑎᖅᕕᐅᓂᐊᖏᑦᑐᓂ. ᑕᐃᒫᓐ ᓇᓕᒧᓈᖅᑎᖁᓪᓗᒋᓐ ᐊᒡᒍᑐᖅᑕᐅᔪᑎᖏᓐ ᑮᓇᐅᔭᐃᓐ 50-ᓴᓐᔅ 
ᑕᐃᒪᖓᓕᒫᖅ $1.00-ᒥᒃ ᐊᑐᕌᖓᑕ ᑖᒃᑯᐊ ᑮᓇᐅᔭᒥᒃ ᑐᓂᐅᖅᑲᑦᑕᐅᖏᑦᑕᓄᑦ ᐱᓕᕆᐊᒃᓴᓂᒃ ᓄᓇᓕᓐᓄᑦ 
ᐱᑎᑕᐅᒍᓐᓇᓂᐊᖅᐸᓐ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᑖᓐᓇ ᐱᒋᐊᖅᑎᑕᖓ ᓈᒻᒪᒻᒪᓐ. ᐱᒋᐊᓪᓚᑲᓐᓂᓚᐅᖅᑳᑎᓐᓇᑕ 
ᑖᓐᓇ ᐅᖃᐅᓯᕆᓚᐅᖅᑳᑎᓐᓇᒍ ᑐᑭᓯᑎᒋᐊᒃᑲᓂᕐᓂᐊᕐᐸᑦᓯ ᐊᑐᐊᒐᕆᔭᑦᑎᓐᓂ. ᑭᒃᑯᑐᐃᓐᓇᐃᑦ, ᒪᓕᒐᓕᐅᖅᑏᓐ  

ᐅᖃᓪᓚᒍᓐᓇᖅᑐᓐ 20-ᒥᓂᔅᒥᑦ. ᐱᒋᐊᖅᑎᑦᑎᔨᐅᔪᖅ ᑖᓐᓇ ᐅᓂᒃᑳᖄᑦᑐᓂ ᐊᒻᒪᓗᒃᑕᐅᖅ ᑭᖑᓪᓕᖅᐹᒥ 
ᐅᖃᓪᓚᑲᓐᓂᕈᓐᓇᖅᑐᓂ ᐅᖃᐅᓯᐅᕌᓂᑉᐸᓐ. ᐱᒋᐊᖅᑎᑕᐅᔪᒧᓐ ᐅᓂᒃᑳᕈᒪᕖᓐ. 
 
ᐹᓇᐸᔅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᒐᕙᒪᑎᒃᑯᑦ ᑕᐃᒪᓐᖓᓂᒃ ᐃᑲᔪᖅᓯᖃᑦᑕᖅᓯᒪᒻᒪᑕ ᓄᑦᑎᖅᓯᕕᐅᖏᑦᑐᓄᒃ 
ᓄᓇᓕᓐᓄᑦ. ᑭᓯᐊᓂᓕ ᐃᓱᒪᒋᔭᐅᖃᑦᑕᕐᒪᑕ ᒐᕙᒪᑎᒃᑯᓐ ᐃᑲᔪᓐᖏᓗᐊᖃᑦᑕᕐᒪᑕ ᑖᒃᑯᓂᓐᖓᓐ ᓄᓇᓕᓐᓂᑦ 
ᓄᑦᑎᖅᓯᕕᐅᖏᑦᑐᓂᒃ.  
 
ᓄᑦᑎᖅᓯᕕᐅᖏᑦᑐᑦ ᓄᓇᓖᓐ ᓵᓐᖓᒋᔭᐅᖃᑦᑕᕐᒪᑕ. ᑕᐃᒃᑯᐊ ᖃᐅᓱᐃᑦᑐᒥᐅᓐ ᐃᑲᔪᖅᓯᖅᑎᐅᖃᑦᑕᕐᒪᑕ ᑲᓇᑕᒥ 
ᒥᐊᓂᖅᓯᔨᐅᔪᓄᑦ ᐃᑲᔪᖅᕕᐅᖃᑦᑕᕐᒪᑕ, ᓇᔪᖅᕕᐅᖃᑦᑕᕐᒪᑕ ᑕᐃᑲᓂ. ᑕᐃᒪᓐᓂᖓᓄᑦ ᑕᕝᕙ ᓇᒡᒐᕕᐊᓪᓚᖏᓐ 
ᓄᓇᓕᓐᓂ ᑖᕙᓂ ᖃᐅᓱᐃᑦᑐᒥᐅᓂᒃ, ᐊᐅᓱᐃᑦᑐᒥᐅᓂᓗ 14-ᐳᓴᓐ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᖅ 2006-2007-
ᐸᒥ ᐊᒡᒍᖅᑕᐅᒻᒪᑕ ᑖᒃᑯᓄᖓ ᓇᓄᓕᓐᓄᑦ. ᐱᖁᖅᑖᕈᑎᒃᓴᖏᓐᓄᑦ. 
 
ᐃᒃᓯᕙᐅᑖᖅ. ᐋᔩᒍᑎᐅᓗᑎᒃ ᒐᕙᒪᑎᒃᑯᓐᓂᑦ ᐊᑦᔨᒌᖏᑦᑐᓂᒃ ᑮᓇᐅᔭᓂᒃ ᐋᔩᖃᑎᒌᒍᑎᖃᑦᑐᑎᒃ ᓄᓇᓕᓐᓂᒥᐅᓄᑦ 
ᐅᖓᑖᓄᑦ ᐃᓄᒋᐊᓐᓂᖏᑦ ᒪᓕᓐᖏᓪᓗᒋᑦ. ᐅᖓᑖᓅᖅᑕᐅᖃᑦᑕᖁᔨᒐᓗᐊᒻᒪᑕ ᑮᓇᐅᔭᓂᒃ. ᓄᓇᕗᑦ ᒐᕙᒪᖓ 
ᓯᕗᓪᓕᐅᑎᑕᐅᖁᔭᓂᒃ ᐊᑐᐊᒐᖃᑦᑐᒃᓴᐅᔪᓐ ᓈᒻᒪᓈᖅᓯᔪᓂᒃ ᓄᓇᕗᒻᒥᐅᓄᑦ ᑮᓇᐅᔭᓂᒃ ᑐᓂᓯᖃᑦᑕᕈᓐᓇᕐᓗᑎᒃ 
ᐊᒡᒍᑕᐅᑦᑎᐊᕐᓗᑎᒃ ᑕᒪᒃᑯᐊ ᑮᓇᐅᔭᓐ ᓄᓇᓕᓐᓄᑦ ᓄᑦᑎᖅᑕᐅᕕᐅᖏᑦᑐᓄᑦ.  
 
ᓄᓇᓕᓐᓂ ᑖᒃᑯᐊ ᐱᖁᑎᕐᔪᐊᕐᓄᓐ ᐊᑐᖅᑕᐅᖃᑦᑕᖅᑐᓐ ᑐᓂᓯᖃᑦᑕᕐᒪᑕ 50-ᐳᓴᖓᓂᒃ ᐊᑭᓖᓪᓗᑎᒃ ᓴᓇᔭᐅᔪᓂᒃ 
ᓄᓇᓕᓐᓂ. ᒪᑯᓄᖓ ᐱᓐᖑᐊᕕᓐᓄᑦ, ᕼᐋᒻᓚᑦᓗ ᐊᓪᓚᒡᕕᖏᓐᓄᑦ ᐊᒻᒪᓗᒃᑕᐅᖅ ᐊᖅᑯᑎᓕᐅᕈᑕᐅᓪᓗᑎᒃ ᐊᒻᒪᓗ 
ᐳᓚᕋᖅᑐᓕᕆᔾᔪᑕᐅᓪᓗᑎᒃ. ᑖᒃᑯᐊ ᓄᓇᓖᑦ ᓄᑦᑎᖅᓯᕕᐅᖏᑦᑐᑦ ᐱᓕᕆᕝᕕᓐᓄᑦ ᐃᓱᒫᓘᒋᔭᖃᒻᒪᑕ 
ᑲᒪᒋᔭᐅᖏᓗᐊᕐᓕᕐᒥᒻᒪᑕ ᑕᒪᒃᑯᐊ ᓄᑖᒥᒃ ᓄᓇᓕᕐᔪᐊᓄᑦ ᓄᓇᓕᓐᓄᓪᓗ ᐱᔪᓐᓇᖅᓯᑎᑕᐅᑎᓪᓗᒋᑦ ᒑᔅ, 
ᑖᒃᓰᔭᖅᑕᐅᖃᑦᑕᖏᑦᑐᑦ ᓄᓇᕗᑦ ᒐᕙᒪᖓᓄᑦ.  
 
ᑕᐃᒪᓐᖓᓂᒃ ᐊᑯᓂᐅᔪᒥᒃ ᐱᑎᑕᐅᒍᓐᓇᖃᑦᑕᔪᔪ. ᐃᖃᓗᐃᑦ ᑖᒃᑯᐊ ᓄᓇᓕᑐᐊᖑᒻᒪᑕ ᑖᒃᓰᔭᖅᑎᑕᐅᖃᑦᑕᖅᑐᓐ 
ᓄᓇᓕᓐᓂ ᑮᓇᐅᔭᖅᑖᖅᑎᑕᐅᒍᓐᓇᕐᒪᑕ. ᓇᓕᒧᑦᑐᒥᒃ ᑐᓂᔭᐅᒍᓐᓇᕐᒪᑕ ᒐᕙᒪᒃᑯᓐᓂ ᓄᓇᓕᓐᓂ ᐊᑭᑐᔫᑎᓂᒃ 
ᓴᓇᔭᐅᔪᖃᕐᓂᐊᓕᕌᖓᑦ. ᑖᒃᑯᐊ ᑐᕌᖅᑎᑕᐅᔪᑦ ᐊᑭᑐᔪᓂᒃ ᓴᓇᔭᐅᔪᖃᕐᓂᐊᓕᕌᖓᑦᑕ ᐃᒪᖅᑕᕈᑎᓂᒃ 
ᑮᓇᐅᔭᓕᕆᔾᔪᑎᓂᒃ ᐊᑦᑕᕐᔪᑎᓄᑦ. 
 
ᑕᐃᒫᒃ ᐃᓱᒫᓗᒋᔭᐅᖃᑦᑕᕐᒪᑕ ᑖᒃᑯᐊ ᐊᑦᑕᕐᓗᕈᕈᑏᑦ ᓄᓇᓕᖕᓂ ᑕᒪᑐᒪᓂᐊᓂᖓᓂᒃ ᐃᖅᑲᐅᒪᖁᔭᑦᓯ, 
ᓄᓇᓕᖁᑎᒋᔭᕋ ᐃᒃᐱᐊᕐᔪᖕᒥ ᐊᒃᓱᕈᖅᑎᑕᐅᖃᑦᑕᖅᓯᒪᒻᒪᑕ ᑮᓈᓗᖕᒧᑦ ᐊᑦᑕᕐᕕᐅᖃᑦᑕᖅᑐᓂᒃ. ᐃᓛᒃ 
ᑲᒪᑦᑎᐊᖃᑦᑕᙱᒻᒪᑕ ᑕᐃᒫᒃ ᑮᓇᐅᔭᓂᒃ ᕿᓂᖅᑎᑕᐅᖃᑦᑕᖁᔭᒃᑲ ᐱᖁᑎᕐᔪᐊᓄᑦ ᑲᒪᔾᔪᑕᐅᓂᐊᖅᑐᓂᒃ 
ᓄᓇᓕᓐᓂ ᓯᐊᕐᒪᖅᑎᑦᓯᔨᐅᓯᒪᙱᑦᑐᓂᒃ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐹᓇᐸᔅ. (ᑐᓵᔨ ᓄᖅᑲᖅᐳᖅ) for ᐱᖁᔨᕗᖔᕈᒻᒧᑦ. ᐱᑕᖃᙱᒻᒪᑦ ᐹᓇᐸᔅ 
ᒪᑐᓯᒋᐊᖅ-ᒪᒥᐊᓇᖅ ᑐᑐ. 
 
ᑐᑐ (ᑐᓵᔨᑎᒍᑦ): ᑖᓐᓇ ᓂᕈᐊᖅᑕᐅᖁᔨᓕᖅᑐᖓ ᑖᔅᓱᒥᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᔅᓱᒥᖓ ᓇᖏᖅᓯᖃᑦᑕᕐᓗᓯ ᓂᕈᐊᖅᑕᐅᖁᔨᓕᖅᑐᖓ ᓂᕈᐊᖅᑕᐅᖁᔨᔪᑦ. ᐹᓇᐸᔅ 
ᓂᓪᓕᕈᒪᒍᕕᑦ ᑕᕝᕙᐅᓇ ᓈᒻᒪᑉᐳᖅ.  
 
ᐹᓇᐸᔅ (ᑐᓵᔨᑎᒍᑦ): ᓈᒻᒪᒃᑐᖅ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕈᐊᖅᑎᖏᓂᓂ ᐃᖅᑲᐃᑎᒋᐊᕐᓗᒍ ᒥᓂᔅᑕ ᐃᕝᕕᑦ ᐃᔅᓯᕙᐅᑕᖓᓂᒃ ᑭᓯᐊᓂ 
ᓂᕈᐊᖃᑕᐅᔪᓐᓇᕋᕕᑦ ᓂᕈᐊᖅᑕᐅᓂᐊᕈᕕᑦ ᐃᔅᓯᕙᐅᑕᖓᓄᑦ ᐊᐅᓪᓛᕆᐊᖃᕋᕕᑦ ᑖᒃᑯᐊ witnesses 
ᑕᕝᕙᓂᔅᓴᐃᓐᓈᕈᓐᓇᖅᑑᒃ.  
 
ᓂᕈᐊᖅᑎᑦᑎᓂᐊᕋᒪ ᑖᒃᑯᐊ ᓯᕗᓪᓕᕐᒥ ᓂᕈᐊᕐᓂᐊᖅᑐᑦ ᐃᓛᒃ ᐃᑲᔪᖅᑐᐃᔪᑦ ᐱᖁᔨᕗᖔᕈᒻᒥᒃ ᓂᑯᕕᓐᓂᐊᖅᑐᑦ 
ᓇᓗᓇᐃᖅᑕᐅᖁᔭᐅᕋᑖᕐᖓᑕ ᓂᕈᐊᕈᑏᑦ ᓂᑯᕕᖃᑦᑕᓂᐊᖅᑐᑦ ᐱᒋᐊᕐᓗᑎᑦ ᓅᑦᑎᖅᑲᐅᔭᒥᓂᒃ ᐱᖁᔨᕗᖔᕈᒻᒥᒃ. 
ᑕᐃᒃᑯᐊ ᓈᒻᒪᓴᖅᑐᑦ ᓂᑯᕕᓚᐅᕐᓕᑦ.  
 
ᖁᔭᓐᓇᒦᒃ, ᐹᓇᐸᔅ, ᐋᕆᐊᒃ, ᐊᓚᕋᓚᒃ. ᐱᖁᔨᕗᖔᕈᒻᒥᒃ ᐊᑭᕋᖅᑐᖅᑐᑦ ᓂᑯᕕᓚᐅᕐᓕᑦ.  
 
ᓂᕈᐊᙱᑦᑐᑦ ᓂᑯᕕᓪᓕᑦ.  
 
ᐅᕙᖓ, ᐲᑕᓴᓐ, ᑐᑐ, ᐊᑭᓱᒃ, ᒥᓂᔅᑕ ᐊᒡᓘᒃᑲᖅ, ᒥᓂᔅᑕ ᐲᑯ, ᒥᓂᔅᑕ ᓯᒪᐃᓚᒃ, ᐅᑲᓕᖅ, ᒥᓂᔅᑕ ᐸᕋᐅᓐ, ᒥᓂᔅᑕ 
ᓇᑦᑎᖅ.  
 
ᓇᑯᕐᒦᒃ. ᖁᔭᓐᓇᒦᒃ, ᑖᒃᑯᐊ ᓂᕈᐊᕈᑕᐅᕋᑖᖅᑐᑦ ᐃᑲᔪᖅᑐᐃᔪᑦ ᐱᖓᓱᑦ, ᐊᑭᕋᖅᑐᖅᑐᑦ ᐱᑕᖃᙱ, ᓂᕈᐊᙱᑦᑐᑦ 
9. ᐱᖁᔨᕗᖔᕈᑎ ᑲᔪᓯᔪᖅ. ᖁᔭᓐᓇᒦᒃ. 
 
ᑕᕝᕙᓂ ᐊᑎᖁᑎᖃᕈᓐᓃᕋᒪ ᐅᑎᕐᓂᐊᖅᑐᒍᑦ J-4. ᓄᓇᓕᓐᓂ ᒐᕙᒪᓕᕆᔩᑦ ᐱᓕᕆᕝᕕᖓᑕ ᐊᐅᓚᔾᔪᑎᖏᑦ 
ᓇᓗᓇᐃᔭᖅᓯᒪᔪᑦ ᑮᓇᐅᔭᖅᑐᕈᑎᒃᓴᖏᑦ. ᒪᒥᐊᓇᖅ ᐃᖅᑲᐃᑎᑕᐅᑲᐃᓐᓇᕋᒪ. ᐊᕕᑦᑐᖅᓯᒪᓂᖏᑦ ᐊᑭᓕᕆᐊᓖᑦ 
ᑲᑎᑦᑐᒋᑦ ᐊᐅᓚᔾᔪᑎᒃᓴᐃᑦ 140-ᒥᓕᐊᓐ 542-ᑕᐅᓴᓐ ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᐅᑕᐃᒪᐃᓐᓇ. ᐊᖏᖅᐱᓯᒃ ᑲᑎᒪᔩᑦ ᑖᒃᑯᐊ ᐱᓕᕆᕕᖓᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᓕᕆᕝᕕᖏᓪᓗ ᐱᔭᕇᕐᖓᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᒪᑐᓯᒋᐊᕐᖓᐅᒻᒥᑦ ᓂᓪᓕᕈᑎᖃᕈᒪᒍᕕᑦ ᐃᓕᓐᓄᑦ ᑐᓂᕙᕋ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒻᒪᕆᐊᓗᐃᓐ ᑕᐃᒃᑯᐊ ᑖᒃᑯᐊ ᑲᑎᒪᔨᐅᖃᑎᒃᑲ 
ᑕᕝᕙᓂ ᐃᓘᑉ ᐃᓗᐊᓃᑦᑐᓐ ᐊᒻᒪᓗ ᑖᒃᑯᐊ ᓴᓇᔨᒃᑲ, ᕆᑦᔅ ᐊᒻᒪᓗ ᕌᕝᑐᕐ ᐊᒻᒪ ᑕᒪᒃᑯᐊ ᑕᐅᑐᑦᑐᑦ 
ᑕᕝᕙᓃᖃᑎᒋᔭᖅᐳᓐ ᖁᔭᓐᓇᒦᖅᑐᒋᑦ. ᖃᓱᓐᓇᖅᐳᖅ ᑖᒃᑯᐊ ᐱᐊᓂᒃᑐᒋᑦ, ᐱᐊᓂᑦᑎᐊᖅᑐᒋᑦ.  
 
ᐱᓕᕆᔪᒥᓇᑦᑎᐊᑐᐊᓘᒻᒪ ᐊᒻᒪᓗ ᑐᓴᐅᒪᖃᑦᑕᑦᑎᐊᕈᒪᒐᒪ ᓱᓇᑐᐃᓐᓇᕐᓂᒃ department-ᒋᔭᒻᒪ ᐃᓗᐊᓂ 
ᑖᒃᑯᐊᓗ ᐅᕙᓐᓄᓐ ᐅᖃᑦᑕᐃᓕᖏᑦᑐᑎᒃ. ᐊᒃᓱᒻᒪᕆᐊᓗᒃ ᐃᓕᒃᓯᓐᓄᑦ ᑐᓴᐅᑎᓂᑦᑕᐅᖅ 
ᑐᓂᓯᒍᒪᖃᑦᑕᕋᓗᐊᕐᒥᔪᖓ ᖃᖓᑐᐃᓐᓇᒃᑯᑦ ᐊᔪᓐᓇᖏᒃᑳᖓᓐ ᖃᐃᑦᑐᖃᑦᑕᓂᐊᕐᒥᔪᖓ ᐊᒻᒪᓗ 
ᐱᓕᕆᖃᑎᒌᑦᑎᐊᕐᓂᐊᕐᕋᑦᑕ ᓇᓗᓇᓐᖏᒻᒪᓐ, ᖁᔭᓐᓇᒦᖅᑖᓗᒋᕙᑦᓯ. ᒫᓐᓇᑕᐃᒪ ᐱᐊᓂᒃᐳᖓ, ᐅᖃᓪᓛᓂᑉᐳᖓ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᑯᒻᒦᒃ, ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᖁᔭᓐᓇᒦᒃ, ᑕᒫᓃᒍᓐᓇᖅᑲᐅᒐᑦᓯ.  
 
ᒫᓐᓇ ᐊᐱᕆᔪᒪᓕᕐᒥᔭᕋ ᒥᓂᔅᑕ ᐊᑭᓱᒃ. ᐱᓕᕆᔨᖃᑦᑐᖅ ᐱᕙᓪᓕᐊᔪᓕᕆᔨᒃᑯᓐᓂᑦ, ᐃᖏᕐᕋᔪᓕᕆᔨᒃᑯᓂᓪᓗ. ᑖᓐᓇ 
ᒪᑐᐃᖅᓯᒋᐊᓐᖓᐅᑎᒥᓂᒃ ᐊᑐᐊᕆᖁᓪᓗᒍ. ᒥᓂᔅᑕ ᐊᑭᓱᒃ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐱᕈᖅᐸᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑕᕝᕙᓃᑦᑐᓐᓇᕐᕋᒪ 
ᐅᖃᐅᓯᖃᕆᐊᖅᑐᖅᑐᖓ ᐱᓕᕆᕝᕕᒻᒪ ᐊᑐᕈᒫᓐᓂᐊᖅᑯᑎᖏᓐᓂᒃ, 2006-07 ᑮᓇᐅᔭᓕᕆᓇᐅᑉ ᐊᕐᕌᒍᐊᓂ. ᑖᒃᑯᐊ 
ᐱᓕᕆᕝᕕᐅᑉ ᐊᑐᕈᒫᓐᓂᐊᖅᑕᖏᑦ ᕿᒥᕐᕈᓂᐊᖅᑲᕗᑦ ᐅᓪᓗᒥ ᑮᓇᐅᔭᖅᑐᕈᑏ ᐊᑐᕐᓂᐊᖅᑐᓐ ᑮᓇᐅᔾᔭᔅᓵᓄᑦ, 
ᑐᓐᓂᖅᑯᓯᐊᓄᑦ, ᐃᑲᔫᑎᓄᓪᓗ ᐊᒻᒪᓗ ᐊᐅᓚᑦᔪᑎᑦ ᑲᑎᓕᒫᕐᓗᒋᑦ, $46,080,000-ᑖᓚᖦ.  
 
ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔾᔪᑎᓕᕆᔨᒃᑯᓪᓗ ᐊᑐᕈᒫᓐᓂᐊᖅᑐᖁᑎᖏᑦ ᐃᓗᓕᖃᑦᑐᑦ ᑮᓇᐅᔭᓂᒃ 
ᐊᖏᖅᑕᐅᓚᐅᖅᓯᒪᔪᓂᒃ ᑮᓇᐅᔭᓕᕆᔨᒃᑯᓐᓄᑦ ᐅᑯᓄᖓ, ᓇᓂᓯᕕᐅᑉ ᐅᔭᕋᕐᓂᐊᖅᕕᖓ 
ᑮᓇᐅᔭᖃᑦᑎᑕᐅᓂᐊᕐᓂᖓ ᓴᓗᒻᒪᔅᓴᖅᑕᐅᑎᓪᓗᒋᑦ. ᒐᕙᒪᒃᑯᑦ ᓱᓇᒃᑯᑖᖏᑦ ᓇᓂᓯᕕᒻᒥ ᒥᕝᕕᐅᑉ 
ᐊᐅᓚᐅᑎᖃᕝᕕᖓᑦᑕ ᑮᓇᐅᔭᖁᑎᒃᓴᖏᑦ ᐊᒻᒪᓗ ᕿᒥᕐᕈᓇᐅᑎᒃᓴᐃᑦ ᐊᑐᕈᒫᓐᓂᐊᖅᑐᓄᓪᓗ ᓄᓇᓯᐅᑏᑦ 
ᓚᐃᓴᖏᓐᓂᒃ ᐊᑐᖅᑕᐅᓂᐊᖅᑐᓂᓗ ᓄᓇᕗᒻᒥ. 
 
ᐊᒻᒪᓗ ᐅᑯᓂᖓ ᐱᒋᐊᖅᑎᑦᑎᓚᐅᖅᓯᒪᔪᒍᓐ ᐊᕕᑦᑐᖅᓯᒪᔪᓐ ᓇᒻᒥᓂᖅ ᐱᓕᕆᕕᖃᑦᑐᓐ ᑲᑐᔾᔨᖃᑎᒌᖏᑦ ᓄᓇᕗᒻᒥ 
ᖃᕋᓴᐊᔭᒃᑯᓐ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖁᑎᖏᑦ ᐅᓄᖅᓯᓗᐊᕈᑎᖏᑦ ᐊᑐᓕᖅᑎᑦᑎᓂᕐᓗ ᓄᓇᕗᒻᒥ 
ᐅᔭᕋᕐᓂᐊᕐᓂᓕᕆᓂᕐᒧᓐ ᐊᒻᒪᓗ ᑖᒃᑯᐊ ᑐᑭᒧᐊᑦᑎᑦᑎᔨᐅᓚᐅᖅᓯᒪᔪᓐ ᑮᓇᐅᔭᓕᕆᔨᐅᓚᐅᖅᓯᒪᔪᓪᓗ 
ᒪᕐᕈᐃᑎᖅᑐᒋᑦ ᐋᖅᑭᒃᑕᐅᓯᒪᓕᖅᑐᓐ ᑮᓇᐅᔭᓕᕆᓂᕐᒧᓐ ᐊᓪᓚᒡᕕᓕᕆᓂᕐᒧᓪᓗ ᐊᒻᒪᓗ ᐊᑐᐊᒐᓕᕆᓂᖅ, 
ᐸᕐᓇᐃᓂᖅ, ᑐᓴᐅᒪᔾᔪᑎᓕᕆᓂᕐᓗ. ᑖᒃᑯᐊ ᐊᓯᔾᔨᖅᑕᐅᓂᐊᖅᑐᓐ ᐃᖏᕐᕋᑦᑎᐊᕐᓂᖅᓴᐅᓕᕈᓐᓇᕐᓂᐊᕐᕋᑦᑕ. 
 
ᐊᒻᒪᓗ ᖁᕕᐊᓱᒻᒥᔪᖓ $4 ᒥᓕᐊᓐᑖᓚᔅ ᓇᓗᓇᐃᖅᑕᐅᓯᒪᓕᕐᒪᑕ ᑕᒪᑐᒪᓂ ᐊᕐᕌᒍᑦᑎᓐᓂ ᑮᓇᐅᔭᓕᐅᕋᓱᐊᕐᓂᕐᒧᓐ 
ᐱᒋᐊᕈᑎᒋᔭᐅᓂᐊᖅᑐᓐ ᐊᑐᕐᓗᒋᑦ ᑐᑭᒧᐊᒍᑏᓐ ᑮᓇᐅᔭᖁᑎᖏᑦᑎᒍᑦ ᐱᒋᐊᕐᕈᑎᒃᓴᐅᓂᐊᖅᑐᓐ. ᑖᓐᓇ 
ᐊᑐᑲᐃᓐᓇᓂᐊᖅᑐᖅ ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 2005-06-ᒥ.  
 
ᕕᓯᓂᔅᓕᕆᓂᕐᒧᓐ, ᓄᓇᓕᓐᓄᓪᓗ ᑎᒥᓐᖑᖅᑎᑕᐅᓯᒪᔪᓐ ᐊᒃᓱᐊᓗᒃ ᑭᐅᔭᖓ, ᐊᒃᓱᐊᓗᒃ ᐱᐅᓚᐅᖅᑐᓐ ᑕᒪᓐᓇ 
ᑲᔪᓯᑏᓐᓇᕈᒪᓂᐊᖅᑕᕗᓐ ᑕᒪᑐᒪᓂ 2006-2007-ᐸᒥ ᐊᒻᒪᓗ ᑕᐃᒫᑎᒋ ᐱᐅᒋᔭᐅᓗᓂ ᑕᖅᑲᒃᑯᓄᖓ 
ᑭᐅᔭᐅᓂᐊᕋᓱᒋᔭᐅᔪᒍᓐ. 
 
ᑲᓇᑕᒥ ᐃᓄᓕᕆᔨᑐᖃᒃᑯᓐ ᐃᖅᑲᓇᐃᔭᖃᑎᒋᔭᕗᓐ ᐊᖏᕈᑎᓂᒃ ᓴᖅᑭᑦᑎᒍᒪᓪᓗᑕ ᑐᑭᒧᐊᕈᑏᑦ ᑮᓇᐅᔭᖁᑎᖏ 
ᐊᒻᒪᓗ ᑲᓇᑕᐅᑉ ᐅᑭᐅᖅᑕᖅᑐᒥ ᑮᓇᐅᔭᓕᐅᕋᓱᐊᕐᓂᕐᒧᓐ ᑐᑭᒧᐊᒍᑎᖏᓐᓄᑦ ᐋᖅᑭᒃᓯᒍᒪᒐᑦᑕ ᑲᑎᓕᒫᕐᓗᒋᑦ $10-
ᒥᓕᐊᓐᖑᒐᔭᖅᑐᖅ ᐊᕐᕌᒍᑕᒫᓐ ᓄᓇᕗᒻᒥ ᐊᑐᖅᑕᐅᓂᐊᖅᑐᓐ ᑎᓴᒪᓐ ᐊᕐᕌᒍᑦ ᐊᒡᒋᖅᑐᓂ. 
 
ᐱᔾᔪᐊᖑᓂᖅᐹᓐ 2006-07-ᒥ ᐊᑐᕐᓂᐊᖅᑐᑦ ᓇᓗᓇᐃᑲᐃᓐᓇᕐᓂᐊᕐᕋᒃᑭᓐ.  
 
ᐅᑯᐊ ᑲᔪᓯᑎᑕᐅᓂᐊᖅᑐᓐ ᐊᑐᓕᖅᑎᑕᐅᓗᑎᒃ:  

• ᓇᐅᔅᓯᑐᖅᑕᐅᓗᑎᒃ ᐃᑲᔪᖅᓱᖅᑕᐅᓗᑎᓪᓗ ᓄᓇᕘᒥ ᑮᓇᐅᔭᓕᐅᕋᓱᐊᕐᓂᕐᒧᓐ ᑐᕌᖓᔪᓐ. ᑕᒪᑐᒪᓂᓗ 
ᑕᑯᓇᕆᐊᖔᕐᓂᐊᖅᑐᑎᒃ ᓄᓇᕘᒧᑦ ᐅᔭᕋᕐᓂᐊᕐᓂᕐᒧᓐ, ᐅᔭᕋᕐᓂᐊᖅᕕᓕᕆᓂᕐᒧᓪᓗ ᑐᑭᒧᐊᒍᑎᑦ 
ᐊᑐᓕᖅᑎᑕᐅᓂᖏᑦ; 

• ᓄᓇᕘᒧᑦ ᐳᓚᕋᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑐᑭᓯᐅᒪᑎᒌᓐᓂᕐᒧᑦ ᐊᖏᕈᑎᖏᑦ ᐊᑐᓕᖅᑎᓪᓗᑎᒃᑯ 
ᐃᓚᓕᐅᕐᓗᒋᑦ ᖃᐅᔨᓴᐃᔪᑎᒃ ᐱᒋᐊᖅᑎᑕᐅᓂᐊᖅᑐᓪᓗ ᐃᖏᕐᕋᔾᔪᑎᓕᕆᓂᕐᒧᓐ ᐳᓚᕋᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᓐ ᐊᒻᒪᓗ ᓄᓇᕘᒥᐅᓄᑦ ᓴᖅᑭᔮᖅᑎᑦᑎᓗᑕ; 

• ᐱᓗᐊᕐᓗᒋᑦ ᐅᔭᕋᕐᓂᐊᕐᓂᕐᒧᓐ ᑐᕌᖓᔪᓂᒃ ᐃᓕᓐᓂᐊᕐᑎᑦᑎᓂᖅ, ᐊᐅᓚᑎᑦᑎᖃᑦᑕᓂᐊᕐᓂᕐᓗ ᐊᒻᒪᓗ 
ᓴᖅᑭᔮᖅᓯᒪᓕᖅᑐᓐ ᐃᑲᔫᑎᒃᓴᖏᓐᓂᒃ; 

• ᐋᔩᖃᑎᒌᓐᓂᒃᑰᖃᑎᒋᓗᑎᒃᑯ ᑲᓇᑕᐅᑉ ᒐᕙᒪᒃᑯᖏᑦ ᐊᑦᑕᓇᖅᔭᐃᖅᓯᒪᔪᑦ ᑐᓚᒃᑕᖅᕖᓐ ᐱᑦᔪᑎᒋᓪᓗᒋᑦ 
ᐊᒻᒪᓗ ᖃᐅᔨᓴᖅᑕᐅᓗᑎᒃ ᐃᓘᓇᖏᓐ ᑕᕆᐅᕐᒦᑦᑐᑦ ᓄᓇᕘᒧᑦ ᐊᑐᖅᑕᐅᔪᑦ; 

• ᕿᖓᐅᒻᒥ ᑐᓚᑦᑕᕐᕕᒃ ᐊᖅᑯᓪᓗ ᓇᐅ-ᐃᑲᔪᖅᓯᕐᓗᑎᒃᑯᑦ ᓇᐅᖅᑎᕐᓗᑎᒃᑯᓪᓗ ᐊᕙᓗᒻᒧ ᑐᕌᖓᔪᑦ; 
• ᒫᓂᑑᕙᒧᑦ ᑐᕌᖓᔪᖅ ᐊᖅᑯᑎᕐᔪᐊᖓᑦ ᓇᐅᒃᑰᕐᓂᐊᕐᒪᖔᖅ ᐱᔾᔪᑎᒋᓪᓗᒍ ᐃᓄᓕᒫᖅᑎᑦᑎᖃᑦᑕᕐᓂᖅ; 
• ᑲᓇᑕᓕᒫᒥ ᓄᑦᑕᐅᑎᓕᕆᓂᕐᒧᑦ ᑐᑭᒧᐊᕈᑏᑦ ᐊᑐᓕᖅᑎᑕᐅᓗᒋᑦ; 
 
ᐅᑯᐊ ᓯᕗᓪᓕᐅᔾᔭᐅᑎᑕᐅᓂᐊᖅᑐᑦ ᓄᑖᑦ ᓲᕐᓗ: 
 
• ᐆᑦᑑᑎᒋᓗᒍ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᓄᓕᕆᔨᑐᖃᒃᑯᓐᓂᒃ ᑐᑭᒧᐊᖅᑎᑕᐅᓂᐊᕐᒪᑕ ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᑦ ᐅᓄᖅᓯᒋᐊᖅᑎᑕᐅᓗᑎᑦ; 
• ᐊᑐᓕᖅᑎᑕᐅᔾᔪᑎᖏᑦ ᓄᓇᕘᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ ᐊᑐᓕᕐᓂᐊᖅᑎᓪᓗᒋᑦ ᒐᕙᒪᒃᑯᑦ 

ᐱᙳᖅᑎᓯᒪᔭᖏᓐᓄᑦ ᕼᐋᒻᓚᒃᑯᓪᓗ ᓄᓇᓖᓪᓗ ᒐᕙᒪᖏᓐᓄ. ᓄᒃᑕᐅᑎᓕᕆᔨᒃᑯᑦ ᑲᓇᑕᒥ 
ᐃᖅᑲᓇᐃᔭᖃᑎᒋᓗᑎᒃᑯᑦ ᐊᑐᓕᖅᑎᑦᑎᐊᕋᑦᑕ ᐊᑐᐊᒐᓂᒃ ᑮᓇᐅᔭᖃᕈᓯᓂᕐᓗ ᐊᑐᓕᖅᑎᒋᐊᕐᓗᒋᑦ 
ᖃᖓᑕᓲᓄᑦ ᑐᕌᖓᔪᑦ ᐊᒻᒪᓗ ᓈᓚᐅᓯᕆᔩᑦ ᑳᓐᑐᕌᒃᑦᖏᑦ ᑐᒡᓕᐊᓂ ᐊᑐᓕᖅᑎᑦᑎᒋᐊᖅᑎᑕᐅᓗᑎᑦ 
ᐃᓕᓐᓂᐊᕐᕕᒃᑕᖃᕐᓕᕐᓗᓂᓗ ᓄᓇᕗᑦᒥ ᓂᕆᐅᑦᑐᒍᑦ ᑕᐃᒃᑯᐊ ᓈᓚᐅᓯᕆᓂᕐᒧᑦ ᓯᕗᓪᓕᖅᐹᑦ 
ᐃᓕᓐᓂᐊᕐᓂᐊᖅᑐᑦ ᐄᐳᕈᓪ 20, 2006-ᒥ ᐱᒋᐊᕐᓂᐊᖅᑐᑦ ᑲᖏᖅᖠᓂᕐᒥ.  

 
ᑖᒃᑯᐊ ᐱᓕᕆᕝᕕᒃᑲ ᓯᕗᒃᑲᖅᑕᖅᑎᓪᓚᕆᐅᓂᐊᖅᑐᑦ ᐱᕙᓪᓕᐊᔪᓕᕆᓂᕐᒧᑦ ᐱᔾᔪᑎᖃᕐᓗᑎᑦ ᓄᒃᑕᐅᑎᓕᕆᓂᕐᒥᒡᓗ 
ᓄᓇᕗᒻᒥ ᑕᒪᒃᑯᐊ ᐱᓕᕆᐊᙳᖅᑎᓯᒪᔭᕗᑦ ᐱᔨᑦᑎᕐᓂᕆᔭᕗᓪᓗ ᓄᓇᕗᒻᒥᐅᑦ ᑭᙴᒪᔭᖏᓐᓄᑦ 
ᑐᕌᖓᑎᓪᓚᕆᒐᓱᓐᓂᐊᖅᑕᕗᑦ.  
 
ᑕᒪᔾᔭᐅᕗᑦ ᐅᖃᐅᓯᒃᓴᖃᕈᔅᓯ ᐊᐱᖅᑯᑎᒃᓴᖃᕈᔅᓯᓗ ᑕᕝᕙᐅᓂᐊᖅᑐᖓ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑐᐃᓐᓇᕈᖅᑎᑕᐅᑲᐃᓐᓇᕐᓂᐊᕋᑦᑕ 5-ᒥᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 
ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 14:16ᒥ ᐅᑎᖅᑐᑎᓪᓗ 14:30ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐅᖃᓕᒫᖅᑲᐅᔭᑎᑦ ᑐᓴᖅᑕᕗᑦ. ᐃᖅᑲᓇᐃᔭᖅᑎᓂᒃ ᑕᕝᕗᖓ 
ᐃᖏᖁᔨᕕᑦ? ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. ᐊᖏᖅᐸᑦ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑕᐃᑯᙵᖁᓪᓗᒋᑦ ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑐᑦ. ᐃᖅᓱᒃᑏ ᐃᑲᔪᒃᑭᑦ.  
 
(ᑐᓵᔨᑎᒍᑦ) ᒥᓂᔅᑕ ᓂᐱᓕᐅᖅᑕᐅᓯᒪᓂᐊᕐᒪᑦ ᑭᓇᒃᑰᒻᒪᖔᑕ ᑕᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᐋᓕᒃᔅ ᑳᒻᕗᓪ ᑐᖏᓕᕋ, 
ᐊᒻᒪᓗ ᑖᓐᓇ ᓴᐅᒥᓐᓂ-ᑕᓕᖅᐱᓃᑦᑐᖅ ᑐᖏᓕᕐᒪ ᑐᖏᓕᖓᑦ ᕉᔅᒥᐊᕆ ᑮᓇᐃᓐᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓂᒃ ᐅᖃᐅᓯᒃᓴᖃᖅ-
ᐅᖃᐅᓯᒃᓴᑐᐃᓐᓇᖃᖅᐱᓯ? ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 
 
ᖁᕕᐊᓱᒃᑐᖓ ᐅᖃᐅᓯᒃᓴᖃᕆᐊᔅᓴᖅ ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖓᓂᒃ ᐱᖁᔭᕐᔪᐊᓕᕆᓂᕐᒧᑦ 
ᐃᒡᓗᓕᕆᓂᕐᒧᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ. ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᑦ 2006-07 
ᒥᒃᓴᐅᓴᑦᑕᐅᓯᒪᔪᓂᒃ ᐊᑐᕈᒫᖅᑕᖏᓐᓂᒃ ᐸᕐᓇᐅᑎᒋᔭᖏᓐᓂᒃ ᐱᓕᕆᐊᒃᓴᕆᔭᖏᓐᓂᒃ ᐱᓕᕆᕝᕕᖓᑦᑕ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᑲᑎᒪᖃᑎᒋᓚᐅᖅᖢᑎᒍᓪᓗ ᔮᓐᓄᐊᕆᐅᑎᓪᓗᒍ.  
 
ᑲᑎᒪᔨᐅᖃᑕᐅᔪᑦ ᖁᕕᐊᓱᒃᑐᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓚᐅᕐᒪᑕ ᐃᑲᔪᖅᑐᐃᓪᓗᑎᑦ ᐅᔭᕋᓐᓂᐊᕐᓂᒃᑯᑦ 
ᐅᖅᓱᐊᓗᓐᓂ ᑖᒃᓰᔭᕐᓂᕐᒧᑦ ᐅᑎᖅᑎᑦᑎᓂᕐᒧᑦ. ᑲᑎᒪᔨᐅᖃᑕᐅᔪᓪᓗ ᐃᓱᒫᓘᑎᖃᓚᐅᖅᑐᑦ ᑭᓇᒃᑯᑦ 
ᐱᔪᓐᓇᖅᑕᕐᓂᐊᕐᒪᑕ. ᑲᑎᒪᔨᐅᖃᑕᐅᔪᑦ ᑐᓴᓚᐅᕐᒪᑕ ᐅᖃᖅᑎᓪᓗᒋᑦ ᐊᖓᔪᖅᑲᐅᑎᖏᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ ᑲᒻᐸᓂᐅᔪᑦ ᐃᓚᐅᔪᒪᒍᑎᑦ ᑕᐃᒃᑯᓄᖓ ᐊᖏᖃᑎᒌᒍᑎᐅᔪᓄᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐱᔪᓐᓇᖅᑎᑕᖏᑦ ᐅᑎᖅᑐᒃᓴᖏᓐᓄᑦ.  
 
ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᐱᓕᕆᕕᖓᓐᓂᒃ ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ ᐃᑲᔪᖅᑐᐃᑦᑎᐊᖁᓪᓗᒋᑦ 
ᐊᖑᓇᓱᒃᑎᐅᔪᓂᒃ ᐊᑐᕈᓐᓇᖃᑦᑕᕐᓂᐊᕐᒪᑕ ᑖᒃᑯᓂᖓ ᐅᔭᕋᓐᓂᐊᖅᑎᒃᑯᑦ ᑕᒪᒃᑯᐊ ᐊᖏᔪᒻᒪᕆᐅᖕᒪᑕ. 
ᑲᑎᒪᔨᐅᔪᓪᓗ ᖁᕕᐊᓱᓚᐅᖅᑐᑦ ᑕᒪᒃᑯᓂᖓ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ ᐊᒻᒪᓗᑦᑕᐅᖅ 
ᕿᒥᕐᕈᓇᒋᐊᔅᓴᖅ ᒪᓕᒐᖏᓐᓂᒃ ᐊᓯᔾᔨᖅᑕᐅᓂᐊᖅᑐᓂᒃ ᐊᑐᓕᖁᔭᓕᐊᕆᔭᐅᓯᒪᔪᓂᒃ ᑐᓗᖅᑕᕈᑎᒋᔭᐅᔪᓂᒃ 
ᐱᓕᕆᐊᖃᖅᑎᐅᔪᓄᑦ ᑲᑐᔾᔨᖃᑎᒌᖑᔪᓄᑦ.  
 
ᑲᑎᒪᔨᐅᔪᑦ ᑖᒃᑯᐊ ᐅᔾᔨᕈᓱᓚᐅᕐᒥᔪᑦ ᑮᓇᐅᔭᖅᑐᕈᑎᑦ ᐅᑭᐅᖅᑕᖅᑐᒥ ᐅᐸᓗᖓᐃᔭᐅᑎᓄᑦ ᑮᓇᐅᔭᓂ 
ᐊᑐᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᓪᓗᑎᑦ ᐱᕙᓪᓕᐊᔪᓕᕆᓂᕐᒧᑦ ᓄᓇᓕᖕᓂ ᒥᑭᔫᑕᐅᓂᖅᓴᓄᑦ 
ᐊᑐᕐᓂᐊᖅᑎᓪᓗᓂᒋᑦ. ᑲᑎᒪᔨᕋᓛᖑᔪᑦ ᐊᔭᐅᖅᑐᐃᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑖᒃᑯᐊ ᑮᓇᐅᔭᐃᑦ ᐅᑭᐅᖅᑕᖅᑐᒥ 
ᐊᐅᓚᔾᔪᑎᒋᔭᐅᓂᐊᖅᑐᑦ ᓴᖅᑭᔮᑦᑎᐊᕈᑕᐅᓗᑎᑦ, ᓄᓇᕗᒥᐅᓪᓗ ᑐᑭᓯᒪᑦᑎᐊᕐᓗᑎᑦ ᑕᒪᒃᑯᓄᖓ.  
 
ᐃᒃᓯᕙᐅᑖᖅ, ᐊᔭᐅᖅᑐᐃᕗᑦ ᑕᒪᒃᑯᐊ ᓴᓇᙳᐊᖅᑕᐅᖃᑦᑕᖅᑐᑦ ᐱᒻᒪᕆᐅᒻᒪᑕ ᐱᕙᓪᓕᐊᔾᔪᑕᐅᓪᓗᑎᑦ ᓄᓇᕗᒥ 
ᐃᓱᒫᓘᑎᒋᔭᐅᔪᐃᑦ ᓴᖅᑭᑕᐅᖃᑦᑕᖅᓯᒪᓕᕐᒪᑕ ᓴᓇᙳᐊᖅᑎᐅᔪᑦ ᓄᓇᓕᖕᓂ ᐊᑦᑕᕐᓇᙱᑦᑐᒃᑯᑦ ᐅᑦᑯᓯᒃᓴᓂᒃ  

ᐱᔪᓐᓇᐃᓕᐅᖅᑲᖃᑦᑕᓕᕐᒪᑕ. ᑲᑎᒪᔨᐅᖃᑕᐅᔪᓪᓗ ᐱᓕᕆᕕᒻᒥ ᐸᕐᓇᐅᑎᒋᔭᖏᓐᓂᒃ ᑕᐃᓯᓯᒪᓪᓗᑎᑦ ᓄᓇᕗᒥ 
ᓴᓇᙳᐊᖅᑏᑦ ᐅᑦᑯᓯᒃᓴᓄᑦ ᐱᖃᑦᑕᕐᓂᕐᒧᑦ ᐅᐸᓗᖓᐃᔭᐅᑎᓕᐊᕆᓯᒪᔭᖏᓐᓂᒃ ᐱᔭᕇᖅᑕᐅᓯᒪᓕᖅᑐᓂᒃ.  
 
ᑲᑎᒪᔨᐅᖃᑕᐅᔪᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᓴᖅᑭᖅᑎᖁᓪᓗᒋᑦ ᑖᒃᑯᓂᖓ ᑎᑎᖅᑲᓂᒃ ᐱᔪᓐᓇᖅᓯᑐᐊᕐᒪᑕ. 
ᑖᒃᑯᐊᓗ ᑲᑎᒪᔨᐅᔪᑦ ᐃᓱᒫᓘᑎᖃᖅᑐᑦ ᓄᓇᕗᒥ ᐅᔭᕋᓐᓂᐊᕐᕕᖕᒥ ᐅᐸᓗᖓᐃᔭᐅᑎᓕᐊᕆᔭᐅᓯᒪᔪᖅ 
ᓴᖅᑭᖅᑕᐅᓯᒪᙱᒻᒪᓪᓗ ᐅᐸᓗᖓᐃᔭᐅᑏᑦ ᑕᐃᑲᓂ ᐃᑲᔪᖅᑎᖅᑕᐅᓪᓗᓂ ᐅᖅᓱᐊᓗᐃᑦ ᑖᒃᓯᖏᓐᓂᒃ 
ᐅᑎᖅᑐᒃᓴᖁᑎᖏᓐᓄᑦ. 
 
ᑭᓯᐊᓂ ᑲᑎᒪᔨᐅᖃᑕᐅᔪᑦ ᑖᒃᑯᐊ ᕿᒥᕐᕈᓇᕈᓐᓇᓚᐅᙱᒻᒪᑕ ᑕᕼᐃᐅᕋᒃᑯᑦ ᐅᔭᕋᓐᓂᐊᖅᑕᕕᖓᑦ ᒫᓐᓇ ᑕᐃᒪᓐᓂᒃ 
ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔭᕇᖅᓯᓚᐅᕐᒪᑕ ᐊᖏᖃᑎᒌᒐᓱᐊᕐᓂᕐᒥᒃ Cumberland Resources-ᒃᑯᑦ 
MetaBank-ᒃᑯᓪᓗ.  
 
ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᖓᓐᓂᒃ ᑕᐃᒪᓐᓇ ᐅᐸᓗᖓᐃᔭᐅᑎᓕᐅᕈᑎᖏᑦ ᓴᖅᑭᑕᐅᖁᓪᓗᒋᑦ 
ᐃᕐᓂᕐᓇᖅ. ᑲᑎᒪᔨᐅᖃᑕᐅᔪᑦ ᑖᒃᑯᐊ ᓇᓂᓯᓯᒪᓕᕐᒪᑕ ᐅᔭᕋᓐᓂᐊᕐᕕᖕᓂᒃ-ᔪᓐᓇᖅᑐᓂᒃ ᐊᖅᑯᑎᒋᔭᐅᓪᓗᑎᒡᓗ 
ᐃᓱᒫᓗᒋᔭᐅᖃᑦᑕᖅᓯᒪᔪᑦ. ᑖᓐᓇ ᑐᑭᖃᖅᑐᖅ ᑲᒻᐸᓂᐅᔪᖅ ᒫᓐᓇᐅᔪᖅ ᕿᓂᖅᑎᐅᖃᑦᑕᖅᑐᑦ ᑎᒍᒥᐊᖅᑎᐅᕗᑦ 
ᑕᐃᒃᑯᐊ ᓱᓕ ᐃᖅᑲᓇᐃᔭᖅᑎᑕᐅᔾᔮᙱᑦᑎᓪᓗᒋᑦ ᑕᐃᒪᓐᓇ ᐊᒃᑐᐊᓂᖃᖅᑎᓪᓗᒋᑦ ᐅᖅᓱᐊᓗᖃᐅᖅᑎᓪᓗᑕ 
ᐱᔭᐅᓯᒪᙱᑦᑐᓂᒃ ᐱᒻᒪᕆᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ ᐊᔭᐅᖅᑐᖅᑕᐅᕆᐊᖁᓪᓗᒋᑦ ᐊᖏᕈᑎᒋᓯᒪᔭᖏᓐᓂᒃ 
ᑕᐃᒃᑯᓇᙵᑦ ᑎᒍᒥᐊᖅᑎᐅᔪᓂᒃ.  
 
ᑲᑎᒪᔨᐅᖃᑕᐅᔪᑦ ᐃᓕᓴᖅᓯᕗᑦ ᐱᖁᑎᕐᔪᐊᓕᕆᓂᕐᒧᑦ ᓄᓇᕗᒻᒥ ᐱᕙᓪᓕᐊᑎᑦᑎᔾᔪᑕᐅᓂᐊᖅᑐᑦ 
ᑮᓇᐅᔭᖃᖅᑎᑕᐅᓯᒪᖕᒪᑕ ᑲᓇᑕᐅᑉ ᒐᕙᒪᖏᓐᓂᒃ ᐊᒻᒪᓗ ᑲᑎᒪᔨᐅᖃᑕᐅᔪᑦ ᑎᓕᐅᖅᑐᐃᕗᑦ ᓄᓇᕗᒻᒥ 
ᑐᓴᕋᓱᐊᖁᓪᓗᒋᑦ ᒫᓂᑑᕙ ᐊᖅᑯᑎᖏᓐᓄᑦ ᓄᓇᕗᒻᒥᓗ ᑲᑎᒪᔨᕋᓛᖑᔪᓪᓗ ᐃᑲᔪᖅᑐᐃᓪᓗᑎᒃ ᑖᒃᑯᓂᖓ 
ᑮᓇᐅᔭᓂᒃ ᑭᕙᓪᓕᕐᒥᑐᐃᓐᓇᐅᖏᑦᑐᖅ ᑭᓯᐊᓂ ᓄᓇᕗᒻᒥᐅᓕᒫᓄᑦ ᑐᕌᖓᓗᑎᒃ ᐱᑦᔪᑎᒋᓪᓗᒍ ᐱᓕᕆᔾᔪᑐᒋᔭᐅᔪᖅ 
ᑕᒪᓐᓇ ᐱᒻᒪᕆᐅᒻᒪᑦ. ᑖᒃᑯᐊᓗ ᑲᑎᒪᔨᕋᓛᖑᔪᑦ ᖃᐃᖅᑯᔨᓯᒪᕗᓐ ᑭᕙᓪᓕᕐᒥ ᒫᓂᑑᕙᒥᓪᓗ ᐊᖅᑯᓯᐅᕐᓂᕐᒧᓐ 
ᐃᖅᑲᓇᐃᔮᕆᓂᐊᖅᑕᖏᓐᓂᒃ ᐅᖃᐅᓯᖃᑦᑎᓪᓗᒋᑦ. 
 
ᑲᑎᒪᔨᐅᖃᑕᐅᔪᑦ ᑐᓴᕈᒪᑦᑎᐊᖅᑐᓐ ᓴᓇᔪᖃᕐᓂᐊᕐᓕᕐᒪᓐ ᐅᒥᐊᖅᔪᐊᒧ ᑐᓚᒃᑕᖅᕕᐅᓂᐊᖅᑐᒥᒃ ᐊᒻᒪᓗ 
ᐊᖅᑯᓯᐅᕐᓗᑎᒃ ᕿᑎᕐᒥᐅᓂ ᓇᒻᒥᓂᖃᖅᑏᓐ ᐱᓕᕆᕕᖓᓐ ᐃᓕᓴᕆᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᓯᒪᒻᒪᑕ 
ᑮᓇᐅᔭᓂᒃ ᖃᐅᔨᓴᐃᔪᒪᓪᓗᑎᒃ ᐊᖅᑯᓯᐅᕈᑕᐅᓂᐊᖅᑐᓂᒃ ᐊᒻᒪᓗ ᑐᓚᒃᑕᕕᒻᒥ ᓴᓇᔾᔪᑕᐅᓂᐊᖅᑐᓂᒃ.  
 
ᕿᑎᕐᒥᐅᓂ ᑲᑎᒪᔨᐅᔪᑦ ᐊᔭᐅᖅᑐᐃᕗᓐ ᒥᓂᔅᑕᒥᒃ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᓂᖓ ᐊᖏᕈᑕᐅᔪᓂᒃ 
ᐊᑐᐃᓐᓇᐅᑎᑦᑎᖁᓪᓗᒋᑦ. ᓱᓕ ᑲᑎᒪᔨᐅᔪᑦ ᐃᓱᒫᓘᑎᖃᑉᐳᓐ ᐅᒥᐊᓐ ᐊᑦᑕᓇᖅᔭᐃᖅᓯᒪᓂᖏᓐᓂᒃ, ᑐᓴᕋᔅᓴᐃᑦ 
ᐃᓄᒃᑎᑐᑦ ᖃᓪᓗᓈᑎᑑᖓᔪᓪᓗ ᐊᑐᐃᓐᓇᐅᓗᐊᖏᒻᒪᑕ. 
 
ᑲᑎᒪᔨᕋᓛᖑᔪᓪᓗ ᐃᖅᑲᓇᐃᔭᖃᑎᖃᕈᒪᕗᓐ ᑎᒥᐅᔪᓂᒃ ᐅᒥᐊᕐᓄᑦ ᐊᑦᑕᓇᖅᔭᐃᖅᓯᒪᖁᓪᓗᒋᑦ ᓄᓇᕗᒻᒥ. 
ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᓪᓗ ᓄᓇᕗᑦ ᐃᓗᐊᓃᑎᓪᓗᒋᑦ ᐅᒥᐊᕐᔪᐊᓐ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᑮᓇᐅᔭᐃᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᑐᖅᑕᐅᓂᐊᕐᒪᑕ 
ᑮᓇᐅᔾᔭᔅᓵᖏᓐᓄᑦ, ᐃᓕᓐᓂᐊᕐᕈᑎᖏᓐᓄᓪᓗ. ᕼᐊᒻᓚᒃᑯᓪᓗ ᑎᓕᐅᖅᑕᕗᓐ ᑮᓇᐅᔭᓂᒃ ᐊᑐᑦᑎᐊᖁᔭᐅᓪᓗᑎᒃ 
ᑕᒪᒃᑯᓄᖓ ᐱᕙᓪᓕᐊᔪᓕᕆᔾᔪᑕᐅᓂᐊᖅᑐᓂᒃ ᑲᓇᑕᐅᑉ ᒐᕙᒪᒃᑯᓃᖔᖅᑐᓂᒃ ᐊᓯᖏᓐᓂᓪᓗ ᑎᒥᐅᔪᓂᑦ. 

ᑲᑎᒪᔨᐅᔪᑦ ᑎᓕᐅᕆᕗᓐ ᒥᓂᔅᑕᒥᒃ ᐃᑲᔪᖅᑐᐃᖏᓐᓇᖁᓪᓗᒋᑦ ᐱᕙᓪᓕᐊᔪᓕᕆᔨᐅᔪᓂᒃ ᓄᓇᓕᓐᓂ 
ᐱᕙᓪᓕᐊᑎᑕᐅᖁᓪᓗᒋᑦ ᐃᓕᓐᓂᐊᖅᑎᒋᔭᖏᓐ. 
 
ᒥᓂᔅᑕᐃᑦ ᖁᕕᐊᓱᒃᑐᑦ ᓄᕕᑉᐱᕆ 2005-ᖑᑎᓪᓗᒍ, ᑐᓴᖅᑎᑦᑎᓚᐅᕐᒪᑕ ᐅᐸᓗᖓᐃᔭᐅᑎᖓᑕ ᒥᒃᓵᓄᑦ ᑖᒃᑯᐊ 
ᒥᓂᔅᑕᐅᔪᑦ ᓇᓗᓇᐃᖅᓯᓚᐅᖅᑐᓐ ᑲᑎᒪᔨᕋᓛᓄᑦ ᐃᖅᑲᓇᐃᔭᖃᑎᖃᕐᓂᐊᕐᓂᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑲᑎᑕᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ ᑐᕌᒐᒃᓴᕆᔭᖓᑕ ᑮᓇᐅᔭᐃᑦ 
ᐱᓕᕆᔾᔪᑎᒋᓂᐊᖅᑐᓄᑦ.  
 
ᑲᑎᒪᔩᓪᓗ ᐊᔭᐅᖅᑐᐃᕗᓐ ᒥᓂᔅᑕᒥᒃ ᓴᖅᑭᑦᑎᖁᔨᓪᓗᑎᒃ ᑎᑎᕋᖅᓯᒪᔪᓂᒃ ᐊᖏᖅᑕᐅᓯᒪᔪᓂᒃ ᐱᓕᕆᔾᔪᑎᓄᒃ. 
ᐅᓄᕐᓂᕆᔭᖏᓐᓗ ᑖᒃᑯᐊ ᐱᓕᕆᔾᔪᑎᒋᓂᐊᖅᑕᖏᓐᓄᑦ.  
 
ᑲᑎᒪᔨᐅᔪᑦ ᐃᓱᒫᓘᑎᖃᑉᐳᓐ ᐃᓱᒪᒋᔭᐅᔪᓐ ᓄᓇᓕᓐᓂ ᐃᓱᒫᓘᑎᒋᔭᐅᔪᓐ ᒪᓕᒐᖃᑦᑎᑕᐅᒻᒪᑕ ᓄᓇᓕᓐᓂ 
ᐱᓕᕆᔾᔪᑎᒋᔭᐅᔪᓂᒃ. 
 
ᑲᑎᒪᔨᐅᔪᓐ ᐅᑦᔨᕈᓱᑉᐳᓐ ᑐᓂᐅᖅᑲᑦᑕᐅᖃᑦᑕᖅᑐᓐ ᐱᓕᕆᔾᔪᑎᐅᔪᓄᑦ ᐊᒡᒍᑐᖅᑕᐅᓯᒪᔪᓐ ᓄᓇᕗᑦ ᒐᕙᒪᒃᑯᖏᓐᓄᑦ 
2005-04-ᒥ ᐅᓂᒃᑳᓕᐊᖏᓐᓂᒃ ᑐᓂᕐᕈᓯᐊᖑᕙᑦᑐᓐ.  
 
ᑲᑎᒪᔨᐅᔪᓪᓗ ᑕᑯᔪᒪᒐᔭᖅᑐᓐ ᑐᓴᕋᔅᓇᓂᒃ ᑕᖅᑲᒃᑯᓐᓄᖓ ᑐᓂᔭᐅᑎᓪᓗᒋᑦ ᐊᒻᒪᓗ ᑲᑎᒪᔨᐅᔪᓐ ᐊᔭᐅᖅᑐᐃᓐᔪᓐ 
ᒥᓂᔅᑕᒥᒃ ᓴᖅᑭᑦᑎᖁᔨᓪᓗᑎᒃ ᐱᓕᕆᕕᐅᑉ ᕿᒥᕐᕈᓇᓐᓂᕆᓚᐅᖅᑕᖓᓂᒃ ᓄᓇᓕᓐᓄᑦ ᐊᐅᓚᔾᔭᐃᒋᐊᕐᓂᕐᒧᓐ 
ᐱᓕᕆᔾᔪᑎᒧᓐ. 
 
ᑲᑎᒪᔨᐅᔪᑦ ᐃᓕᓴᖅᓯᔪᓐ ᓄᓇᓕᐅᔪᑦ ᑕᐃᒃᑯᐊ ᓇᒻᒥᓂᖅ ᐱᓕᕆᕕᖃᐅᓗᐊᖏᒻᒪᑕ. ᓄᓇᓖᓪᓗ ᐃᓚᖏᑦ 
ᕼᐊᒻᓚᐅᔪᑦ ᑕᐃᒪᓐᓇ ᓄᓇᖃᐅᑦᑐᑦ ᑕᐃᒪᓐᓇ ᐱᔨᑦᑎᖃᑕᐅᖃᑦᑕᖅᑐᑎᒃ ᑭᓯᐊᓂ ᑲᑎᒪᔨᐅᖃᑕᐅᔪᓐ 
ᐃᓱᒫᓘᑎᖃᑉᐳᓐ ᓄᓇᓕᐅᔪᓐ ᐊᑭᑦᑐᕋᐅᑎᖃᑎᖃᖃᑦᑕᕐᒪᑕ ᓇᒻᒥᓂᖅ ᐱᓕᕆᕕᖃᐅᑐᓂᒃ. 
 
ᑲᑎᒪᔨᐅᔪᓪᓗ ᐅᑦᔨᖅᓱᖁᔨᕗᓐ ᓇᒻᒥᓂᖅ ᐱᓕᕆᕕᖃᑦᑐᓂᒃ, ᐱᔨᑦᓯᕈᑎᐅᔪᓂᒃ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᓐ 
ᐱᕙᓪᓕᐊᔪᓕᕆᔨᐅᔪᓂᒃ ᐱᑦᔪᑎᒋᓪᓗᒋᑦ ᐃᒻᒥᒧᑦ ᑐᕌᖓᓗᐊᖅᑐᓂᑦ, ᑲᓐᖑᓇᖅᑐᓂᒃ ᐊᒃᑐᐊᓂᖃᑐᐃᓐᓇᕆᐊᖃᒻᒪᑕ 
ᐱᕙᓪᓕᐊᔪᓕᕆᓂᖓ. ᕼᐊᒻᓚᒃᑯᓪᓗ ᒫᓐᓇ ᐊᑭᑦᑐᕋᐅᑎᖃᑎᖃᖃᑦᑕᓕᕐᒪᑕ ᓇᒻᒥᓂᖅ ᐱᓕᕆᕕᖃᑦᑐᓄᑦ.  
 
ᑲᑎᒪᔨᕋᓛᖑᔪᓐ ᓴᓐᖏᔪᒥᒃ ᐅᑉᐱᕈᓱᑉᐳᓐ ᐃᒻᒥᒃᑯ ᐱᕈᖅᓴᕙᓪᓕᐊᖁᓪᓗᒋᑦ ᐃᒻᒥᓂᒃ ᐱᓕᕆᕕᖃᑦᑐᓐ. 
 
ᑲᑎᒪᔨᐅᔪᓪᓕ ᐃᓱᒫᓘᑎᖃᑦᑐᑦ ᒥᓂᔅᑕ ᓱᓕ ᐊᖑᒻᒪᑎᖃᑦᑕᖏᒻᒪᑦ ᐊᕐᕌᒍᑕᒫᓐ ᓄᓇᕗᒻᒥ ᓇᒻᒥᓂᖅ ᕕᓯᓂᓯᕋᑦᑐᑦ 
ᐱᓕᕆᐊᒃᓴᖏᓐᓄᑦ. 
 
ᑲᑎᒪᔨᐅᔪᑦ ᑖᒃᑯᐊ ᐃᓕᓐᓂᐊᕐᕕᒃᓴᒥᒃ ᒪᑐᐃᓐᓂᐊᖅᑐᒥᒃ ᓄᓇᓕᖏᓐᓂ ᖁᕕᐊᓱᒃᐳᑦ ᒪᑐᐃᖅᑐᒥᒃ ᑕᑯᒐᒥᒃ 
ᓄᓇᓕᓐᓂ ᐊᐅᓚᐅᓯᕆᔨᐅᖃᑦᑕᖅᑐᓐ ᖃᖓᑕᓲᓄᑦ ᐅᖃᓪᓚᒃᑎᐅᖃᑦᑕᖅᑐᓐ ᓯᓚᓐᓂᐊᕐᕕᒻᒥ ᓄᓇᕗᒻᒧᓐ.  



ᐅᓪᓗᑐᐃᓐᓇᖅ, ᒫᑦᓯ 10, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1674

ᐅᓄᖅᑐᓪᓗ ᑕᕝᕙᓂ ᒪᓕᒐᓕᐅᖅᕕᒻᒥ ᓯᕗᓪᓕᖅᐹᒥ ᑲᑎᒪᑎᓪᓗᑕ ᐃᑲᔪᖅᑐᐃᖃᑦᑕᓚᐅᖅᓯᒪᒻᒪᑕ 
ᐊᑕᐃᓐᓇᐅᖁᔭᐅᓪᓗᑎᒃ ᐃᓕᓐᓂᐊᕐᕈᑕᐅᖃᑦᑕᓂᐊᖅᑐᓐ. 
 
ᑲᑎᒪᔨᐅᔪᓪᓗ ᑕᑯᔪᒪᕗᓐ ᒥᓂᔅᑕ ᑐᓴᖅᑎᑦᑎᖃᑦᑕᕐᓗᓂ ᐱᔭᕇᖅᓯᒪᔪᓂᒃ ᐃᓕᓐᓂᐊᕐᓂᕐᒥᓂᒃ ᑕᐃᒃᑯᓂᖓ. 
ᑲᑎᒪᔨᐅᔪᓪᓗ ᐱᓕᕆᕕᐅᔪᓐ ᐸᕐᓇᐅᑎᒋᔭᖓ ᓄᓇᕗᒻᒥ ᓇᒻᒥᓂᖃᕐᓂᕐᒧᓐ ᐊᑐᐊᒐᐃᑦ ᐊᑐᖅᑕᐅᓂᐊᖅᑎᓪᓗᒋᑦ 
ᓇᒻᒥᓂᖅ ᑐᓂᕐᕈᑎᒋᔭᐅᔪᓄᑦ ᐊᒻᒪᓗ ᕼᐊᒻᓚᐅᔪᓄᑦ 2006-07-ᒥ. 
 
ᑲᑎᒪᔨᐅᔪᓪᓗ ᐊᖏᖃᑎᖃᑉᐳᓐ ᐱᒻᒪᕆᐅᒻᒪᑦ ᐃᑲᔪᖅᑎᐅᖁᓪᓗᒋᑦ ᕕᓯᓂᔅᓯᓂᒃ ᓴᖅᑭᐸᓪᓕᐊᔪᓂᒃ ᓄᓇᕗᒻᒥ. 
ᐃᓄᐃᓪᓗ ᕕᔅᓯᓂᔅᓯᒋᔭᖏᓐ ᑕᒪᒃᑯᐊ ᐊᑭᑦᑐᕋᐅᑎᖃᑦᑕᕈᓐᓇᖁᓪᓗᒋᑦ. ᑭᓯᐊᓂ ᑲᑎᒪᔨᐅᖃᑕᐅᔪᓐ ᐅᑦᔨᕈᓱᖁᔨᕗᓐ 
ᒥᓂᔅᑕᒥᒃ ᓄᓇᓕᐅᔪᑦ ᑕᒪᒃᑯᐊ ᐊᑕᐅᑎᒃᑯᑦ ᓴᓐᖏᓂᖃᓗᐊᖏᒻᒪᑕ ᓂᐅᕕᕐᓂᕐᒥᒃ ᓲᕐᓗ ᒐᕙᒪᒃᑯᑎᑐᑦ 
ᐊᑭᑦᑐᕆᐊᕐᓗᒋ ᓲᕐᓗ ᓄᓇᓕᓐᓄᑦ ᐊᑐᖅᑕᐅᔭᕆᐊᓖᓐ ᐊᑐᐊᒐᑎᒍᑦ ᐊᖑᒻᒪᑎᓂᐊᕐᒪᑕ 
ᓂᐅᕕᕈᑕᐅᖃᑦᑕᓂᐊᖅᑐᓄᑦ ᐊᑭᖏᓐᓄᑦ. 
 
ᑲᑎᒪᔨᐅᔪᑦ ᐅᑦᔨᕈᓱᑉᐳᓐ ᓴᖅᑭᑕᐅᓚᐅᕐᒪᑕ ᔮᓄᐊᕆᒥ ᐱᔪᒪᓇᓱᒍᑎᑦ ᑳᑦᑐᓛᓄᑦ ᐊᒻᒪ ᕿᒥᕐᕈᓇᑦᑕᐅᓪᓗᑎᒃ 
ᓄᑖᕈᕆᐊᖅᑕᐅᓪᓗᑎᓪᓗ 2001-ᒥ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᓐ ᐅᐸᓗᖓᐃᔭᐅᑏᓐ. 
 
ᑲᑎᒪᔨᐅᔪᑦ ᐊᔪᐊᖅᑎᐅᕗᑦ ᒥᓂᔅᑕᒥ ᓄᑦᑖᑦ ᓄᑦᑕᐅᓯᕆᓂᕐᒧᑦ ᐅᐸᓗᖓᐃᔭᐅᑏᑦ ᓇᓗᓇᖅᓯᓯᒪᒻᒪᑕ 
ᑭᓐᖒᒪᔭᐅᔪᓂᑦ ᐋᖅᑭᑦᑕᐅᓚᐅᖅᑐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓇᒻᒥᓂᖅ ᐱᓕᕆᔾᔪᑎᒋᔭᖏᓐᓂᑦ ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᓯᒪᔪᓂᑦ.  
 
ᑲᑎᒪᔨᐅᔪᑦ ᖁᕕᐊᓱᑦᑐᑦ ᐃᖃᓗᐃᑦ ᓂᕈᐊᖅᑕᐅᓚᐅᕐᒪᑦ ᓯᓚᒥ ᖃᐅᔨᓴᕈᑕᐅᓂᐊᖅᑎᓪᓗᒍ ᖃᖓᑕᓲᖅᔪᐋᒧᑦ. 
ᑲᑎᒪᔨᐅᔪᓪᓗ ᒥᓂᔅᑕᒥ ᑐᓴᖅᑎᑕᐅᑦᑎᐊᖃᑦᑕᕈᒪᓂᐊᖅᑐᑦ ᑖᔅᓱᒪ ᐊᑦᑐᐃᓂᕆᓚᐅᖅᑕᖓᓂ ᓄᓇᕗᒻᒥ 
ᑮᓇᐅᔭᓕᐅᕈᑎᒋᒐᓱᐊᖅᑕᖓᓂᑦ. ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᐅᖃᐅᓯᔅᓴᒃᑲ. ᐊᑐᓂᓪᓗ ᑲᑎᒪᔨᐅᖃᑕᐅᔪᑦ 
ᐊᐱᖅᑯᑎᔅᓴᓂᐊᖅᑐᔅᓴᐅᕗᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐃᖅᑲᐃᑎᑦᑎᔪᒪᕗᖓ ᒪᓕᒐᓕᐅᖅᑎᐅᔪᓂᑦ ᒪᓕᒐᖅ 7-7(1). ᑖᒃᑯᐊ 
ᒪᓕᒐᖏᑦ ᒪᓕᓪᓗᒋᑦ ᐊᒻᒪᓗ 77(2) ᒪᓕᓪᓗᒍ ᐃᒃᓴᐅᕙᐅᑕᐅᑉ ᐃᓱᒪᖅᓲᑎᒋᓗᓂᒋᑦ ᐊᑐᓂ 
ᒪᓕᒐᓕᐅᖅᑎᐅᖃᑕᐅᔪᑦ ᐊᑐᐊᓯᐊᓐᖏᓪᓗᑎᑦ ᐅᖃᓪᓚᒍᓐᓇᓂᐊᖅᑐᑦ ᑭᓯᐊᓂ ᐃᓘᓐᓇᖏᑦ 
ᒪᓕᒐᓕᐅᖅᑎᐅᖃᑕᐅᔪᑦ ᐅᖃᐅᓯᔅᓴᒥᓐᓂ ᐅᖃᓪᓚᓚᐅᖅᑎᓪᓗᒋᑦ ᒪᓕᒐᓕᐅᖅᑎᓄᑦ ᑎᓕᓯᔪᒪᒐᓗᐊᖅᐳᖓ 
ᐊᔪᕐᓇᖏᑦᑕᕌᖓ ᐊᐱᖅᓱᕐᓂᐊᓕᕌᖓᔅᓯ ᒪᑉᐱᒐᖏᓐᓂ ᕿᒥᕐᕈᓇᖅᑎᓪᓗᑕ ᒪᑉᐱᒐᖏᓐᓂ ᑕᐃᓯᖃᑦᑕᓂᐊᖅᐳᓯ. 
 
ᐊᒻᒪᓗᑦᑕᐅᖅ, ᐊᐱᖅᓱᖃᑦᑕᓂᐊᓐᖏᓚᓯ ᑲᖐᓱᑐᐃᓐᓇᖅᑐᓂᑦ ᑭᓱᑐᐃᓐᓇᕐᓂᑦ ᑐᕌᖓᔪᓂᑦ ᐅᖃᐅᓯᔅᓴᖃᕐᐱᓰ? 
ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᐅᖃᐅᓯᔅᓴᕆᖅᑲᐅᔭᖏᓐᓂ ᐊᐱᖅᑯᑎᔅᓴᖄᕐᔪᑐᐃᓐᓇᖅᑐᖓ 
ᑐᓐᖓᓱᑦᑎᓚᐅᑲᓪᓗᒍ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖏᑦ, ᒥᓂᔅᑕ. ᑖᓐᓇ ᓇᓂᓯᕕᐅᑉ ᒥᔅᓵᓄᑦ 
ᐱᔭᖅᑕᐅᔭᕆᐊᖃᕐᓂᖏᑕ ᑖᒃᑯᐊ ᐃᓪᓗᖁᑎᖏᑦ ᐃᒃᑯᐊ ᑲᑎᓐᖓᕈᓘᔭᕐᒪᑕ ᑕᐃᒃᑯᐊ ᓇᓂᓯᕕᒻᒦᑦᑐᑦ ᑕᐃᒃᑯᐊ  

ᐃᓪᓗᖁᑎᒋᔭᐅᔪᑦ ᐊᔾᔨᒌᓐᖏᑦᑐᓄᑦ department-ᖑᔪᓄᑦ ᐃᓚ, ᐊᒻᒪᓗ private sector-ᖑᔪᓄᑦ. ᑕᒪᓐᓇ 
ᓇᓕᐊᖑᓪᓚᑦᑖᕐᒪᖔᖅ ᑐᑭᓯᖅᑳᕈᒪᓪᓗᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒫᓐᓇ ᐅᖃᐅᓯᔅᓴᑐᐃᓐᓇᕐᓂᑦ ᐱᓇᓱᑲᐃᓐᓇᕋᒪ 
ᐊᐱᖅᑯᓯᔅᓴᓕᑦᑕᕐᐸᑦ ᐊᐱᕆᓂᐊᑐᐃᓐᓇᕋᒪ ᐅᖃᐅᓯᔅᓴᑐᐃᓐᓇᓕᑕᖃᕐᒪᖔᖅ ᐊᐱᕆᔪᖓ ᒫᓐᓇ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖁᔭᓐᓇᒦᕈᒪᓪᓗᒍ ᑕᒪᑐᒧᖓ ᐅᔭᕋᒃᓯᐅᓂᕐᒧᑦ ᐊᔅᓱᕉᑎᖃᕐᒪᑦ 
ᑖᓐᓇ ᒥᓂᔅᑕᔪᖅ ᐊᒻᒪᓗ ᑖᓐᓇ Manitoba-Nunavut Highway ᑕᒪᓐᓇ ᐊᑭᓕᔅᓯᕚᓪᓕᕋᔭᕐᓂᖓ 
ᓇᓗᓇᓐᖏᑎᐊᕐᒪᑦ ᑕᒪᒃᑯᓄᖓ ᓂᐅᕕᐊᔅᓴᐅᔪᑦ ᑕᒪᓐᓇ ᐊᔅᓱᕉᑎᒋᒻᒪᕆᓐᓂᐊᕐᒪᒍ ᖃᐅᔨᒪᒐᒃᑯ. ᑖᒃᑯᐊ ᑕᕝᕙ 
ᐃᓚᖓᒍᑦ ᑕᒪᒃᑯᐊ ᐱᓕᕆᐊᕆᒐᓱᓚᐅᖅᑕᕗᑦ ᑲᔪᓯᕙᓪᓕᐊᒻᒪᑕ ᑕᕝᕙᓂ ᑕᒪᓐᓇᐃᓛᒃ ᐊᖅᑯᓯᐅᕐᓂᖅ 
ᑲᔪᓯᔭᕆᐊᖃᓪᓚᕆᒻᒪᑦ ᑭᓯᐊᓂ ᑖᒃᑯᐊ ᑐᓴᐅᒪᑎᑦᑎᐊᖁᓇᔭᕐᒥᑦ ᑐᔅᓴᐅᒪᑎᑕᐅᑦᑎᐊᖁᓇᔭᖅᑕᒃᑲ ᓄᓇᓖᑦ 
ᐊᑦᑐᖅᑕᐅᓂᐊᕐᑐᑦ ᑕᒪᑐᒧᖓ ᐊᖅᑯᑎᒧᑦ. ᑕᒪᒃᑯᐊ ᐊᖑᓇᓱᕐᕕᐅᔪᒃᑯᑦ ᐊᖑᓇᓱᕐᕕᐅᔪᑦ ᐱᓗᐊᓐᖑᐊᖅᑐᒥᑦ 
ᐃᖃᓗᒐᓱᕝᕕᐅᔪᓪᓗ ᑕᒪᒃᑯᐊ ᓱᕐᓗ ᐊᕙᑎᓕᕆᓂᕐᒧᑦ ᑕᒪᒃᑯᓄᖓ ᐊᖑᓇᓱᑦᑎᐅᔪᓄᑦ 
ᐃᓗᐊᓐᖏᓕᐅᕈᑎᔾᔮᖏᒃᑲᓗᐊᕐᒪᖔᖅ ᑕᒪᒃᑯᐊᖃᐃ ᑐᓴᐅᒪᑎᑕᐅᑦᑎᐊᖁᖓᔭᖅᑕᒃᑲ ᑭᓯᐊᓂ. ᓇᐃᑦᑐᒥ 
ᐅᖃᕈᒪᒐᒪ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒫᓐᓇ ᐅᖃᐅᓯᔅᓴᑐᐃᓐᓇᓕᑦᑕᖃᕐᐸᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑐᓐᖓᓱᑦᑎᑐᒪᔭᕋ ᒥᓂᔅᑕ ᐊᒻᒪᓗᑦᑕᐅᖅ 
ᐃᖅᑲᓇᐃᔭᖅᑎᖏᑦ ᑕᑯᓄᖓ ᐊᐱᖅᓱᖅᑕᐅᕕᒻᒧᑦ ᑲᑎᒪᑐᐃᓐᓇᑎᓪᓗᑕ. ᑕᑲᓐᓇ ᐊᐱᖅᓱᖅᑕᐅᕕᒃ ᑕᐃᒪ 
ᑕᐃᖃᑦᑕᕐᒪᒍ ᐊᐱᖅᓱᖅᑕᐅᕕᒻᒥ. 
 
ᐃᒃᓯᕙᐅᑖᖅ, ᑖᓐᓇ ᐱᓕᕆᕕᒃ ᐋᖅᑭᑦᑕᐅᑎᓪᓗᒍ ᑖᓐᓇ ᓄᑖᖅ ᐱᓕᕆᕕᒃ, ᐱᒻᒪᕆᐅᒻᒪᑦ ᒐᕙᒪᒃᑯᓐᓄᑦ 
ᑎᓕᔭᐅᓯᒪᔾᔪᑎᒋᔭᖏᑦ ᓇᓗᓇᐃᖅᓯᓯᒪᒻᒪᑕ ᓯᕗᓪᓕᐅᑎᔅᓯᔪᒪᔭᖓᑕᓗ ᐃᓚᖓᑦ ᓴᓇᔪᒪᓪᓗᑎ 
ᐱᕙᓪᓕᐊᑎᑦᑎᔪᒪᓪᓗᑎ ᑮᓇᐅᔭᓕᐅᕆᑎᒋᓇᓱᐊᑦᑕᑎᓐᓂ ᓄᓇᕗᑦ ᐃᓪᓗᐊᓂ.  
 
ᑕᑎᖃᐃᓐᓈᓗᒍᒪᙱᓐᓇᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓄᑦ. ᐊᒻᒪᓗ ᕿᓂᕈᒪᓪᓗᑎᑦ ᓇᒻᒥᓂᖅ 
ᐱᕙᓪᓕᐊᑎᑦᑎᔪᓐᓇᕐᒪᖔᑦᑕ ᑮᓇᐅᔭᓕᐅᕈᑎᒃᓴᕆᓂᐊᖅᑕᑎᓐᓂᒃ ᐊᒻᒪᓗ ᒐᕙᒪᒃᑯᓐᓂᒃ 
ᑮᓇᐅᔭᖃᖅᑎᑕᐅᑐᐃᓐᓇᙱᓪᓗᑎᒃ ᑕᐃᒪᓐᓇᐃᓕᐅᑲᑕᐅᖃᑦᑕᖅᓯᒪᓕᕐᒪᑦ ᐊᑯᓂᑲᓪᓚᒃ. ᑕᕝᕙᙵᑦ ᑕᕝᕙᙶᕐᓗᖓ 
ᐱᓕᕆᕕᓯ ᐱᓕᕆᖃᑕᐅᓂᕆᔭᖓᑦ ᐊᒃᓱᐊᓗᒃ ᐊᑑᑎᖃᓪᓚᕆᓐᓂᐊᖅᑐᖅ ᐱᒻᒪᕆᐅᔪᒃᑯᑦ.  
 
ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ ᒪᑐᐃᕆᐊᕈᑎᖏᓐᓂᒃ ᐱᓯᒪᒻᒪᑕᒎᖅ 4-ᒥᓕᐊᓐ ᑖᓚᒃᑲᓐᓂᕐᓂᒃ 
ᐅᐸᓗᖓᐃᔭᐃᔾᔪᑎᒋᔭᐅᔪᓄᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᓄᑦ ᑖᔅᓱᒥᖓ ᑐᓴᕈᒪᑦᑎᐊᕐᓂᐊᖅᑐᖓ ᒥᓂᔅᑕᒥᒃ 
ᖃᓄᐃᓕᖓᓕᕐᒪᖔᑦ ᑕᒪᓐᓇ. ᐊᕐᕌᓂ ᖃᓄᐃᑦᑐᓂᒡᓗ ᐃᑲᔪᕈᑎᓂᒃ ᓴᖅᑭᖅᑐᖃᓚᐅᕐᒪᖔᑦ.  
 
ᐊᒻᒪᓗᑦᑕᐅᖅ ᐅᖃᐅᓯᖃᖅᑎᓪᓗᒋᑦ ᐅᔭᕋᓐᓂᐊᓂᕐᒧᑦ ᖃᓄᖅᑑᕈᑎᒃᓴᐅᔪᓄᓪᓗ ᐸᕐᓇᒍᑎᒃᓴᐅᔪᓄᑦ ᑖᒃᑯᐊᑦᑕᐅᖅ 
ᐱᓕᕆᓪᓗᐊᑕᕐᓂᐊᕐᒥᒻᒪᑕ ᑕᒫᓂ ᓄᓇᑦᑕ ᓄᓇᕗᓂᓛᒃ ᓯᕗᓂᔅᓴᖓᓂᒃ ᑖᒃᑯᐊᓗ ᑎᓕᐅᕆᐊᒃᑲᓐᓂᖅᑐᒍ 
ᒥᓂᔅᑕᐅᔪᖅ ᖃᓄᖅᑑᑲᓐᓂᕋᓱᐊᖁᓪᓗᒍ ᐃᑲᔪᕋᓱᐊᕐᓗᒋᑦ ᑕᐃᒃᑯᓂᖓ ᐅᔭᕋᓐᓂᐊᖅᑎᐅᔪᓂᒃ ᐱᓕᕆᕕᖃᖅᑐᓂ 
ᐊᑕᐅᑦᑎᑯᓪᓗ ᐃᒫᒃ ᐅᔾᔨᕆᑦᑎᐊᕐᓗᒍ ᖃᐅᔨᒪᑦᑎᐊᕋᓱᐊᕐᓗᒍ ᐃᓱᒪᒋᓗᒋᑦ ᑕᒪᒃᑯᐊ ᐃᓄᐃᑦ, ᐆᒪᔪᐃᑦ, ᐃᓄᐃᑦ 
ᐃᓅᔾᔪᑎᒋᖃᑦᑕᖅᓯᒪᔭᖏᑦ ᑕᒪᒃᑯᐊ ᐱᑕᖃᐃᓐᓇᓂᐊᕐᒪᑕ ᐃᓕᖅᑯᓯᖏᑎᒍᓪᓗ ᐃᓅᔾᔪᑕᐅᔪᓐᓇᓂᐊᕐᒪᑕ ᑕᒪᒃᑯᐊ 
ᔭᒐᔾᔭᐃᖅᓯᒪᓗᒋᑦ ᐃᓕᖅᑯᓯᑐᖃᖅᑎᑐᑦ ᐱᓇᓱᒍᑎᐅᖃᑦᑕᖅᓯᒪᔪᑦ ᐃᒫᒃ ᐆᒪᓇᓱᐊᕐᓂᕐᒧᑦ ᑕᒫᓂ ᓄᓇᕗᒻᒥ.  
 



ᐅᓪᓗᑐᐃᓐᓇᖅ, ᒫᑦᓯ 10, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑲᒪᒋᓪᓗᐊᑕᕐᒥᔭᖓᑦ ᑖᒃᑯᐊ ᐱᓕᕆᕕᐅᔪᖅ ᐅᖃᐅᓯᕆᓲᕆᔭᕋ ᐊᑦᑐᖅᑕᐅᓯᒪᓗᐊᙱᑦᑐᖅ 
ᐳᓚᕋᖅᑐᓕᕆᓂᐅᔪᖅ ᑕᑯᔪᒪᒐᓗᐊᕋᒪ ᐊᔅᓱᕉᑕᐅᒃᑲᓂᖅᑎᓪᓗᒍ ᑕᒪᓐᓇ ᐳᓚᕋᑦᑐᓕᕆᓂᖅ ᐅᖅᓱᐊᓗᓕᕆᓂᖅ 
ᒑᓴᓖᓕᕆᓂᖅ ᑕᒪᒃᑯᐊ ᐱᕈᒃᑲᓐᓂᕈᓐᓇᙱᒻᒪᑕᓕ ᑭᓯᐊᓂ ᑕᒪᓐᓇ ᐳᓚᕋᑦᑐᓕᕆᓂᖅ ᑲᔪᓯᓯᒪᐃᓐᓇᕈᓐᓇᕐᖓᑦ 
ᐆᒪᔪᕆᔭᕗᑦ ᓄᓇᕗᒻᒦᑦᑐᑦ ᐃᒫᒃ ᔭᒐᑐᐃᓐᓇᔾᔮᙱᒻᒪᑕ ᑕᑯᔭᖅᑐᖅᑕᐅᓗᑎᑦ ᑭᓯᐊᓂᓕ ᐊᔅᓱᕈᕆᐊᖃᓕᖅᑐᒍᑦ 
ᑕᒪᓐᓇ ᐳᓚᕋᖅᑐᓕᕆᓂᖅ ᐊᑭᑐᓗᐊᖅᑎᑦᑕᐃᓕᒪᓗᒍ ᐊᒻᒪᓗ ᑲᔾᔮᓇᖅᑎᒋᐊᕐᔫᒥᓗᒍ. ᑕᐃᒪᙵᑦ 1999-ᒥᓂᒃ 
ᐊᒥᓱᕈᒋᐊᓪᓚᔅᓯᒪᓕᕐᖓᑕ ᑕᒪᐅᖓ ᑎᑭᖃᑦᑕᖅᑐᑦ ᓄᓇᕗᒻᒧᑦ ᐳᓛᕆᐊᖅᑐᑦ. ᐃᑲᔪᕈᓐᓇᐸᓪᓚᐃᔭᕗᑦ ᓄᓇᕗᒻᒥ 
ᐳᓚᕋᑦᑐᓕᕆᓂᐅᔪᖅ ᐱᕚᓪᓕᑎᑦᑎᒃᑲᓐᓂᕐᓗᑕ ᑕᒪᔅᓱᒥᖓ ᐳᓚᕋᑦᑐᓕᕆᓂᕐᒥᒃ. 
 
ᒪᓂᒪᑎᑦᑎᑲᓐᓂᕐᓗᑕ ᐊᒻᒪᓗᑦᑕᐅᖅ ᒥᓂᔅᑕᐅᑉ ᐅᖃᐅᓯᕆᖅᑲᐅᒻᒥᔭᖓᑦ ᑕᒪᔅᓱᒧᖓ ᐱᕙᓪᓕᐊᔪᓕᕆᓂᕐᒧᑦ 
ᑕᑯᖃᑦᑕᐃᓐᓇᖃᑦᑕᓲᕆᒻᒥᔭᕗᑦ ᑕᒪᒃᑯᐊ ᐃᓄᐃᑦ ᐱᓕᕆᕕᐅᔪᓪᓘᓐᓃᑦ ᑮᓇᐅᔭᖃᖅᑎᑕᐅᒍᒪᔪᑦ 
ᑮᓇᐅᔭᖃᖅᑎᑕᐅᓗᑎᒃ ᐊᒻᒪᓗ ᐅᖃᖅᑲᐅᒻᒪᑦ ᐅᖃᐅᓯᕐᖓᐅᑎᖓᓂᒃ ᐃᑲᔪᖅᑐᖅᑕᐅᔪᒪᓂᕐᒧᑦ ᑕᒪᓐᓇ 
ᐊᑑᑎᖃᒻᒪᕆᑦᑐᖅ ᑕᒪᒃᑯᐊ ᑲᔪᓯᑦᑎᐊᙱᒐᐃᒻᒪᑕ ᐱᓕᕆᕕᐅᔪᑦ ᑲᔪᓯᑦᑎᐊᓲᖑᙱᓚᑦ ᐃᒫᒃ ᐸᐃᑉᐹᓕᕆᓂᕐᒧᑦ 
ᑲᒪᔪᓐᓇᓂᕐᒧᑦ ᐃᓕᓐᓂᐊᖅᓯᒪᓗᐊᕌᓗᙱᓐᓂᖏᓐᓄᑦ ᑕᒪᒃᑯᐊ ᑲᑕᓚᕿᖃᑦᑕᖅᑐᑦ.  
 
ᑕᒪᒃᑯᐊ ᐱᓕᕆᐊᖑᔪᑦ ᐱᓕᕆᕕᐅᔪᑦ ᑮᓇᐅᔭᖃᖅᑎᑕᐅᑎᓪᓗᒋᑦ ᒐᕙᒪᒃᑯᓐᓂ. ᐄ, ᐱᐅᔪᐊᓗᐃᑦ, 
ᑮᓇᐅᔭᖃᖅᑎᑕᐅᕙᓐᓂᙱᑉᐸᑕ ᑲᔪᓯᓯᒪᒐᔭᙱᑦᑐᑦ ᑕᐃᒪᓕ ᑲᔪᓯᑦᑎᐊᙱᑉᐸᑕ ᕿᒥᕐᕈᑲᓐᓂᕆᐊᖃᖅᑐᒍᑦ 
ᖃᓄᖅᑑᕈᑎᒃᓴᑲᓐᓂᐅᔪᓂᒃ ᐃᑲᔪᕋᓱᐊᕐᓗᒋᑦ ᑕᒪᒃᑯᐊ ᐃᓄᐃᑦ.  
 
ᑲᔪᓯᓂᖃᑦᑎᐊᕈᓐᓇᓂᐊᕐᖓᑕ ᐱᓕᕆᓗᑎᑦ ᐃᑲᔪᖃᑦᑕᕐᓗᑎᓪᓗ ᑖᒃᓰᔭᕐᓂᕐᒧᑦ ᐊᑭᓖᖃᑦᑕᕐᓗᑎᑦ 
ᐃᖅᑲᓇᐃᔭᕐᓂᕐᒧᓪᓗ ᓴᙵᑎᑉᐸᓪᓕᐊᑎᑦᑎᓇᓱᑦᑎᓪᓗᑕ ᑕᒪᔅᓱᒥᖓ ᑮᓇᐅᔭᓕᐅᕈᑎᑦᑎᓐᓂᒃ. ᐊᒻᒪᓗᒃᑕᐅᖅ 
ᕿᒥᕐᕈᔪᓐᓇᕐᒥᔭᕗᑦ, ᒥᓂᒡᑕ ᐅᖃᖅᑲᐅᒻᒪᓐ ᑕᒪᒃᑯᓄᖓ ᐅᒥᐊᖅᑲᕝᕕᐅᒍᓐᓇᕋᔭᖅᑐᓄᑦ ᑖᓐᓇ ᒥᓂᔅᑕᐅᔪᖅ 
ᐅᕝᕙᓗᑭᐊᖅ ᓯᕗᓂᐊᒍᓐ ᕿᒥᕐᕈᒍᒪᓚᐅᖅᓯᒪᒻᒪᑕ ᐱᓂᕐᓗᒃᑐᖃᓚᐅᖅᓯᒪᒻᒪ ᑕᐃᒃᑯᐊ ᑐᐊᕕᓐᓇᖅᑐᓕᕆᔨᐅᔪᓐ. 
ᐃᒫᓅᕆᐊᖃᓚᐅᖅᓯᒪᒻᒪᑕ ᐃᑲᔪᕋᓱᐊᖅᑐᑎᒃ ᑕᐃᒃᑯᓂᖓ ᑎᑭᑉᐸᓪᓕᐊᔪᓂᒃ ᐃᑲᔪᖅᑕᐅᔭᕆᐊᖃᑦᑐᓂᒃ.  
 
ᐃᐸᕌᔅᓴᕆᖃᒻᒪᕆᓚᐅᕐᒪᑕ ᑕᒪᒃᑯᐊ ᐅᕙᓃᓐᓇᐅᖏᑦᑑᒐᓗᐊᖅ ᐃᖃᓗᓐᓂ. ᐃᖃᓗᐃᑦ ᑕᕝᕙᑑᖏᒻᒪᑕ 
ᑕᐃᒪᐃᑦᑐᖅᑖᕆᐊᖃᑦᑐᓐ. ᐅᒥᐊᖃᕝᕕᐅᒐᔭᖅᑐᒥᒃ. ᐅᐸᑦᑕᐅᔭᕆᐊᑭᓐᓂᖅᓴᐅᒐᔭᖅᑐᒥᒃ ᑐᐊᕕᓐᓇᖅᑐᖃᖅᑲᓐ ᐊᒻᒪᓗ 
ᐃᐱᒋᒋᐊᕐᓗᒍ ᑎᓂᑦᑕᖃᑦᑕᕐᓂᖓ, ᐅᓕᒃᑕᖃᑦᑕᕐᓂᖓ.  
 
ᑕᒪᒃᑯᐊᓗ ᕿᒥᕐᕈᓪᓗᒋᑦ ᐱᓕᕆᐊᕐᖑᔪᓐ ᐱᓕᕆᕕᐅᔪᓐ ᑕᐃᑲᓂ ᑭᓐᖓᐅᒥ ᒫᓂᑑᕙᒥᓗ ᓄᓇᕗᒻᒥ 
ᐊᖅᑯᑎᑯᑖᖃᕝᕕᐅᒍᓐᓇᕋᔭᖅᑐᖅ. ᑕᒪᒃᑯᐊ ᐱᓕᕆᐊᖑᔪᓐ ᐱᖃᓯᐅᔾᔭᐅᓯᒪᒍᓐᓇᕐᖓᑕ ᑲᓇᑕᒥ 
ᐃᖏᕐᕋᖃᑦᑕᖅᑐᓕᕆᓂᕐᒧᓐ ᐸᕐᓇᒍᑕᐅᔪᒥ ᑕᕝᕗᖓ ᐃᓕᖃᓯᐅᑎᒐᓱᓪᓗᒍ. ᐳᐃᒍᓐᓂᐊᖏᑐᐊᖅᑲᓐ ᕼᐋᕐᐳᕐ,  

ᐅᒥᐊᒃᑯᕕᒃᓴᐅᓂᐊᕋᖅᓯᒪᔭᖓᓂᒃ. ᑖᓐᓇᓗ ᑮᓇᐅᔭᑎᒍᑦ ᐊᒃᓱᒻᒪᕆᐊᓗᒃ ᑮᓇᐅᔭᑎᒍᑦ ᐊᑐᕋᔭᒻᒪᓐ. 
ᐃᖃᓗᓐᓄᑑᖏᑦᑐᖅ ᑭᓯᐊᓂ ᕿᑭᖅᑖᓗᓕᒫᒧᓐ ᐃᒫᒃ ᓂᐅᕋᐃᕕᐅᖃᑦᑕᕈᓐᓇᕐᓗᑎᒃ ᑕᒪᒃᑯᓄᖓ 
ᐅᒥᐊᕐᔪᐊᒃᑰᑦᑎᐅᕙᑦᑐᓂᒃ.  
 
ᐊᒻᒪᑕᐅᖅ ᐃᖃᓗᒐᓱᐊᕐᓂᕐᒧᓐ, ᐃᖃᓗᓕᕆᓂᕐᒧᓐ ᐊᒻᒪᓗ ᐅᓯᓕᖅᓱᐃᖃᑦᑕᓂᕐᒧᓐ ᑕᒪᒃᑯᓂᖓ ᐃᖃᓗᓐᓂᓘᓐᓃᑦ. 
ᒫᓐᖓᑦ ᐅᕗᓐᖓᖃᑦᑕᕈᓐᓇᕋᔭᖓᑕ ᐅᕙᓐᖓᑦ ᐅᓯᓕᖅᓱᕐᓗᑎᒃ ᐊᓯᔾᔨᕐᓗᑎᓪᓗ ᐃᖅᑲᓇᐃᔭᖅᑎᖏᓐ. 
ᑮᓇᐅᔭᖅᑐᓐᖏᒍᑎᐅᓂᖅᓴᐅᒐᔭᖅᑐᓂᓕ ᑕᒫᓂ ᑮᓇᐅᔭᓕᐅᕈᑎᓂᒃ ᐊᒻᒪᑕᐅᖅ ᕿᒥᕐᕈᔭᐅᑦᑎᐊᕆᐊᖃᒻᒥᔪᖅᑕᐅᖅ 
ᓇᒻᒥᓂᖃᑦᑐᓄᑦ ᓄᓇᕗᒻᒥ ᓇᒻᒥᓂᖃᑦᑐᓄᑦ ᐃᑲᔪᕈᑕᐅᔪᖅ ᑖᒃᑯᐊ ᐃᓱᒪᒋᔭᐅᓂᖓ ᐱᐅᔪᐊᓘᒐᓗᐊᖅ ᑭᓯᐊᓂ 
ᓴᖅᑭᔮᓪᓚᕆᓐᓂᖓ ᒪᓕᓪᓚᕆᑦᑑᔮᖏᒻᒪᑦ ᑕᐃᒃᑯᓂᖓ ᑭᓐᖒᒪᒋᔭᐅᔪᓂᒃ.  
 
ᐃᓱᒫᓗᒍᑎᖃᑉᐸᑦᑐᒍᑦ ᐊᑦᔨᒌᖏᑦᑐᐊᓗᓐᓂᒃ ᓇᑭᕈᓘᔭᖅ ᓄᓇᕗᒻᒥ ᓇᒻᒥᓂᖃᑦᑐᐃᑦ ᐃᑲᔪᖅᑕᐅᓂᖓᓄᑦ ᓲᕐᓗ 
ᑕᐃᒃᑯᓂᖓ ᓂᐅᕕᕐᓂᕐᒧᓐ ᐅᖅᓱᐊᓗᒻᒥᑦ. ᓄᓇᕗᒻᒥ ᐱᑕᖃᖏᒻᒪᓐ. ᐅᖅᓱᐊᓗᓕᐅᖅᕕᖃᖏᒻᒪ ᑕᒫᓂ ᓄᓇᕗᒻᒥ. 
ᖃᓄᕐᒪᑯᐊ ᑕᒪᒃᑯᐊ ᑐᕌᖓᒐᓗᐊᕐᕆᕙᓐ ᒫᓂ ᑕᐃᒪᐃᑦᑐᖃᖃᑦᑕᑎᓐᓇᒍ ᑭᓯᐊᓂ ᕿᒥᕐᕈᑲᓐᓂᕆᐊᖃᑦᑕᕗᓐ 
ᑕᒪᒃᑯᐊ ᐊᒻᒪ ᑐᑦᑕᖅᕕᓪᓗᐊᑕᐅᒍᓐᓇᕋᔭᖅᑐᖅ ᑕᒪᒃᑯᓄᖓ ᐅᒥᐊᕐᔪᐊᒃᑯᑦ ᐅᓯᔭᐅᒋᐊᓕᓐᓄᑦ 
ᐃᓱᒫᓗᒍᑎᖃᖃᑦᑕᕐᖓᑕ ᐱᓕᕆᕕᖃᑦᑐᓐ ᑮᓇᐅᔭᐃᖅᓯᒪᔪᑦ ᒪᑯᓄᖓ ᐱᖁᑎᕐᔪᐊᕐᓄᓐ ᓇᖅᐸᐃᓯᒪᔪᑦ ᓄᓇᓕᓐᓂ 
ᐃᓚᖏᓐᓄᑦ ᐊᑭᑕᐅᕌᔾᔪᐸᒻᒪᑕ ᐃᒪᐃᑦᑐᖅ ᓱᒃᑲᑦᑐᑰᕈᑎᖃᖅᑲᓐ ᑕᒪᒃᑯᓄᖓ ᐃᓚᖏᓐᓄᑦ ᖃᓪᓗᓈᓃᑦᑐᓄᑦ ᒫᓂ 
ᐃᒫᒃ ᓂᐅᕕᖅᑕᑎᓪᓗᐊᑕᐅᓂᕋᑦᑕᐅᕙᒻᒪᑕ ᑕᐃᒪᐃᑦᑐᓪᓚᕆᐅᖏᒃᑲᓗᐊᖅᑎᓪᓗᒋᑦ.  
 
ᒫᓐᓇ ᑕᕝᕗᖓ ᓄᖅᑲᑲᐃᓐᓇᕐᓗᖓ ᐊᓯᖏᓐᓄᑦ ᐅᖃᒃᑲᓐᓂᕈᓐᓇᕋᓗᐊᖅᑐᖓ ᓱᓕ 10-ᒥᓂᔅᑲᓂᖅ ᑭᓯᐊᓂ ᐊᓯᒃᑲ 
ᐱᕕᖃᑦᑎᒍᒪᒐᒃᑭᓐ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐅᖃᐅᓯᔅᓴᑐᐃᓐᓇᕐᓂᒃ.  
 
K5-ᒦᑦᑐᒍᑦ ᐱᕙᓪᓕᐊᔪᓕᕆᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑎᒥᐅᔪᒧᑦ ᑲᒪᔨᐅᓂᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ 3-ᒥᓕᐊᓐ 918-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒫᓐᓇ ᓄᖅᑲᖓᑲᐃᓐᓇᕐᓂᐊᖅᑐᒍᑦ 10-ᒥᓂᔅ. ᓂᕿᑕᖃᖅᑰᓕᕐᒪᑦ ᑕᐃᑲᓂ. 10-ᒥᓂᔅ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 14:56ᒥ ᐱᒋᐊᒃᑲᓐᓂᖅᑐᑎᒃ 15:17ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᔅᓯ. ᑕᕝᕗᖓᖅᐳᒍᑦ K-6 ᑖᒃᑯᐊ ᐃᓚᒋᓪᓗᒋᑦ K-7, K-8, K-9, K-10, K-11 
ᐊᒻᒪᓗ K-12. Economic Development and Transportation. Economic Development. (ᑐᓵᔨᑎᒍᑦ) 
ᐱᕙᓪᓕᐊᔪᓕᕆᓂᖅ K-6-ᒦᑦᑐᒍᑦ ᒫᓐᓇ. K-6-ᒦᑦᑐᒍᑦ. ᐹᑕᓴᓐ, ᐋᒡᒐᐃ, ᐲᑕᓴᓐ. 

>>ᐃᓪᓚᖅᑐᑦ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᔅᓱᐊᓗᒃ ᒥᓂᔅᑕ ᐊᔅᓱᐊᓗᒃ ᖁᕕᐊᓱᕝᕙᓗᑦᑐᖅ. ᒥᓂᔅᑕ 
ᑐᙵᓱᑦᑎᑦᑐᒍ ᐃᖅᑲᓇᐃᔭᖅᑎᖏᓪᓗᑦ.  
 
K-7-ᒥ ᑮᓇᐅᔭᓂᒃ ᐊᑐᖅᑐᔅᓴᓂᒃ ᓄᓇᕗᒻᒥ ᓄᓇᒥ ᖃᐅᔨᓴᕐᓂᕐᒧᑦ ᑲᑎᒪᓂᕐᒧᑦ ᑖᒃᑯᓇᙵᑦ ᑲᓇᑕᒥ ᓄᓇᕗᑦ 
ᒐᕙᒪᒃᑯᖏᓐᓂᓪᓗ NTI-ᒃᑯᓂᓪᓗ 450-ᑕᐅᓴᓐ ᑖᓐᓇ ᐃᓚᐃᓐᓇᖓᒎᖓᕚ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᑖᒃᑯᐊ ᐊᕕᒃᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂ ᒐᕙᒪᑐᖃᒃᑯᓂᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᒃ. ᖃᑦᑎᐅᕙᑦ ᐃᖅᑲᓇᐃᔭᖅᑐᑦ ᑕᔅᓱᒪᑉ ᓄᓇᕗᒻᒥ 
ᓄᓇᙳᐊᓕᐅᖅᑎᑦ ᐊᓪᓚᕝᕕᐊᓂ? ᖁᔭᓐᓇᒦᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᑖᓐᓇ ᑭᐅᔪᓐᓇᓛᖅᑕᕋᓗᐊᕋ ᖃᑦᑎᓂ ᐃᖅᑲᓇᐃᔭᖅᑎᖃᕐᒪᖔᖅ 
ᒫᓐᓇᐅᔪᖅ ᐊᑐᐃᓐᓇᐅᙱᒻᒪᑦ, ᐊᑐᐃᓐᓇᐅᙱᒻᒪᑕ. ᑕᐃᒃᑯᐊ ᖃᐅᔨᒪᓕᑐᐊᕈᒃᑭᑦ ᐃᖅᑲᓇᐃᔮᖑᔪᑦ ᖃᑦᑎᐅᒻᒪᖔᑕ 
ᖃᐅᔨᒃᑲᕈᓐᓇᓛᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᑕᐃᒪᓕ ᑖᒃᑯᐊ ᑭᓱᓂᖑᑯᐊ ᐱᓕᕆᓂᐊᖅᐸᑦ 2006-07-ᒧᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕌᒐᕆᔭᕗᓪᓕ ᑲᑎᙵᓪᓗᑕ ᒐᕙᒪᒃᑰᓪᓗᑕ 
ᐱᑦᑎᐊᕋᓱᐊᕐᓗᑕ ᑕᒪᔅᓱᒧᖓ ᓄᓇᕗᑦ ᖃᐅᔨᓴᑦᑎᐊᕐᓂᕐᒧᑦ. 
 
ᐃᒫᒃ ᖃᐅᔨᓴᖅᑕᐅᓯᒪᓗᐊᙱᒻᒪᑦ ᓄᓇᙳᐊᑦ ᐊᒥᒐᓗᐊᖃᑦᑕᕐᒪᑕ ᐊᒻᒪᓗ ᑮᓇᐅᔭᓂ ᓴᖅᑮᒃᑲᓐᓂᓚᐅᖅᑐᑦ 
ᒐᕙᒪᑐᖃᒃᑯᑦ ᑕᒪᒃᑯᓄᖓ ᓄᓇᙳᐊᓕᐅᖅᑕᐅᔭᕆᐊᖃᖅᑐᓂᑦ ᑕᐃᒃᑯᓇᙵᓪᓗ ᐱᓂᐊᕆᓪᓗᑕ.  
 
ᓄᓇᓐᖑᐊᓕᐅᕐᓂᐊᖅᑐᒍᑦ, ᓄᓇᕗᑦ ᓄᓇᓐᖑᐊᖃᑦᑎᐊᕐᕋᓗᐊᕐᒪᖔᖅ ᒫᓐᓇᐅᔪᖅ ᐸᓐᓇᑦᑐᒍᑦ ᑕᒪᓐᓇ ᓄᓇᒋᔭᕗᓐ 
ᓄᓇᓐᖑᐊᒥᒃ ᐃᒫᒃ ᑕᒻᒪᖅᓯᒪᖏᑦᑐᒥᒃ ᐃᒫᒃ ᓇᓗᓇᐃᖅᓯᒪᔪᓂᒃ ᐅᔭᕋᕐᓂᐊᖅᕕᐅᒍᓐᓇᖅᑐᓄᑦ. 

ᐅᖅᓱᐊᓗᓐᓂᐊᖅᕕᐅᔪᓐᓇᖅᑐᒍᑦ ᑕᕝᕙ ᑕᐃᒫᒃ ᐱᑦᔪᑎᒋᔭᕗᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᖅᑐᒍᓗ ᑐᑭᓯᒋᐊᖅᑎᑎᒻᒪᓐ.  
 
ᑕᐃᒪ ᓄᓇᕗᑦ ᐊᓪᓚᒡᕕᖓᓂ ᓄᓇᓐᖑᐊᓕᐅᕐᓂᕐᒧᑦ ᑕᐃᑲᓂ ᑲᑎᒪᓂᖃᑦᑎᓪᓗᒋᑦ ᐊᒃᓱᐊᓗᒃ 
ᓇᓗᓇᐃᖅᓯᒪᐅᖅᑐᓂᒃ ᓄᓇᓐᖑᐊᖃᐅᓚᐅᕐᖓᑕ. ᑕᐅᓇᓃᓂᓖᓛᒃ ᐅᐸᑦᑕᐅᒐᔪᓐᓂᖅᐹᖑᓚᐅᕐᒥᒻᒪᓐ. 
ᐅᔭᕋᕐᓂᐊᖅᑏᓐᓇᐅᕙᓪᓚᐃᖏᑦᑑᒐᓕᐊᓐ ᑭᓯᐊᓂ ᑕᑯᔪᒪᓂᖃᑦᑎᐊᓚᐅᖅᑐᑦ ᑕᐃᒃᑯᓂᖓ ᓄᓇᓐᖑᐊᓂᒃ. ᑕᐃᑲᓂ 
ᐃᖅᑲᓇᐃᔭᖅᑎᓄᑦ ᐱᓯᒪᔭᐅᔪᓄᑦ. ᐅᖃᖃᑎᒋᔪᓐᓇᖅᓯᓚᐅᕋᒃᑭᓐ ᓄᓇᕗᒡᒎᖅ, ᒥᓂᔅᑕ ᐅᖃᖅᑲᐅᒻᒪᓐ. 
 
ᐃᒫᒃ ᑕᒻᒪᖅᓯᒪᖏᑦᑐᒥᒃ ᓇᓗᓇᐃᖅᓯᒪᑦᑎᐊᖅᑐᒥᒃ ᓄᓇᓐᖑᐊᖁᑎᖃᕆᐊᖃᓐᖓᓐ ᓄᓇᕘᒥ 
ᐅᔭᕋᕐᓂᐊᕐᓂᓕᕆᓂᐅᔪᖅ ᐱᕙᓪᓕᐊᓂᐊᖅᑲᑦ. ᑕᐃᒪᐃᑦᑐᖅᑕᑲᕆᐊᖃᓪᓚᕆᒻᒪ. ᐄ, ᐅᐱᒋᕙᕋ ᒥᓂᔅᑕᐅᔪᖅ 
ᑕᒪᑐᒧᖓ ᑲᔪᓯᓂᐊᕐᖓᓐ. 
 
ᑕᕝᕙᓂᒃᓴᐃᓐᓇᖅ ᐅᔭᕋᕐᓂᐊᕐᕋᔅᓴᓂᒃ ᕿᓂᖅᑏᓐ ᐃᑲᔪᖅᑕᐅᔾᔪᑎᖏᑦ, $150,000-ᓚᐅᖅᑐᓐ ᐊᕐᕌᓂ. $100,000-
ᓐᖑᖓᑕ, ᑕᒫᓂ ᐊᕐᕌᒍᒥ. $50,000 ᑕᐃᒃᑯᐊ ᖃᑦᑏᓐᓇᕈᕆᐊᖅᑐᑎᒃ ᓄᓇᕗᒻᒥᐅᑕᐅᔪᓂᒃ ᕿᓂᕐᓂᐊᕐᓂᕐᒧᓐ 
ᓚᐃᓴᖑᒐᔭᖅᑐᒥᒃ ᑖᒃᑯᐊ ᑐᕌᖓᔪᓐ.  
 
ᓂᕆᐅᒋᔭᐅᒻᒪᑕ ᖃᑦᑏᓇᐅᓂᖅᓴᐃᖅᑲᐃ ᐃᑲᔪᖅᑕᐅᔭᕆᐊᖃᕐᓂᐊᖅᑐᓐ 2006-2007-ᐸᒥ. ᑕᐃᒫᒃ $50,000-ᒥᒃ 
ᖃᑦᑏᓐᓇᕈᕆᐊᖅᓯᒪᕙ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓂᕆᐅᑦᑐᒍᑦ ᖃᑦᑏᓐᓇᕈᕆᐊᕐᓂᐊᕐᓂᖓᓂᒃ.  
 
ᐊᒥᓲᖏᑦᑐᑦ ᐸᐃᑉᐹᑖᖅᓯᒪᔫᒐᓗᐊᓐ ᐃᓕᓐᓂᐊᖅᓯᒪᔪᓐ ᐅᔭᕋᕐᓂᐊᕐᓂᕐᒧᓐ 2000-ᒥᓂᐅᕙᓪᓚᐃᔪᖅ. 
 
ᑖᒃᑯᐊ ᕿᓂᖅᑎᐅᓂᕐᒧᓐ ᐃᖅᑲᓇᐃᔭᖅᓴᑖᖅᓯᒪᓕᕐᖓᑕ ᐅᔭᕋᕐᓂᐊᖅᑎᐅᔪᓂᑦ. ᐊᒻᒪᓗ ᐊᒥᓱᕈᕆᐊᕐᓚᐅᕐᒥᔭᕗᑦ 
ᐃᑲᔪᕈᑕᐅᔪᖅ $5,000.00-ᒥᑦ $8,000.00-ᒧᑦ ᐃᓄᒻᒧᓐ ᐊᑕᐅᓯᕐᒧᑦ. ᐊᒻᒪᓗ ᑕᒪᓐᓇ ᓄᓇᕗᒻᒥᐅᑕᐅᔪᑦ 
ᐱᓕᕆᖃᑎᒌᓐᓇᓂᐊᖅᑕᕗᑦ ᑕᒪᑦᓱᒧᖓ ᐅᔭᕋᕐᓂᐊᖅᑐᓕᕆᓂᕐᒧᓐ, ᕿᓂᕐᓂᒧᓪᓘᓐᓃᑦ ᐅᔭᕋᕐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᓂᔅᑕᐅᔪᖅ.  

ᑕᐃᒪᓕ ᐱᒻᒪᕆᐅᒻᒪᑦ ᐃᑲᔪᖅᑐᐃᔭᕆᐊᖃᕋᑦᑕ ᑕᒪᒃᑯᐊ ᐃᒫᒃ ᕿᓂᕐᓂᐊᕐᑎᓪᓗᒋᑦ ᐅᔭᕋᓐᓂᒃ. ᖃᐅᔨᒪᓪᓗᑎᖏᓛᒃ 
ᖃᓄᐃᑦᑐᓂᒃ ᕿᓂᕐᓂᐊᕐᕈᑎᒃ ᐃᓚᖏᑦ ᕿᓂᓲᖑᒻᒪᑕ ᐱᓱᕋᔭᑐᐃᓐᓇᖅᑐᑎᒃ ᓄᓇᒥ.  
 
ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥ ᓄᓇᕘᒥ ᓇᒻᒥᓂᖃᑦᑐᓄᑦ ᐊᑐᖅᑐᐊᖅᕕᒃ ᑯᐊᐳᕋᐃᓴᓐ. ᒥᓂᔅᑕ ᐅᖃᕈᓐᓇᖅᑳ 
ᖃᑦᑎᐅᒻᒪᖔᑕ ᐃᖅᑲᓇᐃᔭᖅᑐᓐ ᑖᒃᑯᓄᖓ ᓄᓇᕗᒻᒥ ᓇᒻᒥᓂᖃᑦᑎᓄᑦ ᐊᑐᖅᑐᐊᕕᒻᒧᓐ ᑯᐊᐳᕋᐃᓴᓐᒧᓐ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᓂᒃ ᐃᖅᑲᓇᐃᔭᖅᑎᖃᑦᑐᒍᑦ ᒫᓐᓇ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑮᓇᐅᔭᓕᕆᔨ ᐱᖃᓯᐅᑎᑉᐸᑦ ᑕᓪᓕᒪᐅᒐᔭᖅᐸᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᓂᒃ ᐃᖅᑲᓇᐃᔭᖅᑎᖃᑦᑐᒍᑦ ᑖᒃᓱᒧᖓ 
ᐊᑕᐅᕐᓗᓂ ᑮᓇᐅᔭᖃᑦᑎᑕᐅᖏᑦᑐᖅ. ᐄ, ᑖᒃᑯᐊ ᓈᒻᒪᔅᓯᓯᒪᔪᑦ ᒫᓐᓇᐅᔪᖅ. 
 
ᐊᒻᒪᓗ ᐱᒻᒪᕆᐅᒻᒪᑦ ᑖᒃᑯᓄᖓ ᐃᖅᑲᓇᐃᔭᖅᑎᖃᑦᑎᐊᕐᕋᓗᐊᕐᒪᖔᑦᑕ ᑖᒃᑯᐊ ᐊᑐᖅᑐᑦ ᓄᓇᕗᒻᒥ, 
ᓇᒻᒥᓂᖃᑦᑐᓄᑦ ᐊᑐᖅᑐᐊᕐᕕᐅᔪᖅ ᐱᓕᕆᔨᖃᑦᑎᐊᕐᓂᐊᕐᕋᓗᐊᕐᒪᖔᑕ ᑕᒪᒃᑯᓄᖓ ᑭᒡᒐᑐᖅᑕᑎᓐᓄᑦ ᓄᓇᕗᒻᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᒥᓂᔅᑕ ᐅᖃᐅᔾᔨᒍᓐᓇᖅᐹ ᖃᓄᑎᒋᐅᒻᒪᖔᑕ ᑖᒃᑯᐊ ᓄᓇᕗᒻᒥ ᐱᓕᕆᕕᖃᖅᑐᓄᑦ ᐊᑐᖅᑐᐊᖃᑦᑕᖅᑐᑦ 
ᖃᓄᑎᒋᐅᓕᖅᑲᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᓇᐃ-ᑎᓰᑉᐱᕆ 2005-ᒥ 
ᐊᑐᖅᑐᐊᖅᑕᐅᓯᒪᔪᑦ 19-ᒥᓕᐊᓐᒦᓕᖅᑐᑦ. ᑖᒃᑯᐊᓗ ᖃᓄᐃᒐᑎᑦ. ᑕᐃᒪᐃᓕᖓᔪᒍᑦ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒻᒥ ᐃᓚᖏᓂᓛᒃ  

ᖁᓚᕐᓇᕈᔪᖅᑑᔮᖅᑐᔅᓴᐅᕙᒻᒥᒻᒪᖔᑕ ᖃᓄᑎᒋ ᐱᔪᒪᓂᑎᒋᖃᖅᐸᑦ ᐃᑲᔪᕈᒪᓂᕐᒧᑦ ᐊᖏᖃᑦᑕᓂᕐᒧᑦ 
ᐊᑐᖅᑐᐊᕈᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᑲᑎᒪᔨᖃᖅᑐᒍᑦ ᑲᒪᔪᓐᓇᑦᑎᐊᖅᑐᓂᒃ 
ᖃᐅᔨᒪᓂᖃᑦᑎᐊᖅᑐᓂᒃ ᑖᔅᓱᒥᖓ ᐊᑐᖅᑐᐊᕐᓂᕐᒧᑦ ᐊᖏᖅᑕᐅᒋᐊᖃᖅᐸᑦᑐᓂᒃ ᑖᒃᑯᐊᓗ ᐊᔅᓱᕈᑦᑎᐊᖅᐸᑦᑐᑦ 
ᐊᑐᑦᑎᐊᕋᓱᐊᖅᑐᑎᓪᓗ ᐃᑲᔪᕋᓱᐊᖅᑐᓄᑦ ᑖᒃᑯᓇᙵᑦ ᑯᐊᐳᕇᓴᓐᑯᓐᓂ. ᑕᐃᒪᓕ ᒥᓂᔅᑕᐅᓪᓗᖓ 
ᑲᑎᒪᖃᑎᒋᓯᒪᙱᑕᕋᓗᐊᒃᑲ ᑭᓯᐊᓂ ᑭᓯᐊᓂ ᑖᒃᑯᐊ ᐱᔪᓐᓇᖅᓯᑐᐊᕈᒪ ᑲᑎᒪᖃᑎᒋᓛᕐᒥᔭᒃᑲ ᖃᐅᔨᒋᐊᒃᑲᓂᕐᓗᖓ 
ᖃᓄᐃᓕᐅᓪᓚᑦᑖᓚᐅᕐᒪᖔᑕ. ᑲᑎᒪᔨᖃᖅᑐᒍᑦ ᕿᒥᕐᕈᓇᖅᐸᑦᑐᑦ ᑕᒪᒃᑯᓂᖓ ᑐᔅᓯᕋᕈᑕᐅᔪᓂᒃ ᑕᐃᒃᑯᐊ 
ᐊᑭᓕᖅᑕᐅᔪᒫᕐᓂᐊᕐᓗᑎᑦ ᓯᕗᓂᑦᑎᓐᓂ. ᖁᔭᓐᓇᒦᒃ ᐅᖃᖅᑎ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕᓗ. ᐊᑐᖅᑐᐊᑎᑦᑎᒐᐃᒐᔅᓯ ᐄ, ᓂᕆᐅᑦᑐᖅᓴᐅᕙᒃᑲᔅᓯ 
ᐊᑭᓕᖅᑕᐅᓛᕐᓂᓯᖕᓂᒃ, ᑕᒪᒃᑯᐊ ᐊᑐᖅᑐᐊᑎᑦᑎᔪᑦ ᐃᒫᒃ ᕿᓗᖅᑭᑖᓕᖃᑎᖃᓪᓚᕆᓲᖑᒻᒪᑕ ᐊᑐᖅᑐᐊᖅᑎᑦᑎᓗᑎᑦ 
ᐃᓚᖏᓪᓗ ᐊᑭᓖᔪᓐᓇᐃᓕᒐᐃᒻᒪᑕ ᐱᔭᐅᓲᖑᓪᓗᑎᑦ ᐱᖁᑎᖏᑦ. ᑕᐃᒫᒃ ᑕᒪᒃᑯᐊ ᐃᓚᖏᑦ, ᐃᓚᖏᑦ 
ᐊᑦᑐᖅᑕᐅᑦᑕᐅᓕᒪᓲᖑᒻᒪᑕ ᐊᑭᓖᔪᓐᓇᙱᑦᑐᑦ ᖃᐅᔨᒪᔭᐅᑎᓪᓗᒋᑦ ᑕᐃᒪᓕ ᖃᐅᔨᒃᑲᓐᓂᕈᒪᔪᖓ ᒥᓂᔅᑕᒥᒃ ᑖᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᐊᑐᖅᑐᐊᕐᕕᐅᔪᒧᑦ ᓇᒻᒥᓂᖃᖅᑐᓄᑦ ᐱᖃᑦᑕᓂᐊᕐᒪᖔᑕ ᑕᐃᒃᑯᓂᖓᑦ 
ᐊᑭᓖᖃᑦᑕᕈᓐᓇᙱᖃᑦᑕᖅᑐᒥᓂᕐᓂᒃ? ᓲᕐᓗ ᔭᒐᐃᓂᖅᓴᐅᒐᔭᕐᖓᑕ ᐱᔾᔪᑎᒋᓪᓗᒍ ᑕᒪᒃᑯᓄᖓ 
ᐊᑭᓖᑦᑕᐅᑎᒋᓂᐊᖅᑑᔮᙱᑦᑐᓄᑦ ᐊᓯᖏᓐᓄᓪᓗ ᐱᔾᔪᑎᒋᓪᓗᑎᑦ. ᒥᓂᔅᑕ ᐅᖃᕈᓐᓇᖅᑲ ᑖᔅᓱᒧᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᕿᒥᕐᕈᑲᓐᓂᕈᒪᑦᑎᐊᖅᑐᒍᑦ 
ᐊᑐᖅᑐᐊᖅᑎᑦᑎᑲᓐᓂᕐᓗᑕ ᑕᖅᑲᒃᑯᓂᖓ ᐃᓄᖁᑎᒋᔭᑦᑎᓐᓂ ᓄᓇᕕᒻᒥ 5-ᐳᓴᓐᒦᖏᒻᒪᑕᓘᓐᓃᑦ ᑕᐃᒃᑯᐊ 
ᐱᐅᓯᑎᒃᑲᓐᓂᕈᓐᓇᒻᒪᕆᑦᑕᕗᑦ ᑕᒪᒃᑯᐊ ᑕᒫᓂ ᓯᓚᕐᔪᐊᕐᒥᓘᓐᓃᑦ ᐊᑐᖅᑐᐊᖅᑎᐅᔪᑦ ᖃᐅᔨᒪᔪᐃᓐᓇᐅᓲᖑᒻᒪᑕ 40-
50-ᐳᓴᓐᒥᓪᓘᓐᓃᑦ 5-ᐳᓴᓐᑦᓕ ᑖᒃᑯᐊ ᓈᒻᒪᑦᑑᑎᒋᔭᕗᑦ ᐊᒻᒪᓗ ᓯᕗᓂᑦᑎᓐᓂ 
ᐱᐅᓂᖅᓴᐅᒃᑲᓐᓂᕈᓐᓇᒻᒪᕆᑉᐸᓪᓚᐃᔪᖅ ᐊᒻᒪᓗ ᑲᑎᒪᖃᑎᒋᓯᒪᓕᕈᒃᑭᑦ ᑖᒃᑯᐊ ᐊᑐᖅᑐᐊᕐᕕᒃ ᓇᒻᒥᓂᖃᖅᑐᓄᑦ 
ᐊᑐᖅᑐᐊᕐᕕᒃ ᑯᐊᐳᕇᓴᓐᑯᖏᓐᓄᑦ ᑲᑎᒪᔨᖏᓐᓂᒃ ᑲᑎᒪᖃᑎᒋᓚᐅᕐᓗᒋᑦ ᖃᐅᔨᒋᐊᒃᑲᓐᓂᕈᓐᓇᕋᔭᖅᑐᒍᑦ 
ᐊᔅᓱᕈᕈᑎᔅᓴᐅᑐᐃᓐᓇᕆᐊᖃᖅᑐᓂᒃ ᓯᕗᓂᔅᓴᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ ᒥᓂᔅᑕ. ᐄ, 5-ᐳᓴᓐᑦ ᑐᖔᓂ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᐅᔪᖅ ᑮᓇᐅᔭᒃᑯᕕᐅᙱᒻᒪᑦ ᑖᒃᑯᐊ ᑮᓇᐅᔭᒃᑯᕕᒻᒥ ᐱᔪᓐᓇᙱᑉᐸᑕ 
ᐃᑲᔪᖅᑎᐅᓇᓱᐊᖅᓯᒪᒻᒪᑕ ᐊᑐᖅᑐᐊᕐᕕᐅᔪᓐᓇᕐᓗᑎᑦ. ᑖᒃᑯᐊᓕ ᑮᓇᐅᔭᒃᑯᕕᐅᔪᑦ .05-ᖑᒻᒪᕆᑉᐸᓪᓚᐃᔪᑦ ᓄᓇᕗᒻᒥ  

ᐱᕙᓪᓕᐊᑎᑦᑎᔪᒪᒍᑦᑕ ᑮᓇᐅᔭᓕᐅᕋᓱᐊᕐᓂᕐᒧᑦ ᑕᒪᒃᑯᐊ ᐊᔾᔨᒌᓐᖏᑦᑐᑦ ᐅᐸᓗᖓᐃᓯᒪᔭᕆᐊᖃᕐᑐᒍᑦ ᑕᒪᒃᑯᓄᖓ 
ᐃᑲᔪᕋᓱᐊᕐᓗᒋᑦ ᐱᓕᕆᕕᖁᑎᒋᔭᕗᑦ ᑕᒫᓂ ᓄᓇᕗᒻᒥ.  
 
ᑕᐃᒃᑯᐊ ᑲᑎᒪᔨᐅᔪᑦ ᑲᑎᒪᖃᑎᒋᓕᖅᑲᖏᑦ ᑕᒪᔅᓱᒥᖓ ᐅᖃᕆᐊᑲᓐᓂᖁᓪᓗᒍ. ᑕᐃᒪᓕ ᒥᓂᔅᑕᐅᔪᖃᐃ 
ᐅᖃᐅᔾᔨᒍᓐᓇᖅᐸ ᐱᓕᕆᕕᖃᕐᑐᓂ ᐊᑐᖅᑐᐊᕕᓐᓂ ᑯᐊᐳᕋᐃᓴᐅᔪᑦ ᐱᓯᒪᑦᑎᕙᒻᒪᖔᑕ, ᖃᑦᑎᐅᒻᒪᖔᑕ ᑮᓇᐅᔭᑦ 
ᐃᓛ, ᐃᖅᑲᓇᐃᔮᑦ ᓴᖅᑭᑕᐅᔪᑦ ᐱᓕᕆᕕᐅᔪᓄᑦ ᓄᓇᕗᒻᒥ ᑕᐃᒪᑦᑐᓂ ᐱᓯᒪᑦᑎᖃᑦᑕᖅᑲ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᓂᐊᖅᐸᕋ ᑲᑎᒪᔨᐅᖃᑎᓐᓄᑦ 
ᖃᔅᓯᓂᑦ ᐃᖅᑲᓇᐃᔮᔅᓴᖃᕐᒪᖔᑕ ᐊᑐᖅᑐᐊᖅᑕᐅᑎᑕᑎᓐᓄᑦ ᓄᓇᕗᒻᒥ. ᒫᓐᓇᐅᔪᖅ ᓈᓴᐅᑎᖏᑦ ᐱᓯᒪᓐᖏᓇᒃᑭᑦ 
ᐱᑐᐊᕈᒃᑭ ᑐᓴᖅᑎᓂᐊᖅᐸᕋ. ᓱᒃᑲᓕᔪᒃᑯᑦ ᓇᔅᓯᐅᔾᔭᐅᓂᐊᖅᑯ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᔭᕋ ᑖᓐᓇ ᒥᓂᔅᑕ ᑕᐃᒪᐃᓕᐅᕐᓂᐊᕐᒪᕋᕐᒪᑦ.  
ᐱᒻᒪᕆᐅᓇᓱᒋᒐᒃᑯ ᑕᒪᓐᓇ ᑐᓂᓯᑐᐃᓐᓇᕈᓐᓇᖏᓐᓇᑦᑕ ᑮᓇᐅᔭᓂᑦ ᑖᒃᑯᐊ ᑮᓇᐅᔭᐃᑦ ᑐᓂᔭᐅᔪᑦ 
ᐊᑐᖅᑕᐅᑦᑎᐊᕆᐊᖃᕐᒪᑕ ᐅᔾᔨᓱᖅᑕᐅᒋᐊᖃᕐᑐᑦ ᐃᖅᑲᓇᐃᔮᖃᑦᓴᖃᕋᓗᐊᕐᒪᖔᑕ ᐊᑐᕐᓂᖃᕋᓗᐊᕐᒪᖔᑕ 
ᑮᓇᐅᔾᔭᔅᓴᐅᑕᐅᒍᓐᓇᕐᑐᓄᑦ ᓄᓇᓕᒻᒥᐅᓄᑦ ᑕᒃᓯᔭᖅᑕᐅᔪᑦ ᐊᒡᒍᖅᑕᐅᖃᑦᑕᕐᒪᑕ ᒐᕙᒪᑎᒃᑯᓐᓄᑦ 
ᐊᑐᖅᑕᐅᓂᐊᖅᑐᑦ. 
 
ᑖᒃᑯᓇᓐᖓᑦ ᓇᒻᒥᓂᖅ ᐱᒐᓱᐊᒐᖃᕐᑐᓂᑦ ᐱᔭᐅᖃᑦᑕ, ᐃᒻᒪᖃ ᒪᕐᕈᐊᑎᒻᒪᕆᑦᑐᑎᑦ ᐱᖓᓱᐊᖅᑎᒻᒪᕆᑦᑐᑎᑦ 
ᐃᓛᓐᓂᑯᓪᓘᓐᓃ ᐅᑎᕐᕕᒋᔪᓐᓇᓲᕆᒐᑦᑎᒍ ᓇᒻᒥᓐᓂ ᐱᒐᓱᐊᒐᖃᕐᑐᑦ ᑕᒫᓂ.  
 
ᑭᖑᓪᓕᖅ ᐊᐱᖅᑯᑎᔅᓴᕋ ᓇᒻᒥᓂᖅ ᐱᒐᓱᐊᒐᖃᕐᑐᓄᑦ ᐊᑐᖅᑐᐊᒐᕐᕕᑦ ᐊᖏᖅᑕᐅᖃᑦᑕᕐᒪᑕ ᑲᑎᒪᔨᖏᓐᓄᑦ. ᒫᓐᓇ 
ᐊᑐᖅᑐᐊᖅᓯᒪᔪᖃᕐᐹ ᖃᐅᔨᒪᔭᒃᑯᑦ ᐱᔭᕆᑐᓈᓯᓯᒪᒻᒪᖔᔅᓯ ᐊᑭᓖᑎᑦᑎᓇᓱᐊᖅᑐᓯ ᐊᑐᖅᑐᐊᑕᐅᓯᒪᔪᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ ᑕᕝᕙ ᑐᒡᓕᒐ ᑭᐅᒍᓐᓇᓂᐊᖅᑐᖅ ᑕᒪᑐᒥᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓈᓴᖅᓯᒪᔪᓂᑦ ᐱᓯᒪᓪᓗᐊᑕᓐᖏᓯᒪᔪᒍᑦ ᑭᖑᓪᓕᕐᒥ 
ᐅᖃᓪᓚᖃᑎᒋᓗᒍ. ᒪᕐᕉᒻᒪᑕ ᐃᑲᔪᖅᓴᖅᑕᐅᒋᐊᖃᕐᓂᐊᖅᑐᑦ ᐊᑐᖅᑐᐊᕐᑐᕕᓃᑦ ᑖᒃᑯᐊ 
ᐊᖏᖅᑎᐊᑎᒃᑲᓐᓂᕋᓱᐊᒃᑲᓂᕈᓐᓇᑕ ᓱᓕ ᑕᐃᒪᐃᑦᑑᒻᒪᖔᑕ ᑕᐃᑲᓂ ᐊᑐᖅᑐᐊᕕᐅᔪᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑳᒻᐳᓪ. ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᔭᕋ ᒥᓂᔅᑕ ᑐᓴᖅᑎᑕᐅᒐᒪ, ᓴᖅᑭᑎᓐᓂᐊᕐᐱᐅ 
ᐊᕐᕌᒎᑕᒫᖅᓯᐅᑎᒧᑦ ᐅᓂᒃᑳᖓᓂ ᑖᒃᑯᐊ ᑎᒥᖁᑎᒋᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑎᕐᓂᐊᖅᐸᕋ ᑖᓐᓇ ᐱᓇᓱᐊᕈᓯᐅᓂᐊᖅᑐᒥ 
ᐱᔪᓐᓇᖅᓯᑐᐊᕈᒪ ᓇᒡᒐᔾᔭᐅᒥᓘᓐᓃᑦ ᐊᐃᑉᐹᓂᓪᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦᓱ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ ᓱᓖ?  
 
ᐲᑕᓴᓐ (ᑐᓵᔨᒃᑯᑦ): ᒪᑉᐱᒐᖅ K-8-ᑐᒍᑦ ᐳᓚᕋᑦᑐᓕᕆᔨᒃᑯᓐᓄᑦ ᐃᑲᔪᖅᓴᕈᑏᑦ ᑎᒥᖁᑎᒋᔭᐅᔪᒧᑦ 
ᑐᓐᖓᕕᒋᔭᐅᓪᓗᑎᑦ ᑮᓇᐅᔭᓂᑦ $150,000 ᒥᑭᓪᓕᕚᓪᓕᕐᒪᑕ ᓱᒻᒪ ᑕᐃᒪ ᒥᑭᓪᓕᕚᓪᓕᖅᑎᑕᐅᕙᑦ 
ᑮᓇᐅᔭᓕᕆᔾᔪᑎᖏᑦ ᑕᐃᒫᑎᒋ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᒐ ᑭᐅᑲᐃᓐᓇᓂᐊᖅᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᒥᐅᔪᓂᑦ ᓱᓕ ᑮᓇᐅᔭᖃᕐᑎᑦᑎᔨᐅᖃᑦᑕᕋᑦᑕ ᑕᕝᕘᓇ 
ᐳᓚᕋᑦᑐᓕᕆᔨᐅᓂᕐᒥ ᑲᒪᔨᐅᔪᓂᑦ. ᑐᓂᓚᐅᖅᑕᕗᑦ. 
 
ᑕᐃᒃᑯᐊ Francophone ᐅᐃᕖᒃᑯᑦ ᐳᓚᕋᑦᑐᓕᕆᔨᖏᓐᓂ ᐱᓕᕆᐊᕆᔭᖏᑦ ᑕᒫᓂ ᓄᓇᕗᒻᒥ. ᓱᓕ ᑮᓇᐅᔭᒃ 
ᑖᒃᑯᐊ ᐊᑐᖅᑕᐅᓚᐅᖏᒻᒪᑕ ᐊᓯᖔᖏᓐᓄᑦ ᐊᑐᖅᑕᐅᑲᓐᓂᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑳᒻᐳᓪ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑳᒻᐳᓪ ᑐᓴᖅᑎᒋᐊᖅᑎᑕᐅᒐᑦᑕ. ᒥᓂᔅᑕᖃᐃ 
ᑐᓴᖅᑎᓂᐊᖅᐹᑎᒍᑦ ᖃᓄᑎᒋ ᐊᕐᕌᒍᑕᒫᓐ ᐳᓚᕋᖅᑐᓕᕆᔾᔪᑎᓂᒃ ᑮᓇᐅᔾᔭᔅᓴᐅᑕᐅᖃᑦᑕᕐᒪᖔᑕ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᑕᒪᑐᒪᓂ ᓇᐃᓴᐅᑎᑦ ᐱᓯᒪᖏᓇᒃᑭᓐ ᓱᓕᒃᑲᓐᓂᖅ ᑕᐃᒃᑯᐊ ᐳᓚᕋᖅᑐᓕᕆᔨᒃᑯᑦ ᐊᓪᓚᒡᕕᖓ 
ᐊᐱᖅᓱᕆᐊᖃᕐᓂᐊᕋᑦᑎᒍᑦ ᖃᑦᓯᓂᒃ ᐊᑐᖃᑦᑕᕐᒪᖔᑕ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓄᑦ. ᑕᐃᒫᒃ ᑕᒪᐅᖓ 
ᑎᑭᑉᐸᓪᓕᐊᖏᓐᓇᓕᕐᒪᑕ ᐅᓄᕐᓂᖅᓴᐅᓕᖅᑐᑎᒃ ᐳᓚᕋᖃᑦᑕᖅᑐᓐ. ᑕᒪᑐᒪᓂ ᐅᑭᐅᖑᕋᑖᖅᑐᒥ ᑕᓪᓕᒪᓂ, 6- 

ᓂᓘᓐᓃᑦ ᓱᓕ ᑕᐃᒪᓐᖓᓂᒃ ᐱᒃᑯᒥᓵᕆᒐᓱᐊᖏᓐᓇᖅᑐᒍᑦ ᓄᓇᕗᒻᒥ ᐳᓚᕋᖅᑕᐅᕕᒃᑯᒥᓇᕐᓂᕋᑦᓱᒍ. 
ᑕᒪᐅᖓᖃᑦᑕᕈᓐᓇᓂᐊᕐᒪᑕ ᐊᒥᓱᐃᓐ. 
 
ᐊᒻᒪᓗᒃᑕᐅᖅ Time Square-ᒥᑦ ᐱᓐᖑᐊᑎᑦᑎᓚᐅᕐᒥᔪᒍᑦ ᐱᒃᑯᒥᓵᕆᔾᔪᑎᒋᓪᓗᑎᒍ ᑕᐃᒫᒃ ᑕᐃᓚᐅᖅᑕᕗᓐ. 
ᐳᓚᕋᖅᑐᐃᓐ ᑕᐃᒃᑯᐊ ᑕᒪᐅᖓ ᑮᓇᐅᔭᔅᓴᐅᑎᓂᒃ ᐊᑐᖃᑦᑕᓂᖃᒻᒪᑕ ᓄᓇᓕᓐᓂ. ᑕᐃᒪ ᐅᑎᖅᑎᓂᐊᖅᐸᕋ 
ᑲᑎᒪᔨᐅᖃᑎᓐᓄᓐ. ᓇᐃᓴᐅᑎᑦ ᑖᒃᑯᐊ ᐱᓯᒪᓕᕈᒃᑭᓐ ᓄᓇᕗᒻᒥ ᐊᑐᖅᑕᐅᓚᐅᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ.  
 
ᐅᑭᐅᖑᓚᐅᖅᑐᒥ ᑕᐃᑲᓂ ᐃᓚᐅᖃᑕᐅᓪᓗᖓ ᑮᓇᐅᔭᓕᕆᔾᔪᑎ ᒥᓕᐊᓐᑖᓚᔅᖏᓐᓃᓚᐅᕐᒪᑕ ᑕᒫᓂ 
ᐅᖃᓚᐅᖅᓯᒪᒻᒪᓐ ᑮᓇᐅᔾᔭᔅᓴᐅᑕᐅᖃᑦᑕᖅᑐᓐ $50 ᒥᓕᐊᓐᑖᓚᖏᓃᑦᑐᓂᒃ ᐅᑎᖅᑎᑕᐅᒍᓐᓇᖃᑦᑕᕐᒪᑕ ᑕᒪᐅᖓ 
ᓄᓇᕗᒻᒥᐅᓄᑦ.  
 
ᐃᒻᒪᖃ ᒥᓕᐊᓐᑖᓚᔅᓂᑦ ᓱᓕ ᐃᑲᔪᖅᓯᖅᑕᐅᑉᐸᑕ $100 ᒥᓕᐊᓐᖏᓐᓄᑦ ᐱᕚᓪᓕᐅᑕᐅᒍᓐᓇᕋᔭᖅᑐᓐ.  
 
ᑖᓐᓇ ᐱᒻᒪᕆᐅᒻᒪᑦ ᑮᓇᐅᔭᔅᓴᐅᑕᐅᒍᓐᓇᖅᑐᓂ ᓄᓇᕗᒻᒥᐅᓄᑦ ᐃᖅᑲᓇᐃᔮᖃᕈᑕᐅᒍᓐᓇᖅᑐᓂᓗ, 
ᐃᓕᓴᐃᔾᔪᑕᐅᒍᓐᓇᖅᑐᓂᒃ ᐃᖅᑲᓇᐃᔮᓂᒃ ᓴᖅᑭᑎᔾᔪᑕᐅᒍᓐᓇᕐᒪᑕ. 
 
ᑖᒃᑯᐊ ᐳᓚᕋᖅᑐᓕᕆᔨᒃᑯᑦ $150,000-ᒥᒃ ᒥᑭᓪᓕᒋᐊᖅᑐᖃᑦᑎᓪᓗᒍ, ᓲᕐᓗᓕ 
ᐊᑲᐅᖏᑦᑐᒃᑰᓕᕐᓂᐊᖅᕋᓱᒋᒐᔭᖃᒃᑭᓐ. $800,000-ᑖᓚᔅᓂᒃ ᑖᒃᑯᓇᓂ ᓄᓇᓕᓐᓂ ᑖᒃᑯᐊ ᓯᕗᓂᑦᑎᓐᓄᑦ 
ᑲᒪᔨᐅᓂᐊᖅᑐᓐ.  
 
ᕿᑎᕐᒥᐅᓂ ᑕᐃᒪᐃᑦᑕᖃᖏᒻᒪᑕ ᓄᓇᓕᓐᓂ ᓯᕗᓂᕆᓂᐊᖅᑕᑎᓐᓂ ᐸᕐᓇᐃᔾᔪᑕᐅᖃᑦᑕᖅᑐᓂ. 
ᐅᖃᐅᑎᒍᓐᓇᖅᐱᑎᒍᖅᑲᐃ ᓱᒻᒪ ᑕᐃᒪᐃᓕᖓᒻᒪᖔᑕ, ᒥᓂᔅᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᕿᑎᕐᒥᐅᓂ ᑮᓇᐅᔾᔭᔅᓴᐅᑎᑦ ᐱᕙᓪᓕᐊᑎᑦᑎᔨᒃᑯᑦ 
ᑐᒃᓯᕋᐅᑎᓕᐅᓚᐅᕐᒪᑕ ᕿᑎᕐᒥᐅᓂ ᓇᒻᒥᓂᖅ ᐱᓇᓱᐊᒐᖃᐅᑦᑐᓄᑦ ᐱᕙᓪᓕᐊᑎᑦᑎᔨᖃᕈᒪᓪᓗᑎᒃ ᕿᒥᕐᕈᐊᓂᐊᖅᑐᑦ 
ᑕᐃᒪ ᓄᓇᓕᓐᓂ ᑎᒥᖁᑎᒋᔭᐅᔪᓂ ᓇᒻᒥᓂᖅ ᐱᓇᓱᐊᒐᖃᑦᑐᓂ ᐃᐳᕈ 2006-ᒥ. ᑕᐃᒪ ᒫᓐᓇᑦᑎᐊᖑᓂᐊᖅᑐᖅ 
ᐊᖏᕈᑎᓕᐅᕈᑕᐅᓂᐊᖅᑐᖅ ᕿᑎᕐᒥᐅᓄᓐ.  
 
ᓄᓇᓕᓐᓂ ᐱᕙᓪᓕᐊᑎᑦᑎᔾᔪᑎᒃᓴᓂᒃ ᐃᐳᕈ 2006-ᖑᓕᖅᐸᓐ ᓇᒦᒋᐊᒃᓴᑎᓐᓂᒃ ᖃᐅᔨᒪᓕᖅᐹᓕᕐᓂᐊᖅᐳᒍᓐ 
ᐊᒻᒪᓗ ᐱᐊᓂᒃᓯᒪᔪᓂᒃ ᐊᐅᓚᑦᑎᐊᖅᑐᓂᒃ ᐱᑕᖃᓕᕐᓂᐊᕐᕋᓱᒋᔭᒃᑲ. ᑕᒪᑐᒪᓂᑦᑎᐊᖑᓂᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒃᓴᐃᑦ, ᐲᑕᓴᓐ, 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒫᓐᓇᒫᖅ ᐅᓂᒃᑲᐅᓯᒋᒻᒪᒍ ᖁᔭᓐᓇᒦᒃ.  

ᑎᑎᕋᖅᑕᐅᒍᓐᓇᓂᐊᕐᒪᓐ ᖃᓄᑎᒋ ᐊᒃᑎᒋᔪᒥᒃ ᐊᑐᖅᑐᖅᐊᑕᐅᒍᓐᓇᖅᐹᓐ ᑕᕝᕘᓇ Community Futures 
Programs-ᑯᑦ ᐊᑎᖃᑦᑐᒥ ᐱᕝᕕᐅᒍᓐᓇᕐᒪᖔᖅ ᖃᓄᑎᒋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᒻᒪᖄ $75,000-ᓂᑦ ᓇᒻᒥᓂᖅ ᐱᓇᓱᐊᒐᕝᕕᖃᑦᑐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐲᑕᓴᓐ ᐅᖃᓪᓚᒍᓐᓇᖅᕖᓐ ᐃᓱᓕᒻᒪᓐ. ᑕᐃᒪ 
ᑲᔪᓯᒃᑲᓐᓂᕐᓂᐊᖅᑐᒍᑦ ᐹᓇᐸᔅ. 
 
ᐹᓇᐸᔅ: ᑲᒥᓯᓇᑉ address-ᖓᓂᒃ ᑲᒥᓯᓇ ᓇᓗᓇᐃᖅᓯᓚᐅᕐᒪᑦ ᑖᓐᓇ developing-ᓯᒪᓪᓗᓂ (ᑐᓵᔨᑎᒍᑦ) 
ᑮᓇᐅᔭᓕᕆᔾᔪᑎᒃᓴᐃᑦ ᐊᑐᕐᓂᐊᖅᑕᕗᑦ ᓇᒻᒥᓂ ᐱᓇᓱᐊᒐᖃᖅᑐᓄᑦ ᐱᕚᓪᓕᖅᑎᑦᑕᐅᑎᒐᓱᐊᖁᓪᓗᒍ (ᑐᓵᔨ 
ᓄᖅᑲᖅᐳᖅ) ᑖᓐᓇ 5-ᒥᓕᐊᓐ ᑖᓚᔅ ᑐᑭᓯᒐᒃᓴᐅᙱᑦᑐᖅ ᐊᑐᕈᑕᐅᓇᓱ- (ᑐᓵᔨᑎᒍᑦ) ᓯᐊᕐᒪᑎᖅᑕᐅᓯᒪᙱᑦᑐᓄᑦ 
ᓄᓇᓕᓐᓄ ᐊᑐᖅᑕᐅᓂᐊᕐᓂᕋᖅᑕᐅᔪᔪᖅ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨ ᓄᖅᑲᖅᐳᖅ) ᐅᑯᐊ 5-ᒥᓕᐊᓐ ᑖᓚᔅ 
ᑐᓂᒍᒫᕐᓂᐊᔪᔭᕗᑦ ᐊᐱᖅᑯᑎᒋᕕᐅᒃ ᐹᓇᐸᔅ ᑐᑭᓯᑦᑎᐊᙱᓐᓇᒃᑭᑦ ᑐᑭᓯᓇᖅᓯᒋᐊᒐᓛᑲᐃᓐᓇᕆᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᒪᑉᓴᓚᒃ ᑖᓐᓇ ᐊᐱᕆᔾᔪᑎᒋᓚᐅᕐᒥᒻᒪᒍ ᖃᓄᖅᑕᐅᓂᐊᖅᑐ-
ᐊᑐᖅᑕᐅᓂᐊᖅᑐᒥᓂᐅᒻᒪᖔᖅ ᑖᓐᓇ 5-ᒥᓕᐊᓐ ᑖᓚᔅ ᑕᒪᒃᑯᓄᖓ non-decentralized communities-ᖑᔪᓄᑦ. 
ᖃᖓ ᑖᓐᓇ ᑕᑯᓛᕐᒪᖔᑦᑎᒍᑦ ᑐᑭᓯᓇᓱᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ ᑕᐃᓐᓇ ᐱᔭᕇᖅᐸᓪᓕᐊᓕᖅᑕᕋᓗᐊᕗᑦ ᑕᕝᕗᖓ 
ᖁᑦᓯᓂᖅᐹᒧᑦ ᑲᑎᒪᔨᖏᓐᓅᑲᐃᓐᓇᕆᐊᖃᕐᒥᒻᒪᑦᑕᐅᖅ ᑖᒃᑯᐊ ᖃᓄᐃᓕᖓᑎᓪᓗᒍ 
ᑐᓂᐅᖅᑲᕈᓐᓇᕐᒪᖔᖑᓯᒪᒍᑎᐅᔪᖅ ᑭᒃᑯᑦ ᐃᓛᒃ ᖃᓄᐃᑦᑑᑎᓪᓗᒋᑦ ᐊᑐᐃᓐᓇᐅᒪᑎᒍᓐᓇᕐᒪᖔᑎᒍᑦ.  
 
ᒫᓐᓇᑦᓴᐅᑎᒋ ᐱᓕᕆᐊᕆᕙᓪᓕᐊᒐᓱᐊᕐᓂᖅᑕᕗᑦ ᐊᑯᓂᐅᓗᐊᖅᑐᖅ ᐅᑕᖅᑭᑎᑦᓯᒍᒪᙱᒻᒥᒐᓗᐊᓗᕐᒥᒐᑦᑕ 
ᒐᕙᒪᐅᓪᓗᑕ ᑖᒃᑯᓇᙵᑦ ᓄᓇᓕᕋᓛᖑᓂᕋᖃᑦᑕᑕᑦᑎᓐᓂᒃ ᒐᕙᒪᒃᑯᓐᓄᑦ ᑐᑦᑕᕐᕕᐅᙱᑦᑐᓂᒃ 
ᐃᑲᔪᕋᓱᐊᓪᓚᕆᒍᒫᕐᓂᐊᕐᓂᕋᖅᓱᑕ ᑕᒪᑐᒥᖓ ᐱᓕᕆᐊᖃᕋᓱᐊᖅᓯᒪᒐᑦᑕ ᑖᓐᓇ ᑕᕝᕙᓂ ᒥᓂᔅᑕᐅᑎᓪᓗᖓ 
ᐱᓕᕆᐊᕆᒐᓱᐊᕐᓂᖅᑲᕋ ᖃᓄᑎᒋ ᐱᓕᕆᐊᕆᓂᐊᕐᒪᖔᑎᒍᑦ ᓱᑯᑦᓯᐊᓃᓕᕐᒪᖔᑕᓗ ᐊᒻᒪᓗ ᖃᖓᒃᑯᑦ 
ᐊᑐᐃᓐᓇᐅᓯᓂᐊᕐᒪᖔᑦ ᑖᒃᑯᐊ ᑲᑎᒪᔨᐅᖃᑎᒃᑲ ᓄᓇᓕᕋᓛᓂ ᑭᒡᒐᑐᖅᑐᐃᑦ ᐃᓛᒃ ᐅᕙᒍᑦ ᓄᓇᓕᕋᓛᓂ 
ᑭᒡᒐᖅᑐᖅᑐᒍᑦ ᑐᑭᓯᐅᒪᑎᑦᓯᐊᓂᐊᖅᐸᑦᑎᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᓂᒃᑲᓐᓂᕐᓂᕆᓂᐊᖅᑕᑦᑕ ᑐᖔᓂ ᑐᓴᕐᓇᓕᕋᔭᖅᐸᑦ ᑖᒃᑯᐊ 
ᐱᔭᕇᖅᓴᕋᐃᔪᓐᓇᕐᓂᐊᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑖᓐᓇ ᑲᑎᒪᓂᕆᓂᐊᖅᑕᕗᑦ ᖃᓂᑦᑐᕈᓘᒻᒥᒻᒪᑦ ᔫᓐᒥ ᑕᐃᑲᓂ 
ᑐᑭᓯᓇᖅᓯᓯᒪᓂᖅᓴᐅᒐᔭᖅᑰᖅᑐᖅ ᖃᓄᐃᓕᕙᓪᓕᐊᓕᕐᒪᖔᑦᑕ ᑖᒃᑯᐊᓗ ᑮᓇᐅᔭᐃᑦ ᖃᖓᒃᑯᑦ 
ᐊᑐᐃᓐᓇᐅᑎᒍᓐᓇᓕᕋᔭᕐᒪᖔᑎᒍᑦ ᑖᒃᑯᓄᖓ ᓄᓇᓕᕋᓛᖑᔪᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇ ᑐᑭᓯᓇᒃᑲᓐᓂᖅᑐᖅ ᐊᐱᕆᔾᔪᑎᒋᓛᕋᒃᑯ. ᐅᓇᓕ 
ᐊᐱᕆᔾᔪᑯᑎᒋᒋᐊᖅᑲᐅᔭᕋ ᐊᐱᕆᔾᔪᑎᒋᔪᒪᑲᐃᓐᓇᖅᑕᕋ ᑕᐃᒃᑯᐊ ᑲᑎᙵᐅᕐᒪᑕᐃᓛᒃ ᓇᓂᓯᕕᒻᒥ 
ᐃᒡᓗᖁᑎᒋᔭᐅᔪᐃᑦ ᑖᒃᑯᓇᙵᑦ ᒐᕙᒪᒃᑯᓂᓪᓗ.  
 
ᐊᒻᒪᓗ other parties-ᖑᔪᓂᒃ ᑲᑎᙵᐅᕈᓘᔭᖅᑐᒥᒃ ᐱᔾᔪᑎᖃᐅᕐᒪᑦ ᑕᑉᐱᑲᓂ ᓇᓕᐊᖑᒻᒪᖔᖅ ᑖᓐᓇ 
ᑮᓇᐅᔭᖅᑖᖅᑎᑦᑎᔾᔪᑕᐅᔪᖅ ᐲᔭᖅᑕᐅᔾᔪᑎᒃᓴᓂᒃ ᓴᓗᒻᒪᒃᓴᖅᑕᐅᔾᔪᑎᒃᓴᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᒐᕙᒪᒃᑯᑦ ᐃᓪᓗᖁᑎᖏᑦ ᑕᐃᑯᙶᖓᔪᐃᑦ ᒐᕙᒪᒃᑯᑦ 
ᐃᓪᓗᖁᑎᒋᙱᑕᖏᓐᓂᒃ ᑲᒪᒍᓐᓇᙱᓐᓇᑦᑕ ᑕᐃᒃᑯᐊ ᒐᕙᒪᒃᑯᑦ ᐃᓪᓗᖁᑎᒋᓚᐅᖅᑕᖏᑦ ᑕᑉᐱᑲᓃᑦᑐᐃᑦ 
ᐱᓕᕆᐊᕆᕙᓪᓕᐊᔭᕗᑦ ᐊᓯᖏᓐᓂᒃ ᐊᑦᑐᐃᒍᓐᓇᙱᑦᓱᑕ ᐊᑦᑐᐊᖏᑦᑐᓂᒃ ᒐᕙᒪᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎ. ᑕᒡᕙᓂ K-7-ᒥ ᐊᐱᕆᒐᓛᕈᒪᖅᑲᐅᔪᖓ ᐃᓛᒃ ᑐᓴᕐᓇᓚᐅᖅᑑᒐᓗᐊᖅ ᑕᐃᒃᑯᐊ 
ᓚᐃᓴᐅᖃᑦᑕᖅᑐᑦ ᓄᓇᒥᒃ ᕿᓂᕈᓘᔭᕋᔅᓴᒥᒃ ᐅᔭᖅᑲᓂᒃ, ᓱᓇᒃᓴᐅᒐᔭᖅᑐᓂᒃ, ᓚᐃᓴᑖᖃᑦᑕᑐᒡᒎᖅ ᑕᒫᓂ 
ᐅᑭᐅᖑᔪᖅ, ᐊᕐᕌᓂᒥᐅᓚᐅᖅᑐᖅ ᐊᒥᓲᖏᓂᖅᓴᖅᔪᐊᕐᕌᓘᓪᓗᑎᒃ ᐱᖅᑲᐅᒻᒪᑕ.  
 
ᑕᒪᓐᓇᓗ ᐅᕝᕙ ᐱᑦᔪᑕᐅᓪᓗᓂ ᑮᓇᐅᔭᖅ ᐃᓄᓐᓄᑦ ᑐᕌᖅᑕᓗᐊᕐᖑᐊᓲᖑᒻᒪᓐ ᑖᓐᓇ Prospectors Assistance 
Program ᓄᓇᓕᓐᓂ ᑖᒃᑯᓇᓂ, ᐃᓛᒃ ᐅᕙᖓᓕ ᖃᐅᔨᒪᔭᒃᑲᓂ, ᑭᕙᓪᓕᕐᒥ ᑕᐃᒃᑯᐊ ᐅᐱᓐᖔᕌᓗᓂᒃ 
ᐊᐳᑎᓕᐊᓘᑎᓪᓗᒍ ᓱᓕ ᐸᕐᓇᓕᖃᑦᑕᕈᑕᐅᓪᓗᓂ ᖁᕕᐊᒋᔭᐅᓪᓗᓂᓗ. 
 
ᓇᖅᕚᖅᑐᖃᕈᓘᔭᖃᑦᑕᖅᓯᒪᔪᒻᒪᕆᐊᓘᒻᒪᓐ ᑕᐅᓇᓂ ᓲᕐᓗ ᐱᒋᐊᕐᕈᑕᐅᓕᖅᖢᑎᒃ ᑕᒪᒃᑯᓄᖓ ᐱᓪᓚᕆᐅᓂᖅᓴᓄᑦ 
ᖃᐅᔨᒪᔪᖅᔪᐊᖑᓂᖅᓴᓄᑦ. ᓲᕐᓗ ᐅᓂᖓᔭᑦᑕᐅᓕᖃᑦᑕᕐᒪᑕ ᑕᐃᒪ ᐱᓪᓚᕆᓕᕆᐊᖅᑑᔭᒻᒥᒻᒪᑕ ᑮᓇᐅᔭᖓ 
ᒥᑭᓪᓕᒋᐊᑐᐃᓐᓇᒥᒻᒪ. ᑖᓐᓇ ᓱᓇᒥᒃ ᐱᑦᔪᑎᖃᒻᒪᖔᖅ, ᒥᓂᔅᑕ ᐊᐱᕆᔪᒪᒐᓗᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᖁᔭᓐᓇᒦᒃ. ᑖᓐᓇ ᑕᐃᑲᓂ 1999 or 2000-ᒥ ᐱᒋᐊᖅᑎᓚᐅᖅᓯᒪᒐᑦᑎᒍ ᑕᐃᓐᓇ 
ᐃᑯᐱᕝᕕᓕᕆᔨᒃᑯᑎᒍᑦ. ᐊᑐᖅᑕᐅᓯᒪᑦᓯᐊᖅᑐᖅ ᑭᓯᐊᓂ ᑖᒃᑯᐊ ᐊᑐᖅᐸᓚᐅᖅᑐᓐ ᐃᓄᐃᓴᓪᓕᕙᓪᓕᐊᓂᖅᓴᐅᒻᒪᑕ 
ᑕᐃᒃᑯᐊᓗ ᓄᑖᖑᓂᖅᓴᐃᓐ ᐱᒐᓱᐊᖏᓂᖅᓴᐅᔫᔮᖅᑐᑎᒃ.  
 
ᒫᓐᓇᒧᓄᑦ ᐊᑐᖅᑕᐅᓯᐊᖅᑐᖅ ᑮᓇᐅᔭᓂᒃ ᐊᑐᐃᓐᓇᖃᑦᑎᑦᓯᒃᑲᓐᓂᕈᓐᓇᕋᔭᕈᑦᑕ ᐊᑐᓐᖏᓗᐊᖅᓯᒪᔭᑦᑎᓐᓂᒃ 
ᐊᒥᓲᓂᖅᓴᐅᐸᑕᓗ ᑖᒃᑯᐊ ᐱᓇᓱᐊᖅᑐᐃᓐ ᑕᕝᕙᓂ ᐊᕐᕌᒍᑦᑎᓐᓂ. ᑖᒃᑯᐊ ᑮᓇᐅᔭᖁᑎᕗᓐ ᖃᓄᖅ, 
ᐊᑐᖅᑕᐅᖏᓐᓂᖅᓴᐅᔪᐃᓐ ᐃᓚᓐᖓᒐᓛᓪᓗᒋ ᑕᕝᕗᖓᖔᕈᓐᓇᕋᔭᕐᒥᒻᒪᑦ ᑕᒪᓐᓇ ᑭᓯᐊᓂ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᖏᓂᖅᓴᒐᓛᖑᖃᑦᑕᓕᕐᖓᑕ ᑕᐃᒪᓕᖓᒍᑎᒋᓗᐊᓚᕿᔭᕗᑦ ᒫᓐᓇᒧᓐ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎ. ᐃᒃᓯᕙᐅᑖᖅ, I’m sorry. ᐃᓛᒃ ᑕᐃᒪ ᐅᑭᐅᒃᑯᑦ ᐃᓛᒃ ᑕᒫᓂ 
ᑐᓴᓕᖅᐸᓪᓕᐊᓂᐊᕐᒥᒻᒪᑕ ᐃᐳᕈᒥ ᖃᓄᖅ ᑮᓇᐅᔭᖅᑕᖃᑦᑎᒋᒻᒪᖔᖅ ᑕᒪᓐᓇ ᐱᑦᔪᑎᒋᓪᓗᒍ 
ᕿᓂᕐᕈᑎᒃᓴᐅᓂᐊᕐᓗᓂ ᓱᓇᒃᓴᒐᓚᓐᓂᒃ ᓄᓇᒥ. ᑐᓴᖅᑐᑦ ᑕᐃᒃᑯᐊ ᒥᑭᓪᓕᒋᐊᕐᓂᖓᓂᒃ ᑐᓴᕐᒥᒍᑎᒃ 
ᐸᕐᓇᒍᓐᓃᑎᐊᕐᓂᐊᕐᒥᒻᒪᑕ ᐃᓚᖏᑦ. ᐊᖏᓪᓕᒋᐊᒐᓛᓚᐅᖅᓯᒪᒻᒪᓐ 2005-06-ᖑᑎᓪᓗᒍ, ᐃᓛᒃ 2004-05 ᑕᐃᓐᓇ 
ᓯᕗᓂᐊᓂ ᒥᑭᔪᒐᓚᐅᓚᐅᖅᑐᓂ. ᐊᒃᓱᖅᔪᐊᕐᕌᓗᒃ ᐸᕐᓇᓕᓚᐅᖅᓯᒪᒻᒪᑕ ᐊᒻᒪ ᑐᓴᓐᓇᕈᓘᔭᓕᖅᑐᑎᒃ 
ᐅᑭᐅᒃᑲᓐᓂᖅᑎᓪᓗᒍ, ᐅᑭᐊᒃᑯᓐ ᓇᖅᕚᖅᑕᕈᓘᔭᓐᓂᕋᖅᑕᐅᑎᓪᓗᒋᑦ.  
 
ᑖᓐᓇ ᒥᑭᓕᒋᐊᖁᖏᑦᑎᐊᕋᓗᐊᖅᑐᒍᓕ ᐅᖃᐅᓯᕆᔪᒪᔭᕋ ᐃᒪᓐᓇ ᖃᓄᖅ, excitement, ᓲᕐᓗ 
ᖁᕕᐊᒋᔭᐅᓪᓗᓂᓗ ᐊᐅᓚᔾᔭᖅᐹᓪᓕᕈᑎᒻᒪᕆᐊᓘᓲᖑᒻᒪ ᑕᒪᒃᑯᓄᖓ ᐃᓄᓪᓚᑦᑖᓄᑦ ᐅᔭᕋᔅᓯᐅᖃᑦᑕᖅᑐᓄᑦ. 
ᐱᖃᑎᖃᕈᓐᓇᖅᓯᖃᑦᑕᖅᑐᑎᓪᓗ ᑮᓇᐅᔭᖅ ᐊᖏᓪᓕᒋᐊᒐᓛᒃᑳᖓᓐ ᐱᖏᓐᓇᖏᓐᓂᖅᓴᐅᓕᖅᑐᑎᓪᓗ 
ᐅᖓᕙᕆᐊᒃᑲᓐᓂᕈᓐᓇᓂᖅᓴᐅᓕᖅᑐᑎᓪᓗ ᐊᒻᒪᓗ ᑎᒻᒧᓲᒥᒃ ᐊᑐᕈᓐᓇᓯᒻᒪᕆᓲᖑᓪᓗᑎᒃ. ᐃᒻᒥᓂᒃ 
ᑮᓇᐅᔭᓕᐅᖏᒃᑲᓗᐊᖅᑐᑎᒃ. ᒥᓂᔅᑕ, ᖃᓄᑭᐊᖅ ᑕᒪᓐᓇ $100,000-ᑐᐃᓐᓇᐅᒻᒪ 27-ᐸᖑᓪᓗᑎᒃ ᓄᓇᓖᑦ. 
ᐃᒻᒪᖃ ᐃᓱᒪᔮᓕᖅᑐᓐ ᑐᓴᓕᓵᖅᑐᓪᓗ ᑕᐃᒃᑯᐊ ᐃᓚᖏᑦ ᐊᒥᓲᖏᒻᒪᑕ ᓇᓗᓇᖏᒻᒪ ᓄᓇᓕᕋᓛᓐ. 
ᐊᖏᓪᓕᒋᐊᒃᑲᓂᐊᖅᔪᑐᐃᓐᓇᕈᓐᓇᖏᓚᐃᖅᑲᐃ ᑖᓐᓇᐃ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦ, chairman, ᑖᒃᑯᐊ ᐅᖃᐅᓯᕆᑲᐃᓐᓇᕈᒃᑯᑦ ᑖᓐᓇᓕ 
ᐊᖏᓪᓕᒋᐊᖅᓯᒪᑦᑐᑎᒍ $8,000.00-ᕌᓕᖅᑐᓂ ᐃᓄᒃ ᐊᑕᐅᓯᖅ, ᐱᔪᓐᓇᖅᑐᖅ $5,000-ᖑᕙᓚᐅᖅᑐᓂ ᑖᒃᑯᐊ 
ᑮᓇᐅᔭᐃᑦ ᐊᑐᕋᔭᖅᑕᕗᓐ ᐃᒪᐃᑦᑐᒐᔭᖅᑐᖅᔫᔮᖅᑑᓚᒍᑎᒋᓯᒪᒐᑦᑎᒍ ᑕᐃᓐᓇ ᐊᕐᕌᒍ ᒪᓕᓪᓗᑎᒍ 
ᐊᑐᖅᑕᐅᓚᐅᖅᑐᖅ ᒥᑭᓪᓕᕚᓪᓕᖅᓯᒫᖅᔪᑎᓪᓗᒍ ᑮᓇᐅᔭᓂ ᐱᓇᓱᐊᖅᓯᒪᔪᐃ. ᑭᓯᐊᓂ ᑖᓐᓇ ᑮᓇᐅᔭᖁᑎᕗᓐ 
$100,000.-ᑕᐅᓴᓐ ᒥᑭᓗᐊᕐᓂᖅᐸᑕ ᑕᕝᕙᓂ ᐊᕐᕌᒍᑦᑎᓐᓂᒃ, ᑕᐃᒃᑯᐊ ᑮᓇᐅᔭᐃᑦ ᐊᑐᓐᖏᓗᐊᕈᑎᒥᓂᕗᑦ 
ᑕᕝᕙᓐᖓᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᑕᐃᑲᓐᖓᑦ ᐊᖅᓴᐃᕆᖔᒐᓛᓪᓗᓂ ᑕᕝᕗᖓ ᐋᖅᑭᒋᐊᕆᓗᓂ ᐃᓛᒃ 
ᐃᓚᓯᒋᐊᒃᑲᓂᕐᓗᓂ. ᑕᐃᒪᐃᓕᖓᒐᔭᖅᑐᖅ. ᑕᒪᓐᓇ ᖃᓄᖅ flexible, ᐃᓛᒃ ᖃᓄᖅ ᐱᔭᕆᐊᑭᓈᖅᑎᒐᓱᐊᖅᑕᕗᓐ 
ᑕᐃᒃᑯᐊ ᑮᓇᐅᔭᓂᒃ ᐱᓇᓱᐊᖅᑐᓐ ᐊᒥᓲᓂᖅᓴᒐᓛᖑᓂᐊᖅᑐᑎᒃ ᑮᓇᐅᔭᒥᒃ ᑎᒍᓯᒃᑲᓐᓂᖔᒐᓛᓪᓗᑕ ᑖᒃᑯᐊ 
ᑮᓇᐅᔭᓂᒃ ᑐᒃᓯᕋᖅᑐᐃᓐ ᑐᓂᒃᑲᓐᓂᕈᓐᓇᖅᑲᕘᓐ ᕿᓂᕈᓐᓇᖅᑐᒍᑦ ᑖᒃᓱᒧᖓ ᑮᓇᐅᔭᒧᓐ 
ᐊᖏᖅᑕᐅᑎᒐᓱᐊᖅᑕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒻᒪᕆᐋᓗᒃ ᑕᐃᒪᓐᓇ ᐅᖃᕋᕕᑦ. ᑭᓯᐊᓂ ᑕᐃᒪ ᐊᒥᐊᒃᑯᒐᓚᐅᓂᐊᖅᑐᑦ ᑕᐃᒃᑯᐊ ᑲᓐᖏᕐᓗᑯᕕᓃᑦ 
ᐊᓕᕋᐅᔭᐅᓪᓘᓐᓃᑦ ᐊᑖᓄᑦ ᑲᑕᒐᖅᑐᕕᓃᑦ ᑕᒫᓂ ᑭᓯᐊᓂ ᐅᑭᐅᖅ ᐊᐳᑎᖃᓕᖅᑎᓪᓗᒍ ᓇᓗᓇᕈᓐᓃᓂᐊᕐᒥᒻᒪᑕ 
ᖃᐅᔨᒪᓚᖓᔪᒍᑦ. ᑭᓯᐊᓂ ᑕᐃᒪᓐᓇᐃᑦᑑᑎᓪᓗᒍ ᐊᑐᓕᕈᓐᓇᓚᖓᓐᖏᒻᒥᒻᒪᑕ ᐊᒥᐊᑯᓪᓗᖃᕋᓗᐊᕐᓂᕈᑦᑕ. 
ᐃᓱᒪᓇᔭᖅᑐᖓᓕ ᐃᕝᕕᐅᒍᒪ ᑖᓐᓇ ᒪᕐᕉᓕᔪᒥᑦ ᐊᖏᓪᓕᒋᐊᒃᑲᓂᑦᑎᐊᒻᒪᕆᓚᐅᕐᓗᒍ ᑕᐃᒃᑯᐊ ᑐᓴᕐᓇᒐᓚᓚᐅᖅᑐᑦ 
ᐊᕐᕌᓂ ᓇᓂᓯᒐᓚᑦᑐᒥᓂᐅᓚᐅᖅᑐᑦ ᐅᑎᕈᒪᓪᓚᕆᑦᑐᑦ ᐊᒥᓲᒻᒪᑕ ᓇᓗᓇᓐᖏᒻᒪᑦ ᑕᐃᒃᑯᓄᖓ 
ᓇᒡᒑᕐᓯᒪᔭᖅᕕᒋᓚᐅᖅᑕᒥᓄᑦ. ᐱᒋᐊᓪᓚᑎᒃᑲᓐᓂᒻᒪᕆᓚᐅᕐᓗᒋᓪᓕ ᒫᓐᓇ ᐅᑭᐅᖑᔪᖅ ᐊᐅᔭᕆᔭᑦᑎᓐᓂ ᐃᓱᒪᓇᔭᖅᑐᖓ 
ᓄᓈᓗᓪᓗ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐃᒪᒃᑭᑦᑐᒻᒪᕆᐋᓘᒻᒪᒡᒎᖅ ᖃᑦᑕᑲᐃᓐᓇᖅᑐᓂᐅᒻᒪᑦ ᐱᓕᕆᔪᒪᔪᑦ 
ᑰᒻᒥᓗ ᕿᓂᕈᒪᔪᑦ gold-ᒐᓚᓐᓂ panning-ᒍᒪᒐᔭᖅᑐᑦ ᑐᓴᕐᓇᖃᑦᑕᓕᓚᐅᕐᒪᑕ. ᑕᐃᒪᓐᓇᒐᓚᖃᐃ ᐊᐅᔭᓚᐅᖅᑳᑎᓐᓇᒍ 
ᑖᓐᓇ ᐃᓚᒋᐊᕈᓐᓇᒐᓚᑉᐸᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᓐᓇ, ᖃᓄᖅ, ᐊᕐᕌᓂ ᐊᑐᖅᑕᒥᓂᕐᓂᑦ ᑖᒃᑯᐊ ᑮᓇᐅᔭᐃᑦ 
ᓇᓚᐅᑦᑖᕋᓱᐊᕋᑦᑎᒍᑦ ᑕᒫᓂ ᐊᕐᕌᒎᕆᓂᐊᖅᑕᑎᓐᓂ. ᑭᓯᐊᓂ ᐅᖃᑲᐃᓐᓇᕋᒪ ᑖᒃᑯᐊ 
ᐊᑐᐃᓐᓇᐅᑎᑦᑎᕕᒋᓪᓚᕆᒍᒪᓂᐊᖅᑕᕗᑦ ᑮᓇᐅᔭᓂᑦ ᐃᒻᒪᖃ ᑕᕝᕙᓂ $100,000-ᖑᑦᑕᐅᑎᒋᔪᕕᓂᐅᑉᐸᑕ ᑕᕝᕙᓂ 
ᑕᖅᑭᑎᓐᓂ ᐊᐃᐳᕈᓪᒥ ᑎᑭᑦᑐᒥᑦ ᐱᓇᓱᐊᖅᑐᐃᑦ ᖃᓄᐃᓕᐅᕆᐊᖃᓕᖅᑭᑖᓚᒐᓱᐊᕈᓐᓇᕋᔭᖅᓱᑕ ᑕᒪᔅᓱᒧᖓ  



ᐅᓪᓗᑐᐃᓐᓇᖅ, ᒫᑦᓯ 10, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒐᒪ ᑖᒃᑯᐊ ᑮᓇᐅᔭᖁᑎᒋᔭᕗᑦ ᑕᕝᕙᓐᖓᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᑲᔪᖅᑎᐅᒐᓱᐊᕋᑦᑕ ᐃᓄᓐᓂ ᖃᓄᖅ 
ᑮᓇᐅᔭᓕᐅᕈᑎᔅᓴᐅᒐᔭᖅᑐᓂᑦ ᑐᓂᔅᓯᔭᐅᔅᓱᑕ. ᑕᒪᓐᓇ ᐱᔪᓐᓇᕐᓂᓕᒫᑦᑎᓐᓂ ᐱᓕᕆᐊᕆᑦᓯᐊᕋᓱᐊᕋᔭᖅᑕᕗᑦ. ᑖᓐᓇ 
$150,000 ᐊᑐᐃᓐᓇᐅᑎᓚᐅᖅᑕᕗᑦ ᑕᐃᑲᓂ 2005-06 ᐃᓘᓐᓇᓂ ᐊᑐᖅᑕᐅᓚᐅᖅᑎᓐᓇᒍ 
ᐃᒪᐃᓕᖓᒋᐊᒐᓛᑲᐃᓐᓇᓂᖅᐸᖃᐃ ᐱᐅᒐᔭᖅᑲ ᑖᒃᑯᐊ ᐃᓅᓴᕐᓂᔅᓴᐅᓕᕐᒪᑕᐃᓛᒃ ᐅᖃᖅᑲᐅᒐᒪ ᑮᓇᐅᔭᒥᑦ ᑖᔅᓱᒧᖓ 
ᑐᔅᓯᕋᐅᑎᖃᕐᑐᕕᓃᑦ ᑭᓯᐊᓂ ᑐᔅᓯᕋᖅᑐᑦ ᐊᒥᓲᒃᑲᓂᕐᓂᕐᐸᑕ ᑕᒪᓐᓇ. ᕿᒥᕐᕈᒋᐊᑲᓐᓂᕈᓐᓇᕐᑕᕗᑦ ᐊᒻᒪᓗ ᑮᓇᐅᔭᓂᑦ 
ᐱᑕᖃᒃᑲᓐᓂᕆᐊᖃᕐᓂᖅᐸᑦ ᑖᒃᑯᐊ ᑮᓇᐅᔭᖁᑎᕗᑦ, ᖃᓄᖅ, ᐊᓯᐊᓄᑦ ᐃᑲᓐᖓᑦ ᐱᖔᕐᓗᑕ 
ᑕᕝᕗᓐᖓᐃᒐᓱᐊᕈᓐᓇᕆᓪᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑑᕕᓕᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂᓕ K-9-ᒥᑦ ᐃᓚᒋᒻᒪᒍ ᐊᐱᕆᒐᓛᒍᒪᔪᖓ ᓄᖅᑲᖏᓐᓂᕋᓂ. ᑖᓐᓇ Nunavut 
Arts and Crafts Association – NACA. ᑖᓐᓇᖃᐃ ᑲᑐᔾᔨᖃᑎᒌᖑᔪᖅ ᑕᒪᓐᓇ ᓴᓇᓐᖑᐊᒐᐃᔭᕐᕕᐅᒐᓱᐊᖃᑦᑕᕐᓂᖅ 
ᓴᓇᓐᖑᐊᓪᓗ ᐱᒍᒪᔭᐅᓕᐹᓪᓕᒐᓱᐊᓱᒋᓲᖑᒻᒪᑕ ᐱᕚᓪᓕᕈᑎᐅᖃᑦᑕᕐᐳᖅ ᓄᓇᕗᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑑᑎᖃᓪᓚᕆᑦᑐ ᑕᐃᑲᓂ ᐱᒋᐊᓚᐅᖅᓯᒪᒻᒪᑕ ᑕᒪᓐᓇ 
ᓴᓇᓐᖑᐊᕐᓂᐅᔪᖅ ᐃᓱᒫᓘᑎᒋᔭᐅᓪᓚᕆᑦᑎᓪᓗᒍ ᖃᓄᖅ ᑕᒪᓐᓇ ᓴᓇᓐᖑᐊᕐᑎᑦᑎᖃᑦᑕᕐᓂᖅ 
ᐊᓚᒃᑲᐅᒪᑎᒃᑲᓐᓂᕈᓐᓇᕐᒪᖔᑎᒍᑦ.  
 
ᑖᒃᑯᐊᓕ $200,000-ᑐᓂᔭᐃᓕᖅᑐᒍᑦ ᑕᐃᒃᑯᓄᖓ Nunavut Arts and Crafts Association-ᖑᓂᕋᖅᑕᐅᔪᓄᑦ. 
ᑖᒃᑯᐊ ᑮᓇᐅᔭᓂᑦ ᑎᒍᓯᒃᑲᓐᓂᐅᑎᒋᒍᓐᓇᖃᑦᑕᕐᒪᒋᑦ ᐃᒻᒪᖃ ᑖᒃᑯᓂᖓ Federal Government-ᑯᓐᓂ ᐅᕝᕙᓘᓐᓃᑦ 
ᐊᓯᒐᓚᖏᓐᓂ ᑖᒃᑯᓇᓐᖓᑦ ᑮᓇᐅᔭᓂᑦ ᑐᓂᓯᐅᖅᑲᐃᕙᑦᑐᓄᑦ. ᑖᓐᓇ ᐊᑑᑎᖃᓪᓚᕆᖃᑦᑕᕐᑐᖅ ᑮᓇᐅᔭᖅ ᑖᒃᑯᓄᖓ 
ᓄᓇᕗᒻᒥ ᓴᓇᓐᖑᐊᖅᑎᓄᑦ ᑲᑐᔾᔨᖃᑎᒌᖑᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ, ᑖᓐᓇ ᑐᑭᓯᐅᒪᑦᑎᐊᕋᓗᐊᕐᑕ ᐱᐅᔪᐋᓘᒻᒪᑦ $200,00-ᔭᖅᑐᑕᓗ ᑖᒃᑯᓄᖓ 
ᑕᑯᑎᑖᖑᓚᖓᔪᓂᑦ ᓯᓚᕐᔪᐊᕐᒧᑦ brochure-ᒐᓚᓐᓂᓪᓗ ᓯᐊᕐᒪᕐᑎᕆᓗᑎᑦ ᓇᒧᓕᒫᖅ ᓯᓚᕐᔪᐊᕐᒧᑦ ᐃᓄᐃᑦ 
ᓴᓇᓐᖑᐊᖃᑦᑕᕐᑐᑦ ᑕᑯᔅᓴᐅᑎᒐᓱᐊᕐᓗᒋᑦ ᑭᓯᐊᓂ ᐅᕙᓂ ᑕᑯᓐᖏᑦᑎᐊᕋᒪ ᐅᑯᓯᔅᓴᒥ ᓴᓇᓐᖑᐊᒐᔅᓴᓂᓪᓗ 
ᑲᑎᖅᓱᐃᔾᔪᑎᔅᓴᐅᓇᔭᓐᖑᐊᖅᑐᓂᑦ. ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ ᑖᓐᓇ ᑖᓐᓇᓕ ᑮᓇᐅᔭᖅ ᓱᖑᓚᐅᖅᑐᖅ 
ᐅᒃᑯᔅᓯᓯᐅᕈᑎᔅᓴᖅ ᐊᔾᔭᑐᕈᑎᔅᓴᖅ ᓄᓇᓕᓐᓄᑦ ᓇᓃᒻᒪᖔᖅ ᑕᕝᕙᓂ ᑮᓇᐅᔭᓂᑦ ᐊᑐᖅᑐᔅᓴᓂ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕇᖅᐸᓪᓕᐊᓯᒐᑦᑎᒍᐃᓛᒃ ᓴᓇᓐᖑᐊᒐᕐᓂᕐᒧᑦ 
ᓴᓇᓐᖑᐊᒐᔅᓴᓂᓪᓗ ᐊᑐᐃᓐᓇᖃᕐᑎᑦᑎᓂᕐᒧᑦ ᑎᑎᕋᖅᓯᒪᔪᒍᑦ Carving Stones Strategy-ᖑᓂᕋᖅᑕᐅᔪᖅ 
ᐱᔭᕇᖅᓯᒪᓕᕈᑦᑎᒍᑦ ᑖᓐᓇ ᑮᓇᐅᔭᓂᒃ ᖃᓄᖅ ᐊᑐᐃᓐᓇᖃᖅᑎᑦᓯᒍᓐᓇᕋᔭᕐᒪᖔᑎᒍᑦ. ᕿᒥᕐᕈᑦᓯᐊᕐᓂᐊᕋᑦᑎᒍᑦ ᑖᓐᓇ 
ᐱᓕᕆᐊᕆᑦᓯᐊᕈᒥᓇᕐᓂᐊᕐᒪᑦ ᑎᑎᕋᖅᓯᒪᔭᖏᑦ ᑭᓯᐊᓂ ᐱᑕᖃᖅᑎᓪᓗᒍ ᑭᓯᐊᓂ ᑖᓐᓇ ᑲᔪᓯᓂᖃᕈᓐᓇᑦᓯᐊᕐᒪᑦ ᐃᒻᒪᖃ 
ᑖᓐᓇ ᖁᑦᓯᓂᖅᐹᓂᒃ ᑲᑎᒪᔨᖏᓐᓄᑦ ᑐᓂᑲᐃᓐᓇᕆᐊᖃᕋᔭᕐᒥᖕᒪᑦ ᑎᑎᕋᖅᓯᒪᑎᓪᓗᒍ ᓈᒻᒪᑉᐸ ᑕᑲᓄᙵᖅᐸᑦ ᐃᓪᓗᒧᑦ 
ᑖᓐᓇ ᐱᔭᕇᖅᑕᐅᒪᓕᖅᐸᑦ ᑖᒃᑯᐊ ᑮᓇᐅᔭᐃᑦ ᐅᕝᕙᓘᓐᓃᑦ ᓴᓇᖅᑯᔭᑎᑦ ᐅᔭᕋᕐᓂᐅᑎᒐᓚᐃᑦ ᖃᓄᖅ 
ᐱᓕᕆᐊᕆᔪᓐᓇᕐᒪᖔᑎᒍᑦ ᐊᓚᒃᑲᑎᑦᓯᐊᕐᓂᐊᕋᑦᑎᒍᑦ ᑖᓐᓇᓗ ᒫᓐᓇᒫᒃᑯᑦ ᐱᔭᕇᓚᖓᑦᓯᐊᖅᑐᓂ 
ᑎᑎᕋᖅᐸᓪᓕᐊᒐᓱᐊᖅᑕᕗᑦ ᐱᔭᕇᖅᑕᑐᐊᖅᐸᑦ ᐊᓚᒃᑲᖅᑎᒐᓱᐊᕐᓂᕋᑦᑎᒍᑦ ᐊᒻᒪ ᐱᓕᕆᐊᕆᓯᑦᓴᐅᑎᒋᓗᑎᒍᑦ ᖃᓄᖅ 
ᑕᒪᓐᓇ ᑮᓇᐅᔭᖅ ᑕᐃᒪᐃᑦᑐᒧᑦ ᖃᓄᖅ, ᐊᑐᐃᓐᓇᐅᑎᒍᓐᓇᕐᒪᖔᑎᒍᑦ ᑕᐃᒪᐃᒐᓱᐊᖅᑐᓄᑦ ᑖᒃᑯᐊ ᓴᓇᙳᐊᒐᑦᓴᐃᑦ 
ᓄᓇᓕᓐᓂ ᐊᒥᒐᖅᐸᑎᓪᓗᒋᑦ ᑕᒪᓐᓇ ᐱᓕᕆᐊᕆᑦᓯᐊᕈᒪᒐᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᑎᐊᕙᒻᒪᒍᐃᓛᒃ ᑖᑦᓱᒪᑉ ᓴᓇᙳᐊᕌᓗᙱᓪᓗᒍ ᐃᓄᐃᑦ ᓄᓇᖓᓂᒃ 
ᑕᑯᑎᑖᕆᔭᓚᖓᔪᐊᓗᐃᑦ ᑖᒃᑯᐊ Association ᓯᓚᕐᔪᐊᓕᒫᒧᑦ ᓴᓇᙳᐊᒐᒃᓴᖅᑕᖃᙱᓪᓗᓂᓗ ᑲᙳᓇᖅᑐᐊᓘᔮᕐᒪᑦ 
ᐱᑕᖃᙱᑦᑐᓂᒃ Advertise-ᓚᖓᔪᐊᓘᒻᒪᑦᑕ ᓱᒐᒥᓕᑭᐊᖅ ᒥᓂᔅᑕ ᑕᕝᕗᖓ ᑮᓇᐅᔭᐃᔭᐅᑎᒃᓴᓄᑦ ᐊᕐᕌᒍᑕᒫᖅᓯᐅᑎᓄᑦ 
ᑕᐃᓐᓇ ᐃᓕᑲᐅᑎᒋᙱᓚᖅ? ᐃᓕᑲᐃᑎᒋᔾᔪᑎᒃᓴᖃᕐᓇᓪᓘᕝᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑖᒃᑯᐊ ᑎᑎᕋᖅᓯᒪᔭᖏᑦ ᒐᕙᒪᒃᑯᑦ ᐊᑐᐊᒐᖏᑦ 
ᑕᐅᑐᒍᒪᓪᓚᕆᑉᐸᒻᒪᑕ-ᕙᒐᑦᑕ ᑖᓐᓇ ᑮᓇᐅᔭᖅ ᓱᓇᒧᑦ ᐊᑑᑎᖃᑦᓯᐊᕐᓂᕐᒪᖔᑦ ᑎᑎᕋᐅᒪᑦᓯᐊᑎᓪᓗᒍ 
ᐱᐅᓂᖅᐸᐅᓇᔭᕐᒪᑦ ᑕᒪᓐᓇ ᑎᑎᖅᑲᑎᒍᑦ ᐊᑐᐊᒐᖅᑕᖃᖅᑎᓪᓗᒍ ᐱᐅᓂᖅᓴᐅᒐᔭᕐᓂᖓᑦ ᑕᐅᑐᓪᓗᑎᒍᑦ 
ᐱᓕᕆᐊᕆᒍᓐᓇᕋᑦᑎᒍ. 
 
ᑕᒪᓐᓇ ᑐᐊᕕᕐᓇᖅᑐᓪᓚᕆᐅᔪᖅ ᓇᓗᓇᙱᑦᑐᖅ ᑕᑯᑦᓴᐅᒻᒪᑦ ᖃᓄᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑕᒪᑦᓱᒪᙵ 
ᐱᓕᕆᐊᖃᑦᓯᐊᕈᓐᓇᕐᒪᖔᕐᒥᒃ ᑎᑎᕋᖅᓯᒪᔪᑦ ᐱᑕᖃᓕᖅᑎᓪᓗᒍ ᐃᒻᒪᖃ ᑖᑦᓱᒪᓘᓐᓃᑦ ᐊᕐᕌᒎᑉ ᐊᕐᕌᒍᒥ ᑕᕝᕙᓂ 
ᐱᔭᕇᖅᓯᒪᒐᔭᕐᓂᖅᐸᑦ ᖃᓄᐃᓕᐅᕆᐊᕈᓐᓇᖅᑭᑕ ᑮᓇᐅᔭᓂᒃ ᓇᐅᒃᑯᑦ ᓴᓂᕐᕙᐃᒋᐊᒃᑲᓐᓂᕈᓐᓇᖅᑭᑖᓚᒍᑎᒃᓴᓂᒃ 
ᑕᑯᒐᓱᐊᓯᑦᓴᐅᑎᒋᒐᔭᕋᑦᑕ ᑖᓐᓇ ᑎᑎᕋᖅᓯᒪᔪᖅ ᓈᒻᒪᒋᔭᐅᓐᓂᖅᐸᑦ. ᑖᒃᑯᐊ ᐊᑐᐊᒐᕆᒐᔭᖅᑕᖏᑦ ᐅᔭᕋᕐᓂᒃ 
ᐅᑦᑯᓯᑦᓴᓂᒃ ᐱᓕᕆᐊᖃᕐᓂᐊᖅᑎᓪᓗᑕ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᒃᓯᕙᐅᑕᓖᒃ. ᑕᐃᒪᓐᓇᐃᑦᑑᑦᑎᓪᓗᒋᑦ ᑖᒃᑯᐊ ᕼᐊᒻᓚᒃᑯᑎᒍᑦ ᓲᕐᓗ 
ᐊᑐᖅᓱᑎᑦ ᐃᑲᔪᖅᑕᐅᓪᓗᑎᑦ ᐊᖏᖃᑎᒌᒍᑎᒐᓛᒃᑯᑦ ᑕᐃᒪᓐᓇ ᐱᐅᔪᒻᒪᕆᐊᓘᔮᓚᐅᖅᓯᒪᒐᓗᐊᕐᒪᑦ 
ᐊᑐᖅᑕᐅᖃᑦᑕᓚᐅᖅᑐᖅ ᐊᑐᐊᒐᒃᓴᖏᓪᓗᑭᐊᖅ ᐱᐅᓐᓂᙱᒻᒪᑕ ᐃᒋᑕᐅᓐᓂᕐᒪᑕᐅᔪᒃᓴᐅᔪᖅ ᑖᓐᓇᑭᐊᖅ ᖃᑯᒍ 
ᖃᑯᒍᓪᓚᑦᑖᕌᐱᒃ ᐃᒫᒃ ᐅᐱᕐᖓᓕᖅᖢᓂᓗ ᐊᐅᔭᓕᕐᒥᖕᒪᑦ ᑕᐃᒃᑯᐊ ᐅᑦᓱᓯᒃᓴᐃᑦ ᐱᓇᓱᐊᕐᕕᑐᐊᕆᓚᖓᒻᒥᒻᒪᒍ 
ᑐᕙᐃᕋᑖᖅᐸᑦ ᐊᓄᕆᑦᑎᓂᙱᓇᓂ ᑖᓐᓇᑭᐊᖅ ᖃᑯᒍᓪᓚᕆᒃ ᐅᓪᓗᖓᓗ ᑕᖅᑭᖓᓗ ᐅᖃᕈᓐᓇᕋᔭᕋᕕᐅᒃ 
ᑐᓴᕈᒪᒐᓗᐊᖅᑕᕋ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓂᕈᐊᖅᑕᐅᓯᒪᕕᓕᒃ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑦᓯᕙᐅᑕᓖᒃ. ᑖᓐᓇ ᐃᒻᒪᖃ ᑕᕝᕙᓂ ᑕᖅᑭᑦᑕ ᓄᙳᐊᓂ 
ᓄᙳᐊᓃᒃᑲᑦᑕ ᐱᔭᕇᖅᓯᒪᓂᐊᖅᑐᖅ ᑕᕝᕙᓂ Cabinet-ᒨᕈᓐᓇᕈᑦᑎᒍ Cabinet-ᒨᕐᓂᐊᕋᑦᑎᒍᑦ 
ᑕᖅᑭᒋᓂᐊᖅᑕᑦᑎᓐᓂ Cabinet-ᒨᕐᓂᐊᖅᑐᓂ ᑕᕝᕙᓂ ᐱᔭᕇᖅᓯᒪᕕᔾᔪᐊᓕᖅᑑᒐᓗᐊᖅ ᐋᖅᑭᑦᓯᐊᖅᓯᒪᑎᓪᓗᒍ 
ᐋᒍᒪᒐᑦᑎᒍ. ᑭᓯᐊᓂ ᑕᖅᑭᓂ ᖃᐃᔪᓂᒃ ᒫᓐᓈᐱᒃ ᑖᓐᓇ ᐱᔭᕇᖅᓯᒪᓂᐊᓕᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕᐅᕕᓕᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕿᙳᔭᖅ ᑕᖃᓕᕋᒪ ᐅᖃᓪᓚᒍᓐᓇᐃᓕᓕᕋᒪ ᐱᒋᐊᖅᑎᑦᑎᕗᖓ 
ᓄᖅᑲᕈᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐱᖁᔨᕗᖔᖅᑕᖃᕐᒪᑦ ᑲᑎᒪᔾᔪᑕᐅᔪᓐᓇᙱᒃᖢᓂᓗ ᐊᖏᖅᑐᑦ 
ᐃᓵᒡᓕᑦ. ᐊᑭᕋᖅᑐᖅᑐᑦ 1 and a half. ᑲᔪᓯᕗᖅ.  
 
>>ᐃᓪᓚᖅᑐᑦ 
 
ᓇᖏᖅᓯᓂᐊᓕᕋᒪ ᐱᔭᕇᖅᐸᓪᓕᐊᓕᕐᓗᑕ.  
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 20. ᐅᓂᒃᑳᓕᐊᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᑲᑎᒪᔨᕋᓛᑎᓐ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᐱᖁᔭᒃᓴᖅ 12-
ᒥᑦ ᐅᓂᒃᑳᕈᒪᔪᓪᓗ ᓄᖅᑲᐸᓪᓕᐊᒍᒪᓕᖅᑐᑎᒃ. ᐊᑕᐅᓯᕐᒥᒃ ᐱᖁᔨᕗᖔᖅᑐᖃᖅᑲᐅᔪᖅ ᐊᒻᒪ ᐅᖃᖅᑏ, 
ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᖅ ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᖅᑐᖃᒻᒪᑦ. ᐱᖁᔨᕗᖔᕈᑦ ᑭᓇ ᐊᐃᑉᐱᖅᐸᐅᒃ. ᐅᑲᓕᖅ ᐊᐃᑉᐲᔪᖅ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᑎᒧᓐ ᓈᒻᒪᓴᖅᑐᑦ ᐃᓵᓪᓕᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 21. 
ᐱᖓᔪᐊᓐᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 22. ᑲᑎᒪᔾᔪᑎᒃᓴᐃᓐ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᐅᖃᖅᑏ, ᐃᖅᑲᐃᑎᑦᑎᔪᒪᕗᖓ ᓇᒡᒐᔾᔭᐅᒥ 13-ᖑᓕᖅᐸᓐ ᒫᑦᓯᒥ, ᑲᑎᒪᔨᕋᓛᑦ ᒐᕙᒪᒃᑯᑦ 
ᐊᐅᓚᓂᖏᓐᓂᒃ, ᓵᑕᔅᓴᐅᓂᖏᓐᓄᓪᓗ ᑲᑎᒪᓛᖅᑐᓐ 9-ᒨᖅᑲᑦ ᐅᓪᓛᒃᑯᑦ ᑐᒃᑐᒥ.  
 
ᑲᑎᒪᔾᔪᑎᒃᓴᐃᓐ ᓇᒡᒐᔾᔭᐅᒥ, ᒫᑦᓯ 13-ᒥ: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥᒧᓐ. ᑲᑎᒪᒃᑲᓐᓂᓛᖅᑐᑕ ᓇᒡᒐᔾᔭᐅᑦ, ᒫᒃᓯ 13, 1:30-ᒥ ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᐳᖅ 16:04ᒥ ᐅᓐᓄᓴᒃᑯᑦ



 

 

 


